
ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓄᕕᐱᕆ 1, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 

ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 

ᐅᖃᖅᑎ ᕼᐊᓐᑐ ᑐᑐ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᖅᑏ. 

ᐱᒋᐊᓚᐅᓐᖏᓂᑦᑎᓐᓂᑦ ᐊᐱᕆᔪᒪᔭᕋ ᒥᔅᑕ ᑰᓕ 

ᑐᒃᓯᐊᕐᓂᒃᑯᑦ ᒪᑐᐃᖅᓯᖁᓪᓗᒍ. 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐅᓐᓄᓴᒃᑯᑦ, ᐃᓘᓐᓇᓯ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᒃᑲᖅᑕᖅᑎ ᒐᕙᒪᒃᑯᓐᓄᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 208 - 3(3): ᒥᓂᔅᑕ 

ᒪᓕᒐᓕᐅᕐᕕᒻᒦᖏᑦᑐᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑏᑦ ᑐᓐᖓᓱᒋᑦᑎ 

ᓄᕕᐱᕆᒧᑦ ᐊᒻᒪᓗ ᒪᓕᒐᓕᐅᖅᑏᑦ. 

 

ᐅᖃᖅᑏ, ᐅᖃᐅᔾᔨᔪᒪᔪᖓ ᒫᓂᑲ ᐃᐊᓪ 

ᒥᓂᔅᑕᒋᔭᐅᔪᖅ ᑕᕝᕙᓃᔾᔮᓐᖏᒻᒪᑦ ᓄᕕᐱᕆ 1-ᒥ 

2-ᒧᑦ, 2012-ᖑᔪᒥᑦ ᐊᕐᓇᐃᑦ ᓄᓇᖃᖅᑳᖅᓯᒪᔪᑦ  

ᑲᑎᒪᑎᓪᓗᒋᑦ ᓇᔫᑎᒻᒪᑦ ᑕᐃᑲᓂ ᐅᐃᓂᐸᒡᒥ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᓄᕕᐱᕆᒥᖃᐃ ᑕᑯᔭᐅᔭᕇᖅᐳᒍᑦ ᓴᓗᒪᔪᐃᓐᓇᕐᓂᑦ 

ᑮᓇᖃᖅᑎᓪᓗᑕ.  

 

2. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᓯᕗᓕᖅᑎ 

ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 209 - 3(3): ᓄᓇᓕᓐᓂ 

ᐃᓕᓐᓂᐊᕐᕕᒻᒥ ᐃᑲᔪᖅᑎᓄᑦ 

ᐱᓕᒻᒪᖅᓴᐃᓂᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᖃᓗᓐᓂ ᑲᓇᓐᓇᐅᑦ ᑲᓇᓐᓇᕐᒥᐅᑦ 

ᐅᓐᓄᓴᒃᑰᖅᐸᒃᑲ, ᓄᓇᕗᒻᒥᐅᓪᓗ. ᐅᖃᖅᑎᑦᑎᔩ, 

ᑲᑎᒪᔨᐅᖃᑎᒃᑲ ᖃᐅᔨᒃᑲᖅᐸᒃᑲ ᐃᓕᓐᓂᐊᕐᕕᓐᓂᑦ 

ᐃᓅᓯᓕᕆᓂᕐᒥᒃ ᐃᓕᓐᓂᐊᖅᑕᐅᕙᓪᓕᐊᓂᐊᖅᑐᓂᒃ 

ᐃᓅᓯᓕᕆᓂᕐᒧᑦ ᐱᓕᕆᐊᖑᔪᑦ ᑖᒃᑯᓇᓐᖓᑦ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐱᖃᑎᖃᖅᑐᑎᒃ ᑖᓐᓇ 

ᐃᓕᓐᓂᐊᕐᕕᔾᔪᐊᖅ ᓚᓐᒐᐅᕋ ᓯᓚᑦᑐᓴᕐᕕᔾᔪᐊᖅ 

ᕚᓐᑰᕙᒥ ᕗᕆᑎᔅ ᑲᓚᒻᐱᐊ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᓂᖓ ᐊᕐᕌᒍᓄᑦ 

ᐱᖓᓱᓄᑦ ᐃᓕᓐᓂᐊᖅᑕᐅᓂᐊᖅᑕᐅᓂᐊᖅᑐᓂᒃ 8-

ᖑᓗᑎᒃ 2012-ᒥ 2015-ᒧᑦ. 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᖅ 

ᐃᓕᓐᓂᐊᕐᕕᑦᑎᓐᓂᑦ ᐃᓅᓯᓕᕆᔨᐅᔪᑦ 

ᐱᓕᒻᒪᓴᖅᑕᐅᖃᑦᑕᕐᓗᑎᒃ ᖃᐅᔨᒪᑎᑕᐅᓗᑎᒃ 

ᑕᒪᒃᑯᓂᖓ ᐃᓕᓐᓂᐊᖅᑎᑕᐅᓗᑎᒃ ᐃᓄᐃᓪᓗ 

ᐱᖅᑯᓯᖏᑕ ᐱᐅᓯᑦᑎᐊᕙᒋᔭᖏᑦ ᐊᒻᒪᓗᑦᑕᐅᖅ 

ᐃᓅᓯᓕᕆᓂᕐᒧᑦ ᐃᓕᓐᓂᐊᖅᑎᑕᐅᓗᑎᒃ ᓄᓇᕗᓪᓗ 

ᖃᓄᖅ ᐱᓐᖑᖅᑎᑕᐅᓐᓂᕐᒪᖔᑦ ᐃᓕᓴᖅᑕᐅᓗᑎᒃ.  

 

(ᑐᓵᔨᑎᓄᖅᑲᖅᑐᖅ) ᐃᓕᓐᓂᐊᕐᕕᓐᓂᑦ 

ᐃᓅᓯᓕᕆᔨᖃᐅᕋᑦᑕ ᐃᓄᓐᓂᒃ ᐃᓕᓐᓂᐊᕐᕕᓕᒫᓂᑦ 

ᓄᓇᕗᒻᒥ. ᑖᒃᑯᐊᓗ ᐃᓕᓐᓂᐊᕐᕕᓐᓂᑦ ᐃᓅᓯᓕᕆᔩᑦ 

ᓯᕗᓪᓕᖅᐸᐅᓪᓗᑎᒃ ᐱᓕᕆᔨᐅᖃᑦᑕᖅᑐᑦ 

ᐃᓕᓐᓂᐊᖅᑎᓂᒃ ᐃᑲᔪᖅᑐᑎᒃ ᑕᒪᒃᑯᓂᖓ 

ᐊᑲᐅᓐᖏᓕᐅᕈᑎᖃᓕᕌᖓᑦ ᐃᑲᔪᕆᐊᖃᓕᕌᖓᑕᓗ 

ᐊᒻᒪᓗᑦᑕᐅᖅ ᑕᒪᒃᑯᐊ  

ᐃᓕᓐᓂᐊᖏᓐᓇᕆᐊᖃᕐᓂᖏᑦ 

ᐱᕈᖅᐸᓪᓕᐊᔭᕆᐊᖃᕐᓂᖏᓐᓂᓪᓗ 

ᐃᓄᓐᖑᖅᐸᓪᓕᐊᔭᕆᐊᖃᕐᓂᖏᑦ ᐃᓄᐃᑦ 

ᐃᓚᐅᓪᓗᑎᒃ. ᑕᐃᒪ ᑖᒃᑯᐊ ᐃᓕᓐᓂᐊᖅᑕᐅᓪᓗᑎᒃ 

ᐃᓕᓐᓂᐊᖅᐸᓪᓕᐊᔪᑦ ᐃᓅᓯᓕᕆᔩᑦ 

ᐃᓕᓐᓂᐊᕐᕕᓐᓂ ᐃᑲᔫᑎᓪᓚᕆᓐᓂᐊᖅᑐᑦ, 

ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑐᓂᒃ 

ᐃᑲᔪᕈᓐᓇᖅᓯᕚᓪᓕᖅᐸᓪᓕᐊᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᐊᖓᔪᖅᑳᑦ ᐅᖃᐅᓯᖏᑦ. ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕ, ᒥᓂᔅᑕ ᓯᐅᑦᓴᒃ. 

ᐋᖓᔮᖅᑐᓂᑦ ᐊᖁᖁᔨᓐᖏᑦᑐᑦ/ᐊᐅᐸᖅᑐᒥ 

ᐊᑐᕐᕕᐅᓂᐊᖅᑐᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒥᓂᔅᑕᕆᔭᐅᓪᓗᖓ 

ᒪᓕᒐᓕᕆᔨᒃᑯᓐᓄᑦ ᑖᒃᑯᐊ ᖁᕕᐊᑐᑦᑎᐊᖅᐳᖓ 

ᑐᓴᖅᑎᑦᓯᔭᕆᐊᑦᓴᖅ ᓄᕕᐱᕆ 1 

ᐃᓕᓴᕆᔭᐅᓯᒪᓕᕐᒪᑦ ᐊᓈᓇᐃᑦ ᐊᑭᕋᖅᑐᖅᑐᑦ 

ᐋᖓᔮᖅᑎᓪᓗᒋᑦ ᐊᖁᖃᑦᑕᖅᑐᓂᒃ ᑖᓐᓇ 

ᐊᐅᐸᖅᑐᑯᓗᒻᒥᒃ ᐊᑐᕐᕕᐅᓂᐊᖅᑐᑦ. 

 

ᐊᓈᓇᐅᔪᑦ ᑕᒪᑐᒥᖓ ᐊᑭᕋᖅᑐᖅᑎᓪᓗᒋᑦ 

ᓄᖅᑲᖅᑎᑦᑎᓇᓱᒃᑲᓗᐊᕐᒪᑕ ᐋᖓᔮᕐᖢᓂᒃ 

ᐊᖁᖃᑦᑕᖅᑐᓂᒃ ᐃᓄᐊᖅᓯᖃᑦᑕᓂᕐᒧᑦ. ᑲᓇᑕᓕᒫᒥ 

1,250 ᐊᒻᒪᓗ 1,500-ᖑᔪᑦ ᑐᓗᖅᑕᐅᓪᓗᑎᒃ 

ᑐᖁᖃᑦᑕᕐᒪᑕ ᐊᒻᒪᓗ 63,000 ᐋᓐᓂᕐᖢᑎᒃ. 

 

ᒪᒥᐊᓇᖅᑑᒐᓗᐊᖅ, ᓄᓇᕗᒥ ᐋᖓᔮᕐᖢᑎᒃ 

ᐊᖁᑦᑐᖃᖃᑦᑕᕐᒪᑦ ᓄᓇᕗᒻᒥᐅᓕᒫᑦ ᓄᓇᓕᖏᓐᓂ 

ᐊᑦᑐᐃᓪᓗᑎᒃ. 

 

ᑖᓐᓇ ᐊᐅᐸᖅᑐᑯᓗᑎᒃ ᐊᑐᖅᑕᐅᖃᑦᑕᖅᑐᖅ 

ᐊᖏᖅᓯᒪᓂᖅ ᑲᓇᑕᒥᐅᑦ ᐊᑦᑕᕐᓇᖏᓪᓗᑎᒃ 

ᐊᖁᖃᑦᑕᖁᓪᓗᒋᑦ ᐋᖓᔮᓐᖏᓪᓗᑎᓪᓗ. ᓄᕕᐱᕆ 

1-ᖑᓕᕌᖓᑦ ᓯᕗᓪᓕᖅᐹᒥ ᓇᒡᒐᔾᔭᐅᒥ ᔮᓄᐊᕆ 1-

ᖑᓚᐅᖅᑎᓪᓗᒍ ᑖᒃᑯᐊ ᑲᑐᔾᔨᖃᑎᒌᑦ ᐊᑐᖃᑦᑕᕐᒪᑕ 

ᐊᐅᐸᖅᑐᑯᓪᓗᓐᓂᒃ ᑐᓂᐅᖅᑲᐃᓪᓗᑎᓪᓗ 

ᐊᐱᖅᓱᖃᑦᑕᖅᑐᑦ ᑲᓇᑕᒥᐅᑕᐅᔪᓂᒃ ᐊᑐᖁᔨᓪᓗᑎᒃ  

ᑖᒃᑯᓄᖓ ᐃᓕᔭᐅᖁᓪᓗᒋᑦ ᓂᕈᒥᐊᒐᖏᓐᓂᒃ 

ᑭᓱᑐᐃᓐᓇᖏᓐᓂᓪᓗ. 

 

ᑖᓐᓇ 25-ᒋᓕᕐᒪᒍ ᐊᑮᕋᖅᑐᕐᓂᖏᑦ ᐊᓈᓇᐅᔪᑦ 

ᕿᑐᕐᖓᖃᖅᑐᓂᓛᒃ ᐋᖓᔮᕐᓗᑎᒃ ᐊᖁᖃᑦᑕᖅᑐᓂᒃ 

ᓄᕕᐱᕆ 1, 2012 ᐃᓕᓴᕆᔭᐅᓯᒪᔪᖅ ᑲᓇᑕᓕᒫᒥ 

ᐊᐅᐸᖅᑐᑯᓗᒻᒥᒃ ᐊᑐᖃᑦᑕᕐᓗᑎᒃ 

ᒪᓕᒐᓕᐅᕐᕕᖏᓐᓂᒃ ᑲᓇᑕᐅᑉ ᐊᒻᒪᓗ 

ᐱᖁᔭᓕᐅᕐᕕᔾᔪᐊᕐᒥ ᑲᓇᑕᒥ.  

 

ᑖᓐᓇ ᓄᕕᐱᕆᒥ 1 ᐊᐅᐸᖅᑐᑯᓗᒻᒥᒃ 

ᐊᑐᖃᑦᑕᕐᓂᐊᕐᒪᑕ ᑖᒃᑯᐊ ᐱᓕᕆᕝᕕᖓ 

ᒪᓕᒐᓕᕆᔨᒃᑯᑦ ᑲᔪᖏᖅᓴᐃᕗᑦ 

ᐊᑦᑕᕐᓇᔾᔭᐃᓯᒪᓗᑎᒃ ᖃᓄᐃᓐᖏᑦᑎᐊᕐᓗᑎᓪᓗ 

ᓄᓇᓕᖃᖁᓪᓗᒋᑦ ᓄᓇᕗᒻᒥ. 

 

ᑖᓐᓇ ᐊᐅᐸᖅᑐᑯᓗᒃ ᓇᓗᓇᐃᖅᓯᒪᕗᖅ 

ᐱᒻᒪᕆᐅᓂᖓᓂᒃ ᓯᕗᒧᑦ ᐸᕐᓇᒋᐊᖃᕐᓂᑎᓐᓂᒃ 

ᐋᖓᔮᓐᖏᓪᓗᑎᒃ ᐊᖁᑦᓯᐊᖁᓪᓗᒋᑦ. 

ᐃᖅᑲᐃᑎᑦᑎᓪᓗᑎᓪᓗ ᐃᓅᔪᓐᓃᖅᑐᖃᖃᑦᑕᕐᒪᑦ 

ᐋᖓᔮᖅᑐᓄᑦ ᐊᖁᑦᑐᖃᖅᑎᓪᓗᒍ. 

 

ᓄᕕᐱᕆ 1, ᑖᓐᓇ ᐅᓪᓗᖁᑎᒋᔭᐅᑎᓪᓗᒍ 

ᒪᓕᒐᓕᕆᔨᒃᑯᑦ ᓂᕆᐅᑉᐳᑦ ᐊᑦᑕᕐᓇᖏᑦᑐᒦᖁᓪᓗᒋᑦ 

ᓄᓇᓕᓐᓂ ᓄᓇᕗᒻᒥᐅᑦ. 

 

ᖁᕕᐊᓱᑦᑎᐊᖅᐳᖓ ᐃᓘᓐᓇᖏᑦ ᒪᓕᒐᓕᐅᖅᑎᐅᔪᑦ 

ᐃᑲᔪᖅᑐᖁᓪᓗᒋᑦ ᓄᕕᐱᕆ 1, 2012, 

ᐊᓈᓇᒋ.ᔭᐅᔪᑦ ᐊᑭᕋᖅᑐᐃᑎᓪᓗᒋᑦ ᐋᖓᔮᕐᓗᑎᒃ 

ᐊᖁᖃᑦᑕᖅᑐᓂᒃ ᐊᐅᐸᖅᑐᑯᓗᒻᒥᒃ ᐊᑐᕐᓗᑎᒃ 

ᖃᕿᖅᑯᐊᕐᒥᒃ. 

 

ᐅᖃᖅᑏ, ᒫᓐᓇ ᐊᐱᕆᔪᒪᕙᒋᑦ ᐅᖃᓕᒫᖁᓪᓗᒋᑦ 

ᐅᓪᓗᖅ ᑖᓐᓇ ᐃᓕᓴᕆᔭᐅᔾᔪᑎ ᐱᓪᓗᒍ ᓵᓐᓃᑦᑐᖅ 

ᑕᐃᓐᓇ ᑎᑎᕋᖅᓯᒪᔪᖅ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3184 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. 2. 

ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᓐᓂᑦ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᑦ, ᒥᓂᔅᑕ ᑯᓱᒐᖅ. 

ᐅᖅᓱᐊᓗᐃᑦ ᐊᑭᖏᑦ 

ᑕᐃᒪᐃᓕᖓᐃᓐᓇᕐᓂᐊᖅᐳᑦ ᓄᓇᕗᒻᒥᐅᓄᑦ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᑐᓴᖅᑎᑦᑎᔪᒪᓪᓗᖓ ᓄᓇᕘᑉ ᒐᕙᒪᒃᑯᖏᑦ 

ᐊᑭᑦᑐᕆᐊᖅᑎᑦᑎᔾᔮᓐᖏᒻᒪᑕ ᒑᓴᓖᓂᒃ ᐊᒻᒪᓗ 

ᐊᖏᕐᕋᒧᑦ ᐅᖅᑰᓴᐅᑎᓂᒃ ᐅᖅᓱᕐᓗᓐᓂᒃ 

ᓄᓇᕗᒻᒥᐅᓂᒃ ᐊᕐᕌᒍᒋᔭᑦᑎᓐᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑖᓐᓇ ᓴᖅᑭᖅᑐᖅ ᐱᓕᕆᔭᐅᓯᒪᓪᓗᓂ 

ᐱᔨᕆᕝᕕᑎᓐᓂ ᓂᐅᕕᖅᓵᓕᓚᐅᖅᓯᒪᒻᒪᑕ 

ᐅᖅᓱᐊᓗᓐᓂᒃ ᑕᐃᔅᓱᒪᓂ ᐅᖅᓱᐊᓗᐃᑦ 

ᐊᑭᑭᓐᓂᖅᓴᐅᑎᓪᓗᒋᑦ. 

ᒥᓕᐊᓐ ᑲᓪᓗᑎᓂᒃ ᐅᖅᓱᐊᓗᓐᓂᒃ ᐊᕐᕌᒍᒋᔭᑦᑎᓐᓂ 

ᐅᖅᓱᐊᓗᒋᓂᐊᖅᑕᕗᑦ, ᑕᕝᕙᓐᖓᑦ 71 ᒥᓕᐊᓐ 

ᓂᐅᕕᖅᑕᐅᓵᓕᓚᐅᖅᓯᒪᒻᒪᑦ ᐅᖅᓱᐊᓗᐃᑦ 

ᐊᑭᑭᓐᓂᖅᓴᐅᑎᓪᓗᒋᑦ ᑕᐃᔅᓱᒪᓂ. 

 

ᐅᖃᖅᑏ, ᑖᓐᓇ ᐱᓪᓗᒍ, ᑎᓴᒪᒋᓕᖅᑕᖓ ᐊᕐᕌᒍᖓ 

ᒐᕙᒪᒃᑯᑦ ᐊᑭᑭᓪᓕᒋᐊᖅᓯᓯᒪᔪᑦ ᐃᓪᓗᒧᑦ 

ᐅᖅᑰᓴᐅᑎᓂᒃ ᐊᒻᒪᓗ ᒑᓴᓖᓂᒃ ᐊᒻᒪᓗᑦᑕᐅᖅ 

ᐊᑭᖓ ᐅᖅᓱᐊᓗᐃᑦ ᓱᕐᕋᑦᑎᑕᐅᓇᓂ, ᑕᐃᒪᓐᓇ 

ᓯᕗᒧᐊᑦᑎᐊᖅᑐᖅ ᐊᖏᖅᓯᒪᓂᖓ ᒐᕙᒪᒃᑯᑦ 

ᓴᓐᖏᔪᓂᒃ ᓄᓇᓕᓐᓂ ᐱᕙᓪᓕᐊᖁᓪᓗᒋᑦ 

ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᖅᑎᓪᓗᒋᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᕼᐊᐃᓪᓛᒃ, ᐄᕼᐊᐃᓪᓛᒃ! 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 2. 

ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ 

ᐃᓕᖅᑯᓯᓕᕆᓂᕐᒥᒃ, ᒥᓂᔅᑕ ᐋᕆᐊᒃ. 

ᖃᐅᔨᒪᔭᑐᖃᖏᑦ ᑲᑎᒪᔩᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᓐᓄᓴᑦᑎᐊᕙᒃᑯᑦ 

ᓂᕈᐊᖅᑕᐅᓯᒪᕕᒋᔭᓐᓃᑦᑐᑦ ᕿᑭᖅᑕᕐᔪᐊᒥ 

ᑲᖏᖅᑐᒑᕕᒻᒥᓪᓗ. ᕼᐊᐃᖅᐸᒋᑦ ᐲᑦᑐᓘᓯ. 

 

ᐅᖃᖅᑎᑦᑎᔩ, ᑖᒃᑯᐊ ᐃᓕᖅᑯᓯᔨᓕᕆᔨᒃᑯᑦ 

ᓱᓕᔪᖅᓴᑦᓯᐊᕐᒪᑕ ᐅᑉᐱᕈᓱᑦᑎᐊᕐᖓᑕᐃᓛᒃ, ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒫᓂ 

ᐸᐸᑦᑏᓐᓇᕆᐊᖃᖅᑐᒍᑦ. ᐅᓪᓗᒥ ᓇᖏᖅᓯᕗᖓ 

ᐅᓪᓗᒥ ᓇᖏᖅᓯᕗᖓ ᑕᕝᕙᓂ ᑖᒃᑯᐊ 

ᓂᕈᐊᖅᑕᐅᓯᒪᖃᑎᒋᔭᒃᑲᐅᔪᓯ ᐊᒻᒪᓗᑦᑕᐅᖅ 

ᕼᐋᒻᓚᒃᑯᑦ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᒃ 

ᓂᕈᐊᒐᒃᓴᐅᔪᓂᒃ ᑖᒃᑯᓄᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᒃᓴᐅᓂᐊᖅᑐᓂᒃ 

ᐊᑎᕐᓂᒃ ᖃᐃᑦᑎᔭᐅᖃᑦᑕᕈᓐᓇᕐᓂᐊᖅᐳᒍᑦ ᑕᐃᓐᓇ 

ᑎᑭᓪᓗᒍᓗ ᓄᕕᐱᕆ 30, 2012.  

 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᑦ 

ᖃᐅᔨᒪᔨᐅᖕᒪᑕ ᖃᐅᔨᒪᓪᓗᑎᒡᓗ ᐊᑐᖅᓯᒪᓪᓗᑎᒡᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑖᒃᑯᐊ ᒐᕙᒪᒃᑯᑦ 

ᓯᓚᑖᓃᓐᖔᖃᑦᑕᕐᓂᐊᖅᑐᑎᒃ. ᑖᒃᑯᐊ ᐅᕙᑦᑎᓐᓄᑦ 

ᐱᓕᕆᑎᑦᑎᖃᑦᑕᖅᓯᒪᖕᒪᑕ ᐊᒥᓱᓂᒃ ᐃᓄᐃᑦ 

ᖃᐅᔨᒪᔭᖏᓐᓂᒃ ᐊᑐᖅᓯᒪᔭᖏᓐᓂᒡᓗ ᑕᒫᓂ 

ᓄᓇᕘᒥ. ᑖᒃᑯᐊ ᐊᑐᐃᓐᓇᐅᖃᑦᑕᖅᓯᒪᓪᓗᑎᒡᓗ 

ᖃᐃᖁᔭᐅᖃᑦᑕᕈᓐᓇᖅᓯᒪᓪᓗᑎᒡᓗ 

ᖃᖓᒃᑯᑐᐃᓐᓇᖅ ᑕᒪᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐱᓕᕆᓂᐊᓕᕌᖓᑕ ᓄᓇᕗᑦ 

ᒐᕙᒪᒃᑯᖏᑦ.  

 

ᐅᖃᖅᑎᑦᑎᔩ, ᑎᑎᖅᑲᒥᒃ ᐊᐅᓪᓚᖅᑎᑦᑎᓂᐊᖅᐳᖓ 

ᐃᓕᔅᓯᓐᓄᑦ, ᐃᓕᔅᓯᓐᓅᖅᓯᓂᐊᖅᐳᖓ 

ᕼᐋᒻᒪᓚᒃᑯᓐᓄᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᓪᓗ  

ᓂᕈᐊᒐᒃᓴᓂᒃ ᓂᕈᐊᖅᑕᐅᔪᖃᔭᐅᔪᓂᒃ ᐊᑎᕐᓂᒃ 

ᐱᔪᒪᓪᓗᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᓂᑯᕕᒃᑲᓐᓂᖅᐳᖓ 

ᐅᖃᓕᒫᕈᒪᓪᓗᒋᑦ ᐃᓕᓴᕆᔭᐅᔾᔪᑎᐅᔪᖅ ᐊᓈᓇᐃᑦ 

ᐊᑭᕋᖅᑐᖅᑎᓪᓗᒋᑦ ᐋᖓᔮᕐᓗᑎᒃ ᐊᖁᖃᑦᑕᖅᑐᓂᒃ. 

 

ᐃᒪᐃᒻᒪᑦ ᐊᐅᐸᖅᑐᒥᒃ ᖃᕿᖅᑯᐊᖅᓯᒪᓂᖅ ᑲᓇᑕᒥ 

ᐋᖓᔮᓐᖏᓪᓗᑎᒃ ᐊᖁᖃᑦᑕᖁᓪᓗᒋᑦ ᑕᒪᓐᓇ 

ᑕᑯᒃᓴᐅᑦᑎᐊᕐᒪᑦ ᓄᓇᓕᖕᓂ ᑕᒪᒃᑯᐊ 

ᐊᑭᓕᖅᓱᖅᑕᐅᓐᖏᖦᖢᑎᒃ ᑲᔪᖏᖅᓴᐅᑎᖃᖃᑦᑕᕐᒪᑕ 

ᑐᓴᒐᒃᓴᓂᒃ ᑐᖁᔪᖃᖁᓇᒍ ᐋᓐᓂᖅᑐᖃᖁᓇᒍᓗ 

ᐋᖓᔮᖅᑐᓂᒃ ᐊᖁᖅᑐᖃᖅᑎᓪᓗᒍ. 

 

ᐃᒪᐃᒻᒪᑦ ᐊᕐᕌᒍᑕᒫᑦ ᓄᕕᐱᕆ 1-ᒥᒃ ᓇᒡᒐᔾᔭᐅᒥ 

ᔮᓄᐊᕆ 1-ᖑᓚᐅᖅᑎᓪᓗᒍ ᐊᓈᓇᐃᑦ 

ᐊᑭᕋᖅᑐᖅᑐᑦ ᐋᖓᔮᖅᖢᓂ ᐊᖁᑉᐸᒃᑐᓂᑦ 

ᐊᑭᓕᖅᓱᖅᑕᐅᒐᑎᒃ ᐱᓕᕆᐊᖃᖃᑦᑕᖅᑐᑦ 

ᖃᕿᖅᑯᐊᕐᓂᑦ ᐊᐅᐸᖅᑐᓂᒃ 

ᑐᓂᓯᐅᖅᑲᐃᖃᑦᑕᖅᑐᑦ ᐊᒻᒪᓗ ᐊᐱᕆᖃᑦᑕᖅᑐᑦ 

ᑲᓇᑕᒥᐅᑕᓂᒃ ᑕᒪᒃᑯᓂᖓ ᐃᓕᓯᓯᒪᖃᑦᑕᖁᓪᓗᒋᑦ 

ᖃᕿᖅᑯᐊᑯᓗᖕᓂᑦ.  

 

ᐊᒻᒪᓗ ᐃᒪᐃᒻᒪᑦ ᓄᕕᐱᕆᐅᑎᓪᓗᒍ 25-ᒋᓕᖅᑕᖓ 

ᐱᓕᕆᐊᖑᔪᖅ ᐊᐅᐸᖅᑐᒥ 

ᖃᕿᖅᑯᐊᖅᓯᒪᖃᑦᑕᕐᓂᖅ ᐊᕐᕌᒍᓄᑦ 50-ᓂᑦ 

ᐋᖓᔮᓐᖏᓪᓗᑎᒃ ᑕᐃᒪᓐᓇ ᐊᖁᖃᑦᑕᖁᓪᓗᒋᑦ 

ᕿᑲᕐᓇᐅᑎᓪᓗᒍ. ᐊᒻᒪᓗ ᑕᐃᒃᑯᐊ ᐋᖓᔮᖅᑐᓄᑦ 

ᑐᖂᔾᔨᖃᑦᑕᕐᒪᑕ ᑐᓗᖅᓯᓪᓗᑎᒃ. 

 

ᐊᒻᒪᓗ ᐃᒪᐃᒻᒪᑦ ᐊᓈᓇᐃᑦ ᐊᑭᕋᖅᑐᖅᑐᑦ 

ᐃᒥᐊᓗᒃᓯᒪᓪᓗᑎᒃ ᐊᖁᖃᑦᑕᖅᑐᓂᒃ ᐊᐅᐸᖅᑐᒥᒃ  

ᖃᕿᖅᑯᐊᖅᓯᒪᓂᖅ ᓇᓗᓇᐃᒃᑯᑕᑦᑎᐊᕙᐅᖕᒪᑦ 

ᑖᒃᑯᐊ ᓴᖅᑭᔮᖅᑎᑕᐅᑎᓪᓗᒋᑦ ᐊᖏᖅᓯᒪᑦᑎᐊᕐᒪᑕ 

ᐋᖓᔮᓐᖏᓪᓗᑎᒃ ᐊᖁᖃᑦᑕᖁᓪᓗᒋᑦ. ᐊᒻᒪᓗᑦᑕᐅᖅ 

ᐅᓄᖅᑐᒻᒪᕆᐊᓗᐃᑦ ᑲᓇᑕᒥᐅᑕᐃᑦ ᑐᖁᓯᒪᖕᒪᑕ 

ᑕᐃᒪᓐᓇ ᐋᓐᓂᖅᓯᒪᓪᓗᑎᒡᓗ ᐋᖓᔮᖅᑐᖅ 

ᐊᖁᑎᓪᓗᒋᑦ. ᑖᓐᓇ ᐊᐅᐸᖅᑐᑯᓗᒃ ᖃᕿᖅᑯᐊᖅ 

ᐊᑐᖅᑎᑦᑎᕗᖅ ᐋᖓᔮᓐᖏᓪᓗᑎᒃ 

ᐊᖁᖃᑦᑕᖁᓪᓗᒋᑦ. 

 

ᑕᐃᒪᐃᓐᓂᖓᓄᑦ ᐅᕙᖓ ᒥᓂᔅᑕᐅᑎᓪᓗᖓ, 

ᑖᓂᐅᓪ ᓯᐅᑦᓴᒃ, ᒪᓕᒐᓕᕆᔨᒃᑯᓐᓄᑦ, ᓇᓗᓇᐃᖅᐸᕋ 

ᓄᕕᐱᕆ 1, 2012 ᐊᐅᐸᖅᑐᓄᑦ 

ᖃᕿᖅᑯᐊᖅᓯᒪᖃᑦᑕᖁᓪᓗᒋᑦ ᓄᓇᕗᒥ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

2. ᐊᖓᔪᖅᑳᑦ ᐅᖃᐅᓯᖏᑦ. ᑲᔪᓯᒋᐊᕐᓗᑕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐅᒥᐊᒃᑯᕕᒃᓴᖃᓐᖏᓗᐊᕐᓂᖅ ᒥᑦᑎᒪᑕᓕᒻᒥ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ. ᐅᖃᖅᑏ, ᐅᓪᓗᒥ 

ᓇᖏᖅᓯᒃᑲᓐᓂᖅᑐᖓ ᐅᖃᐅᓯᖃᕈᒪᒧᓪᓕᐊᓯᑦ 

ᐅᒥᐊᒃᑯᕕᖃᑦᑎᐊᓐᖏᓐᓂᕐᒥᒃ ᒥᑦᑎᒪᑕᓕᖕᒥ. 

ᖃᐅᔨᒪᒐᑦᑕ ᐅᕙᓂ ᐃᒡᓘᑉ ᐃᓗᐊᓂ ᑕᒪᓐᓇ 

ᐅᖃᐅᓯᕆᒐᔪᒃᑲᒃᑯ ᑭᓱᖃᓐᖏᑦᑎᐊᒻᒪᕆᖕᓂᖅ 

ᐅᒥᐊᒃᑯᕕᖃᓐᖏᑦᑎᐊᒻᒪᕆᖕᓂᖅ ᒥᑦᑎᒪᑕᓕᖕᒥ 

ᐃᓱᒫᓗᖕᓇᖅᑐᒻᒪᕆᐊᓘᓂᖓᓂᒡᓗ. 

 

ᐊᕐᕌᓂ ᓴᖅᑭᑎᑦᑎᓚᐅᖅᓯᒪᒐᒪ ᐊᔾᔨᓐᖑᐊᓂᒃ 

ᑕᑯᔪᓐᓇᕐᓂᐊᖅᑕᔅᓯᓐᓂᒃ 

ᓇᓗᓇᐃᖅᓯᓯᒪᑦᑎᐊᒻᒪᕆᒃᑐᓂᒃ ᒥᑦᑎᒪᑕᓕᖕᒥ 

ᐊᒃᓱᕉᕐᓇᖅᑐᐊᓘᖃᑦᑕᕐᓂᖓᓂᒃ 

ᐅᒥᐊᒃᑯᕕᖃᓐᖏᓐᓂᖅ ᐱᓪᓗᒍ.  

ᐅᖃᖅᑏ, ᐅᓇ ᐃᒡᓗ ᐃᖅᑲᐃᑎᒋᐊᒃᑲᓐᓂᕈᒪᓪᓗᒍ 

ᑕᐃᔅᓱᒪᓂ 2005-ᒥ ᖃᐅᔨᓴᕈᑎᕕᓃᑦ ᐅᒥᐊᒃᑯᕖᑦ 

ᒥᒃᓵᓄᑦ ᐅᓂᒃᑳᖅᓯᒪᖕᒪᑕ ᐃᒪᓐᓇᓗ 

ᑎᑎᕋᖅᓯᒪᓪᓗᓂ, “ᓄᓇᕗᒻᒥ ᐅᒥᐊᒃᑯᕕᖃᓐᖏᓐᓂᖅ 

ᓇᓗᓇᓐᖏᑦᑎᐊᖅᑐᖅ ᓇᓗᓇᐃᖅᓯᓯᒪᔪᖃᖅᖢᓂᓗ 

ᐅᒥᐊᒃᑯᕕᖃᓐᖏᓐᓂᖅ ᐱᔾᔪᑎᒋᓪᓗᒍ 

ᐃᓅᔪᓐᓃᖅᑐᖃᖃᑦᑕᖅᓯᒪᔪᖅ. 2002-ᒥ 

ᒥᑦᑎᒪᑕᓕᖕᒥ ᐃᓅᔪᓐᓃᖅᑐᖃᓚᐅᖅᓯᒪᔪᖅ 

ᐅᒥᐊᒥᓄᐊᕋᓱᒃᖢᓂ ᑭᓴᖅᓯᒪᔪᒥᒃ.” 

 

ᐅᖃᖅᑏ, ᒫᓐᓇ ᖁᔭᓐᓇᒦᕈᒪᓪᓚᕆᒃᖢᒍ 

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑐᖑᔪᖅ, ᒥᓂᔅᑐ ᑕᑉᑑᓇ 

ᒥᑦᑎᒪᑕᓕᖕᒧᐊᕈᓐᓇᓚᐅᕐᒪᑦ ᐊᐅᔭᖅ ᐃᒻᒥᓂᒻᒪᕆᒃ 

ᓇᖕᒥᓂᖅ ᑕᑯᓂᐊᕐᒪᑦ 

ᑭᓱᖃᓐᖏᑦᑎᐊᒻᒪᕆᖕᓂᕆᔭᑦᑎᓐᓂᒃ 

ᐃᓗᐊᓐᖏᓕᐅᕈᑎᐊᓗᒃᑎᓐᓂᓪᓗ. 

 

ᐅᖃᖅᑏ, ᐃᑉᐸᒃᓴᖅ ᑲᑎᒪᔨᑐᐃᓐᓇᐃᑦ 

ᑲᑎᒪᑎᓪᓗᒋᑦ, ᐃᒃᓯᕙᐅᑕᐅᒐᓪᓚᕋᒪ ᑖᓐᓇ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑐ 

ᐊᐱᖅᓱᖅᑕᐅᕕᖕᒦᑎᓪᓗᒍ, 

ᐊᐱᖅᓱᕈᓐᓇᓚᐅᓐᖏᓐᓇᒪ ᐃᒃᓯᕙᐅᑕᐅᓂᓐᓄᑦ. 

 

ᑭᓯᐊᓂ ᒥᓂᔅᑐ ᖃᐅᔨᒪᑦᑎᐊᒻᒪᕆᖁᔭᕋ ᐊᒻᒪᓗ 

ᓇᓗᓇᐃᕐᕕᒋᔪᒪᓪᓗᒍ ᑕᒪᑐᒥᖓ 

ᐱᓕᕆᐊᖃᐃᓐᓇᕋᓱᖕᓂᐊᖅᑐᖓ ᑕᒪᓐᓇ 

ᑲᔪᓯᔭᕆᐊᖃᓪᓚᑦᑖᕐᒪᑦ ᓄᓇᖅᑲᑎᒃᑲ 

ᐅᒥᐊᖅᑐᖅᑏᓪᓗ 

ᐅᓗᕆᐊᓇᖅᑐᒦᓐᖏᖃᑦᑕᕆᐊᖃᕋᓗᐊᕐᓂᖏᑦ 

ᒥᑦᑎᒪᑕᓕᖕᒥ ᐊᒻᒪᓗ ᓂᕈᐊᖅᑕᐅᓯᒪᕝᕕᒋᓯᒪᔭᒃᑲ 

ᐅᓗᕆᐊᓇᖅᑐᒦᖃᑦᑕᕆᐊᖃᖏᓐᓂᖏᑦ 

ᐅᒥᐊᖅᑐᕋᓱᒃᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓄᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

ᑲᔪᓯᑦᑎᐊᖁᔨᓂᖅ ᐊᐃᕌᐱᒻᒥᒃ 

ᓇᓪᓕᐅᓂᖅᓯᐅᑦᑎᐊᖁᔨᓂᕐᓗ ᐃᕐᓂᕐᒥᓄᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᐅᓐᓄᓴᒃᑯᓪᓗ ᐃᓘᓐᓇᓯ. ᐅᖃᖅᑏ, ᐅᓪᓗᒥ  

ᓂᑭᕕᑉᐳᖓ ᑕᐃᓐᓇ ᐊᖓᔪᖕᒪ ᓄᓕᐊᖓ 

ᐅᒻᒪᑎᐊᒍᑦ ᐱᓚᒃᑕᐅᓂᐊᕐᒪᑦ. 

 

ᐃᕐᓂᕋᓗ 18-ᖑᖅᖢᓂ ᓇᓪᓕᐅᑎᖕᒪᑦ, 

ᓇᓪᓕᐅᑎᑦᑎᐊᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᓇᓪᓕᐅᑎᑦᑎᐊᕐᓂᐊᖅᐳᓯ ᐊᒻᒪᓗ ᒪᒥᓵᓕᖁᓪᓗᒍ 

ᐅᖃᐅᓯᕆᕋᑖᖅᑕᐃᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᑕᐹᔾᔪᒃ. 

ᐃᓕᓐᓂᐊᕕᒻᒥ ᐃᑲᔪᖅᑎᓂᑦ 

ᐱᓕᒻᒪᖅᓴᐃᓂᖅ (ᑕᐹᕐᔪᒃ) 

 

ᑕᐹᔾᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗᑦᑕᐅᖅ 

ᑕᐃᒃᑯᐊ ᓂᕈᐊᖅᑕᐅᕝᕕᒋᓯᒪᔭᒃᑲ ᐃᒡᓗᓕᒡᓗ 

ᓴᓂᕋᔭᒡᓗ, ᐱᖅᓯᕈᓐᓃᖅᑰᖅᑐᑦ, 

ᐱᖅᓯᕐᓂᕋᖅᑕᐅᓚᐅᕐᒪᑕ ᑕᐃᔅᓱᒧᖓ 

ᐊᓄᕆᕐᔪᐊᕌᓗᖕᒧᑦ 

ᑎᑭᑕᐅᓯᒪᖅᑰᕈᔪᖅᑰᓚᐅᕐᒥᖕᒪᑕᐃᒃᑯᐊ. 

 

ᐅᓇ ᓇᖏᖅᓯᔾᔪᑎᒋᔭᕋ ᐅᖃᖅᑎᑦᑎᔩ, ᑖᔅᓱᒪ 

ᒥᓂᔅᑐᒋᔭᐅᔫᑉ ᐃᓕᓐᓂᐊᖅᑐᓕᕆᓂᕐᒧᑦ 

ᓴᖅᑭᖅᑲᐅᔭᖏᑦ, ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ 

ᑕᒪᒃᑯᐊ ᐱᓕᕆᓂᕆᖃᑦᑕᖅᑕᖏᑦ. ᐅᖃᖅᑎᑦᑎᔩ, 

ᑖᒃᑯᐊ ᑭᒡᒐᖅᑐᖅᑕᒃᑲ ᐃᒡᓗᓕᒡᓗ ᓴᓂᕋᔭᓪᓗ, 

ᓯᕗᓪᓕᕐᒥᒃ ᑭᒡᒐᖅᑐᕐᓗᒋᑦ ᑖᒃᑯᐊ ᐱᓕᕆᓂᖏᓐᓂᒃ 

ᐃᓕᓐᓂᐊᖅᑎᑕᐅᑦᑎᐊᕐᓂᖏᓐᓂᒃ ᖁᕕᐊᒋᔮᓗᒃᐳᑦ 

ᐊᒻᒪᓗ ᑲᔪᓯᑦᑎᐊᖁᔭᕗᑦ ᐱᓪᓚᕆᐅᒻᒪᕆᐅᖕᒪᓂᓛᒃ. 

 

ᑕᒪᒃᑯᐊ ᐃᓕᓐᓂᐊᕐᕕᖕᒦᑦᑐᑦ 

ᖁᐊᖅᓵᕐᓇᖅᑐᒦᑦᑕᕆᐊᖃᖏᓐᓂᖏᓐᓂᒃ 

ᐃᑲᔪᖅᑕᐅᖃᑦᑕᕐᓂᖏᓐᓂᓪᓗ. 

ᐊᑲᐃᓪᓕᐅᕈᑎᖃᖃᑦᑕᕐᒪᑕ ᐃᓕᓐᓂᐊᖅᑐᑦ ᐊᒥᓱᑦ 

ᑕᒪᒃᑯᓄᖓ ᓲᓪᓗ ᓲᖑᓵᖑᓗᐊᖃᑦᑕᖅᑐᑦ ᐃᓚᖏᑦ. 

ᐃᓕᓐᓂᐊᕐᕕᖕᒧᓪᓗ ᐃᓯᕈᒪᔪᓐᓃᖃᑦᑕᕐᒪᑕ, 

ᖃᓪᓗᓈᑐᑦ (ᑐᓵᔨᒃᑯᑦ) bullying. 

(ᑐᓵᔨᒃᑰᕈᓐᓃᖅᑐᖅ) ᑕᒪᓐᓇ 

ᐊᑲᐃᓪᓕᐅᕈᑕᐅᖃᑦᑕᕐᓂᖓᓄᑦ ᑖᒃᑯᐊ 

ᐃᑲᔪᖅᓯᓪᓚᕆᒐᓱᒃᐸᒃᑲ ᐊᒻᒪᓗ 

ᐃᓕᓐᓂᐊᑦᑎᐊᖁᔨᓇᒻᒪᕆᖕᒪᑦ ᑕᒫᓂ 

ᐃᓐᓇᐅᓕᖅᖢᓂ ᐃᓐᓇᒃᓴᔮᖑᓕᖅᖢᓂᓗ ᑕᒪᒃᑯᐊ 

ᓲᓪᓗ ᐃᒪᓐᓇᐃᓚᐅᖅᓯᒪᒍᒪᓕ ᑕᐃᒪ  

ᐃᓕᓐᓂᐊᒃᑲᓐᓂᓚᐅᖅᓯᒪᒍᒪᓗ ᐃᓛᒃ ᐃᓚᖓᒍᑦ 

ᐅᒡᒍᓇᖅᐸᖕᒪᑦ. ᑖᓐᓇ ᑲᔪᓯᑦᑎᐊᖁᒧᑦ ᑖᔅᓱᒪ 

ᒥᓂᔅᑑᑉ ᐅᖃᐅᓯᕆᖅᑲᐅᔭᖓ ᖁᔭᓐᓇᒦᕈᒪᓪᓗᒍ 

ᑲᔪᓯᑦᑎᐊᖁᓪᓗᒍ ᐊᒻᒪ ᐱᕕᖃᓕᕈᒪ ᑖᓐᓇ 

ᐊᐱᖅᓲᑎᕝᕕᒋᓂᐊᖅᐸᕋ ᐃᓕᓐᓂᐊᕐᕕᐅᑉ ᐃᓗᐊᓂ 

ᐊᑲᐃᓪᓕᐅᕈᑎᖃᖅᑎᓪᓗᒋᑦ ᖃᓄᐃᓕᖓᔪᒥᒃ 

ᐊᑐᓲᖑᖕᒪᖔᑕ, ᐃᓕᓴᐃᔨᓪᓗ ᐊᒻᒪᓗ ᐃᓕᓴᖅᑐᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᔾᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖃᒪᓂᑦᑐᐊᒧᑦ 

ᑭᒡᒐᖅᑐᐃᔪᖅ, ᒥᔅᑕ ᐊᐅᐸᓗᒃᑐᖅ.  

ᐱᒃᑯᒋᔭᐅᓂᖏᑦ ᑲᓇᑕᒥ ᐅᓇᓚᐅᖅᓯᒪᔪᒥᓃᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᑲᓇᑕᒥᐅᑦ 

ᐅᓇᑕᖅᑐᖅᓴᖁᑎᖏᓐᓂᒃ, 

ᐅᓇᑕᖅᑐᒃᓴᕕᓂᖏᓐᓂᓪᓗ. ᓄᕕᐱᕆ 11 

ᐃᖅᑲᐅᒪᓇᐅᖃᑦᑕᕐᒪᑦ. ᑕᐃᓐᓇ ᐅᓪᓘᓕᖅᐸᑦ 

ᑲᑎᒪᓛᓐᖏᓇᑦᑕ, ᐅᐱᒋᔪᒪᕙᒃᑲ. 

 

ᐅᖃᖅᑎ, ᕿᑐᕐᖓᒻᒪ ᐊᒪᐅᖏᑦ ᑕᐃᒃᑯᐊ 

ᐅᓇᑕᕕᒡᔪᐊᖃᑕᐅᓚᐅᖅᓯᒪᖕᒪᑕ. 

ᐊᒃᓱᕈᓚᐅᖅᓯᒪᖕᒪᑕ ᑲᑉᐱᐅᓱᓐᖏᖦᖢᑎᒃ ᐃᓚᒌᑎᒍᑦ 

ᑕᐃᒪᓐᓇ ᓴᐳᑎᔭᐅᓇᓱᒃᖢᑎᒃ ᕿᑐᕐᖓᒪ 

ᐃᕐᖑᑕᖏᓐᓄᑦ ᑕᒪᓐᓇ ᓯᕗᒧᐊᒃᑎᑕᐅᓂᐊᖅᑐᖅ 

ᐊᕐᕌᒍᐃᑦ ᐊᓂᒍᖅᓯᒪᓕᖅᑐᑦ ᐅᓄᓐᖏᑦᑐᑦ 

ᐃᓕᓴᕆᔭᐅᓚᐅᖅᓯᒪᖕᒪᑕ ᓄᓇᖃᖅᑳᖅᓯᒪᔪᑦ 

ᐅᓇᑕᕆᐊᖅᐸᒃᑐᕕᓃᑦ. 

 

ᓄᕕᐱᕆ 11-ᖑᑎᓪᓗᒍ, ᑲᓇᑕᒥᐅᑦ ᑖᒃᑯᐊ 

ᓂᐱᖃᓐᖏᑲᐃᓐᓇᕐᓂᐊᕐᒪᑕ ᐃᓕᓴᖅᓯᔪᒪᓪᓗᑎᒃ 

ᐅᓇᑕᕕᒡᔪᐊᓚᐅᖅᑐᓂᒃ ᐃᓱᒪᖅᓱᕈᓐᓇᖅᑎᑦᑎᓪᓗᑎᒃ 

ᐃᓅᓯᖃᓕᕋᑦᑕ ᐅᓪᓗᒥ. 

 

ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑎᓕᒫᑦ 

ᐅᐱᒍᓱᖃᑎᒋᔪᒪᕙᒃᑲ ᐃᓘᓐᓇᖏᓐᓂᑦ ᑕᒪᒃᑯᓂᖓ 

ᐅᓇᑕᕆᐊᓚᐅᖅᓯᒪᔪᓂᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ. 

ᐸᕐᓇᐅᑎᑦ ᐃᓚᒌᓄᑦ ᐱᔨᑦᑎᕋᐅᑏᑦ 

ᐋᖅᑭᒋᐊᖅᑕᐅᓂᖏᓐᓄᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᐸᓐᓂᑑᕐᒥᐅᑦ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᑕᕝᕙᓂ ᓄᓇᑦᑎᓐᓂ 

ᐃᓱᒫᓗᒋᔭᐅᕙᑦᑐᒥᑦ ᐃᓱᒫᓗᒋᔭᐅᔪᒥᓪᓗ 

ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂᑦ. ᐅᑯᐊ 

ᐃᓱᒫᓗᓐᓇᖅᑐᒦᓐᓂᕋᖅᐸᒻᒪᑕ ᐊᑕᐅᓯᐊᕈᓐᓃᖅᑐᑎᒃ 

ᐅᖃᖅᑐᖃᖃᑦᑕᖅᓯᒪᒻᒪᑦ ᐃᖅᑲᓇᐃᔭᕐᕕᒥᓐᓂᒃ 

ᑕᒫᓂ ᑕᕝᕙᓂ ᐊᓯᔾᔩᓛᕐᓂᐊᕐᓂᕋᖅᑕᐅᓯᒪᑎᓪᓗᒍ. 

 

(ᑐᓵᔨᑎᒍᑦ) ᔪᓚᐃᖑᑎᓪᓗᒍ ᐊᕐᕌᒍᒋᔭᑦᑎᓐᓂᑦ 

ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ 

ᐃᓕᓐᓂᐊᖅᑐᓕᕆᔨᒃᑯᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᖃᓯᐅᔾᔭᐅᓂᐊᕐᒪᑕ ᓄᑖᒥᑦ ᐱᓕᕆᕕᖕᒥᑦ 

ᐃᓚᒌᖕᓄᑦ ᐱᔨᑦᑎᖅᑎᒃᑯᑦ. 

 

ᐅᖃᖅᑏ, ᒐᕙᒪᒃᑯᑦ ᓴᖅᑭᑕᖓᑕ ᒪᒃᑯᐊ 

ᑕᖅᑲᒃᑯᓄᖓ ᐊᑐᐃᓐᓇᐅᑎᑕᐅᖕᒪᑦ ᑕᐃᒃᑯᓄᖓ 

ᐋᖅᑭᒃᓱᖅᑕᐅᒃᑲᓐᓂᕐᓂᕆᒐᔭᖅᑕᖓᓄᑦ 

ᐱᓕᕆᕝᕕᐅᑉ. 

 

ᐅᖃᖅᑏ, ᐃᓕᑕᖅᓯᕗᖓ ᒐᕙᒪᒃᑯᑦ 

ᐱᐅᓯᒋᐊᖅᑎᑦᑎᒍᒪᔫᒐᓗᐊᑦ 

ᐱᔨᑦᑎᕈᑎᒋᕙᒃᑕᒥᖕᓂᒃ.  

 

ᐅᖃᖅᑏ, ᒐᕙᒪᒃᑯᑦ ᐱᕙᓪᓕᐊᔪᖅᑎᒍᑦ 

ᓴᖅᑭᑦᑎᓚᐅᕋᓗᐊᖅᑎᓪᓗᒋᑦ 

ᐋᖅᑭᒃᓱᐃᒃᑲᓐᓂᕐᓂᐊᕐᓂᖓᓂ ᐊᒃᑐᐃᔾᔮᓐᖏᑦᑐᕉᖅ 

ᐃᖅᑲᓇᐃᔮᒥᑦ ᐊᓯᐅᔨᔪᖃᖅᑐᒥᑦ ᐅᕝᕙᓘᓐᓃᑦ 

ᓄᒃᑎᕆᔾᔮᓐᖏᑦᑐᑦ ᓄᓇᓕᖕᓄᑦ. 

ᓇᓗᓕᐅᒪᑦᑎᐊᓕᕐᒪᑕ ᐅᓄᖅᑐᒻᒪᕆᐊᓗᐃᑦ 

ᐃᖅᑲᓇᐃᔭᖅᑎᒋᔭᕗᑦ. 

ᐄ, ᐊᓯᔾᔩᓪᓗᓂ ᑎᒥᐅᔪᒥᑦ ᐋᖅᑭᒃᓱᖅᓯᒪᓂᕆᔭᖓᓂ 

ᐸᐃᑉᐹᒃᑰᖅᑎᓪᓗᒋᑦ ᐊᔾᔨᒋᓐᖏᒻᒪᒍ ᐱᓪᓚᑦᑖᕐᓂᒃᑯᑦ.  

 

ᐅᖃᖅᑏ, ᐊᔾᔨᒋᓐᖏᒻᒪᒍ ᑕᖅᑲᒃᑯᓇᓐᖓᑦ ᐃᓄᖕᓂᑦ 

ᐃᖅᑲᓇᐃᔭᖅᑎᐅᔪᓂᑦ ᐃᖅᑲᓇᐃᔮᒥᖕᓂᓪᓗ 

ᐃᓚᒥᓂᒃ ᑮᓇᐅᔭᖅᑎᑦᑎᔭᕆᐊᖃᖅᖢᑎᒃ 

ᓄᒃᑎᖅᑕᐅᒃᐸᑕ ᐊᒡᓚᒡᕕᖕᓄᑦ ᐊᓯᐊᓄᑦ 

ᐱᓕᕆᐊᒃᓴᒥᖕᓂᒡᓘᓐᓃᑦ ᐊᖅᓵᖅᑕᐅᒃᐸᑕ 

ᑐᓴᒐᒃᓴᖃᖏᑦᑎᐊᕐᓗᑎᒃ ᖃᓄᖅ 

ᐊᔾᔨᒌᓐᖏᑎᒋᓂᐊᕐᒪᖔᒍ. 

 

ᐅᖃᖅᑏ, ᑕᐃᒪᓕ ᓄᒃᑎᑦᑎᐊᖁᓪᓗᒋᑦ ᓄᑖᒧᑦ 

ᐱᓕᕆᕝᕕᖕᒧᑦ ᐊᒻᒪᓗ ᐱᔨᑦᑎᕈᑎᐅᖃᑦᑕᖅᑐᑦ 

ᑲᔪᓯᑦᑎᐊᖁᓪᓗᒋᑦ ᑭᖑᕙᖅᓯᒪᖏᓪᓗᑎᒃ, 

ᐊᒡᕕᐊᕈᑕᐅᓐᖏᓪᓗᑎᒃ ᒐᕙᒪᒃᑯᑦ ᐸᕐᓇᐅᑎᒥᖕᓂᒃ 

ᖃᐅᔨᒃᑲᐃᔭᕆᐊᖃᕋᓗᐊᕐᒪᑕ ᐃᖅᑲᓇᐃᔭᖅᑎᓕᒫᓄᑦ 

ᐱᔪᓐᓇᖅᓯᑐᐊᕈᑎᒃ. 

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐱᔭᕇᕈᒪᓪᓗᒍ ᐅᖃᐅᓯᒃᓴᕋ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒪᓕᒐᓕᐅᖅᑏᑦ, ᒥᔅᑕ ᐅᓲᑖᐱᒃ ᐱᔭᕇᖅᓯᒧᓚᓪᓗ 

ᐊᐱᖅᓱᕐᒪᑦ ᐅᖃᐅᓯᕆᔪᒪᔭᕐᒥᓄᑦ. ᖁᔭᓐᓇᒦᒃ. 

ᐋᒃᑳᖅᑐᖃᓐᖏᒻᒪᑦ, ᐊᑏ ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑏ. ᑕᒫᓂ ᓄᓇᑦᑎᓐᓂ 

ᐸᓐᓂᖅᑑᒥ ᐃᖅᑲᓇᐃᔭᕐᕖᑦ 

ᐊᑲᐅᔪᒦᔅᓴᐃᓐᓇᕆᐊᖃᕋᓗᐊᕐᖓᑕ 

ᖃᐅᔨᒪᑎᑕᐅᑦᑎᐊᖃᑦᑕᕐᓗᑎᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᓈᒻᒪᒃᓯᒃᐸᑦ 

ᐊᐱᖅᑯᑎᒋᓂᐊᖅᑕᕋ ᑕᒪᓐᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᓄᓇᓕᓐᓂ ᖃᓄᖅᑑᕐᓂᖏᑦ ᑳᓐᓱᑖᕐᓂᕐᒧᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓱᒃᐳᖓ ᑕᐃᒪᓐᓇ ᐃᓕᑕᕆᔪᓐᓇᖅᑲᐅᒐᕕᖓ 

ᐅᓪᓗᒥ ᐃᓕᑕᕆᔭᐅᓐᖏᓐᓂᐊᖅᑐᓴᐅᖅᑲᐅᒐᓗᐊᕋᒪ 

ᑕᕝᕙᓂ ᓄᓗᖅᑕᕋᓱᒋᖅᑲᐅᒐᒃᑭᑦ ᑭᓇᒥᒃᑭᐊᖅ.  

 

ᐃᓕᑕᖅᓯᒍᒪᓪᓗᖓ ᐅᓪᓗᒥ ᑖᒃᑯᓂᖓ ᐊᕐᓇᓂᑦ 

ᑕᒪᒃᑯᓂᖓ ᑳᓐᓱᖃᖅᐸᒃᑐᓂᒃ.  

 

ᐅᓪᓗᒥ ᓄᕕᐱᕆ 1-ᖑᒻᒪᑦ, ᓇᓗᓇᐃᔭᕈᑕᐅᓪᓗᓂ 

"ᒨᕖᒻᐸᒥᒃ", ᐊᕐᕌᒍᑕᒫᑦ ᐃᑲᔫᑕᐅᓪᓗᓂ ᐊᖑᑏᑦ 

ᐋᓐᓂᐊᖅᑖᕆᕙᒃᑕᖏᓐᓄᑦ ᐱᔾᔪᑎᖃᓗᐊᖅᑐᒥᒃ 

ᕿᓕᖅᓯᓇᐅᔭᖓᑎᒍᑦ ᑳᓐᓱᖃᖃᑦᑕᓂᕐᒥᒃ 

ᐃᓱᒪᓕᕆᓂᕐᒧᐊᖓᔪᓂᓪᓗ. 

 

ᐅᖃᖅᑎ, ᖁᕕᐊᓱᒃᐳᖓ ᑕᐃᒪᓐᓇ 

ᐃᓚᒋᔭᐅᖃᑕᐅᔪᓐᓇᕋᒪ ᑮᓇᐅᔭᓂᒃ ᑕᒪᒃᑯᐊ 

ᑲᑎᓐᓂᐊᖅᑕᕗᑦ ᐃᒪᓐᓇ ᐊᑐᖅᑕᐅᓂᐊᕐᒪᑕ 

ᓄᕕᐱᕆᐅᓂᕋᖅᑕᐅᔪᓄᑦ ᑕᒪᒃᑯᓂᖓ 

"ᒨᕕᒻᐸᓕᕆᔨᓄᑦ" ᐊᒻᒪ ᕿᓕᖅᓯᓇᐅᔭᑎᒍᑦ 

ᑳᓐᓱᓕᕆᔨᒃᑯᑦ ᑲᓇᑕᒥ. 

 

ᐅᖃᖅᑎ, ᐃᕝᕕᑦ ᐊᒻᒪᓗᑦᑕᐅᖅ ᒪᓕᒐᓕᐅᖅᑎᒃᑯᑦ 

ᐅᒥᒃᑖᖁᕙᒃᑲ ᑕᐃᒪᓐᓇ ᐱᒻᒪᕆᐅᔪᒧᑦ ᑕᐃᒪᓐᓇ 

ᑲᑐᔾᔨᖃᑎᒌᒍᓐᓇᖁᓪᓗᒋᑦ, ᓄᔭᖃᓐᖏᑦᑐᑦ 

ᐱᑕᖃᖅᑑᒐᓗᐊᖅ . 

 

ᖁᔭᓐᓇᒦᕈᒪᔭᕋ ᒥᓂᔅᑕ ᑯᓱᒐᖅ ᑖᔅᓱᒥᖓ 

ᐱᓕᕆᐊᖃᕋᓱᖅᑲᐅᖕᒪᑦ ᐊᒻᒪᓗ ᒥᔅᑕ ᐲᑕᓴᓐ 

ᑐᓂᓯᑦᓯᐊᓚᐅᕐᒪᑦ ᑮᓇᐅᔭᓂᒃ.  

 

ᐅᖃᖅᑏ, ᑕᐃᒪᑦᑕᐅᖅ ᐅᕙᓂ ᖁᔭᓐᓇᒦᕈᒪᔭᕋ 

ᑖᒃᑯᐊ ᑳᓐᓱᖃᖅᑐᓄᑦ ᐱᔾᔪᑎᖃᖅᖢᑎᒃ 

ᔫᓂᐅᓚᐅᖅᑐᒥ ᑲᒪᒋᔭᖃᓚᐅᕐᒪᑕ ᐸᓖᓯᒃᑯᓐᓄᑦ 

ᐱᒋᐊᖅᑕᐅᓯᒪᓪᓗᓂ ᒧᕇᔭ ᓲᑐᕌᓐ ᐊᒻᒪᓗᑦᑕᐅᖅ 

ᓄᔭᐃᔭᓚᐅᕐᒪᑕ ᑕᐃᒪᓐᓇ ᑮᓇᐅᔭᓂᒃ 

ᑲᑎᖅᓱᐃᒐᓱᐊᖅᖢᑎᒃ ᑲᓇᑕᒥ ᑳᓐᓱᑖᖅᐸᒃᑐᑦ 

ᑲᑐᔾᔨᖃᑎᒌᒃᑯᖏᓐᓄᑦ. ᐅᐱᒋᒍᒪᔭᒃᑲ ᓯᑏᕙᓐ  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓐᖓᖅ, ᓯᑲᐃ ᑲᓪᓗᒃ, ᔮᓂᔅ ᑲᓪᓗᒃ, ᐋᑉᓴᓚᐅᒻ 

ᐃᓪᓚᐅᑦ, ᕉᑕ ᐃᓪᓚᐅᑦ, ᔫᓯᐱ ᐃᓪᓚᐅᑦ, ᓲᕕ 

ᐃᓪᓚᐅᑦ, ᑎᒻ ᐃᓪᓚᐅᑦ, ᐃᔅᑕ ᐃᓪᓚᐅᑦ, ᑭᓐᑐᕋ 

ᑳᑦᓄ, ᐊᒻᒪᓗ ᒫᒃ ᕼᐃᒻᓯᑖᒃ ᑕᐃᒪᓐᓇ 

ᐃᓚᐅᖃᑕᐅᖕᒪᑕ. 

 

ᐊᑏ ᑕᐃᒪ ᐃᓚᒋᓚᐅᓐᖓ ᓄᓇᕗᒥᐅᑕᐅᔪᑦ 

ᑕᐃᒪᓐᓇ ᑳᓐᓱᑖᖅᑎᑦᓯᑦᑕᐃᓕᒪᒐᓱᐊᖅᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑕᑯᓴᒃᑲᓐᓂᕆᐊᖃᖅᑲᐅᔭᒋᑦ ᑕᒪᐅᖓᕋᒪ ᐅᓪᓗᒥ.  

 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᕐᓗᖅᑑᒧᑦ, ᒥᔅᑕ ᑕᑉᑑᓇ. 

ᖁᕐᓗᖅᑑᒥ ᖁᑦᑎᓂᖅᓴᒥᒃ ᐃᓕᓐᓂᐊᖅᑐᑦ 

ᐃᓱᓕᒃᑐᐃᑦ 2012-ᒥ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓯᕗᓪᓕᖅᐹᒥᒃ ᑖᓐᓇ ᐃᕐᖑᑕᕋ ᖁᓕᓂᒃ 

ᐅᑭᐅᖃᓕᕐᒪᑦ ᓇᓪᓕᐅᓐᓂᖅᓯᐅᑦᑎᐊᖁᕙᕋ. 

 

ᐅᓪᓗᒥ ᐅᐱᒋᔭᖃᕈᒪᔪᖓ ᖁᕐᓗᖅᑑᑉ 

ᐃᓕᓐᓂᐊᖅᑐᖁᑎᖏᓐᓂᒃ ᐃᓕᓐᓂᐊᕌᓂᓚᐅᖅᑐᓂᒃ 

2011-12-ᒥ. ᑖᒃᑯᐊ ᐃᓕᓐᓂᐊᕌᓂᓚᐅᖅᑐᑦ 

ᓯᑕᒪᐅᔪᓐᖏᒐᖅᑐᑦ ᐅᑯᐊᖑᕗᑦ: 

 

ᑖᓯ ᕼᐊᕕᐅᔭᖅ 

ᐄᑐᐊ ᕼᐊᕕᐅᔭᖅ 

ᒪᐃᐳᓪ ᑭᓪᒋᒃ 

ᐱᐅᓪ ᒪᒃᐅᐃᓕᐊᒻ 

ᕕᑭ ᓂᑉᑕᓈᑦᑎᐊᖅ 

ᐋᓕᓐ ᔫᓂᐊ ᐱᒐᓪᓚᖅ, ᐊᒻᒪᓗ 

ᑳᓪᕕᓐ ᑕᐃᐹᓇ. 

 

ᐅᖃᖅᑏ, ᑕᐃᒪ ᐅᐱᒋᑦᑎᐊᕈᒪᔭᒃᑲ ᑖᒃᑯᐊ 

ᐃᓕᓐᓂᐊᕌᓂᓵᖅᑐᑦ ᐊᖓᔪᖅᑳᖏᓪᓗ ᐊᒻᒪᓗᑦᑕᐅᖅ 

ᑖᒃᑯᐊ ᑕᖃᒍᓐᓇᓐᖏᑦᑐᑦ ᐃᓕᓴᐃᔨᑦ. ᐊᒻᒪᓗᑦᑕᐅᖅ 

ᑎᓕᐅᕈᒪᔭᒃᑲ ᑖᒃᑯᐊ ᐃᓕᓐᓂᐊᕌᓂᒃᑐᑦ  

ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ ᑖᓐᓇ ᐃᓕᓐᓂᐊᕐᓂᖅ 

ᐃᓱᓕᓐᖏᒻᒪᑦ.  

 

ᑕᐃᒪᓐᓇᑦᑕᐅᖅ ᐃᓕᓐᓂᐊᕆᐊᒃᑲᓐᓂᕈᓐᓇᕋᔭᕐᒪᑕ 

ᓯᕗᓂᒃᓴᐅᓂᐊᖅᑐᒥ, ᑕᑯᒍᒪᓪᓗᒋᓪᓗ 

ᐃᓕᓐᓂᐊᕌᓂᒃᐸᓪᓕᐊᔪᑦ ᐃᓕᓐᓂᐊᕐᕕᒡᔪᐊᓂᑦ 

ᓯᓚᑦᑐᖅᓴᕐᕕᖕᒥ ᓯᓚᑦᑐᖅᓴᕐᕕᒡᔪᐊᒥᓪᓗ ᑕᐃᒪᓐᓇ 

ᐱᕙᓪᓕᐊᓂᖃᕈᓐᓇᖁᓪᓗᒋᑦ ᓯᕗᓂᒃᓴᐅᓂᐊᖅᑐᒧᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᕐᕕᐊᓄᑦ, ᒥᔅᑕ ᓯᐅᑦᓴᒃ. 

ᑕᕐᕆᔭᓕᐊᖅ ᓇᓄᓕᕆᓂᕐᒥᒃ ᐊᕐᕕᐊᓂ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐅᓐᓄᓴᖃᑦᑎᐊᖁᕙᒃᑲ 

ᐊᕐᕕᐊᕐᒥᐅᑦ. ᐅᖃᖅᑏ, ᑕᐃᒪ ᐅᖃᐅᓯᖃᕈᒪᔪᖓ 

ᐅᓪᓗᒥ ᓄᓇᕗᒥᐅᓄᑦ ᑕᒪᑐᒥᖓ ᐱᒻᒪᕆᐅᔪᒥᒃ 

ᓄᓇᕗᑦ ᑐᓐᖓᕕᒃᑯᓐᓄᑦ ᐱᒋᐊᖅᑕᐅᓚᐅᖅᓯᒪᔪᒥᒃ. 

ᓄᓇᕗᑦ ᑐᓐᖓᕕᒃᑯᑦ ᐊᕐᕕᐊᓃᒻᒪᑕ ᒫᓐᓇ 

ᑕᕐᕆᔭᐅᑎᓕᐅᖅᖢᑎᒃ ᑕᒪᓐᓇ ᓄᓇᕘᒥ ᓇᓄᐃᑦ 

ᐱᔾᔪᑎᒋᓪᓗᒋᑦ ᐊᐅᓚᑕᐅᓂᕆᔭᖏᑦ. ᐊᕐᕕᐊᕐᒥᐅᑦ 

ᐱᖓᓐᓇᖓᓂ ᓄᓇᕗᑦ ᑕᐃᒪᓐᓇ 

ᐱᓕᕆᐊᖃᖅᑎᑕᐅᖁᔭᐅᓯᒪᖕᒪᑕ ᓇᓄᖅᓯᐅᕐᓂᕐᒧᑦ. 

ᖁᕕᐊᓱᒃᐳᖓᓗ ᑕᒪᒃᑯᐊ ᑕᐃᑯᖓᖅᓯᒪᖕᒪᑕ 

ᓇᓄᐃᑦ ᑖᕙᓂ ᓇᓗᓕᖅᑕᐅᖃᑦᑕᕋᓗᐊᖅᖢᑎᒃ. 

ᓄᓇᕗᑦ ᑐᓐᖓᕕᒃᑯᑦ ᑕᕐᕆᔭᓕᐅᖅᑕᐅᔪᓂᒃ 

ᑕᑯᒃᓴᐅᑎᑦᑎᖃᑦᑕᕐᓂᐊᖅᐳᑦ ᓄᓇᕗᒥᐅᑦ 

ᐊᐅᓚᑦᑎᑦᓯᐊᕈᓐᓇᕐᓂᖏᓐᓄᑦ ᓇᓄᕐᓂᑦ, 

ᑕᑯᑎᑦᓯᓪᓗᑎᒃ ᐊᕐᕕᐊᕐᒥᐅᑦ, ᓲᕐᓗ 

ᑕᕐᕆᔭᐅᑎᓕᐅᕆᓚᐅᖅᑕᖏᓐᓂᒃ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐅᐱᒋᕙᒃᑲ ᑕᐃᒃᑯᐊ 

ᐊᖑᓇᓱᒃᑎᓕᕆᔨᒃᑯᑦ ᑲᑎᒪᔨᖏᑦ ᐊᕐᕕᐊᓂ 

ᐃᓚᐅᓂᖃᑦᓯᐊᕐᒪᑕ, ᐱᓕᕆᖃᑎᖃᖅᖢᑎᒃ 

ᐊᕙᑎᓕᕆᔨᒃᑯᓐᓂᒃ ᑖᒃᑯᓂᓐᖓ 

ᑕᕐᕆᔭᐅᑎᓕᐅᖅᖢᑎᒃ. ᐊᕐᕕᐊᕐᒥᐅᑦ ᐃᑲᔪᖃᑕᐅᕗᑦ 

ᑐᓴᖅᑎᑦᓯᓪᓗᑎᒃ ᓯᓚᕐᔪᐊᕐᒥᐅᑕᐅᔪᓂᒃ 

ᐱᒻᒪᕆᐅᓂᖏᓐᓄᑦ ᓇᓄᐃᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 351 - 3(3): 

ᕿᒫᕕᒻᒧᑦ ᓇᐅᔮᓂ ᑮᓇᐅᔭᒃᓴᐃᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᓇᐅᔮᕐᒥᐅᑕᑯᓗᐃᑦ 

ᐊᒃᓱᕉᕐᓇᖅᑐᒃᑰᖅᑐᑦ ᐆᒻᒪᑎᑉᑎᒍᑦ ᒪᓕᒐᓕᐅᕐᕕᐅᑉ 

ᐃᓗᐊᓂ ᓇᔪᖅᑕᕗᑦ ᐊᒻᒪ ᑐᒃᓯᐊᕐᓂᒃᑯᑦ.  

 

ᐅᖃᖅᑏ, ᑕᒪᐅᖓ ᒪᓕᒐᓕᐅᕐᕕᒻᒨᓵᖅᑐᖓ, ᑕᒪᓐᓇ 

ᖃᓪᓗᓈᑐᑦ safe shelter, ᕿᒫᕕᒃ ᑰᒑᕐᔪᒻᒥ 

ᐅᖃᐅᓯᕆᖃᑦᑕᓚᐅᕋᒃᑯ ᐊᒻᒪ ᒫᑕᒻ ᓯᕗᓕᖅᑎ 

ᖃᐅᔨᒪᓪᓗᓂᐅᒃ. ᑕᐃᑲᓂ ᑰᒑᕐᔪᒻᒥ ᐊᑯᓂᐊᓗᒃ 

ᑕᐃᓐᓇ ᓴᓇᔭᐅᓇᓱᖕᒪᑦ ᕿᒫᕕᒃᓴᕗᑦ.  

ᐊᒻᒪᓗ ᕼᐋᒻᓚᒃᑯᓐᓂᑦ ᑎᑎᖅᑲᖅᑖᖅᖢᖓ ᑕᐃᒪᒎᖅ 

ᑐᒃᓯᖅᑐᖅᓯᒪᔫᒐᓗᐃᑦ ᐊᐅᓚᔾᔪᑎᓄᑦ ᑮᓇᐅᔭᓂᑦ 

ᑖᒃᑯᓄᖓ ᐋᓐᓂᐊᖅᑐᓕᕆᔨᒃᑯᑦ ᓱᓕᒎᖅ 

ᑭᐅᔭᐅᓚᐅᖅᑰᖏᒻᒪᑕ. ᖃᓄᐃᒻᒪᑦ ᑮᓇᐅᔭᒥᒃ 

ᐱᔪᒪᕙᑦ? ᑕᐃᒪ ᑖᓐᓇ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᑮᓇᐅᔭᖅ ᐱᓯᒪᓕᕈᓐᓂᔾᔪᒃ, 

ᑖᕙᒃᑯᓄᖓᑕᐅᖅ ᑲᓇᑕᒃᑯᓐᓄᑦ 

ᑐᒃᓯᖅᑑᕈᓐᓇᕐᓂᐊᕐᒪᑕ ᐱᔨᑦᑎᖅᑐᓕᕆᔨᒃᑯᑦ 

ᒐᕙᒪᑐᖃᒃᑯᓐᓂ. ᑕᒪᒃᑯᓄᖓ ᐊᑐᖅᑐᒃᓴᒥᒃ 

ᓴᓇᔭᐅᖅᑭᒃᓴᕐᓂᖓᓄᑦ ᐊᒻᒪᓗ ᐃᒡᓗᒥᐅᑕᓄᑦ 

ᐊᒻᒪᓗ ᐃᑭᑦᑕᖅᑐᓄᑦ. 

 

ᑕᐃᒪ ᑐᐊᕕᕐᓇᕐᒪᑦ ᑖᕙᓐᖓᑦ 

ᐱᔨᑦᑎᖅᑐᓕᕆᔨᒃᑯᓐᓂᒃ ᒐᕙᒪᑐᖃᒃᑯᓐᓂ 

ᐃᑲᔪᖅᑕᐅᔪᒪᓪᓚᕆᖕᒪᑕ. ᑕᐃᒪᓕ 

ᐊᔪᖅᓴᖅᑐᓕᕆᔨᒃᑯᓐᓂ ᑐᓂᔭᐅᕗᑎᑦ ᑮᓇᐅᔭᓂᑦ 

ᐊᐅᓚᔾᔪᑎᒃᓴᓂᑦ ᐱᔨᑦᑎᖅᑐᓕᕆᔨᒃᑯᓐᓂᑦ 

ᒐᕙᒪᑐᖃᒃᑯᓐᓄᑦ ᐊᖏᖅᑕᐅᔪᓐᓇᕐᓂᖅᓴᐅᓂᐊᕐᒪᑦ. 

 

ᑖᓐᓇ ᐊᐱᖅᓱᕐᓇᖅᓯᒃᐸᑦ ᐊᐱᖅᓱᕈᑎᒋᓂᐊᖅᐸᕋ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓗᑕ. 4. 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑲᑎᒪᔨᐅᖃᑎᒃᑲ, ᐃᓕᑕᕆᔪᒪᑉᓗᒍ 

ᐹᓪ ᓴᒻᒧᖅᑐᖅ ᑲᑎᒪᕕᐅᑉ ᐃᓗᐊᓃᑦᑐᖅ, 

ᑐᓐᖓᓱᑦᑎᐊᖁᕙᕋ ᑕᕝᕙᓂ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᓐᖓᓱᒋᑦ ᐳᓛᕐᕕᖕᒧᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑭᒡᒐᖅᑐᐃᔪᖅ ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 457 - 3(3): ᑮᓇᐅᔭᐃᑦ 

ᐃᓄᓕᕆᓂᕐᒧᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᒥᓂᔅᑐᖓᑦ 

ᐊᐱᕆᔪᒪᓪᓗᒍ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐃᒡᓗᓕᒃ ᑭᒡᒐᖅᑐᖅᑕᕋᐃᓛᖅ, ᑖᓐᓇᑑᖅᑰᕐᒪᑦ 

ᓄᓇᑑᖅᑯᕐᒪᑦ ᐱᖃᑎᖃᖦᖤᖏᒃᑯᓂ ᑕᒫᓂ ᓄᓇᕗᒻᒥ 

ᑖᒃᑯᓂᖓ ᐃᓄᓕᕆᔨᒃᑯᓐᓄᑦ ᐱᔨᑦᑎᕋᓐᓂᕐᒧᑦ 

ᑎᒍᒥᐊᖅᑎᑕᐅᒻᒪᑕ ᕼᐋᒻᓚᒃᑯᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ.  

 

ᑕᒪᓐᓇ ᐋᖅᑭᓚᐅᖅᓯᒪᔪᖅ ᐱᔭᐅᓇᓱᓕᓚᐅᖅᓯᒪᔪᖅ 

ᓄᓇᕗᑦ ᐊᕗᑎᓚᐅᖅᑳᖅᑎᓐᓇᒍ ᓄᓇᑦᑎᐊᕐᒥᒃ 

ᓄᓇᓕᖕᓄᑦ ᐱᔪᓐᓇᐅᑎᓂᑦ 

ᓄᒃᑎᕆᕙᓪᓕᐊᑎᓪᓗᒋᑦ. ᒥᓂᔅᑑᔪᖃᐃ 

ᐅᖃᕈᓐᓇᖅᐳᖅ, ᐅᖃᖅᑎᑦᑎᔨ, ᖃᔅᓯᐅᕙᑦ ᑕᒫᓂ 

ᓄᓇᕗᒻᒥ ᕼᐋᒻᓚᒋᔭᐅᔪᑦ ᐱᔨᑦᑎᕋᖅᑎᑕᐅᓪᓗᑎᒃ 

ᑖᒃᑯᓂᖓ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ 

ᐃᓄᓕᕆᓂᕐᒧᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒡᓗ ᒥᔅᑕ ᑕᐹᕐᔪᒃ 

ᐊᐱᖅᑯᑎᖓᓄᑦ. ᑕᒪᓐᓇ ᑐᓴᕈᑎᖓ 

ᐊᑐᐃᓐᓇᖃᕐᕕᒋᓐᖏᑕᕋ ᒫᓐᓇᐅᔪᖅ, ᐅᖃᖅᑎ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᓇᓗᓇᓐᖏᑐᕐᓗ 

ᑐᓴᖅᑎᓐᓂᐊᖅᐹᑎᒍᑦ ᑖᔅᓱᒪ ᖃᔅᓯᐅᖕᒪᖔᑕ. ᐅᓇ, 

ᐅᖃᖅᑎᑦᑎᔨ, ᑖᒃᑯᐊ ᐊᖏᕈᑎᖃᖅᓯᒪᖕᒪᑕ 

ᕼᐋᒻᓚᒃᑯᑦ ᐃᒡᓗᓕᖕᒥ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ. ᐊᖏᕈᑎᖓᑦᑕ 

ᐃᓗᐊᓂ ᑮᓇᐅᔭᓂᑦ ᒪᓂᒪᐃᕝᕕᐅᓯᒪᖕᒪᑕ 

ᐊᑭᓕᖅᓲᑎᒋᓂᐊᖅᑕᒥᖕᓂᒃ ᐃᖅᑲᓇᐃᔭᖅᑎᖏᑦᑕ 

ᑮᓇᐅᔾᔭᒃᓴᐅᑎᒋᓇᔭᖅᑕᖏᓐᓂᒃ ᐊᓯᖏᓪᓗ ᑕᒪᒃᑯᐊ 

ᑮᓇᐅᔭᖅᑑᑕᐅᕙᒃᑐᑦ ᑕᒪᒃᑯᓄᖓ ᓲᕐᓗ 

ᓄᑕᖅᑲᓄᓪᓗ ᑲᒪᔭᕆᐊᓖᑦ. ᑕᒪᒃᑯᓄᖓ 

ᐊᖓᔪᖅᑳᕆᔭᐅᓚᐅᐱᓪᓚᒃᑐᑦ ᐊᑭᓕᖅᓲᓯᕆᕙᒃᑕᖏᑦ 

ᐊᑭᑦᑐᕆᐊᖅᑕᐅᕌᕐᔪᓚᐅᖅᓯᒪᖕᒪᑕ ᑕᒪᒃᑯᓂᖓ 

ᐸᐸᑦᑎᔨᐅᕙᒃᑐᑦ. ᑖᓐᓇᖃᐃ ᒥᓂᔅᑐ ᐅᖃᕈᓐᓇᖅᐳᖅ 

ᖃᓄᖅ ᑕᒪᒃᑯᐊ ᑮᓇᐅᔭᐃᑦ ᑐᓂᔭᐅᕙᒃᑐᑦ 

ᑐᓐᖓᕕᖃᓲᖑᖕᒪᖔᑕ ᐱᔨᑦᑎᕋᕐᓂᐊᖅᑎᓪᓗᒋᑦ 

ᑕᒪᒃᑯᓄᖓ ᓄᓇᕗᒻᒥᐅᑦ ᓄᓇᓕᖏᓐᓄᑦ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅᑕ 

ᑕᐹᕐᔪᒃ ᐊᐱᕆᖕᒪᑦ ᐊᒻᒪᓗᑦᑕᐅᖅ ᑕᐃᒪᓐᓇᑦᑕᐅᖅ 

ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐱᓯᒪᓐᖏᓇᒃᑭᑦ ᑕᕝᕙᓂ 

ᓵᓐᓂᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᖏᓕᖓ ᐊᐱᖅᑯᑏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐆᒃᑐᒃᑲᓐᓂᕐᓂᐊᖅᐳᖓ ᐊᐱᕆᒃᑲᓐᓂᖔᕐᓗᖓ 

ᐊᓯᖔᖓᓂᑦ. ᕼᐋᒻᓚᒃᑯᑦ ᐃᒡᓗᓕᖕᒥ 

ᑮᓇᐅᔭᖅᑐᕐᔪᐊᖃᑦᑕᕐᒪᑕ ᓇᖕᒥᓂᖅ 

ᑮᓇᐅᔭᓕᐊᖁᑎᒥᖕᓂᒃ ᐊᑐᖅᖢᑎᒃ ᐃᓄᓕᕆᓂᕐᒧᑦ 

ᓲᕐᓗ ᐱᔨᑦᑎᕋᖃᑦᑕᖅᖢᑎᒃ. ᑖᒃᑯᐊ ᐃᓯᖅᐸᓪᓕᐊᔪᑦ 

ᐅᖓᑖᓄᓪᓘᓐᓃᑦ ᕼᐋᒻᓚᒃᑯᑦ ᑮᓇᐅᔭᓂᒃ 

ᐊᑐᕆᐊᖃᓕᓲᖑᖕᒪᑕ ᒐᕙᒪᒃᑯᓐᓂᑦ ᐃᓯᖅᑕᐅᔪᓂᑦ. 

ᑖᓐᓇᖃᐃ ᒥᓂᔅᑕ ᐅᖃᐅᑎᔪᓐᓇᖅᐹᑎᒍᑦ ᑕᒪᒃᑯᐊ 

ᐊᕐᕌᒍᑕᒫᑦ ᖃᔅᓯᑐᖃᑦᑕᕐᒪᖔᑕ  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖃᖅᑎᑕᐅᑎᓪᓗᒋᑦ ᐱᔨᑦᑎᕋᖅᑕᐅᓪᓗᑎᒃ 

ᓄᓇᓕᖕᓄᑦ? ᓄᓇᓕᖕᓂᑦ ᑕᒪᒃᑯᓇᓂ ᖃᐅᔨᒪᒃᐸᒋᑦ 

ᑐᓴᕈᒪᓪᓚᕆᒃᑲᓗᐊᖅᐳᖓ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓄᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅᑕ 

ᑕᐹᕐᔪᒃ. ᑖᓐᓇ ᖃᐅᔨᒪᔭᕋ ᑐᖏᓕᕋ ᑕᐃᒪᓐᓇ 

ᑐᓴᕈᑎᒃᓴᖃᖃᑦᑕᕐᒪᑦ ᑎᑎᕋᖅᑎᒋᔭᖏᓐᓂᑦ 

ᕼᐋᒻᒪᓚᒃᑯᑦ ᑲᑎᒪᔨᖏᑦᑕ. ᑭᓯᐊᓂ ᑖᒃᑯᐊ 

ᑎᑎᕋᖅᓯᓂᒪᓗᒋ ᑐᑭᓯᒋᐊᕈᑎᒃᓴᐃᑦ 

ᐱᓇᓱᖕᓂᐊᖅᐸᕋ ᐊᒻᒪᓗᑦᑕᐅᖅ ᑐᓂᓗᒋᑦ ᒥᔅᑕ 

ᑕᐹᕐᔪᖕᒧᑦ ᐱᔪᓐᓇᖅᓯᑐᐊᕈᒪ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑖᓐᓇ ᐱᖓᔪᐊᓐᓂ ᐊᐱᖅᑯᑎ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᒪᓐᓇ 

ᑐᑭᓯᐅᒪᓪᓗᖓ ᑖᒃᑯᐊ ᑮᓇᐅᔭᐃᑦ 

ᐃᑲᔫᑕᐅᓇᓱᐊᖅᑐᑦ ᕼᐋᒻᓚᒃᑯᓐᓄᑦ 

ᐊᑭᑦᑐᕆᐊᓚᐅᖅᓯᒪᓐᖏᖕᒪᑕ 2005-ᒥᓂᑦ ᒫᓐᓇᒧᑦ 

ᑎᑭᖦᖢᒍ. ᑖᒃᑯᐊ ᐊᔾᔨᒌᖏᓐᓇᑦᑎᐊᒥᑦ ᐊᕐᕌᒍᑕᒫᑦ 

ᑖᒃᑯᓂᖓᔅᓴᐃᓐᓇᖅ ᒪᑭᑦᑕᕆᐊᓚᐅᖅᓯᒪᖦᖤᕋᑎᒃ. 

ᒥᓂᔅᑕᖃᐃ ᕿᒥᕐᕈᔪᓐᓇᖅᐳᖅ ᑖᒃᑯᐊ ᑮᓇᐅᔭᐃᑦ 

ᐊᑭᓕᐅᑎᒋᕙᑦᑕᖏᑦ ᐱᔨᑦᑎᕋᖅᑎᑦᑎᖁᔨᒧᑦ 

ᕼᐋᒻᓚᒃᑯᓐᓂᑦ ᓈᒻᒪᑦᑎᐊᕋᓗᐊᕐᒪᖔᑕ 

ᑐᖓᐅᑦᑎᓯᒪᖕᒪᖔᑕᓘᓐᓃᑦ ᖃᐅᔨᒍᓂᓗ 

ᑐᖓᐅᑦᑎᓯᒪᔪᕕᓂᐅᔭᕆᐊᒃᓴᖏᓐᓂᑦ ᑖᒃᑯᐊᖃᐃ 

ᕼᐋᒻᓚᒃᑯᑦ ᐊᑭᓕᖅᑕᐅᒃᑲᓐᓂᕈᓐᓇᖅᐸᑦ 

ᑐᖓᐅᑦᑎᔾᔪᑎᕕᓂᕐᒥᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑕᐃᒪ ᐅᖃᖅᑲᐅᒐᒪ ᑭᐅᔾᔪᑎᒐᓂ 

ᑖᓐᓇ ᒥᓂᔅᑕᐃᑦ ᑐᒡᓕᖏᑦ ᑖᓐᓇ 

ᐅᖃᓕᒫᖃᑎᖃᖅᐸᓪᓕᐊᖕᒪᑦ ᑐᓴᐅᒪᑎᑦᑎᔨᓂᑦ, 

ᐃᓛᒃ ᐊᒡᓚᒃᑎᒻᒪᕆᖕᓂᑦ ᑖᒃᑯᓇᓂ ᐃᒡᓗᓕᖕᒥ 

ᐃᑲᔫᑕᐅᔪᓂᑦ. ᖃᐅᔨᒋᐊᕐᓂᐊᖅᑯᖓ ᑐᒡᓕᕋ  

ᐅᖃᓕᒪᖃᑎᖃᕐᓂᐊᕐᒪᖔᖅ ᑖᒃᓱᒥᖓ ᓄᓇᓕᖕᒥᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 458 - 3(3): ᓄᓇᕗᒻᒥ 

ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ 

ᐃᖅᑲᖅᑐᐃᔩᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᐊᐱᖅᑯᑎᒐ ᑐᕌᖓᔪᖅ ᑖᓂᐅᓪ ᓯᐅᑦᓴᒃ, 

ᒥᓂᔅᑕ ᒪᓕᒐᓕᕆᓂᕐᒧᑦ. ᑕᐃᒪ ᐅᓪᓗᒥ 

ᐅᖃᖅᑲᐅᒐᒪ ᑕᐃᒃᑯᐊ ᐃᓄᐃᑦ ᐱᔪᓐᓇᐅᑎᖏᓐᓂᑦ 

ᐃᒃᐱᒋᔭᐅᑦᑎᐊᕆᐊᖃᕐᓂᖓᓂ. 

 

ᔫᓂ 7-ᖑᑎᓪᓗᒍ ᒥᓂᔅᑕ ᓴᖅᑭᑎᑦᑎᓚᐅᕐᒪᑦ 

ᒪᓕᒐᓕᐅᕐᕕᖕᒧᑦ ᓴᓐᖏᓂᖃᖅᑐᒥᑦ. 

ᓴᓐᖏᓕᒃᑎᖅᐸᓪᓕᐊᓂᖅ ᓄᓇᕗᒻᒥ ᐃᓄᐃᑦ 

ᐱᔪᓐᓇᐅᑎᖏᓐᓂᑦ. ᑖᒃᑯᐊ ᐅᓂᒃᑳᑦ 

ᐃᓗᓕᖃᓚᐅᕐᒪᑕ 18-ᓂᒃ ᐊᑐᓕᖁᔭᐅᔪᓂᑦ 

ᒐᕙᒪᒃᑯᓐᓄᑦ. ᑖᒃᑯᐊᓗ ᐊᑐᓕᖁᔭᐅᔪᑦ, ᑖᓐᓇ 

ᒥᓂᔅᑕ ᐊᐱᕆᒍᒪᒐᒃᑯ ᑖᒃᑯᐊ ᐊᑐᓕᖁᔭᐅᓯᒪᔪᑦ 

ᖃᓄᐃᓕᐅᖅᑕᐅᓯᒪᓕᕐᒪᖔᑕ ᒐᕙᒪᒃᑯᓐᓄᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᖃᖅᑐᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ 

ᐊᐱᕆᔪᖅ. ᑖᒃᑯᐊ ᐃᓄᐃᑦ ᐱᔪᓐᓇᐅᑎᖏᓐᓂᑦ 

ᑖᒃᑯᓇᓃᒻᒪᑦ ᐋᖅᑭᒋᐊᕆᒐᓱᐊᖅᑎᓂ 

ᖃᐅᔨᓴᕐᓂᖃᓚᐅᕋᑦᑕ ᐊᒻᒪᓗ ᐅᓂᒃᑳᓂᒃ 

ᑐᓂᔭᐅᓪᓗᑕ ᖃᓄᐃᓕᖓᓂᖏᓐᓂᒃ ᑖᒃᑯᐊ 

ᐋᖅᑭᑦᓯᒐᓱᐊᖅᑎᐅᔪᑦ ᑕᒪᒃᑯᓂᖓ.  

 

ᐄ, ᓱᓕᔪᖅ 18-ᖑᓚᐅᕐᒪᑕ ᑖᒃᑯᐊ ᐊᑐᓕᖁᔭᐅᔪᑦ. 

ᑕᐃᓐᓇ ᓯᕗᓪᓕᖅᐹᖅ ᐊᑐᓕᖁᔭᐅᔪᖅ ᓄᓇᕗᑦ  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓯᒋᐊᖃᕐᒪᑦ ᐃᒪᓐᓇ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᓯᕐᓈᖅᑎᐅᒐᔭᖅᑐᓂᒃ 

ᑲᑎᒪᔨᓂᒃ. ᑖᒃᑯᓄᖓ ᐋᖅᑭᒋᐊᕈᑎᒃᓴᓂᒃ 

ᕿᓂᖅᑐᒍᑦ ᖃᓄᖅ ᓯᕗᒻᒧᐊᒍᑎᒋᓂᐊᕐᒪᖔᖅᑎᒍᑦ 

ᐊᒻᒪᓗ ᐃᓄᐃᑦ ᐅᖃᕐᕕᒋᒋᐊᖃᕋᑦᑎᒍ 

ᒪᓕᒐᓕᐅᕐᕕᓪᓗ ᑕᐃᒪ ᐋᖅᑭᒃᑕᐅᕙᓪᓕᐊᓕᕋᔭᕐᖓᑦ 

ᑖᓐᓇ ᒪᓕᒐᒃᓴᖅ ᑕᒪᑐᒧᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓄᓇᕗᒻᒥᐅᑕᐅᓪᓗᑕ ᑲᓇᑕᒥᐅᑕᐅᓪᓗᑕᐃᓛᒃ 

ᖁᕕᐊᓱᒻᒪᕆᒃᑲᑦᑕ ᑖᒃᑯᓂᖓ ᑲᓇᑕᒥ 

ᑐᓐᖓᕕᖁᑎᑦᑎᓐᓂᒃ ᐃᒪᓐᓇ ᐃᓄᖕᓄᑦ 

ᐱᔪᓐᓇᐅᑎᖃᖅᑎᑦᓯᓂᖏᓐᓂᒃ ᑖᒃᑯᐊ 

ᓄᓇᕗᒻᒥᐅᑕᓕᒫᓄᑦ ᑕᑯᔭᐅᒍᒪᒐᔭᕐᖓᑕ 

ᐊᑐᓕᖅᑎᑕᐅᑎᓪᓗᒋᑦ. 

 

ᑕᐃᒪ ᐱᔪᓐᓇᐅᑎᕗᑦ ᐊᑐᕈᓐᓇᕆᐊᖃᕋᑦᑎᒍ 

ᑕᐃᒪᓐᓇᑕᐅᖅ ᐊᑐᓕᖁᔭᐅᓚᐅᕐᒥᔪᖅ ᑖᒃᑯᐊ 

ᒐᕙᒪᒃᑯᓐᓄᑦ ᐃᓱᒪᒃᓴᖅᓯᐅᕈᑕᐅᖁᔭᐅᔪᖅ 

ᐋᖅᑭᒃᓯᓗᑎᒃ ᓄᓇᕗᒥ ᐃᓄᐃᑦ ᐱᔪᓐᓇᐅᑎᖏᓐᓂᒃ 

ᓯᕐᓈᖅᑎᐅᒐᔭᖅᑐᓂᒃ ᐊᒻᒪᓗ ᑲᑎᒪᔨᓂᒃ ᑖᒃᑯᐊ 

ᐃᓱᒪᒋᓗᒋᑦ ᑕᒪᒃᑯᐊ ᑎᒥᐅᔪᑦ 

ᐊᑐᖅᑕᐅᒍᓐᓇᕐᓂᖅᓴᐅᖁᓪᓗᒋᑦ ᓄᓇᕗᒻᒥᐅᓄᑦ. 

ᑖᒃᑯᐊ ᒐᕙᒪᒃᑯᑦ ᐊᖏᕈᑎᖃᖅᐸᑦ ᑖᑦᓱᒥᖓ 

ᐊᑐᓕᖁᔭᐅᔪᒥᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᒋᔭᓕᒃ ᒪᓕᒐᓕᕆᔨᒃᑯᓐᓂᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇᑦᑕᐅᖅ ᐊᐱᕆᔪᖅ 

ᖁᔭᓐᓇᒦᖅᐸᕋ. ᒫᓐᓇ ᐃᒪᐃᓕᖓᒻᒪᑕ  

ᐊᑐᓕᖁᔭᐅᔪᐃᑦ, ᑭᓯᐊᓂ ᒪᓕᒐᓕᕆᔨᒃᑯᑦ ᓱᓕ 

ᑖᒃᑯᓂᓐᖓ ᕿᒥᕐᕈᐊᓂᒃᓯᒪᓐᖏᒻᒪᑕ 

ᐅᓂᒃᑳᖅᓯᒪᔪᓂᒃ ᖃᓄᐃᓕᖓᓂᖏᓐᓂᒃ ᑖᒃᑯᐊ 

ᐊᐅᓚᔾᔪᑕᐅᔪᑦ. ᓄᓇᕗᒧᑦ ᐋᖅᑭᒃᑕᐅᓯᒪᔪᑦ 

ᐅᓐᓂᕐᓗᑦᑐᖃᕐᓂᖅᑲᑦ ᐱᔪᓐᓇᐅᑎᓂᒃ 

ᐱᑦᑎᐊᖅᑕᐅᓐᖏᑦᑐᓂᒃ ᑖᒃᑯᐊ ᓱᓕ 

ᐋᔩᖃᑎᒌᒍᑕᐅᒋᐊᖃᕐᒪᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᓇᑕᒥᐅᑕᐅᓪᓗᑕ ᑖᒃᑯᐊ ᐱᔪᓐᓇᐅᑎᕗᑦ ᓄᓇᕗᑦ 

ᑐᓐᖓᕕᒃ ᑎᒥᖓᓃᒻᒪᑕ ᐊᒻᒪᓗ 

ᐊᑐᕈᓐᓇᕆᐊᖃᕋᑦᑎᒍ. ᑲᓇᑕᒥᐅᖑᓪᓗᑕᓗ 

ᑎᒥᖁᑎᖃᕋᑦᑕ ᐊᔾᔨᒌᓐᖏᑦᑐᓂᒃ ᑕᒪᒃᑯᓂᖓ 

ᐱᔨᑦᑎᖅᑎᐅᖃᑦᑕᖅᑐᓄᑦ ᑎᒥᐅᒐᓗᐊᕈᑎᒃ ᑕᒪᒃᑯᐊ 

ᐃᓄᐃᑦ ᐱᔪᓐᓇᐅᑎᒋᒋᐊᖃᖅᑕᖏᑦ 

ᒪᓕᒃᑕᐅᒐᓗᐊᕐᒪᖔᑕ. 

 

ᑕᒫᓂ ᐱᓇᓱᐊᕈᓯᕐᒥ ᒥᓂᔅᑕ ᓴᖅᑭᑦᑎᓚᐅᕐᒪᑦ 

ᑖᒃᑯᓂᖓ ᐅᓂᒃᑳᓂᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ 

ᑲᑎᒪᔨᓂᒃ. ᒪᑐᐃᖅᓯᔾᔪᑎᖓᓂᒃ ᐅᖃᓚᐅᕐᖓᑦ 

ᑖᒃᑯᐊ ᐃᓱᒫᓘᑎᖃᕐᓂᖏᓐᓂᒃ ᐱᔨᑦᑎᕋᐅᑕᐅᔪᑦ 

ᐊᑐᖅᑕᐅᓐᖏᓗᐊᕐᖓᑕ ᐃᓄᖕᓄᑦ ᑕᖅᑲᒃᑯᓄᖓ. 

ᒐᕙᒪᒃᑯᑦ ᑖᔅᓱᒥᖓᑦᑕᐅᖅ ᐃᓱᒫᓘᑎᖃᕆᕙᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᒋᔭᓕᒃ ᒪᓕᒐᓕᕆᔨᒃᑯᓐᓂᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᕆᔪᖅ. 

ᐄ, ᑕᐃᒫᑦᑕᐅᖅ ᐃᓱᒫᓘᑎᖃᕐᒥᔪᒍᑦ. 

ᐊᐱᖅᑯᑎᑦᑕᖃᖅᓯᒪᒻᒪᑦ ᑕᒡᕙᓂ ᒪᓕᒐᓕᐅᕐᕕᒻᒥ  

ᐅᖃᐅᓯᖃᖅᑐᓂᒃ. ᑖᒃᑯᐊ ᒪᓕᒐᓕᕆᔨᒃᑯᑦ ᑖᒃᑯᓂᖓ 

ᑲᑎᒪᔨᐅᒐᔭᖅᑐᓂᒃ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑖᒃᑯᓄᖓ ᐋᖅᑭᒃᑕᐅᓯᒪᖁᓪᓗᒋᑦ. 

ᐊᒃᓱᕉᒃᑲᓐᓂᕆᐊᖃᕋᑦᑕ ᑐᑭᓯᒋᐊᖅᑎᓪᓗᒋᑦ ᑕᒪᒃᑯᐊ 

ᓄᓇᓖᑦ. ᐄ, ᐃᓱᒫᓘᑎᒋᔭᕗᑦ, ᑭᓯᐊᓂᑦᑕᐅᖅ 

ᐸᕐᓇᐅᑎᖃᕋᑦᑕ ᐃᒪᓐᓇ 

ᐱᓕᕆᐊᖃᒃᑲᓐᓂᕐᓂᐊᕐᓗᑕ, 

ᑐᑭᓯᒋᐊᕈᑎᒃᓴᖃᖅᑎᑦᓯᒃᑲᓐᓂᕐᓗᑕ ᑖᒃᑯᐊ 

ᐋᖅᑭᒃᑕᐅᓗᑎᒃ ᓄᓇᓕᖕᓂᓗ ᐊᒻᒪᓗ 

ᑐᑭᓯᐊᒍᑎᒃᓴᓂᒃ ᓯᐊᕐᒪᒃᑎᑦᓯᒐᓱᒃᑲᓐᓂᕐᓂᐊᖅᐳᒍᑦ 

ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 459 - 3(3): ᕿᒫᕕᒻᒧᑦ ᑰᒐᕐᕈᒻᒥ 

ᑮᓇᐅᔭᐃᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐅᖃᐅᓯᕆᖅᑲᐅᔭᒃᑲᓂ ᒪᓕᒐᓕᐅᖅᑎᐅᓪᓗᖓ 

ᐅᖃᖅᑲᐅᒐᒪ ᑖᓐᓇ ᕼᐋᒻᓚᖓᑦ ᑰᒑᕐᔫᑉ ᐃᒪᓐᓇ 

ᐱᓕᕆᐊᒃᓴᖃᖅᑎᑕᐅᒻᒪᑦ ᑖᒃᑯᓇᓐᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓂᓗ, ᓲᕐᓗ ᐊᐅᓚᔾᔪᑎᖏᓐᓄᑦ, ᓲᕐᓗ 

ᑖᑦᓱᒥᓐᖓ ᕿᒫᕕᐅᒐᔭᖅᑐᒧᑦ. ᖁᕕᐊᓱᑉᐳᖓ ᑖᓐᓇ 

ᐃᒡᓗ ᓴᓇᔭᐅᓯᒪᓕᖅᑐᖅ ᓇᓗᓇᐃᖅᑕᓯᒪᓕᖅᑐᖅ 

ᑰᒑᕐᕈᒻᒥ. ᑖᓐᓇ ᓄᓇᓕᐅᔪᖅ ᑐᒃᓯᕋᐅᑎᓂᑦ 

ᑕᑕᑎᕆᐊᓕᖕᓂᑦ ᑐᓂᔭᐅᒐᒥᒃ ᑕᑕᑎᕆᓚᐅᖅᑐᑦ 

ᑕᒫᓂ $150,000-ᓂᑦ ᐱᒍᓐᓇᖅᑎᑕᐅᓪᓗᑎᑦ 

ᐱᔨᑦᑎᕋᖅᑐᓕᕆᔨᒃᑯᓐᓂᑦ ᒐᕙᒪᑐᖃᒃᑯᓐᓂᒃ 

ᕼᐋ̀ᒻᓚᖓᑦ ᑰᒑᕐᕈᒻᒥ ᐅᖃᓚᐅᖅᑐᑦ. 

 

ᑭᓯᐊᓂ ᑖᓐᓇ ᐊᐱᖅᑯᑎᒐ ᒥᓂᔅᑕᒧᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓚᐅᖅᐹᑦ 

ᑐᒃᓯᕋᐅᑎᓂᑦ ᕼᐋᒻᓚᒃᑯᖏᓐᓂᒃ ᑰᒑᕐᕉᑉ ᑖᒃᓱᒪᐅᑉ 

ᐊᐅᓚᔾᔪᑎᒃᓴᖏᓐᓄᑦ ᕿᒫᕕᐅᑉ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᕆᕙᕋ ᒥᔅᑕ ᓂᓐᖓᖅ 

ᐊᐱᕆᖕᒪᑦ, ᑖᒃᑯᐊ ᐊᒃᓱᕈᖃᑦᑕᕐᒪᑕ. 

ᑐᑭᓯᐅᒪᔭᒃᑯᓪᓕ ᑕᐃᒫᒃᓴᐃᓐᓇᖅᑕᐅᖅ ᐃᓱᒪᒐᑦᑕ, 

ᐄ, ᑖᒃᑯᐊ ᕼᐋᒻᓚᒃᑯᑦ ᑐᓂᓯᓯᒪᔪᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᐊᒻᒪᓗ 

ᐱᓕᕆᕕᐅᔪᖅ ᕿᒥᕐᕈᖕᒪᑕ ᒫᓐᓇ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓕᑕᕆᓪᓗᒍ ᑐᒃᓯᕋᐅᑏᑦ ᐱᔭᐅᓯᒪᓕᕐᒪᑕ 

ᐃᓱᒪᒃᓴᖅᓯᐅᕈᑕᐅᓪᓗᑎᒡᓗ. ᐃᒪᓐᓇᒃ 

ᐅᖃᕋᓱᐊᕋᓗᐊᕋᒪ, ᑖᒃᑯᐊ ᑰᒑᕐᕈᒻᒥ ᕼᐋᒻᓚᒃᑯᑦ 

ᐱᓐᓂᖏᑉᐸᑕ ᑮᓇᐅᔭᓂᑦ ᐊᐅᓚᔾᔪᑎᒃᓴᒥᓂᑦ, 

ᑖᒃᑯᐊᓗ ᓄᓇᓖᑦ $150,000-ᓂᑦ 

ᔭᒐᐃᑐᐃᓐᓇᕐᓂᐅᓴᒻᒪᑕ ᑖᒃᑯᓇᓐᖓᑦ 

ᐱᔨᑦᑎᕋᖅᑐᓕᕆᔨᒃᑯᓐᓂᑦ ᑲᓇᑕᒥ. 

ᓱᑲᓕᒋᐊᖅᑎᑦᑎᔪᓐᓇᖅᑳ ᑖᔅᓱᒥᖓ ᑐᒃᓯᕋᐅᑕᐅᑉ 

ᐱᓕᕆᐊᖑᓂᖓᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᕆᕙᕋ ᒥᔅᑕ ᓂᓐᖓᖅ. 

ᑐᑭᓯᐅᒪᔪᖓ ᑕᒪᓐᓇ ᑐᐊᕕᕐᓇᕐᒪᑦ. 

ᖃᐅᔨᒪᓐᖏᓐᓇᒪ ᓇᒦᓕᕐᒪᖔᖅ ᑕᒪᓐᓇ 

ᕿᒥᕐᕈᔭᐅᓂᖓ ᑐᒃᓯᕋᐅᑕᐅᔪᖅ. ᒫᓐᓇᐅᔪᖅ 

ᐊᖓᔪᖅᑲᐅᑎᖁᑎᒃᑲ ᕿᒥᕐᕈᔪᑦ ᐅᖃᓕᒪᓂᑦᑎᓐᓂ. 

ᑖᒃᑯᐊ ᑐᓐᖓᕕᖏᑦ ᒪᓕᑦᑎᐊᖅᑲᑕ ᕼᐋᒻᓚᒃᑯᓐᓄᑦ  

ᐅᖃᕐᕕᖃᔭᖅᑐᑦ ᐱᔪᓐᓇᖅᓯᑐᐊᖅᐸᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪ 

ᖁᔭᓐᓇᒦᕆᕙᕋ ᒥᓂᔅᑕ. ᒥᓂᔅᑖ 

ᐅᖃᐅᑎᔪᓐᓇᖅᐱᖓ ᖃᓄᐃᓕᖓᓕᕐᒪᖔᖅ 

ᑐᒃᓯᕋᐅᑕᐅᔪᖅ, ᖃᓄᑎᒋ ᐱᓕᕆᐊᖑᓕᕐᒪᖔᖅ 

ᖃᐅᒃᐸᑦ ᐅᖃᐅᑎᒍᓐᓇᖅᐹᖓ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᐃᖅᑲᓇᐃᖅᑎᒃᑲᓄᑦ 

ᑐᑭᓯᒋᐊᖅᑎᑕᐅᒍᒪᓂᐊᖅᐳᖓ ᖃᐅᒃᐸᑦ ᐅᓪᓛᒃᑯᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

6. ᐅᖃᐅᓯᒃᑯ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 460 - 3(3): ᐸᕐᓇᐅᑎᑦ ᒐᕙᒪᒃᑯᑦ 

ᐋᖅᑭᒋᐊᖅᑕᐅᓂᖏᓐᓄᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᑯᑎᒃᑲ 

ᑐᕌᖅᑎᓐᓂᐊᕋᒃᑭᑦ ᐃᓕᔅᓯᓐᓄᑦ ᒐᕙᒪᐅᔪᓕᒫᓄᑦ 

ᑐᓐᖓᔪᓐᓇᕐᖓᑕ. ᑖᓐᓇ ᑕᐃᒪᐃᓐᓂᖓᓄᑦ 

ᓯᕗᓕᖅᑎᒧᑦ ᑐᕌᖅᑎᓐᖑᓱᑉᐸᒃᑲ ᐊᐱᖅᑯᑎᒃᑲ. 

ᔪᓚᐃᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ ᐊᑐᖅᑕᑎᓐᓂ 

ᓯᕗᓕᖅᑎ ᐅᖃᐅᓯᖃᓚᐅᖅᓯᒪᒻᒪᑦ ᒐᕙᒪᒃᑯᒡᒎᖅ 

ᐋᖅᑭᒋᐊᖅᐸᓪᓕᐊᖅᓯᕙᓪᓕᐊᓂᐊᕐᖓᑕ 

ᐊᕕᑦᑐᖅᓯᒪᔪᓂᑦ ᒐᕙᒪᐅᔪᑦ ᑕᕝᕙᓂ ᑖᒃᑯᐊ 

ᐊᔾᔨᒌᓐᖏᑦᑐᑦ. ᑖᓐᓇᓗ ᐃᓚᒋᐊᓐᓂᕐᒧᑦ 

ᐃᓪᓗᒥᐅᖃᑎᒌᓐᓂᕐᒧᑦ ᐱᔨᑦᑎᕋᐅᑏᑦ 

ᐋᖅᑭᑦᑕᐅᒻᒥᓗᓂ. ᑖᓐᓇ ᓄᑖᖅ ᑎᒥᐅᓂᐊᖅᑐᖅ 

ᓇᒥ ᐊᓪᓚᕝᕕᑦᑖᕋᔭᕐᒪᖔᑕ ᓇᓕᐊᓐᓄᑦ 

ᐱᓯᒪᔭᐅᒐᔭᕐᒪᖔᖅ ᑖᒃᑯᓇᓂ ᑕᓪᓕᒪᓂᒃ 

ᐱᓕᕆᕕᐅᔪᓂᑦ, ᐃᓚᓕᐅᑎᓗᒍ ᐃᓕᓐᓂᐊᕐᓂᖅ 

ᐃᓄᓕᕆᔨᒃᑯᑦ ᐱᓕᕆᐊᖏᓐᓄᑦ. ᓯᕗᓕᖅᑎᐅᑉ 

ᐅᖃᐅᑎᔪᓐᓇᖅᑳᖓ ᓇᓪᓕᐊᒃ ᒥᓂᔅᑕ ᒫᓐᓇ 

ᑖᔅᓱᒥᖓ ᑲᒪᒋᔭᓪᓗᐊᑕᖃᕐᒪᖔᑦ ᐊᐅᓚᑦᑎᓂᕐᒥᑦ 

ᐅᓪᓗᒥ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑏ, 

ᑕᐃᒪ ᐊᓯᔾᔨᖅᑕᐅᕙᓪᓕᐊᓂᐊᕐᓂᖏᓐᓂᑦ 

ᐱᓕᕆᐊᖑᓚᐅᕐᒪᑕ ᐱᓕᕆᕕᐅᔪᓂᑦ. ᑖᒃᑯᐊ 

ᐃᓚᖏᑦ ᓲᕐᓗ ᐅᖃᕋᑖᕐᒪᑦ ᐃᓕᓐᓂᐊᕐᕕᖕᒥ 

ᐃᓕᓐᓂᐊᕐᓂᓕᕆᔨᒃᑯᑦ ᐃᓗᐊᓃᑦᑐᑦ ᐱᓕᕆᐊᑦ 

ᐃᓚᖏᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐃᓚᖏᑦ ᓲᕐᓗ 

ᐊᔪᖅᓴᕈᓐᓃᕐᓂᐊᖅᓴᐅᓕᕋᓱᖕᓂᖅ.  

 

ᐊᓯᖏᓐᓂᒃᑕᐅᖅ ᐃᓚᒌᖕᓂᕐᒧᑦ ᐃᓚᒌᓄᑦ 

ᐱᔨᑦᑎᕋᐅᑎᓄᑦ ᑕᕝᕗᖓ ᓅᑕᐅᓛᕐᒪᑕ 

ᐃᓄᓕᕆᓂᕐᒨᖓᔪᑦ ᑕᒪᕐᒥᒃ ᑲᑎᓪᓗᑎᒃ. ᒫᓐᓇᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑲᑎᖕᒪᖕᒪᑎᒃ ᑕᐃᒃᑯᐊ ᑲᑎᖕᒪᔪᓐᓃᖅᐸᑎᒃ 

ᐃᓚᒌᖕᓂᓕᕆᔪᒥᑦ ᐱᓕᕆᕐᕕᒃᑕᖃᓕᓛᓕᕐᒪᑦ 

ᑕᐃᓐᓇ ᐃᓚᒌᖕᓂᓕᕆᓂᕐᒧᑦ ᐱᓕᕆᕝᕕᓐᖑᓛᖅᑐᖅ 

ᐊᓗᑭ ᕉᕼᐋᔅᒥᑦ ᒥᓂᔅᑕᐅᑉ ᑐᖏᓕᖓᓂᑦ 

ᐃᖅᑲᓇᐃᔭᖅᑎᖃᖅᑐᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑏᑦ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᐅᖃᖅᑎᑦᑎᔩ, ᐅᑯᐊ ᐊᐱᖅᑯᑎᒃᓴᒃᑲ 

ᖃᓪᓗᓈᑎᑑᖓᒻᒪᑕ ᖃᓪᓗᓈᑎᑑᖓᒻᒪᑕ 

ᖃᓪᓗᓈᑎᑐᑦ ᐅᖃᓕᒫᕋᓱᕈᓘᔭᓚᐅᕐᓂᐊᕐᒥᒐᒪ. 

(ᑐᓵᔨᑎᒍᑦ) ᐅᖃᖅᑏ, ᐅᓄᑲᓪᓚᒃᑐᑦ 

ᐃᖅᑲᓇᐃᔮᒃᓴᐃᑦ ᐊᒃᑐᖅᑕᐅᓂᐊᕐᒪᑕ ᒐᕙᒪᒃᑯᑦ 

ᐊᓯᔾᔨᕋᓱᒃᑕᖏᓐᓂ ᐱᓕᕆᕝᕖᑦ 

ᐋᖅᑭᒃᓱᖅᑕᐅᒃᑲᓐᓂᖅᑎᓪᓗᒋᑦ. ᐃᓗᐊᓃᒻᒪᑕ 

ᓄᓇᓕᖕᒥ ᐸᖕᓂᖅᑑᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᒫᓐᓇᐅᔪᖅ ᐸᖕᓂᖅᑑᒥᑦ ᐃᖅᑲᓇᐃᔮᒃᓴᓂᑦ 

ᐊᓯᐅᔨᔾᔮᖏᒻᒪᑕ  

ᐋᖅᑭᒃᓱᖅᑕᐅᒃᑲᓐᓂᕋᓗᐊᖅᑎᓪᓗᒋᑦ ᒐᕙᒪᒃᑯᑦ 

ᐱᓕᕆᕝᕕᒋᔭᖏᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᔪᑦ ᐊᐅᓚᑦᑎᔨᒃᑯᓐᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᒻᒪ ᖁᔭᓐᓇᒦᕆᕙᕋ ᐊᐱᖅᑯᑎᖃᖅᑐᖅ ᑖᔅᓱᒥᖓ. 

ᑕᐃᒃᑯᐊ ᐊᔾᔨᒌᖏᑦᑐᓂᓛᒃ ᓅᑕᐅᔪᒃᓴᐅᑕᐅᖕᒪᑕ 

ᐃᖅᑲᓇᐃᔭᖅᑏᑦ ᑖᓐᓇ ᐊᐱᕆᕋᑖᕐᒪᑦ 

ᓅᑕᐅᔪᖃᕋᔭᕆᐊᖓᓂᑦ ᐸᖕᓂᖅᑑᒥᑦ. 

ᓅᑕᐅᔪᒃᓴᖅᑕᖃᖏᑦᑐᖅ ᑖᔅᓱᒪ ᐃᓗᐊᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᒡᓕᐊ ᐃᓚᒋᐊᕈᑎ, ᐊᐱᕆᔾᔪᑎ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᓯᕗᓕᖅᑎ. ᓅᑦᑐᖃᔾᔮᖏᑦᑐᖅ 

ᓂᕆᐅᖕᓂᐊᓕᖅᑯᖓ. 

 

(ᑐᓵᔨᑎᒍᑦ) ᒥᓂᔅᑕ ᑐᓂᓯᒍᓐᓇᖅᐹ ᑐᓴᒐᒃᓴᓂᑦ 

ᓇᒡᓕᐊ ᐸᖕᓂᖅᑑᒥᑦ ᓄᒃᑎᖅᑕᐅᓂᐊᕐᒪᖔᑕ 

ᑖᔅᓱᒧᐊ ᓄᑖᓄᑦ ᐃᓚᒌᒃᑐᓕᕆᓂᕐᒧᑦ 

ᐱᓕᕆᕝᕕᖕᒧᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᔨᐅᔪᖅ ᐊᐅᓚᑦᑎᔨᒃᑯᓐᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᔅᓱᒥᖓ ᐊᒃᓱᕈᖅᑐᑦ ᐱᓕᕆᔪᑦ ᐱᓕᕆᕕᐅᔪᖅ 

ᐊᕕᖕᓂᐊᕐᓂᕆᔭᖓᓂᑦ ᑕᕝᕙᓂ ᐃᖅᑲᓇᐃᔭᕐᕕᖕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᒃᓱᕉᑎᒋᔭᐅᒻᒪᕆᒃᑐᑦ. ᑖᒃᑯᐊ ᐃᓗᓕᑯᓘᔭᖏᑦ 

ᑖᔅᓱᒪ ᒥᓂᔅᑕᐅᖃᑎᒋᔭᒪ ᐱᓕᕆᐊᕆᓂᖅᓴᕆᖕᒪᒋᑦ  

ᒫᓐᓇ ᑖᓐᓇ ᑭᐅᔪᓐᓇᖏᓐᓇᒃᑯ. ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᖃᖅᑎᑦᑎᔩ ᒪᒥᐊᓇᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐱᖓᔪᖓᑦ ᑭᖑᓪᓕᖅᐹᖅ ᐊᐱᖅᑯᑎᒃᓴᐃᑦ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ ᐊᖏᕈᓐᓇᖅᐹ ᓯᕗᒧᐊᑦᑎᐊᖁᓪᓗᒍ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᐸᖕᓂᖅᑑᒥᑦ 

ᑐᓂᔭᐅᖁᓪᓗᒋᑦ ᑐᓴᒐᒃᓴᓂᑦ 

ᓇᓗᓇᐃᖅᓯᒪᑦᑎᐊᖅᑐᓂᑦ ᐋᖅᑭᒃᓱᖅᑕᐅᑲᓐᓂᕐᓂᖓ 

ᐱᔾᔪᑎᒋᓪᓗᒍ ᐱᓕᕆᕕᐅᑉ ᑕᖅᑭᖅ 

ᐃᓱᓕᓚᐅᖅᑳᖅᑎᓐᓇᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᔪᑦ ᐊᐅᓚᑦᑎᔨᒃᑯᓐᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐄ, ᑕᒪᓐᓇ ᐱᕕᒡᔪᐊᖑᖕᒪᑦ ᑐᓴᐅᒪᑎᑦᑎᐊᕋᓱᓐᓂᖅ 

ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ 

ᐊᒃᑐᖅᑕᐅᓂᐊᖅᑐᓄᑦ. ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᕐᕖᑦ ᒥᓂᔅᑕᖏᑕ ᑐᖏᓕᖏᑦ 

ᖃᐅᔨᒪᑦᑎᐊᖅᖢᑎᒃ, ᑲᑎᒪᔨᖃᖅᖢᑎᒡᓗ 

ᑲᑎᒪᖃᑦᑕᖅᑐᑐᖃᐅᓕᓚᐅᕐᒪᑕ ᑕᐃᒃᑯᐊ 

ᑲᑎᒪᔨᕋᓛᖏᑦ. ᑕᒪᓐᓇ ᑐᑭᓯᔾᔪᑕᐅᔪᓐᓇᕐᓂᐊᖅᑐᖅ 

ᓴᖅᑭᑎᑕᐅᔪᓐᓇᑦᑎᐊᕐᓂᐊᖅᑐᖅ ᑖᒃᑯᓐᓇᖓᑦ 

ᐊᐅᓚᑦᑎᔨᐅᔪᓂᒃ ᑕᒪᑐᒥᖓ ᓅᑎᕆᓂᕐᒥᑦ 

ᐱᓕᕆᕝᕕᒃᑖᕋᓱᖕᓂᕐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑰᓕ. 

 

ᐊᐱᖅᑯᑦ 461 - 3(3): ᐅᓂᒃᑳᖅ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᒥᒃ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎ, ᐅᓪᓗᒃᑯᑦ 

ᑲᖏᖅᖠᓂᕐᒥᐅᑦ. 

 

(ᑐᓵᔨᒃᑯᑦ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᓯᕗᓕᖅᑎᒧᑦ ᑐᕌᖓᔪᖅ. ᒪᔾᔨ 11-ᑎᓪᓗᒍ,  

ᓯᕗᓕᖅᑎ ᓴᖅᑭᑦᑎᓚᐅᖅᓯᒪᖕᒪᑦ ᐱᕙᓪᓕᐊᔪᑎᒍᑦ 

ᐃᒪᓐᓇ ᐅᖃᖅᖢᓂ ᐃᒪᓐᓇᐃᓕᓪᓗᓂ. ᒫᓐᓇᕋᑖᖅ 

ᑐᓴᖅᑎᑕᐅᓚᐅᕋᒪ ᒐᕙᒪᒃᑯᑦ, ᓄᓇᕘᑉ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᓂ 

ᐊᖓᔪᖅᑲᐅᑎᖏᓐᓂ, ᒥᔅᑕ ᓯᐊᓪ ᓯᖁᒥᑦᑎᓯᒪᖕᒪᑦ 

ᐃᒻᒥᒧᑦ ᐊᒡᕕᐊᖅᑕᐃᓕᒪᓂᕐᒧᑦ ᐊᒻᒪ ᓴᓐᖏᓂᕐᒥᓂᒃ 

ᐊᑐᕐᓂᕐᓗᒃᖢᓂ ᒥᓂᔅᑕᐅᓪᓗᓂ. 

 

ᑭᓯᓂᐊᓕ ᐅᖃᖅᑏ, ᐱᓇᓱᐊᕆᔭᑦᑎᓐᓂ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᐅᑉ ᐅᓂᒃᑳᖓᑦ 

ᓇᓗᓇᐃᖅᓯᓚᐅᕐᒪᑦ, ᑖᓐᓇᒎᖅ ᐱᔾᔪᑕᐅᔪᖅ 

ᑐᓂᔭᐅᓚᐅᓐᖏᒻᒪᑦ ᑎᑎᕋᖅᑎᖓᓃᓐᖔᖅᑐᓂᒃ 

ᓱᓕᓂᕋᕈᑎᓂᓪᓗ ᐱᓚᐅᖏᒻᒪᒋᒡᒎᖅ ᑭᓯᐊᓂ ᐃᐳᕈ 

23-ᖑᑎᓪᓗᒍ. 

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᐃᓚᖓᑦ 

ᖃᓄᐃᒻᒪᑦ ᐅᓪᓗᓄᑦ 40-ᓄᑦ ᐅᑕᖅᑭᓚᐅᖅᐸᑦ 

ᐸᕐᓇᐃᓇᓱᒃᖢᑎᒃ ᑐᓴᒃᔅᓴᓂᒃ. ᒥᓂᔅᑕᐃᑦ 

ᑎᑎᕋᖅᑎᖓ ᓄᖅᑲᖓᓚᐅᕐᒪᑦ ᐊᑯᓂᑲᓪᓛᓘᒃ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐊᐅᓚᑦᑎᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᔾᔨᒌᓐᖏᑦᑐᑦ ᐱᔾᔪᑕᐅᓪᓗᑎᒃ ᑕᒪᓐᓇ 

ᐊᑯᓂᐅᓚᕿᕙᓪᓕᐊᓐᓂᕐᒪᑦ. ᖃᐅᔨᓴᕋᓱᒃᑐᑦ 

ᑕᐃᒃᑯᐊ ᑕᐃᓐᓇ affadavit ᓴᓇᔭᐅᕙᓪᓕᐊᑎᓪᓗᒍ 

ᐃᓗᓕᒃᓴᖏᓐᓂᒃ ᖃᐅᔨᓴᕋᓱᒃᖢᑎᒃ 

ᐱᓕᕆᐊᖑᔭᕆᐊᖃᓚᐅᕐᒥᖕᒪᑕ. ᑖᓐᓇ 

ᐊᑯᓂᐅᕚᓪᓕᕈᑕᐅᓚᐅᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓯᕗᓕᖅᑎ 

ᑐᓴᖅᑎᑦᑎᓚᐅᖅᓯᒪᖕᒪᑦ ᒥᓂᔅᑕ ᑖᓐᓇ ᐱᔾᔪᑕᐅᔪᖅ 

ᐊᖅᓵᖅᑕᐅᓂᐊᕐᒪᑦ ᒥᓂᔅᑕᐅᕝᕕᒋᔭᖏᓐᓂᒃ. 

ᓇᓗᓇᐃᖅᓯᔪᓐᓇᖅᐹ ᓯᕗᓕᖅᑎ ᖃᓄᐃᒻᒪᑦ 

ᑖᔅᓱᒥᖓ ᐊᑎᓕᐅᓐᓂᕆᓐᓂᖏᒻᒪᖔᑦ 

ᐅᓐᓂᕐᓗᒃᓴᕈᑎᒥᒃ ᐃᒻᒥᓄᑦ 

ᐊᒡᕕᐊᕈᑎᖃᖅᑕᐃᓕᓂᕐᒧᑦ ᑲᒥᓴᓇᐅᕙᓚᐅᖅᑐᒧᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ  

ᐊᐅᓚᑦᑎᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑐᑭᓯᒍᒃᑯᑦ ᖃᓄᐃᒻᒪᑦ ᐊᑎᓕᐅᓐᓂᖏᒻᒪᖔᒻᒪ 

ᑖᔅᓱᒧᖓ ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᒧᑦ 

ᑎᑎᖅᑲᓂᒃ. ᐃᒪᐃᓕᔪᖃᐅᓇᐃᑦ? 

ᑐᑭᓯᑦᑎᐊᓐᖏᓐᓇᒃᑯ ᐅᖃᖅᑎᑦᑎᔩ, 

ᓇᓗᓇᐃᕆᒃᑲᓐᓂᓚᐅᓪᓕᐅᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. ᒥᔅᑕ 

ᑰᓕ, ᓇᓗᓇᐃᑦᑎᐊᒃᑲᓐᓂᓚᐅᕈᒃ ᐊᐱᖅᑯᑏᑦ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᒪᕐᕈᐊᖅᑎᖅ ᐊᐱᕆᓯᒪᖅᑰᓕᖅᑕᕋ 

ᑐᓴᖅᑎᑦᑎᓚᐅᖅᓯᒪᖕᒪᑦ ᒪᔾᔨ 11-ᐸᐅᑎᓪᓗᒍ. 

ᐱᓚᐅᖅᓯᒪᖕᒪᒡᒎᖅ ᑐᓴᒐᒃᓴᓂᒃ ᒥᔅᓴ ᓯᐊᓪ 

ᓯᖁᒥᑦᑎᔪᕕᓂᐅᓂᖓᓂᒃ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᒪᓕᒐᔾᔪᐊᓂᒃ. 

ᑕᐃᒪᐃᓐᓂᖅᐹᑦ? ᐊᐱᖅᑯᑎᒐ. ᐊᖅᓵᓚᐅᖅᖢᓂᐅᒃ 

ᒥᓂᔅᑕᐅᔾᔪᑎᒋᔭᖏᓐᓄᑦ, ᖃᓄᐃᒻᒪᑦ 

ᐊᑎᓕᐅᓚᐅᓐᖏᓚᖅ ᑕᐃᖕᓇ ᐅᓐᓂᕐᓗᒃᓴᕈᑏ? 

ᓯᕗᓕᖅᑎ ᑲᒪᖕᒪᑦ ᐲᔭᐃᓂᒻᒥᒃ ᒥᓂᔅᑕᐃᑦ ᑲᑎᒪᔩᑦ 

ᑎᒍᒥᐊᖅᑕᖏᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. 

ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎᑦᑎᔩ. ᓯᕗᓕᖅᑏ ᐱᔪᓐᓇᕐᓂᕐᔪᐊᖓ 

ᐃᓱᒪᖅᓲᑎᒋᓪᓗᓂᐅᒃ ᐊᖅᓵᖅᓯᔪᓐᓇᖅᑐᖅ ᒥᓂᔅᑕᐅᑉ 

ᒥᓂᔅᑕᐅᕝᕕᒋᕙᖏᓐᓂᒃ, ᑭᓯᐊᓂ ᓯᕗᓕᖅᑎ 

ᐲᖅᓯᔪᓐᓇᖏᒻᒪᑦ ᒥᓂᔅᑕᒥᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᓐᓄᑦ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐅᖃᖅᑏ 

ᐊᐱᖅᑯᑎᒐ ᐱᔭᕐᓂᖅᑐᑯᓘᖅᑲᐅᔪᖅ; ᖃᓄᐃᒻᒪᑦ 

ᐅᕐᓂᓪᓗᖅᓯᒍᑎᒥᑦ ᑎᑎᖅᑲᒥᒃ? ᓯᕗᓕᖅᑎᒃᑯᑦ 

ᑎᑎᕋᕐᕕᖓᓐᓂ ᐊᐅᓪᓚᖅᑎᑕᐅᓚᐅᖅᑐᖅ ᑲᒥᓴᓇᐅᑉ  

ᐅᓂᒃᑳᓕᐊᖓ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᓂᕐᒧᑦ 

ᑲᒥᓴᓇ ᒪᓕᒐᖅᑎᒍᑦ ᖃᐃᖅᑯᔨᔭᕆᐊᖃᓚᐅᕐᒪᑦ 

ᐊᖓᔪᖅᑳᖑᖃᑕᐅᔪᒥᑦ ᓵᖓᓄᐊᖁᓪᓗᒍ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᓂᕐᒧᑦ ᓈᓚᒃᑎᐅᓪᓗᑎᒃ 

ᑲᑎᒪᑎᓪᓗᒋᑦ. ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ 

ᖃᓄᐃᒻᒪᑦ ᑎᓕᓚᐅᓐᖏᒻᒪᖔᒍ ᑎᑎᕋᖅᑎᓂ 

ᑕᐃᑯᖓ ᑲᑎᒪᔪᓄᑦ ᐃᒻᒥᓂᒃ ᐅᐸᒍᑎᖁᓪᓗᒍ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐊᐅᓚᑦᑎᔨᒃᑯᓐᓄᑦ ᒥᓂᔅᑕᐅᔪᖅ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖃᖓᓪᓚᑦᑖᒃᑯᑦ ᐊᐱᖅᓱᖅᑕᐅᔪᑦ 

ᖃᐅᔨᒪᓚᐅᓐᖏᓐᓇᒪ, ᑐᓴᐅᒪᓚᐅᓐᖏᑦᑐᖓ 

ᐅᓇᐅᓕᖅᐸᑦ ᐊᐱᖅᓱᖅᑕᐅᖃᑦᑕᕐᓂᐊᖅᑐᖅ ᑭᓇ. 

ᖃᐅᔨᒪᓚᐅᕐᓇᖓᓗ ᖃᐃᖁᔭᐅᔪᕕᓂᖅ ᓴᐲᓇᖅ-

ᑕᐅᓐᓂᕐᒪᖔᑦ ᖃᖓᒥᑦ ᐅᓪᓗᒃᑯᑦ. ᐱᓇᓱᐊᕈᓯᐅᑉ 

ᓄᕐᖑᐊᓂᐅᓐᓂᖅᐸᑦ ᑐᓴᐅᒪᒐᔭᓐᖏᒻᒥᒐᒪ 

ᖃᐃᖅᑯᔭᐅᓯᒪᔪᖅ ᐅᓇᓕᖅᐸᑦ... ᑕᒪᒃᑯᐊ. ᑕᐃᓐᓇ 

ᑭᓯᐊᓂ ᖃᐃᖁᔭᐅᓯᒪᔪᖅ ᑖᔅᓱᒥᖓ ᑭᐅᔪᓐᓇᕐᒪᑦ. 

ᑖᔅᓱᒥᖓ ᑭᐅᕗᖓ, ᐅᖃᖅᑎᑦᑎᔩ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐱᖓᔪᖓ, ᑭᖑᓪᓕᖅᐹᖅ ᐊᐱᖅᑯᑎᒃᓴᕐᓄᑦ, ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒃᓱᐊᓗᒃ 

ᓇᓗᓇᐃᖅᓯᒪᑦᑎᐊᕐᒪᑦ ᓯᕗᓕᖅᑎ 

ᐱᔨᑦᓯᖅᑕᐅᑦᑎᐊᕐᓂᖏᑦᑐᖅ ᐃᖅᑲᓇᐃᔭᖅᑎᖏᓐᓄᑦ 

ᐊᖓᔪᖅᑲᐅᑎᓄᑦ. ᓵᖓᓄᐊᓐᖏᑎᓪᓗᒍ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᓂᕐᒧᑦ ᑲᒥᓴᓇᐅᑉ 

ᓈᓚᒃᑎᐅᓪᓗᑎᒃ ᑲᑎᒪᓪᓗᑎᒃ ᑭᓯᐊᓂ 

ᑎᑎᕋᖅᑎᖓᑦ ᑐᓂᔭᐅᑎᓪᓗᒍ ᒪᓕᒐᖅᑎᒍᑦ 

ᖃᐃᖅᑯᔨᔾᔪᑎᒥᑦ. ᐅᒃᐱᕈᓱᒃᑐᖓ ᑖᓐᓇ 

ᑎᑎᕋᖅᑎᖓ ᐅᐱᒍᓱᓐᖏᑦᑎᐊᓚᐅᕐᒪᑦ 

ᐃᖏᕐᕋᓂᖓᓂ ᒪᓕᒐᓕᐅᕐᕕᐅᑉ. ᖃᓄᐃᒻᒪᓪᓕ 

ᓯᕗᓕᖅᑎᐅᔪᖅ ᑕᐃᒪᐃᑦᑐᓂᒃ 

ᐃᖅᑲᓇᐃᔭᖅᑎᖃᖃᑦᑕᖅᐸ ᐊᖓᔪᖅᑲᐅᑎᓂᒃ, 

ᑕᐃᒪᐃᓕᐅᖅᑎᓪᓗᒋᓪᓗ ᖃᓄᐃᒃᓴᖃᑦᑕᓐᖏᓚᖅ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒥᓂᔅᑕᐅᔪᖅ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ, 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᑐᒥᖓᓕᕆᑎᓪᓗᒋᑦ ᐱᔾᔪᑎᖏᑦ 

ᖃᐅᔨᒪᓐᖏᓐᓇᒃᑭᑦ. 

ᖃᐅᔨᓇᓱᐊᒃᑲᓐᓂᕐᕈᓐᓇᖅᑎᓪᓗᒍᖃᐃ 

ᐅᐸᖕᓂᓐᖏᓚᖅ? (ᑐᓵᔨᑎᒍᑦ) ᖃᐅᔨᒪᓐᖏᑦᑎᐊᕋᒪ 

ᐱᔾᔪᑎᒋᔭᖓᓂᑦ. ᑕᐃᔅᓱᒪᓂᐅᑎᓪᓗᒍ ᐃᒻᒪᖃ 

ᐅᖃᖃᑎᒋᔭᐅᓐᓂᕐᒪᑕᖃᐃ ᐃᖅᑲᓇᐃᔭᖅᑎᐅᔪᑦ 

ᐊᖓᔪᖅᑲᐅᑏᑦ, ᒪᓕᒐᕐᓂᐊᖅᑏᓪᓗ ᐊᓯᖏᓪᓗ 

ᑖᔅᓱᒪ ᒥᒃᓵᓄᑦ ᖃᐅᔨᒪᓐᖏᑦᑐᖓ. ᒪᒥᐊᓇᐅᒐᓗᐊᖅ 

ᑐᓴᒐᒃᓴᒥᑦ ᑐᓂᔪᓐᓇᖏᓐᓇᒃᑭᑦ ᑖᔅᓱᒪ ᒥᒃᓵᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

 

ᐊᐱᖅᑯᑦ 462 - 3(3): ᐃᓕᓐᓂᐊᕕᓐᓂ 

ᐃᑲᔪᖅᑎᓄᑦ ᐱᓕᒻᒪᖅᓴᐃᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᒪᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, ᒥᓂᔅᑕ 

ᐋᕆᐊᒃ. ᐅᑯᐊ ᐅᖃᐅᓯᕆᖅᑲᐅᔭᖏᓐᓂᑦ 

ᑐᓐᖓᕕᖃᕈᒪᓪᓗᖓ ᐃᓅᓯᓕᕆᔩᑦ 

ᐃᓕᓐᓂᐊᕐᕕᖕᓂᑦ. 

 

ᐅᖃᖅᑎᑦᑎᔩ, ᐱᑕᖃᐅᕐᒪᑦ ᓄᓇᕗᑦ ᐃᓗᐊᓂ 

ᑕᐃᒪᐃᑦᑐᓕᕆᔨᐅᖃᑕᐅᔪᓂᒃ ᐃᓕᓐᓂᐊᕐᕕᖕᓂᑦ. 

ᐱᒃᑯᒋᔭᒻᒪᕆᐊᓗᒋᓪᓗᑎᒍᓗ ᑕᒪᔾᔭ ᐊᒻᒪᓗ 

ᖁᔭᓕᓪᓗᑕ ᒐᕙᒪᒃᑯᓐᓂᑦ ᑕᒪᒃᑯᐊ 

ᐱᑕᖃᖅᑎᑕᐅᖃᑦᑕᕐᒪᑕ ᐃᓕᓐᓂᐊᖅᑐᑦ 

ᓇᐅᒃᑯᑐᐃᓐᓈᓗᒃ ᐃᑲᔪᖅᑕᐅᔭᕆᐊᖃᖃᑦᑕᕐᒪᑕ. 

 

ᐅᖃᖅᑎᑦᑎᔩ, ᐆᒥᖓ ᐊᐱᕆᔪᒪᔪᖓ: 

ᐃᓕᓐᓂᐊᖅᑐᖃᓚᐅᕐᒪᒡᒎᖅ ᐅᑐᐱᕆ 15-ᖑᑎᓪᓗᒍ 

25-ᒧᑦ ᑕᒪᒃᑯᓂᖓ ᑕᐃᒪᐃᑦᑐᓕᕆᔨᐅᔪᓂᑦ.  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓕᐊᓇᐃᑦ. 

 

ᐅᓇᓕ ᐊᐱᕆᔾᔪᑎᒋᔪᒪᔭᕋ ᖃᓄᐃᒻᒪᑦ 

ᐃᓄᒃᑎᑐᑐᐃᓐᓇᖅ ᐅᖃᐅᓯᓖᑦ 

ᐃᑲᔪᕋᓱᐊᖅᑎᐅᖃᑕᐅᔪᑦ 

ᐃᓚᐅᑎᑕᐅᔪᓐᓇᓚᐅᓐᖏᓚᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᑲᒪᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᔅᓱᒥᖓ ᐃᓄᒃᑎᑐᑐᐃᓐᓇᖅ ᐅᖃᐅᓯᓕᖕᓂᑦ 

ᑕᐃᒃᑯᓐᖓᖅᑎᑕᐅᔪᓐᓇᖏᑦᑐᓂᑦ ᑐᓴᐅᒪᓐᖏᓐᓇᒪ. 

ᑐᓴᐅᒪᓂᐊᖅᐸᕋ ᖃᐅᔨᓇᓱᐊᕐᓂᓐᓂ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᑖᓐᓇ 

ᖃᐅᔨᒋᐊᓚᐅᕐᓗᓂᐅᒃ ᐅᑎᕐᕕᒋᔪᒫᖅᐹᑎᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 463 - 3(3): ᐃᓕᖅᑯᓯᒃ ᐱᓕᕆᓂᕐᒧᑦ 

ᐃᓕᓴᐃᔩᑦ ᐃᓕᓐᓂᐊᖅᑏᓪᓗ 

ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᑦᑕᐅᖅ 

ᒥᓂᔅᑕᒋᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ 

ᐊᐱᕆᔪᒪᓪᓗᒍ. ᑕᐃᒫ ᓄᑖᒥᒃ ᐃᓕᓐᓂᐊᓂᕐᒧᑦ 

ᒪᓕᒐᖅᑕᖃᓕᕐᒪᑦ ᑕᒫᓂ ᓄᓇᕗᒻᒥ 

ᓴᓇᔭᐅᓂᑯᕕᓂᕐᓂᒃ. 

 

ᐅᖃᖅᑎᑦᑎᔩ, ᐊᐱᕆᔪᒪᔾᔪᑎᒋᔭᕋ, ᑕᒪᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᕙᒃᑐᑦ ᖃᓄᑭᐊᖅ 

ᐱᕕᖃᖅᑎᑕᐅᕙᑦ ᓴᓐᖏᓂᖃᖅᑎᑕᐅᕗᑦ 

ᐃᓕᓐᓂᐊᕐᕕᐅᑉ ᐃᓗᐊᓂ 

ᐊᑲᐃᓪᓕᐅᖅᑐᖃᖅᑐᕕᓂᐅᓐᓂᖅᐸᑦ ᐃᓕᓴᐃᔨᓗ 

ᐊᒻᒪᓗ ᑖᓐᓇ ᐃᓕᓐᓂᐊᖅᑐᖅ? ᑖᒃᑯᐊ 

ᐊᑲᐃᓪᓕᐅᕈᑎᒌᑦᑐᕕᓂᐅᓐᓂᖅᐸᑕ 

ᖃᓄᐃᓕᐅᕋᔭᕆᐊᖃᕋᔭᖅᐸᓪᓕ, ᐅᖃᖅᑎᑦᑎᔩ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᐃᒪᓐᓇ ᐊᑲᐅᓐᖏᓕᐅᖅᑐᖃᓕᕐᓂᖅᐸᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᑖᒃᑯᐊ 

ᑐᓴᖅᑎᐅᔪᓐᓇᖅᑐᑦ ᐃᓕᓐᓂᐊᖅᑐᓕᕆᔨᐅᑉ 

ᑲᑎᒪᔨᖏᑦ ᖃᓄᖅᑑᖃᑕᐅᖃᑦᑕᕐᒪᑕ 

ᖃᓄᖅᑑᕆᐊᖃᖅᑐᖃᓕᕌᖓᑦ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕐᓂᐅᑉ ᐃᓗᐊᓂ. ᑕᒪᓐᓇᑦᑕᐅᖅ 

ᖃᓄᖅᑑᕆᐊᖃᖅᑐᖃᖅᐸᑦ ᐅᖃᐅᔾᔭᐅᒐᔭᖅᑐᑦ 

ᑖᔅᓱᒥᖓ ᐊᖅᑯᑎᖃᕐᓗᑎᓪᓘᓐᓃᑦ ᐃᓕᓐᓂᐊᕐᕕᐅᑉ 

ᐊᖓᔪᖅᑳᖓᓐᓂᒃ ᓇᓕᐊᖕᓂᒃ ᖃᐅᔨᖅᑳᖅᑐᕕᓂᕐᒥᒃ. 

ᐃᓚᐅᑎᑕᐅᓇᓱᖃᑦᑕᖅᑐᑦ ᑲᑎᒪᔨᐅᔪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᔪᒪᓗᐊᖅᑕᖃ. ᐃᓕᓴᐃᔨ ᐃᓕᓴᖅᑕᒥᓂᒃ 

ᐸᓖᓯᒃᑯᓐᓄᑦ ᐃᖅᑲᖅᑐᒐᒃᓴᓐᖑᖅᑎᑦᑎᓇᔭᖅᐸᑦ 

ᑖᒃᑯᐊᓕ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐱᕕᖃᖅᐸᑦ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᐃᓕᓐᓂᐊᕐᕕᐅᑉ ᐃᓗᐊᓂ ᐸᓖᓯᓕᕆᑎᓪᓗᒋᑦ 

ᐃᓕᓴᐃᔨᒧᓪᓗ ᐱᑎᓪᓗᒍ ᒫᓐᓇ ᖃᐅᔨᒪᖏᓐᓇᒃᑯ 

ᖃᐅᔨᑦᑎᐊᕈᒃᑯ ᐅᖃᐅᓯᕆᔪᓐᓇᕐᓂᐊᕐᒥᔭᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ 

ᑐᑭᓯᔪᒪᓪᓚᕆᖕᓂᐊᖅᑐᖓ. ᑖᒃᑯᐊ  

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓐᖑᖅᑐᑦ 

ᒪᓕᒐᖅᑖᓵᖑᓚᐅᖅᑎᓪᓗᒍ ᑖᓐᓇ  

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ, ᒥᓂᔅᑕᖅᑲᐃ 

ᐅᖃᐅᑎᔪᓐᓇᖅᐹᖓ ᑕᒪᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᓂᕈᐊᖅᑕᐅᒑᖓᑕ. 

ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᑕᒪᒃᑯᐊ 

ᓂᕈᐊᖅᑕᐅᓵᕐᓂᑯᕕᓃᑦ 

ᐊᔪᕆᖅᓱᐃᔾᔭᐅᔭᖅᑐᖃᑦᑕᖅᐹᑦ 

ᐃᓕᓐᓂᐊᖅᑎᑕᐅᔭᖅᑐᖃᑦᑕᖅᐹᑦ ᖃᓄᐃᑦᑑᔪᒥᒃ 

ᓴᓐᖏᓂᖃᕋᓗᐊᕐᒪᖔᑕ ᑕᕝᕙᓂ ᐃᓕᓐᓂᐊᕐᕕᐅᑉ 

ᐃᓗᐊᓂ ᐊᐅᓚᑕᐅᓂᖓᓄᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᒃᑯᐊ ᓂᕈᐊᖅᑕᐅᓵᕐᓂᑯᑦ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐃᖅᑲᓇᐃᔭᖅᑎᖓᓐᓂᒃ 

ᐅᐸᒃᑕᐅᖃᑦᑕᖅᑐᑦ ᐊᑐᓂ ᓄᓇᓖᑦ ᑲᑎᒪᔨᓐᖑᖅᑐᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ. ᑐᑭᓯᔪᒪᓗᐊᕈᑎᒋᔭᕋ ᑕᒪᒃᑯᐊ 

ᓄᑖᓐᖑᖅᐸᓪᓕᐊᖏᓐᓇᖃᑦᑕᕐᒪᑕ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐅᑭᐅᕐᓗ 

ᑕᐃᒪᓐᓇᒃ ᓂᕈᐊᖅᑐᖃᕐᓂᐊᖅᑐᒃᓴᐅᓕᕆᓪᓗᓂ, 

ᑕᒻᒪᑐᐃᓐᓇᕆᐊᖃᖅᑐᖓ, ᐅᕝᕙᓗᑭᐊᖏᒃᑯᐊ 

ᐅᐱᕐᖔᒃᑯᑦ ᓂᕈᐊᖃᑦᑕᖅᐸᑦ. 

 

ᐅᖃᖅᑎᑦᑎᔨ, ᒥᓂᔅᑐᖃᐃ ᐊᖏᕈᓐᓇᖅᐳᖅ ᑖᒃᑯᐊ 

ᐃᖅᑲᓇᐃᔭᖅᑎᖓᑕ ᐃᓚᖓᓐᓂᒃ ᓴᓂᕋᔭᖕᒧᑦ 

ᑕᒪᒃᑯᓂᖓ ᐃᓕᓐᓂᐊᖅᑐᓕᕆᓃᑦ ᑲᑎᒪᔨᖏᓐᓂᒃ 

ᑐᑭᓯᑎᑦᑎᒋᐊᖅᑐᕈᓐᓇᖅᐹ ᐅᕝᕙᓘᓐᓃᑦ ᖃᓄᖅ 

ᑖᒃᑯᓇᖓᑦ ᑭᓯᐊᓂ ᑐᒃᓯᕋᕐᕕᐅᓗᓂ 

ᑎᑭᑎᑦᑎᔪᓐᓇᕐᒪᖔᑦ. ᑖᒃᑯᐊ ᓂᕆᐊᖅᑎᒋᓯᒪᔭᒃᑲ 

ᓴᓂᕋᔭᒻᒥ ᑕᒪᑐᒥᖓ ᑐᑭᓯᐅᒪᔭᕆᐊᖃᕐᒪᑕ, ᖃᓄᕐᓕ 

ᐃᑲᔪᖅᑕᐅᔪᒪᓇᔭᕈᑎᒃ ᒪᓕᒐᐅᑉ ᒥᒃᓵᓄᑦ, 

ᑐᒃᓯᕋᕆᐊᖃᖅᐹᑦ ᐅᕝᕙᓘᓐᓃᑦ 

ᐊᐅᓪᓚᖅᑎᑦᑎᔪᓐᓇᖅᐱᓰ? ᑖᔅᓱᒥᖓ ᑕᕝᕙ 

ᑐᑭᓯᔭᕆᐊᖃᕋᑦᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐄᑦᑎᐊᖅ, ᑕᒪᒃᑯᐊ ᖃᐅᔨᒪᑎᑕᐅᓇᓱᖃᑦᑕᕐᒪᑕ  

ᐃᓕᓐᓂᐊᕐᓂᓕᕆᓂᕐᒧᑦ ᓂᕈᐊᖅᑕᐅᔪᑦ 

ᐱᔪᓐᓇᕐᓂᖏᓐᓂᒃ, ᖃᓄᐃᓕᐅᕆᐊᖃᕐᓂᖏᑦ 

ᑲᑎᒪᔨᐅᓕᕌᖓᑕ ᐅᐸᒃᑕᐅᖃᑦᑕᖅᑐᑦ 

ᐃᖅᑲᓇᐃᔭᖅᑎᑦᑎᓐᓂᒃ ᐃᓕᓐᓂᐊᕐᓂᓕᕆᓂᕐᒥᒃ 

ᐊᒻᒪ ᑕᑉᐱᑯᖓ ᓴᓂᕋᔭᒻᒧᑦ 

ᑕᑉᐱᑯᓐᖓᖅᑐᖃᕆᐊᖃᖅᐸᑦ ᐊᔪᕐᓇᓐᖏᑦᑎᐊᖅᑐᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᖁᑦᑎᑦᑐᖅ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 464 - 3(3): ᖃᓄᐃᓕᖓᓂᖓ 

ᐃᓱᒪᓕᕆᓂᕐᒧᑦ ᒪᓕᒐᐅᑉ 

ᐊᓯᔾᔨᖅᑕᐅᓂᖏᓐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᖃᖅᑐᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑖᒃᑯᐊ ᒥᓂᔅᑕᐅᑉ 

ᐃᖅᑲᓇᐃᔭᖅᑎᖏᑦ ᓯᕗᓪᓕᖅᐸᐅᑎᑦᑎᓂᕐᒪᑕ 

2012-2013-ᒥ ᕿᒥᕐᕈᔭᐅᖁᓪᓗᒍ ᐃᓱᒪᓕᕆᓂᕐᒧᑦ 

ᒪᓕᒐᖅ ᐊᓯᔾᔨᖅᑕᐅᖁᓪᓗᒍᓗ. 

 

ᐊᐱᖅᑯᑎᒐ ᒥᓂᔅᑕᒧᑦ, ᑭᓱᓂᑦ ᐱᓕᕆᐊᖃᖅᓯᒪᕙᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒫᓐᓇᒧᑦ ᑕᒪᑐᒥᓐᖓ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓄᑦ. ᐃᓕᑕᕐᓇᓗᐊᕌᓗᒍᓐᓃᕐᒪᑦ 

ᐅᒦᔭᖅᓯᒪᓂᖓᓄᑦ. 

 

>>ᐃᓪᓚᖅᑐᑦ 

 

ᐅᖃᖅᑎ, ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᕿᒥᕐᕈᖕᒪᑕ ᒫᓐᓇ ᐃᓱᒪᓕᕆᓂᐅᑉ ᒪᓕᒐᖓᓂᒃ  

ᓇᐅᒃᑯᑦ ᐊᓯᔾᔨᕆᐊᖃᕐᒪᖔᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᓄᐃᑦᑐᓪᓗᐊᑕᓂᑦ ᖃᐅᔨᓯᒪᓕᖅᐸᑦ 

ᐊᓯᔾᔨᕆᐊᓕᖕᓂᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᕋᑖᕋᒪ ᑎᒥᐅᔪᒥ ᕿᒥᕐᕈᒋᐊᖃᕋᑦᑕ 

ᓱᓕ ᓇᓗᓇᐃᖅᓯᒪᔪᐃᓐᓇᐅᖏᑦᑐᑦ. ᑕᐃᓐᓇ 

ᒪᓕᒐᖓ ᐱᑐᖃᐸᓘᖕᒪᑦ ᐊᒻᒪᓗ ᐊᓯᖏᓐᓂ 

ᐱᓕᕆᕝᕕᐅᔪᓂ ᐋᖅᑭᒃᓯᒪᓂᖃᕐᒪᖔᑕ 

ᖃᐅᔨᒋᐊᕆᐊᖃᖅᑐᑕ. ᑖᒃᑯᐊ ᑲᑎᓯᒪᓕᕈᑦᑎᒍ 

ᓯᕗᒧᐊᒍᓐᓇᖅᓯᓂᐊᖅᐳᒍᑦ 

ᐊᓯᔾᔨᕆᐊᖃᕐᓂᐊᖅᑐᓂᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᒪᓐᓇ ᕿᒥᕐᕈᓂᕆᔭᑦᑎᒍᑦ ᓇᓗᓇᐃᕈᑕᐅᓯᒪᕚ 

ᓄᑖᓐᖑᕆᐊᖃᕐᓂᐊᖅᑐᖅ ᒪᓕᒐᖅ, ᐅᕝᕙᓘᓐᓃᑦ 

ᐃᓚᐃᓐᓇᑯᓗᖏᑎᒍᑦ ᐊᓯᔾᔨᖅᑐᖃᕐᓂᐊᖅᑐᖅ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒫᓐᓇᐅᔪᖅ ᒪᓕᒐᖅ ᐱᔭᐅᓚᐅᖅᓯᒪᖕᒪᑕ 

ᓄᓇᑦᑎᕐᒥᒃ 1999-ᖑᑎᓪᓗᒍ. ᑖᒃᑯᐊ 

ᕿᒥᕐᕈᔭᐅᕌᓂᒃᑎᓪᓗᒋᑦ ᖃᐅᔨᒋᐊᕐᓂᐊᖅᐳᒍᑦ  

ᓇᖕᒥᓂᖅ ᒪᓕᒐᖃᕆᐊᖃᓐᓂᐊᕐᒪᖔᑦᑕ. 

ᑕᐃᒪᓐᓇᐃᓕᐅᖃᑦᑕᖅᓯᒪᒐᑦᑕ ᐊᕐᕌᒍᒐᓴᐅᓕᖅᑐᓂᑦ 

ᓄᑖᓐᖑᖅᑎᑦᑎᖃᑦᑕᖅᓯᒪᓪᓗᑕ ᒪᓕᒐᕐᓂᑦ 

ᓇᓂᑐᐃᓐᓇᖅ ᐃᖅᑲᓇᐃᔭᕐᕕᐅᔪᓂᑦ ᒐᕙᒪᒃᑯᓐᓄᑦ 

ᓄᓇᕗᒻᒧᑦ ᑐᕌᕐᓂᖃᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖓᔪᐊᓐᓂᑦ ᑭᖑᓪᓕᕐᕌᕐᓗ ᐊᐱᖅᑯᑏᑦ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᒪᓐᓇ ᑐᑭᓯᒋᐊᕋᓱᒃᖢᓂ 

ᐊᔪᕐᓇᖅᓯᕙᓪᓕᐊᑐᐃᓐᓇᖃᑦᑕᕐᒪᑦ. ᑖᒃᑯᐊ 

ᐱᔾᔪᑎᒋᓪᓗᒋᑦ ᐊᓯᔾᔨᖅᑕᐅᒐᔭᕐᓂᖏᑦ ᒪᓕᒐᐃᑦ 

ᐊᖏᖃᑎᒋᔭᕋ ᐊᓯᔾᔨᖅᑕᐅᒋᐊᖃᕐᒪᑕ ᑕᒪᒃᑯᐊ 

ᐋᖅᑭᒋᐊᖅᑕᐅᒋᐊᖃᕐᒪᑕ. 

 

ᓂᐊᖁᓕᕆᔩᑦ ᐃᓄᓕᕆᔩᓪᓗ ᐱᔾᔪᑎᒋᓪᓗᒋᑦ ᐊᒻᒪᓗ 

ᐱᓕᕆᓪᓚᕆᖃᑦᑕᖅᑐᑦ ᐅᖃᖃᑎᒋᓪᓗᒋᑦ 

ᐊᓯᔾᔨᖅᑕᐅᒋᐊᖃᕐᓂᖏᓐᓄᑦ. ᑖᒃᑯᐊ ᑭᖑᓪᓕᖅᐹᖅ 

ᐊᐱᖅᑯᑎᒋᒐᔭᖅᑕᒃᑲ ᕿᒥᕐᕈᓕᖅᐸᑕ 

ᐋᖅᑭᒋᐊᖅᓯᖁᔨᓕᖅᐸᑕ ᐋᖅᑭᒋᐊᖅᓯᓂᐊᓕᖅᐸᑕᓗ 

ᐱᖁᔭᓂᑦ ᓴᖅᑭᑕᐅᒍᓐᓇᓂᐊᖅᐹᑦ ᑕᕝᕙᓂ 

ᒪᓕᒐᓕᐅᖅᑎᐅᑎᓪᓗᑕ ᓱᓕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗᑦᑕᐅᖅ ᑕᐃᒪ 

ᓇᓚᐅᑦᑖᑐᐃᓐᓇᕈᓐᓇᖏᓐᓇᒪ ᐱᖁᔭᓂᑦ 

ᐃᒪᓐᓇᐃᓕᓂᐊᕐᓂᖏᓐᓄᑦ 

ᐃᒪᓐᓇᐃᓕᓂᐊᕐᓂᖏᓐᓂᓪᓗ 

ᕿᒥᑦᕈᒋᐊᖃᕐᓂᐊᕋᑦᑎᒍ ᑕᐃᒪᓐᓇ 

ᐅᖃᓪᓚᖃᑎᒌᒋᐊᖃᕐᓂᐊᕋᑦᑎᒍ ᑖᒃᑯᐊ 

ᐃᖅᑲᓇᐃᔭᖅᑏᑦ ᐊᓯᖏᑦ ᓄᓇᕗᒻᒥᐅᑕᐅᔪᓪᓗ 

ᖃᐅᔨᒋᐊᕐᓗᑕ ᓇᓪᓕᐊᖏᑦ 

ᐋᖅᑭᒋᐊᖅᑕᐅᒋᐊᖃᓂᐊᕐᒪᖔᑕ. 

 

ᑭᓯᐊᓂ ᐅᖃᕈᓐᓇᖏᓐᓇᒪ ᑕᐃᒪᓐᓇ ᑲᑎᒪᔨᐅᔪᒧᑦ 

ᒫᓐᓇ. ᑕᐃᒪᓐᓇ ᕿᒥᕐᕈᓚᐅᕐᓗᑕ  

ᐱᓕᕆᐊᕆᒋᐊᖃᕐᓇᐊᕋᑦᑎᒍ ᐱᖁᔭᔅᓴᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐊᒥᑦᑐᕐᕐᒥᑦ. 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 465 - 3(3): ᐊᑐᖅᑕᐅᓂᖓ ᐃᓄᐃᑦ 

ᖃᐅᔨᒪᔭᑐᖃᖏᑦ ᒐᕙᒪᒃᑯᑦ ᐱᓕᕆᐊᖏᓐᓂᒃ 

ᐱᔨᑦᓯᕋᐅᑎᖏᓐᓂᓪᓗ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᒥᓂᔅᑕᒋᔭᐅᔪᒧᑦ ᐅᖃᐅᓯᕐᓄᑦ 

ᐃᓕᖅᑯᓯᓕᕆᔨᒃᑯᓄᓪᓗ ᒥᓂᔅᑕᒋᔭᐅᔪᖅ. ᑕᐃᓐᓇ 

ᐊᐱᕆᔪᒪᓪᓗᒍ ᐅᖃᐅᓯᕆᖅᑲᐅᔭᖏᑦ ᑕᕝᕙᓂ 

ᐱᒋᐊᕈᑖᓂᑦ ᐅᖃᓕᒫᕌᓪᓚᓚᐅᕐᓗᒍ ᐃᒪᐃᓕᖓᔪᖅ. 

 

"ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ ᓄᓇᕗᑦ 

ᒐᕙᒪᖓᑕ ᐱᓕᕆᐊᕆᒍᒪᒻᒪᕆᒃᐸᒃᑕᖓ ᐃᓄᐃᑦ 

ᖃᐅᔨᒪᔭᑐᖓ ᐱᒻᒪᕆᐊᓗᒋᕙᐅᖃᐃ. ᑖᒃᑯᐊᓇᓐᖓᑦ 

ᐱᒻᒪᕆᐊᓘᓂᕋᖅᑕᐅᓪᓗᓂ ᐃᓄᐃᑦ 

ᖃᐅᔨᒪᔭᑐᖃᖏᑦ." 

 

ᐅᖃᖅᑎᑦᑎᔩ, ᐅᓇ ᐊᐱᕆᔪᒪᔭᕋ ᒥᓂᔅᑕ ᒫᓐᓇᒧᑦ 

ᑎᑭᖦᖢᒍ ᖃᓄᑎᒋ ᑖᒃᑯᐊ ᒐᕙᒪᒃᑯᑦ 

ᐱᓂᐊᕐᓂᕆᔭᖏᑦ ᐱᔨᑦᑎᕋᕐᓂᕆᔭᖏᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑐᓐᖓᓂᖃᖅᑎᒋᓕᖅᐸᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ. ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ 

ᐊᓐᓄᕌᖃᑎᒐ ᐊᐱᖅᑯᑎᑦᑎᐊᕙᒻᒪᕆᐊᓗᖕᒥᑦ 

ᐊᐱᕆᖕᒪᑦ. ᑖᒃᑯᐊ ᐅᖃᐅᓯᕆᖅᑲᐅᔭᒃᑲᐃᓛᒃ 

ᐅᖃᓪᓚᐅᑎᖃᑐᐃᓐᓇᖃᐅᕐᒪᑕ 

ᑲᑎᒪᔨᑖᕋᓱᖕᓂᐊᓂᑦᑎᓐᓂ ᑕᐃᒃᑦᑯᐊ  

ᑲᑎᒪᔨᖃᖅᓯᒪᓕᕐᒪᑕ ᐱᖓᓱᐊᖅᑎᖅᑐᑎᑦ ᑖᓐᓇ 

ᑎᓴᒪᒋᓂᐊᓕᕐᒪᒍ. 

 

ᑲᑎᒪᔨᒃᓴᓂᑦ ᑐᒃᓯᕋᕐᓂᐊᓂᕋᖅᑐᖓ 

ᐅᖃᓪᓚᑐᐃᓐᓇᖅᑲᐅᔪᖓ ᑖᒃᑯᐊ 

ᐅᖃᓪᓚᐅᓯᕆᓪᓗᒋᑦ. ᐃᓛᒃ ᐱᒻᒪᕆᒋᔭᕗᑦ ᑖᒃᑯᐊ 

ᐃᓄᐃᑦ ᐃᓕᖅᑯᓯᖏᑦ ᒫᓐᓇ ᓱᓕ 

ᐃᓕᕙᓪᓕᐊᑐᐃᓐᓇᖅᑐᑦ ᑕᒪᒃᑯᓄᖓ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪᑦᑕᐅᖅ ᒐᕙᒪᒃᑯᑦ 

ᐋᖅᑭᑦᓯᕙᓪᓕᐊᓕᕌᖓᒥ ᐃᓄᐃᑦ ᐃᓕᖅᑯᓯᖓᓐᓂᑦ 

ᐃᓚᓕᐅᔾᔨᓂᐊᕐᓂᕋᖅᓯᒪᓪᓗᑎᑦ 

ᐅᖃᖅᓯᒪᐃᓐᓇᖅᑐᑦ. 

 

ᑕᐃᒃᑯᐊᓗ ᑕᒪᑉᑕᒥ ᐅᖃᐅᓯᕆᔭᐅᔪᑦ ᑖᒃᑯᐊ 

ᐊᑐᓕᖅᐸᓪᓕᐊᓂᐊᕐᓂᕋᖅᓯᒪᓪᓗᑎ ᐊᑐᖅᐸᓕᐊᒻᒪᑕ 

ᒫᓐᓇᒧᑦ ᓱᓕ ᑕᒪᓐᓇ ᑲᔪᓰᓐᓇᕐᒪᑦ ᐊᑐᖅᑐᖅ 

ᐊᒻᒪᑦᑕᐅᖅ ᑕᐃᒃᑯᐊ ᑲᑎᒪᔨᐅᓂᐊᕐᓂᕋᖅᑲᐅᔭᒃᑲ 

ᐊᑐᕐᓗᒋᑦ ᑐᑭᓯᕋᕐᕕᒋᖃᑦᑕᕋᑦᑎᒍᑦ ᐊᒻᒪᑦᑕᐅᖅ 

ᐊᔪᕆᖅᓱᐃᔾᔨᒋᐊᖅᐸᑦᑐᑎᑦ ᐅᕙᑦᑎᓐᓂ 

ᒐᕙᒪᒃᑯᓐᓂᑦ. 

 

ᖃᓄᑦ ᐃᓄᐃᑦ ᐃᓕᖅᑯᓯᖓ 

ᐊᑐᖅᑕᐅᒃᑲᓐᓂᕆᐊᖃᕐᒪᖔᑕ. ᐃᓄᐃᓪᓕ 

ᐃᓕᖅᑯᓯᖓ ᐊᑐᖅᑐᒍ ᐅᕙᓃᓕᖅᐳᒎᕈᓐᓇᖏᓐᓇᒪ, 

ᓇᒦᓕᖅᐸ ᐃᒫᒃ ᐅᖃᓪᓚᑖᕐᕕᓴᐅᖏᒻᒪᑦ 

ᐃᓕᖅᑯᓯᖓᓐᓂᑦ ᐊᑐᕐᓂᖓ ᒐᕙᒪᒃᑯᑦ.  

 

ᑭᓯᐊᓂ ᑕᒪᓐᓇ ᑐᕌᒐᕆᔭᕗᑦ 1999-ᒥᑦ 

ᑐᕌᒐᕆᔭᐅᓕᓚᐅᖅᓯᒪᔪᖅ ᒫᓐᓇ ᓱᓕ 

ᑐᕌᒐᕆᓇᓱᑦᑕᕗᑦ ᓄᐃᑦ ᐃᓕᖅᑯᓯᖓ 

ᐊᑐᖅᐸᓪᓕᐊᔪᒪᓪᓗᒍ ᐅᑎᖅᑎᐸᓪᓕᐊᒍᒪᓪᓗᒍ 

ᑖᒃᑯᓄᖓ ᒐᕙᒪᒃᑯᓐᓄᑦ. ᑕᒪᓐᓇ ᒫᓐᓇ ᑲᔪᓯᔪᖅ. 

ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᖏᓕᖓᓂᑦ ᐊᐱᖅᑯᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᐊᓐᓄᕌᖃᑎᐊᓗᒐ ᐅᓇ, 

ᐅᖃᖅᑎᑦᑎᔩ ᐊᐱᖅᑯᑎᒋᓗᐊᕈᑎᒋᔭᕋ ᖃᓄᑎᒋ 

ᒐᕙᒪᒃᑯᑦ ᐊᑐᖅᑎᒋᓕᕐᒪᖔᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ 

ᑐᓐᖓᕕᖃᕐᓂᐊᕐᓂᕋᖅᓯᒪᓪᓗᑎᒃ.  

 

ᐅᖃᖅᑎᑦᑎᔩ, ᐱᓇᓱᐊᕈᓯᖅ ᑕᒪᓐᓇ 

ᐱᒋᐊᓕᓵᖅᑎᓪᓗᒍ ᐃᓄᓕᕆᔨᒃᑯᑦ ᒥᓂᔅᑕᖓᑦ 

ᐊᐱᕆᓚᐅᕋᒃᑯ ᑕᒪᒃᑯᐊ ᐃᓄᓕᕆᔩᑦ ᓲᕐᓗ 

ᑲᒪᒋᐊᖃᕋᔭᕈᑎᒃ ᐃᓄᐃᑦ ᐃᓕᖅᑯᓯᖓᒍᑦ, 

ᐱᐅᓯᖓᒍᑦ ᑕᒪᒃᑯᓂᖓ ᓲᕐᓗ 

ᐱᑦᑕᐃᓕᒪᑎᑦᑎᓇᔭᕐᒪᑕ. ᐃᒪᓐᓇᓕ ᒐᕙᒪᒃᑯᒡᒎᖅ 

ᐊᐅᓚᓂᖃᕐᒪᑕ ᐊᑐᖅᑐᒍ ᐊᖓᔪᖅᑳᖏᑦ 

ᐊᖅᓵᕌᓪᓚᓚᐅᖅᑐᒋᑦ ᑭᖑᓂᐊᒍᑦ 

ᐋᖅᑭᒃᓱᕋᓱᓕᑕᐃᓐᓇᕐᓂᐊᖅᑐᒋᑦ. 

 

ᑕᒪᓐᓇ ᑕᐃᒪᐃᑦᑐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᒐᕙᒪᒃᑯᑦ ᐊᓱ ᑐᓐᖓᕕᖃᓕᖅᑐᕕᓃᑦ. 

ᐊᖏᖃᑎᒋᕚᖓ ᐅᕝᕙᓘᓐᓃᑦ 

ᐊᖏᖃᑎᒋᓐᖏᓛᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᐱᖅᑯᓯᓕᕆᔨᒃᑯᓐᓄᑦ 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᖅᓱᖅᑐᖅ 

ᑕᒪᑐᒥᖓ. ᐃᓛᒃ, ᑖᒃᑯᐊ ᒐᕙᒪᒃᑯᑦ ᒫᓐᓇ 

ᓴᖅᑭᑦᑎᔭᕌᖓᑕ ᑕᒪᒃᑯᓂᖓ ᐱᖁᔭᐅᔪᓂᑦ 

ᐱᖁᔭᖅᑖᖅᐸᓪᓕᐊᒐᑦᑕ, ᒪᓕᒐᖅᑖᖅᐸᓪᓕᐊᒐᑦᑕ 

ᑕᒫᓂ ᐃᓕᔭᐅᖏᓐᓇᖅᐸᓪᓕᐊᒻᒪᑕ ᑕᒪᒃᑯᐊ ᐃᓄᐃᑦ 

ᐃᓕᖅᑯᓯᖏᑦ ᑕᒪᒃᑯᓄᖓ ᒪᓕᒐᐅᕙᓪᓕᐊᔪᓄᑦ.  

ᑕᒪᓐᓇ ᑲᔪᓯᔪᖅ ᐊᒻᒪᑦᑕᐅᖅ 

ᑲᔪᓯᕙᓪᓕᐊᑐᐃᓐᓇᕐᓂᐊᖅᑐᖅ ᑕᒪᒃᑯᓇᓐᖓᑦ 

ᑭᒃᑯᑐᐃᓐᓇᕐᓂᑦ ᑐᓴᖃᑦᑕᖅᑐᒍᑦ ᑕᒪᒃᑯᐊ 

ᐃᓕᖅᑯᓯᕆᔭᕆᐊᓕᖏᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ 

ᒫᓐᓇ ᐊᑐᖅᐸᓪᓕᐊᓕᖅᑐᑎᒃ ᐱᖁᔭᓂᑦ 

ᓴᖅᑭᑦᑎᔭᕌᖓᒥᒃ ᑭᒃᑯᑐᐃᓐᓇᕐᓄᑦ 

ᐊᐱᖅᓱᕐᓂᖅᓴᐅᕙᓕᖅᑐᑎᒃ ᖃᓄᖅ 

ᐊᑐᖅᑕᐅᒃᑲᓐᓂᕈᓐᓇᕐᒪᖔᑕ ᐃᓄᐃᑦ ᐃᓕᖅᑯᓯᖏᑦ. 

 

ᑖᒃᑯᐊ ᐃᓕᔭᐅᕙᓪᓕᐊᔪᑦ ᑕᒪᒃᑯᓄᖓ ᒐᕙᒪᒃᑯᑦ 

ᐱᖁᔭᖏᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑎ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ ᑖᒃᑯᐊ 

ᑲᑎᒪᖃᑦᑕᖅᓯᒪᓂᑰᖕᒪᑕ ᒐᕙᒪᒃᑯᓐᓂᑦ 

ᐃᒪᐃᓕᐅᒃᑲᓐᓂᖔᕈᔅᓯ 

ᐊᑲᐅᓂᖅᓴᐅᓇᔭᖅᑰᕈᑎᒃᓴᓂᑦ ᑲᑎᓐᖔᖅᑐᑎᒃ. 

 

ᐅᖃᖅᑎᑦᑎᔩ, ᖃᐅᔨᒪᔪᒍᑦ ᓄᓇᕗᒻᒥᐅᓪᓗ ᐃᓐᓇᐃᑦ 

ᑲᑎᒪᔭᖅᑐᖃᑦᑕᓚᐅᖅᑐᑦ ᖃᐅᔨᒪᔪᑦ. ᒐᕙᒪᒃᑯᑦ 

ᒪᓕᒐᖏᑦ ᐃᓅᓯᓕᕆᓂᒧᑦ ᐃᓚᔮᕇᓄᑦ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ 

ᑲᑎᒪᔾᔪᑎᒋᖃᑦᑕᖅᓯᒪᓂᑯᒋᒻᒪᒍ. ᑖᒃᑯᐊ 

ᐅᖃᖃᑦᑕᕐᒪᑕ ᒫᓐᓇ ᒪᓕᒐᖅ 

ᐋᓐᓂᕈᑕᐅᓗᐊᖃᑦᑕᕐᒪᑦ ᐃᓚᔮᕇᓄᑦ ᐃᒪᓐᓇ 

ᐋᔩᖃᑎᖃᓐᖏᑦᑎᐊᖅᑐᑎᒃ ᐃᓄᓕᕆᔨᒃᑯᑦ ᑖᒃᑯᐊ 

ᐊᑲᐃᓪᓕᐅᕈᑎᖃᓕᖅᑐᕕᓂᐅᓐᓂᖅᐸᑕ. 

 

ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᔭᕋ ᐆᒥᖓ: ᑖᒃᑯᐊ 

ᒫᓐᓇ ᒐᕙᒪᒃᑯᑦ ᐊᑐᖅᑕᖏᑦ ᐃᓄᓕᕆᓂᕐᒧᑦ 

ᑕᐃᒃᑯᐊ ᑎᓕᐅᕈᑕᐅᓯᒪᔪᑦ ᐃᓄᐃᑦ 

ᖃᐅᔨᒪᔭᑐᖃᖏᑕ ᑲᑎᒪᔨᖏᑦ 

ᐊᑐᓕᖅᑎᓐᓇᓱᓐᓂᐊᖅᐱᒌᑦ ᐅᕝᕙᓘᓐᓃᑦ  

ᐅᖃᐅᑎᓂᐊᖅᐱᒋᑦ ᑕᐃᒃᑯᐊ ᐃᓐᓇᐃᑦ 

ᓱᕙᓕᑭᐊᖑᓚᐅᕋᔅᓯ ᑲᑎᒪᔨᐅᔭᕆᐊᖃᕈᓐᓃᖅᐳᓯ 

ᑕᐃᒃᑯᐊ ᐊᑐᖁᓚᐅᕋᓗᐊᖅᑕᔅᓯ ᒐᕙᒪᒃᑯᓐᓄᑦ 

ᐱᔭᐅᔪᒪᓐᖏᒻᒪᑕ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓕᖅᑯᓯᓕᕆᔨᒃᑯᓐᓄᑦ, ᐱᖅᑯᓯᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᐊᓐᓄᕌᖃᑎᐊᓗᒐ. 

ᑕᐃᒪᐃᓕᔾᔮᓐᖏᓚᖓ ᐱᕈᖅᓴᔭᐅᓯᒪᒐᒪ 

ᐊᖏᔪᒋᔭᓐᓂᑦ ᑕᐃᒪᐃᓕᐅᖃᑦᑕᖁᔭᐅᓇᖓ. 

 

ᐊᒻᒪᓗᑦᑕᐅᖅ ᐅᑉᐱᕆᑦᑎᐊᕋᒃᑭᑦ ᑕᐃᒃᑯᐊ, ᑕᐃᒃᑯᐊ 

ᐅᖃᐅᓯᑐᐃᓐᓇᐅᓐᖏᒻᒪᑕ ᐅᖃᓪᓚᐅᓯᕆᖅᑲᐅᔭᒃᑲ 

ᐅᑉᐱᕆᑦᑎᐊᖅᑕᕗᑦ ᒐᕙᒪᒃᑰᔪᒍᑦ ᐃᓄᐃᑦ 

ᐃᓕᖅᑯᓯᖏᑦ ᐋᖅᑭᑦᑕᐅᕙᓪᓕᐊᓇᓱᑦᑐᑦ. 

ᐊᑐᓐᖏᓐᓂᕋᔾᔮᓐᖏᑕᒃᑲ ᐃᓄᐃᑦ, ᐃᓄᒻᒪᕇᑦ 

ᐅᖃᐅᓯᕆᓯᒪᔭᖏᑦ ᐊᑐᓕᖅᑕᐅᖁᕙᓪᓕᐊᓯᒪᔭᖏᑦ. 

 

ᑭᓯᐊᓂ ᑭᒃᑯᑐᐃᓐᓇᐃᑦ ᐊᒻᒪᓗᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲ, ᒪᓕᒐᓕᐅᖅᑎᑐᐃᓐᓇᐃᑦ 

ᐅᕙᒍᓪᓗ ᑖᒃᑯᓄᖓ ᐃᓚᒋᔭᐅᒐᑦᑕ ᒪᓕᒐᓕᐅᕐᕕᖕᒥ 

ᐋᖅᑭᒃᐸᓪᓕᐊᔪᓪᓗ ᑖᒃᑯᐊ 

ᐃᒪᐃᓕᖓᖁᔭᕘᕈᓐᓇᕋᑦᑕ. 

 

ᐊᒻᒪᑦᑕᐅᖅ ᐅᖃᐅᓯᕆᖅᑲᐅᔭᕋ ᑕᐃᓐᓇ 

ᐊᐱᖅᓱᖃᑦᑕᖅᐸᓪᓕᐊᑐᐃᓐᓇᖅᑐᑦ ᓄᓇᓕᖕᓄᑦ 

ᑕᕝᕙᓂᑐᐃᓐᓇᐅᖏᑦᑐᖅ ᒪᓕᒐᓕᐅᕐᕕᖕᒥ ᖃᓄᖅ 

ᐋᖅᑭᒃᓯᒪᒃᑲᓐᓂᕈᓐᓇᕐᒪᖔᑕ ᑖᒃᑯᐊ ᒪᓕᒐᐅᔪᑦ 

ᓴᓇᔭᐅᕙᓪᓕᐊᔪᑦ ᓄᓇᕗᒻᒧᑦ ᑐᕌᖓᓪᓗᑎᑦ.  

 

ᑕᐃᒃᑯᐊ ᑐᓴᖃᑦᑕᖅᓯᒪᖕᒥᒐᒃᑭᑦ ᓄᓇᑦᑎᓐᓂ 

ᓱᕈᓯᕐᓄᑦ ᑐᕌᖓᔪᑦ ᐃᓚᒌᓄᓪᓗ ᑐᕌᖓᔪᖅ 

ᒪᓕᒐᐅᔪᑦ ᐋᖅᑭᒃᑲᓐᓂᕆᐊᓖᑦ. ᑕᐅᕙᓐᖓᑦ 

ᓄᓇᑦᓯᐊᖑᑎᓪᓗᒍ ᐊᑐᓕᓚᐅᖅᓯᒪᔪᑦ ᑕᐃᒃᑯᐊ 

ᓈᒻᒪᓐᖏᓗᐊᕐᒪᑕᒎᖅ ᐃᓄᓐᓄᑦ. ᑖᒃᑯᐊ ᑕᒪᐅᖓ  

ᑐᕌᖓᓂᖅᓴᒧᑦ ᓄᓇᕗᒻᒧᑦ ᐃᓄᖕᓄᓪᓗ 

ᑐᕌᖓᓂᖅᓴᐅᓗᑎᑦ ᐋᖅᑭᒋᐊᕆᐊᓕᒃ. ᑕᒪᓐᓇ 

ᐊᑐᖅᑕᐅᕙᓪᓕᐊᖕᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᑕᒪᑦᑕ 

ᑐᓴᐅᒪᖅᑰᕋᑦᑕ ᐊᒻᒪᓗ ᑕᕝᕙᓂ ᑕᒪᑉᑕᒥ 

ᓇᓗᓇᐃᖅᓯᒪᒐᓗᐊᖅᖢᓂ ᑖᓐᓇ ᒪᓕᒐᖅ 

ᐅᖃᐅᓯᕆᓵᖅᑕᐃᑦ ᐋᖅᑭᒃᑕᐅᓇᓱᖕᓂᐊᖅᑐᕉᖅ. 

 

ᑭᓯᐊᓂ ᐊᒃᓱᕉᔾᔭᐅᕙᓕᑦᑎᖏᒻᒪᑦ ᒫᓐᓇ 

ᒐᕙᒪᒋᔭᑦᑎᓐᓄᑦ ᑖᓐᓇ ᐋᖅᑭᒃᑕᐅᓇᓱᒋᐊᒃᓴᖓᓂᒃ. 

ᐅᖃᓵᕐᒪᑦ ᒥᓂᔅᑕ, ᐅᖃᖅᑎᑦᑎᔩ, ᐃᒪᓐᓇᐃᑦᑐᒥᒃ 

ᑕᐃᒃᑯᐊᒎᖅ ᑕᒫᓐᖓᑐᐃᓐᓇᖅ ᐅᖃᐅᔾᔭᐅᖃᑦᑕᕋᒥ 

ᐃᓄᓕᕆᔨᒃᑯᑦ ᐃᓚᔮᕇᓄᑦ ᒪᓕᒐᕆᔭᖓ 

ᐊᓯᔾᔨᖅᑕᐅᔭᕆᐊᓕᒃ ᐊᑲᐅᓐᖏᓗᐊᕐᒪᑦ. 

 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, 

ᒥᓂᔅᑕ ᖃᐅᔨᒫᓂᖕᒪᑦ ᑕᒪᓐᓇ ᐊᑲᐃᓪᓕᐅᕈᑕᐅᖕᒪᑦ 

ᐊᒻᒪᓗ ᒪᓕᒐᖅ ᐋᖅᑭᓚᐅᖅᑳᖅᑎᓐᓇᒍ 

ᐊᑲᐃᓪᓕᐅᕈᑕᐅᖏᓐᓇᓂᐊᖅᑎᓪᓗᒍ.  

 

ᐅᖃᖅᑎᑦᑎᔩ, ᒥᓂᔅᑕ ᐅᖃᕈᓐᓇᖅᐹ ᓄᓇᕗᒻᒥᐅᓄᑦ 

ᐅᖃᕈᓐᓇᖅᐹ ᑖᓐᓇ ᒥᓂᔅᑕᒋᔭᐅᔪᖅ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ 

ᖃᓄᖅᑑᖃᑎᒌᖕᓂᐊᖅᑐᑦ ᑖᓐᓇ ᒪᓕᒐᖅ 

ᐊᓯᔾᔨᓚᐅᖅᑎᓐᓇᒍ ᒫᓐᓇ ᐊᑲᐃᓪᓕᐅᕈᑕᐅᔪᑦ 

ᐋᖅᑭᒍᑎᒃᓴᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᒡᓗᒋᑦ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᐱᖅᑯᓯᓕᕆᔨᒃᑯᓐᓄᑦ, 

ᒥᔅᑕ ᐋᕆᐊᒃ.  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ 

ᐃᑲᔪᖅᑎᒋᖃᑦᑕᕐᓂᕋᖅᑲᐅᔭᒃᑲ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᑲᑎᒪᔨᐅᔪᑦ ᑖᒃᑯᐊ 

ᐃᑲᔪᖅᑎᐅᖃᑦᑕᕐᒪᑕ ᐊᒻᒪᑦᑕᐅᖅ 

ᐃᑲᔪᖅᑎᒋᔭᐅᕙᒃᑐᑎᑦ ᓇᒧᑦ ᑖᒃᑯᓄᖓ 

ᒐᕙᒪᒃᑯᓐᓄᓪᓗ. 

 

ᑐᓴᖅᑎᑦᑎᔪᓐᓇᖃᑦᑕᖅᑐᑎᒃ. ᑕᐃᒃᑯᓇᓐᖓᑦ 

ᐃᒪᐃᒃᑲᔭᓐᖑᐊᖅᑎᑐᑦ 

ᐅᖃᐅᔾᔭᐅᔪᓐᓇᑦᑎᐊᖅᓯᒪᔪᒐᒪ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎᒃᑲ ᐊᑐᕐᓗᒋᑦ 

ᐅᖃᕆᐊᕈᓐᓇᑦᑎᐊᕋᑦᑕ. 

 

ᐄ, ᑖᒃᑯᐊ ᐊᑕᖏᖅᑐᑕ ᑕᑯᖃᑦᑕᕋᑦᑎᒍ ᒪᓕᒐᖅ 

ᖄᖏᓚᐅᓐᖏᓐᓂᖏᓐᓂ 

ᖄᖏᖅᑎᑕᐅᓚᐅᓐᖏᓐᓂᖓᓂ ᑕᕝᕙᓂ ᐃᒡᓗᒥ. ᐄ, 

ᑖᒃᑯᐊ ᐅᖃᕐᕕᒋᔪᓐᓇᖅᑕᐃᓐᓇᕆᒐᑦᑎᒍ 

ᑕᐃᒪᐃᕝᕕᒋᔪᓐᓇᕆᕙᒃᑲ ᑖᒃᑯᐊ ᓴᖅᑭᐸᓪᓕᐊᔪᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓯᐊᓄᑦ ᓅᓪᓗᑕ. 

ᑲᑎᒪᔾᔪᑎᒃᓴᑎᓐᓂ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᑦᑕᕋᓗᐊᖅᐳᖓ ᑲᑎᒪᔾᔪᑎᔅᓴᑎᓐᓄᑦ 

ᑕᓪᓕᒪᖓᓄᑦ ᐅᑎᕈᒪᓪᓗᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᑲᑎᒪᔾᔪᑎᒃᓴᒧᑦ 

ᑕᓪᓕᒪᖓᓐᓄᑦ ᐅᑎᕈᒪᓪᓗᓂ, ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᐊᑏ ᐱᒋᐊᓕᕆᑦ ᒥᓂᔅᑕ 

ᐲᑕᓴᓐ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᓕᐊᓇᐃᒍᓱᑦᑎᐊᖅᑐᖓ  

ᐃᓕᓴᖅᓯᔭᕆᐊᒃᓴᖅ ᑐᓐᖓᓱᑎᑦᑎᔭᕆᐊᒃᓴᖅ 

ᐊᖑᑏᓐᓂᒃ ᒪᕐᕉᖕᓂᒃ ᐃᖃᓗᒃᑑᑦᑎᐊᒦᖔᖅᓯᒪᔫᓐᓂᒃ 

ᖃᐅᔨᒪᔭᐅᓪᓚᕆᑦᑑᒃ ᑖᒃᑯᐊ ᕿᑎᕐᒥᐅᓂ ᒫᓂᓗ. 

 

Dr. ᓵᓕ ᐃᕚᓕᒃ,  Dr. ᓵᓕ-ᓚᒋᐊᒃᓴᖅ 

ᓱᖏᐅᓐᖓᖏᓐᓇᒪ ᓱᓕ. ᑕᐃᒪᓐᓇ 

ᐃᓕᓴᕆᔭᐅᔾᔪᑎᖃᕐᒪᑦ ᓯᓚᑦᑐᖅᓴᕐᕕᒡᔪᐊᖓᓂ 

ᐃᐅᓪᐴᑕ ᐊᖓᔪᖅᑳᖑᓪᓗᓂ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐊᖓᔪᖅᑳᖑᓪᓗᓂᓗ ᓄᓇᕗᒻᒥ 

Resource Corporation-ᑯᓐᓂ ᐊᓯᖏᓪᓗ 

ᑕᐃᒃᑯᐊ. 

 

ᖃᐅᔨᒪᓪᓚᕆᒃᑕᕋ ᐅᐃᕝ ᐅᐃᑳᔅ, ᑖᓐᓇ ᕿᑎᕐᒥᐅᑦ 

ᑯᐊᐳᕇᓴᒃᑯᓐᓄᑦ ᐊᖓᔪᖅᑳᕆᔭᐅᔪᑦ ᐊᒻᒪ ᓄᓇᓯ 

ᑯᐊᐳᕇᓴᒃᑯᓐᓄᑦ ᐊᖓᔪᖅᑳᕆᔭᐅᓪᓗᓂ 

ᖃᐅᔨᒪᔭᐅᔪᐃᓐᓇᑦᑎᐊᖑᓪᓗᑎᒃ ᑖᒃᑯᐊ ᑮᓇᐅᔭᓂᒃ 

ᐱᕈᖅᓴᐃᖃᑦᑕᕐᒪᑕ ᕿᑎᕐᒥᐅᓄᑦ. 

 

ᑐᓐᖓᓱᒃᑎᑦᑐᒪᖦᖤᖅᐸᒃᑲ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. ᑕᓪᓕᒪᖓᑦ 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᐅᑎᕐᓗᑎᒍᑦ ᑲᑎᒪᔾᔪᑎᒃᓴᑦᑎᓐᓄᑦ. 7. ᑎᑎᖅᑲᑎᒍᑦ 

ᐊᐱᖅᑯᑎᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖓᓄᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ.  11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 12. ᐅᓂᒃᑳᓕᐊᖏᑦ ᑲᑎᒪᔨᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. 13. ᓴᖅᑭᑎᑕᐅᓂᖏᑦ 

ᑎᑎᖅᑲᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ. ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᕐᓇᖅᑐᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ 

2011-2012 (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᐊᓕᐊᓇᐃᒍᓱᒃᑐᖓ ᓄᓇᕗᒥ 

ᑐᐊᕕᕐᓇᖅᑐᓕᕆᔨᒃᑯᑦ ᐅᓂᒃᑳᓕᐊᖏᓐᓂᒃ 

ᓴᖅᑭᑦᑎᔭᕆᐊᒃᓴᖅ 2011-2012ᒧᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 272 - 3(3): ᐊᔾᔨᓕᐊᖅ 

ᐃᒃᐱᐊᕐᔪᒻᒥ ᐱᖁᑎᓄᑦ ᑐᖅᑯᖅᓯᒪᕕᒻᒥᒃ 

(ᐃᐊᓕᐊᑦ) 

ᓴᖅᑭᑕᐅᔪᖅ ᑎᑎᖅᑲᒃ 273 - 3(3): ᑳᑦᑐᓂᑦ 

ᓈᓴᐅᓂᖅ 2012: ᐅᓂᒃᑳᖅ ᑳᖃᑦᑕᓂᕐᒥᒃ 

ᓂᕿᒃᑕᓵᕐᕕᓕᐊᕈᑕᐅᕙᒃᑐᓪᓗ ᑲᓇᑕᒥ ᐊᒻᒪ 

ᐊᑐᓕᖁᔭᐅᔪᐃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒪᕐᕉᖕᓂ 

ᑎᑎᖅᑳᖕᓂ ᓴᖅᑭᑕᒃᓴᖃᕋᒪ. ᓴᖅᑭᑦᑎᔪᒪᖦᖤᖅᐳᖓ 

ᐅᓪᓗᒥ ᐊᔾᔨᓐᖑᐊᕐᒥᑦ ᐃᒃᐱᐊᕐᔪᖕᒥ ᒥᑦᑕᕐᕕᖕᒧᑦ 

ᐱᖁᑎᖏᓐᓄᑦ ᓯᕐᓗᐊᖑᔪᖅ ᒪᓕᒐᓕᐅᖅᑎᐅᖃᑎᒐ 

ᐃᓱᒫᓗᑎᖃᖃᑦᑕᖅᓯᒪᖕᒪᑦ ᑕᐃᒃᑯᐊ ᓴᓇᒪᓂᖏᓐᓂᒃ 

ᐊᑲᖅᓴᖏᖢᑎᒃ ᐃᖅᑲᐅᒪᔪᒃᓴᐅᖕᒪᑦ ᒥᓂᔅᑕ 

ᑐᓴᒐᒃᓴᓂᒃ ᑐᓂᓯᒪᒐᒃᑯ ᐊᒡᒌᓯᐅᓚᐅᖅᑎᓪᓗᒍ 

ᐊᒻᒪᓗᑦᑕᐅᖅ ᑐᓴᖅᑎᑕᐅᔪᒪᑦᑎᐊᖅᖢᖓ ᑖᔅᓱᒧᖓ.  

 

ᐊᒻᒪᓗᑦᑕᐅᖅ ᓴᖅᑭᑦᑐᒪᖕᒥᔭᕋ ᑐᒡᓕᐊ, 

ᓴᖅᑭᑦᑎᔪᒪᔪᖓ ᐊᔾᔨᖓᓂᒃ ᑕᐃᒃᑯᓇᖓᑦ 

ᑎᑎᕋᖅᑕᐅᓚᐅᖅᓯᒪᔪᖅ ᑲᓇᑕᒥ ᓂᕿᑖᕐᕕᓄᑦ 

ᑳᒃᑐᑦ ᓈᓴᖅᑕᐅᔪᑦ 2012 ᐅᓂᒃᑳᓕᐊᖓ ᑲᓇᑕᒥ 

ᐊᑐᓕᖁᔭᓕᐊᕆᔭᐅᔪᓪᓗ ᑖᓐᓇ  

ᕿᒥᕐᕈᓇᒃᑕᐅᖁᒐᓗᐊᖅᐸᕋ ᒪᓕᒐᓕᐅᖅᑎᐅᔪᓄᑦ 

ᓄᓇᕗᒧᑦ ᑐᕌᖓᓗᐊᖅᑐᑦ ᐱᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

13. ᓴᖅᑭᑎᑕᐅᓂᖏᑦ ᑎᑎᖅᑲᑦ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 274 - 3(3): 2011-

2012 ᐊᕐᕌᒍᑕᒫᑦ ᐅᓂᒃᑳᖅ ᐊᐅᓚᑦᑎᔨᒧᑦ 

ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 275 - 3(3): 2011-

2012 ᐊᕐᕌᒍᑕᒫᑦ ᐅᓂᒃᑳᖅ ᐊᐅᓚᓂᖏᑕ 

ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᒥᒃ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᐅᖃᖅᑏ ᒪᕐᕉᖕᓂ ᓴᖅᑭᑦᑎᔪᒪᒐᒪ ᐅᓪᓗᒥ 

ᖁᕕᐊᓱᒃᑐᖓ ᓴᖅᑭᑦᑎᔭᕆᐊᒃᓴᖅ 2010-2011 

ᐅᓂᒃᑳᓕᐊᕆᔭᐅᓯᒪᔪᖅ ᓱᕈᓯᓕᕆᓂᕐᒧᑦ 

ᑐᑭᒧᐊᒃᑎᑦᑎᔨᒥᒃ ᐊᒻᒪᓗᑦᑕᐅᖅ ᐱᖃᑖ ᐅᓂᒃᑳᖅ 

2010-2011 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖅ ᑕᐃᒃᑯᐊ 

ᐊᐅᓚᑕᐅᓂᖓᓐᓄᑦ ᐃᓅᓕᓴᖅᑕᐅᔭᖅᑐᖅᓯᒪᔪᑦ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

13. ᓴᖅᑭᑎᑕᐅᓂᖏᑦ ᑎᑎᖅᑲᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ ᒥᔅᑕ ᐊᐅᐸᓗᒃᑐᖅ. 

ᐊᕙᑎᓕᕆᔨᒃᑯᑦ ᓄᓇᕗᒻᒥ ᑎᑎᖅᑲᐅᓯᐊᖏᑦ 

ᐱᔾᔪᑎᓕᑦ ᐊᕇᕙᐅ ᑐᒃᓯᕋᐅᑎᒥᒃ ᑐᓴᕈᑎᓂᑦ 

ᑭᐅᔾᔪᑎᖏᓐᓄᑦ ᐅᓪᓗᖅᓯᐅᑕᐅᒐᔭᖅᑐᒥᒃ 

ᐃᓕᖅᑯᓯᐅᓂᐊᖅᑐᓂᓪᓗ ᑭᒡᒐᕕᒻᒥ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔨ, 

ᐅᖃᖅᑎᑦᑎᔩ ᓴᖅᑭᑦᑎᒍᐊᖅᑐᖓ ᑖᑉᓱᒥᖓ 

ᐃᓄᒃᑎᑑᖅᓯᒪᔪᒥᒃᓗ ᖃᑉᓗᓈᑑᖅᓯᒪᔪᒥᒃ ᑖᑉᓱᒥᖓ 

ᑎᑎᕋᖅᓯᒪᔪᒥᒃ ᓄᓇᕗᑦ ᐊᕙᑎᓕᕆᓂᒃᑯᑦ 

ᑲᑎᒪᔨᒃᑯᓐᓂᖔᖅᑐᓂᒃ ᓇᓗᓇᐃᖅᓯᒪᑉᓗᓂ 

ᑎᑎᕋᖅᓯᒪᑉᓗᓂ ᐊᒃᑐᐸ 15, 2012-ᖑᑎᓪᓗᒍ. 

ᑕᑉᓱᒥᖓ ᐊᕆᕙ ᓄᖑᔪᐃᑦᑐᓕᕆᓂᕐᒥᒃ  

ᐅᖃᐅᓯᖓᓐᓂᒃ ᑎᑎᕋᖅᓯᒪᑉᓗᓂ 

ᑐᒃᓯᕋᕐᓂᑰᕙᐅᓚᐅᕐᒪᑎᒎᖅ ᖃᖓᒍ,  

ᖃᓄᐃᓕᐅᒃᑲᓐᓂᕐᓂᐊᕐᒪᖔᑕ ᑕᑉᓱᒥᖓ 

ᐱᓕᕆᐊᕆᔭᖓᑕ ᒥᒃᓵᓄᑦ ᑭᒡᒐᕕᒃᑯᓐᓄᑦ. 

 

ᓇᓗᓇᐃᖅᓯᒍᐊᖅᑐᖓ ᑖᑉᓱᒥᖓ ᒐᕙᒪᒃᑯᑎᓐᓄᑦ 

ᑕᑉᓱᒥᖓ ᒥᒃᓵᓄᑦ 

ᐊᐱᖅᑯᑎᒃᓴᖅᑕᖃᒃᑲᓐᓂᖅᑕᖃᕈᒫᕐᓂᐊᕐᒥᒐᒪ ᐊᖃᒍ 

ᓇᓗᓇᐃᖅᑎᑦᓯᒍᐊᖅᓯᓐᓇᖅᐸᒃᑲ ᑖᑉᓱᒥᖓ 

ᐊᐱᖅᑯᓯᖃᒃᑲᓐᓂᖅᑕᕈᐊᕐᓂᐊᕐᒥᒐᒪ ᒪ’ᓇᐅᔪᑎᑦ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

13. ᑲᑎᒪᔾᔪᑎᒃᓴᑦᑎᓐᓂ ᓴᖅᑭᑎᑕᐅᓂᖏᑦ 

ᑎᑎᖅᑲᑦ. 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᒃᓴᓄᑦ. ᓯᕗᓕᖅᑏ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 036 - 3(3): ᐊᖏᖅᑕᐅᓂᖓ 

ᐊᑲᐅᓐᖏᓕᐅᖅᑕᐅᓕᑎᑦᑎᓂᕐᒧᑦ ᑲᒥᓴᓇᐅᑉ 

ᐅᓂᒃᑳᖓ ᒪᓕᒐᓕᐅᕐᕕᒻᒧᑦ ᐱᔾᔪᑎᓕᒃ ᕗᕆᑦ 

ᓯᐅᓪᒥᒃ, ᒪᓕᒐᓕᐅᖅᑎ - ᖃᐅᔨᒃᑲᐃᒍᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ, ᐅᖃᖅᑎ ᖃᐅᔨᒃᑲᐃᕗᖓ ᓇᒡᓚᔾᔭᐅᒥ 

ᓄᕕᐱᕆ 5-ᖑᓕᖅᐸᑦ 2012 ᐆᒥᖓ 

ᐱᖁᔨᕗᖔᓛᕋᒪ: 

 

ᑕᐃᒪᐃᒻᒪᑦ ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᑖᒃᑯᐊ ᐃᓂᖅᑎᕈᑏᑦ ᐊᑐᓕᖁᔭᓕᐊᕆᔭᐅᔪᓪᓗ 

ᐃᓗᐊᓃᑦᑐᑦ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ 

ᑲᒥᓴᓇᐅᑉ ᐊᖏᖅᑕᐅᖁᓪᓗᒍ. 

 

ᐅᖃᖅᑎ, ᓈᒻᒪᒃᓯᒃᐸᑦ ᐃᓗᓐᓇᖏᓐᓄᑦ 

ᐊᖏᖅᑕᐅᔪᒪᔪᓗᖓ ᑖᓐᓇ 

ᐱᖁᔨᕗᖔᕈᑎᒋᔪᒪᓂᐊᕐᓗᒍ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑎ. 14 - 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ ᒥᓂᔅᑕ 

ᑕᑉᑑᓇ. 

 

ᐱᒋᐊᖅᑎᑕᖅ 037 - 3(3): ᐲᖅᑕᐅᓂᖓ 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 

ᓯᕗᓕᖅᑎᑯᓐᓂ ᓄᓇᕘᒥ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᓇᒡᒐᔭᐅᒥ, 

ᓄᕕᐱᕆ 5, 2012-ᒥ, ᐆᒥᖓ ᐱᖁᔨᕗᖔᓛᕋᒪ: 

 

ᑕᐃᒪᐃᒻᒪᑦ ᓅᑎᕗᖓ ᐊᐃᑉᐱᖅᑕᐅᓪᓗᖓ, 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, 

ᕿᑭᖅᑖᓘᑉ ᓂᒋᐊᓄᑦ ᒥᓂᔅᑕᐅᖃᑕᐅᔪᖅ 

ᐲᖅᑕᐅᖁᓪᓗᒍ ᒥᓂᔅᑕᐃᑦ ᑲᑎᒪᔨᖏᓐᓂ ᓄᓇᕗᒻᒥ. 

 

ᑕᐃᒪ ᓈᒻᒪᒃᓯᒃᐸᑦ ᑖᔅᓱᒥᖓ ᐅᓪᓗᒥ 

ᐱᓕᕆᐊᖃᕈᒪᓗᖓ ᐊᖏᖅᑕᐅᓇᓱᒍᒪᓂᐊᖅᑐᖓ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓂᒃ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ ᐱᖁᔨᕗᖔᕈᑎᒐ ᐅᓪᓗᒥ 

ᐱᓕᕆᓂᐊᕋᑦᑎᒍᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒻᒪᑦ. ᐋᒡᒑᖅᑐᖃᖅᐹ? ᐋᒡᒑᖅᐲᑦ? 

 

ᐃᓚᖓᑦ ᒪᓕᒐᓕᐅᖅᑎ: ᐋᒡᒐ. 

 

ᐅᖃᖅᑎ (ᑐᓵᔨᑎᒍᑦ): ᐋᒡᒑᕐᒪᑦ ᑖᓐᓇ ᐱᖁᔨᕗᖔᖅ 

ᐱᓕᕆᔭᐅᔪᓐᓇᐃᓕᑳᓪᓚᑉᐳᖅ. 

 

16. ᐱᖁᔨᕗᖔᕈᑎᑦ. ᒥᓂᔅᑕ ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 

ᐱᓕᕆᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ 

ᒪᓕᒐᓕᐅᖅᑎ ᐱᖁᔨᕗᖔᖓ ᐅᓪᓗᒥ 

ᑲᒪᒋᔭᐅᖁᓪᓗᒍ. ᐋᒡᒑᖅᑐᖃᖅᐹ? 

 

ᐃᓚᖓᑦ ᒪᓕᒐᓕᐅᖅᑎ: ᐋᒡᒐ. 

 

ᐅᖃᖅᑎ (ᑐᓵᔨᑎᒍᑦ): ᐋᒡᒑᖅᑐᖃᕐᒪᑦ 

ᓯᕗᒧᐊᒃᑕᐅᔪᓐᓇᖏᓚᖅ ᑕᐃᒪ ᐱᖁᔨᕗᖔᕈᑎ.  

 

16. ᐱᖁᔨᕗᖔᕈᑎᒃᓴᐃᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑭᒡᒐᖅᑐᐃᔪᖅ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 45 - ᒪᓕᒐᖅ ᐱᔾᔪᑎᓕᒃ 

ᓂᕈᐊᖅᑕᐅᕝᕖᑦ ᐊᑎᖏᓐᓂᑦ ᐊᒻᒪᓗ 

ᐃᑦᑐᖅᓯᐅᑎᑖᕈᑎᑦ ᐃᓚᖏᓐᓄᑦ 

ᐊᖓᔪᖅᑲᐅᑎᓄᑦ ᒪᓕᒐᓕᐅᕐᕕᒻᒥ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑐᓴᖅᓴᐅᕗᖔ? 

 

>>ᐃᓪᓚᖅᑐᑦ 

 

ᐆᒥᖃᕈᓐᓃᕋᒪ ᐃᓕᓴᕆᔭᐅᖅᑰᖏᓐᓇᒪ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᑕᓯᐅᔭᕐᔪᐊᑉ, ᑖᓐᓇ ᒪᓕᒐᒃᓴᖅ 45, ᒪᓕᒐᖅ 

ᐱᔾᔪᑎᖃᖅᑐᖅ ᓂᕈᐊᖅᑕᐅᕖᑦ ᐊᑎᖏᓐᓂ 

ᐊᑭᓕᖅᓱᖅᑕᐅᔾᔪᑎᖏᓪᓗ ᐃᒻᒥᒃᑰᖅᑐᑦ ᐱᓕᕆᔨᖏᑦ 

ᒪᓕᒐᓕᐅᖅᑎᒃᑯᑦ ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ.  

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑮᒋᐊᕆᔪᖅ 

ᓄᓇᕗᒻᒥ ᓂᕈᐊᕐᔪᐊᓂᕐᒧᑦ ᒪᓕᒐᖏᓐᓂ ᐊᑎᖏᓐᓂᒃ 

ᐊᓯᔾᔩᓪᓗᑎᑦ ᓂᕈᐊᖅᑕᐅᒪᕖᑦ. 

 

ᑖᓐᓇ ᓄᓇᕗᒥᓗ ᓂᕈᐊᖅᑐᓕᕆᓂᕐᒧᑦ ᒪᓕᒐᖏᑦ 

ᐊᒻᒪᓗ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖏᑦ 

ᐊᓯᔾᔨᖅᐳᑦ. ᑖᓐᓇ ᐱᔾᔪᑎᒋᓪᓗᒋᑦ ᐃᒻᒥᒃᑰᖅᑐᑦ 

ᐃᖅᑲᓇᐃᔭᖅᑎᖏᑦ ᐃᓚᒋᔭᐅᓕᖁᓪᓗᒋᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᑕᐃᒪ 

ᓄᖅᑲᕈᒪᓯᐊᕈᓐᓇᖅᓯᓛᕐᒪᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑎ ᓈᒻᒪᖕᒪᑦ. ᐱᔾᔪᑎᖓᓄ 

ᐱᖁᔨᕗᖔᕈᑎᐅᑉ ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ? 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᕗᖅ. 

ᐊᓂᒍᖅᑎᑕᐅᕗᕐᓗ ᐱᖁᔭᒃᓴᖅ 45 ᐱᖁᔭᒃᓴᖅ 

ᑐᓂᔭᐅᕗᖅ ᑲᑎᒪᑐᐃᓐᓇᖅᑐᓂᒃ 

ᑲᒪᒋᔭᐅᔪᓐᓇᖅᓯᓪᓗᓂ.  

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 19. 

ᑲᑎᒪᑐᐃᓐᓇᑐᐃᓐᓇᕆᐊᓕᖕᓂᖅ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᑲᒪᓂᐊᕐᓗᑎᑦ ᒪᓕᒐᒃᓴᐃᑦ 41, 42, 

43 ᐊᒻᒪᓗ 45. ᒥᔅᑕ ᐃᓄᒃ ᐃᒃᓯᕙᐅᑕᒦᓪᓗᓂ. 

 

ᐱᒋᐊᒃᑲᓐᓂᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 

20 ᒥᓂᔅᓯᒥᒃ ᕿᑲᑲᐃᓐᓈᕐᔪᖕᓂᐊᖅᐳᒍᑦ. ᐃᖅᓱᒃᑏ.  

 

>>ᓄᖅᑲᑲᐃᓐᓇᖅᑐᑦ 15:09ᒥ ᑲᔪᓯᒃᑲᓂᖅᑐᑎᓪᓗ 

15:34ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): 

ᐱᒋᐊᖅᐸᓪᓕᐊᔪᓐᓇᓕᕐᒥᒐᑦᑕ. ᐅᕙᓂ 

ᑲᑎᒪᔨᑐᐃᓐᓇᐅᑎᓪᓗᑕ ᐱᓕᕆᐊᖃᕐᓂᐊᕋᑦᑕ 

ᒪᓕᒐᒃᓴᖅ 41, 42, 43 ᐊᒻᒪᓗ ᐱᕕᖃᕈᑦᑕ 45.  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᑐᐃᓐᓇᐃᑦ ᖃᓄᐃᑦᑐᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑲᔪᓯᒍᒪᔪᒍᑦ ᑖᒃᑯᐊ ᕿᒥᕐᕈᓗᒋᑦ ᒪᓕᒐᒃᓴᖅ 41. 

ᑖᓐᓇ ᐊᕐᕌᒍᐊᓂ 2013-2014 ᐊᒻᒪᓗ 

ᐊᕙᑎᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᓪᓗ ᐊᒻᒪᓗ 

ᒪᓕᒐᓕᐅᕐᕕᒃ. ᑕᐃᒪ ᑲᔪᓯᓂᐊᖅᑐᒍ ᕿᒥᕐᕈᓗᒍ 41, 

42, 45-ᓗ. ᖁᔭᓐᓇᒦᒃ ᐅᖃᖅᑏ. ᐃᔅᓯᕙᐅᑖᖅ 

ᒪᒥᐊᓇᖅ. 

 

ᐃᒃᓯᕙᐅᑕᖅ: ᐊᖏᖃᑎᒌᑉᐱᑖ ᐱᓕᕆᐊᖃᕈᒪᓪᓗᑕ 

ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ ᐊᑐᕈᒪᔭᖏᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᓚᐅᕐᓚᒍ ᒥᓂᔅᑕ 

ᐋᕆᐊᒃ, ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᕈᓐᓇᕈᕕᑦ. ᐱᒋᐊᕈᑎᓐᓂᑦ 

ᐅᓂᑳᕈᓐᓇᕐᓂᐊᕋᕕᑦ. ᒥᔅᑕ ᒥᓂᔅᑕ, 

ᐊᐱᕆᓯᓐᓇᖅᑐᑎᑦ ᐅᖃᐅᑎᓯᓐᓈᕋᒃᑭᑦ 

ᑕᑲᓄᓐᖓᖁᓪᓗᑎᑦ. 

 

ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᐱᒋᐊᖅᑎᑎᔾᔪᑎᓂᒃ 

ᐅᓂᑳᕈᓐᓇᖅᐳᑎᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒃᓯᕙᐅᑖᖅ, 

ᖁᕕᐊᓱᑉᐳᖓ ᑕᕝᕙᓃᒍᓐᓇᕋᒪ ᑲᑎᒪᔨᕋᐸᓛᓂᑦ 

ᐅᖃᐅᓯᖃᓂᐊᕐᓗᖓ ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ 

ᐸᕐᓇᐅᑎᖏᓐᓂ 2013-2014 ᐊᕐᕌᒍᐊᓂ. ᑕᕝᕙᓂ 

ᐊᕐᕌᒍᒥ ᑖᓐᓇ ᐊᕙᑎᓕᕆᔨᒃᑯᑦ ᑐᒃᓯᕋᕐᒪᑕ 

ᐊᑭᑐᔪᖅᑑᑎᒃᓴᓂᑦ $3.98 ᒥᓕᐊᓐ. ᑖᒃᑯᐊ 

ᑮᓇᐅᔭᐃᔭᕈᑏᑦ ᐱᔪᓐᓇᑎᑦᑎᓂᐊᖅᑐᑦ ᐱᓕᕆᕖᑦ 

ᒪᕐᕉᓐᓂᒃ ᑕᐅᑐᒐᖃᓗᐊᕐᓗᑎ. ᐆᒪᔪᓕᕆᓂᕐᒧᑦ  

ᐊᐅᓚᑦᑎᓂᖅ, ᒥᕐᖑᐃᓯᕐᕖᑦ ᐊᒻᒪᓗ ᐊᔾᔨᐅᖏᑦᑐᑦ 

ᐃᓅᔪᑦ. 

 

ᑖᒃᑯᐊ ᐆᒪᔪᓕᕆᔨᒃᑯᑦ ᑖᒃᑯᐊ ᐊᑭᑐᔪᖅᑑᑎᑎᓄᑦ 

ᐃᒪᓐᓇ ᑮᓇᐅᔭᐃᕈᑕᐅᓂᐊᖅᑐᑦ ᑖᒃᑯᐊ 

ᐃᓇᒌᒍᑕᐅᓗᑎᑦ ᐆᒪᔪᓕᕆᓂᕐᒧᑦ ᐱᖁᑎᓂᑦ 

ᐱᐅᓯᕚᓕᕐᓗᒋᓪᓗ, ᐋᖅᑭᒋᐊᕐᓗᒋᓪᓗ 

ᐃᓪᓗᖁᑎᖏᑦ. ᓴᓇᒋᐊᓯᓂᐊᖅᑐᒧᑦ ᓄᑖᒥᑦ 

ᐆᒪᔪᓕᕆᓂᕐᒧᑦ ᐊᓪᓚᕕᒻᒥ ᑕᐃᑲᓂ ᓇᐅᔮᓂᑦ 

ᐊᒻᒪᓗ ᐱᒋᐊᖅᑎᑦᑎᓗᑕ ᐸᕐᓇᑦᑕᐅᓂᖓᓂᒃ 

ᓴᓇᔭᐅᓂᒃᓴᖓᓄᑦ ᓄᑖᑉ ᐊᓪᓚᕕᔅᓴᖓ 

ᐆᒪᔪᓕᕆᔨᒃᑯᑦ ᖃᐅᓱᐃᑦᑐᒥᑦ. 

 

ᐃᒃᓯᕙᐅᑖᖅ, ᑖᒃᑯᐊ ᒥᕐᖑᐃᓯᕐᕕᒻᒧᑦ ᑖᒪᒃᑯᐊᓗ 

ᐊᔾᔨᐅᖏᑦᑐᐃᑦ ᐃᓂᐅᔪᑦ ᑲᔾᔮᓇᖅᑐᑦ 

ᓴᐳᔾᔭᐃᓯᒪᓴᒋᐊᖃᕐᒪᑕ ᐊᒻᒪᓗ 

ᓴᖅᑭᔮᖅᑎᑎᔾᔪᑕᐅᓗᑎᑦ ᓄᓇᕗᒥ ᓄᓇᖏᓐᓂᑦ 

ᐱᖅᑯᓯᑐᖃᖏᓐᓂᓪᓗ. ᑖᒃᑯᐊ ᒥᕐᖑᐃᓯᕐᕕᕗᑦ 

ᐃᑲᔪᖅᓱᐃᕙᒻᒪᑕ ᐃᒪᓐᓇ ᐱᓐᖑᐊᖅᑐᓕᕆᓂᕐᒥᑦ, 

ᐳᓚᕋᖅᑐᓕᕆᓂᕐᒥᓪᓗ ᐊᒻᒪᓗ ᐱᔨᑦᑎᕈᑕᐅᕙᑦᑐᑎᑦ 

ᑭᓐᖑᒪᒋᔭᖏᓐᓂᑦ ᓄᓇᕗᒥᐅᑦ ᐊᒻᒪᓗᑦᑕᐅᖅ 

ᐳᓚᕋᖅᑎᑦᑕ. 

 

ᓂᕆᐅᒍᒪᔪᒍᑦ 2013-2014 ᐊᕐᕌᒍᓂᑦ 

ᓯᕗᒧᐊᒍᒪᓪᓗᑕ ᐸᕐᓇᒍᑎᖃᖅᐸᓕᐊᓪᓗᑕ. 

ᐅᒃᑯᓯᒃᓴᓕᒃ Backriver. ᑖᓐᓇ 

ᐃᓚᒋᐊᕈᑕᐅᓂᐊᕐᓗᓂ ᓄᓇᕗᒻᒥ ᑰᓄᑦ, ᑕᐃᒪ 

ᖃᐅᔨᓴᐃᓐᓇᕐᓂᐊᕋᒃᑯ ᑕᒪᒃᑯᐊ ᓄᑖᒥᒃ 

ᒥᕐᖑᐃᓯᕐᕕᕈᕈᓐᓇᖅᑐᑦ Axel Heiberg Island-ᒥ, 

ᐊᕐᕕᐊᓂ, ᑲᖏᖅᑐᒑᐱᒻᒥ, ᑰᒑᕐᔪᒃ ᐊᒻᒪᓗ 

ᓴᓂᑭᓗᐊᕐᒥᑦ. 

 

ᐃᒃᓯᕙᐅᑖᖅ ᑖᓐᓇ ᐱᓕᕆᕕᖓ ᐊᕙᑎᓕᕆᔨᒃᑯᑦ 

ᐊᑭᑐᔪᖅᑑᑎᒃᓴᓄᑦ ᐸᕐᓇᐅᑎᖏᑦ ᑐᕌᖓᔪᑦ 

ᓄᓇᕗᒻᒥᐅᓄᑦ, ᓄᓇᕗᑦ ᓄᓇᓕᖏᓐᓄᓪᓗ ᐊᒻᒪᓗ 

ᑕᐅᑐᒐᖃᖅᓱᑕ ᐃᖃᔪᖅᓱᐃᔪᑦ ᑖᒃᑯᓂᖓ 

ᑭᓐᖒᒪᒋᔭᐅᔪᓂᑦ ᓯᕗᓪᓕᐅᑎᓯᒪᔭᖏᓐᓂᓪᓗ 

ᒐᕙᒪᒃᑯᑦ. ᑖᒃᑯᐊ ᐋᖅᑭᑦᑕᓴᐅᓯᒪᔪᑦ ᑕᒪᑉᑕᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᐋᕆᐊᒃ. 

ᖁᔭᓐᓇᒦᕌᓗᒃ. ᐃᑲᔪᖅᑎᓐᓂᒃ ᑕᕝᕗᖓ  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᖅᑕᐅᕕᒻᒧᐊᖁᔨᕖᑦ? ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑕᒫᓃᖁᔨᔪᖓ. 

 

ᐃᒃᓯᕙᐅᑕᖅ: ᑲᑎᒪᔩᑦ. ᐊᖏᖅᐱᓰ ᐃᑲᔪᖅᑎᖏᑦ 

ᑕᕝᕗᓐᖓᕈᓐᓇᖁᓪᓗᒋᑦ ᐊᐱᖅᓱᖅᑕᐅᕕᒻᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᐃᑲᔪᖅᑎᖏᑦ 

ᐃᓯᖅᑎᑲᐃᓐᓇᓚᐅᒃᑭᑦ. 

 

ᐃᖅᓱᖅᑏ, ᖁᔭᓐᓇᒦᒃ. ᒥᓂᔅᑐ, 

ᑎᑎᕋᖅᑎᒪᑦᓯᐊᕐᓂᐊᕐᒪ ᖃᐅᔨᒪᑦᑎᐊᕐᓂᐊᕋᑦᑕᓗ, 

ᐅᖃᐅᑎᓚᐅᖅᑎᒍᑦ ᑖᒃᑯᐊ ᐃᑲᔪᖅᑎᒋᓂᐊᖅᑖᒃᑭᒃ 

ᑭᒃᑰᒻᒪᖔᑎᒃ ᑭᓱᓕᕆᓕᐅᒻᒪᖔᑎᓪᓗ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᑖᓐᓇ ᓴᐅᒥᓐᓃᑦᑐᖅ ᑕᐃᕕᑦ 

ᐊᕿᐊᕈᖅ ᒥᓂᔅᑕᐅᑉ ᑐᓪᓕᖓ ᐊᒻᒪ 

ᑎᕈᑉᐱᑦᓯᐊᕐᓃᑦᑐᖅ ᑕᐃᕕᑦ ᒫᓐᑏᔅ ᒫᓐᓇ 

ᑐᓪᓕᕆᓐᖑᐊᑲᐃᓐᓇᖅᑕᖓ ᐊᒻᒪᑦᑕᐅᖅ 

ᒥᕐᖑᐃᖅᓯᓕᕆᔨᒋᓪᓗᑎᒍ ᑕᕝᕙᓂ 

ᐊᕙᑎᓕᕆᔨᒃᑯᓂ. ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᓐᖓᓱᒋᑦᑎᒃ, ᒥᔅᑕ ᒫᓐᑏᔅ ᐊᒻᒪᓗ ᒥᔅᑕ ᐊᑭᐊᕈᖅ. 

ᑲᔪᓯᕙᓪᓕᐊᑎᓪᓗᑕ ᑕᕝᕙᓂ ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ. ᐱᒋᐊᖅᑎᑦᑎᔾᔪᑎᒥᒃ 

ᐅᖃᐅᑎᑦᓴᖃᖅᐸ, ᒥᔅᑕ ᕋᒻᐴᑦ? 

 

ᕋᒻᐴᓪ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ: ᐊᑏ, ᒥᔅᑕ ᕋᒻᐴᑦ. 

 

ᕋᒻᐴᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᒪᑐᐃᕈᑎᓂᒃ ᐅᖃᕈᓐᓇᕋᒪ 

ᑭᒡᒐᖅᑐᕐᓗᒋᑦ ᓄᓇᓕᓕᕆᔨᕋᓛᑦ ᓄᓇᓖᑦ 

ᒐᕙᒪᓕᕆᔨᖏᑦ ᐱᕙᓪᓕᐊᔪᓕᕆᓂᕐᒧᓪᓗ. 

ᐃᓱᒪᑦᓴᖅᓯᐅᕈᑎᖃᕐᓂᐊᖅᑎᓪᓗᑕ ᐊᕙᑎᓕᕆᔨᒃᑯᑦ  

ᑐᒃᓯᕋᖅᑕᖏᓐᓂᒃ 2013-14 ᐊᑭᑐᔫᑎᓄᑦ 

ᓇᓚᐅᑦᓵᖅᓯᒪᔭᖏᑦ ᑲᑎᒪᔨᑦ ᐅᔾᔨᕈᓱᓚᐅᕐᒪᑕ 

ᐱᓕᕆᔨᐅᔪᑦ ᑐᑦᓯᕋᐅᑎᖏᑦ 2013-14-ᒧᑦ $3.98 

ᒥᓕᐊᑦᑖᓚᐅᒻᒪᑕ ᑖᑦᓱᒪ ᐱᓕᕆᕕᐅᔪᑦ 

ᐊᑭᑐᔪᖅᑑᑎᑦᓴᖏᑦ 2012-13 $3.044-

ᒥᓕᐊᖑᓚᐅᖅᓯᒪᔪᑦ ᐊᑭᑐᔫᑎᓄᑦ $4.2 

ᒥᓕᐊᖑᑎᓪᓗᒋᑦ ᐊᕐᕌᒍ 2011-12.  

 

ᐃᒃᓯᕙᐅᑖᖅ, ᑖᑦᓱᒪ ᐱᓕᕆᕕᐅᑉ ᑐᑦᓯᕋᖅᑕᖏᑦ 

2013-14 ᐱᖁᑎᕐᔪᐊᕐᓄᑦ ᐃᓚᖃᖅᑐᑦ $1.75 

ᒥᓕᐊᓐ ᑮᓇᐅᔭᑦ ᓴᓇᒍᑕᐅᓂᐊᖅᑐᑦ ᓄᑖᓄᑦ 

ᐆᒪᔪᓕᕆᓂᖅ ᐊᓪᓚᕝᕕᐅᓂᐊᖅᑐᒥ ᓇᐅᔮᓂ. ᑖᒃᑯᐊ 

ᐱᓕᕆᕕᐅᑉ 2012-13 ᐊᑭᑐᔫᑎᓄᑦ ᑐᑦᓯᖅᑕᖏᑦ 

ᐃᓚᖃᖅᑐᑦ $150,000 ᑮᓇᐅᔭᓂᒃ ᑕᒪᑐᒧᖓ 

ᐱᓕᕆᐊᑦᓴᒧᑦ. ᒥᓂᔅᑕ, ᒫᓐᓇᒫᒃ ᓯᕗᕌᓃᑎᓪᓗᒍ 

ᑲᑎᒪᔨᓛᑦ, ᑲᑎᒪᔩᑦ ᐅᖃᐅᔾᔭᐅᓚᐅᕐᒪᑕ ᓇᐅᔮᓂ, 

ᓇᐅᔮᑦ ᑖᓐᓇᑑᓂᐊᕐᓂᖓᓂᒃ ᐃᒪᓐᓇ ᓱᓕ 

ᐆᒪᔪᓕᕆᓂᕐᒧᑦ ᐊᓪᓚᕝᕕᖃᓐᖏᑦᑐᖅ. ᑖᒃᑯᐊ 

ᐊᓪᓚᕝᕕᑖᕆᐊᖃᕐᓂᖏᑦ ᐱᔨᑦᑎᕈᓐᓇᖁᓪᓗᒋᑦ 

ᐃᑲᔫᑎᓂᒃ ᐱᔨᑦᑎᕋᐅᑎᓂᓪᓗ ᓄᓇᓕᓐᓄᑦ. ᑖᓐᓇ 

ᐱᓕᕆᕕᒃ 2013 ᐊᑭᑐᔫᑎᓄᑦ 

ᓇᓚᐅᑦᓵᖅᑕᐅᓯᒪᔪᓂ ᐃᓚᖃᖅᑐᖅ $150,000 

ᐃᓇᖐᕈᑕᐅᓂᐊᖅᑐᑦ ᑖᑦᓱᒧᖓ ᐆᒪᔪᓕᕆᔩᑦ 

ᐊᓪᓚᕝᕕᐊᓄᑦ ᖃᐅᓱᐃᑦᑐᒥ. ᑕᒪᒃᑯᓄᖓ 

ᑐᑭᓯᓂᐊᖅᑎᑕᐅᒍᒪᔪᑦ ᑲᑎᒪᔩᑦ. 

 

ᐃᒃᓯᕙᐅᑖᖅ, ᑖᑦᓱᒪ ᐱᓕᕆᕕᐅᑉ 2008-09 

ᓇᓚᐅᑦᓵᖅᓯᒪᔭᖏᑦ ᐃᓚᖃᓚᐅᖅᑐᑦ $600,000 

ᑮᓇᐅᔭᐃᑦ ᑖᒃᑯᓄᖓ ᑰᒑᕐᔪᑉ 

ᒥᕐᖑᐃᖅᓯᕐᕕᑦᓴᖓᓄᑦ. ᓲᓕ $100,000 

ᓴᓂᕐᕙᑦᑕᐅᓚᐅᕐᒥᔪ 2009-10-ᒥ. ᑮᓇᐅᔭᓂᒃ 

ᓴᓂᕐᕙᐃᔪᖃᓚᐅᓐᖏᑦᑐᖅ ᑕᕝᕗᖓ ᐱᓕᕆᐊᑦᓴᓄᑦ 

2011-12 ᐅᕝᕙᓗᓐᓃᑦ 2012-13 

ᐊᑭᑐᔪᖅᑑᑎᑦᓴᓂ.  

 

ᑖᒃᑯᐊ ᑐᑦᓯᕋᖅᑕᐅᓯᒪᔪᑦ 2013-14 

ᐊᑭᑐᔪᖅᑑᑎᑦᓴᑦ ᐃᓚᐅᑎᑦᓯᓐᖏᑦᑐᑦ, ᑭᓯᐊᓂ ᑖᓐᓇ 

ᒥᓂᔅᑕ ᓯᕗᕌᓃᑦᑎᓪᓗᒍ ᑲᑎᒪᔨᕋᓛᑦ 

ᑐᓴᖅᑎᑕᐅᓚᐅᖅᑐᑦ ᓱᓕ ᑖᓐᓇ ᐱᓕᕆᕕᐅᔪᖅ 

ᖃᐅᔨᓴᐃᓐᓇᕐᓂᐊᖅᑐᖅ ᑕᐃᑲᓂ ᑰᒑᕐᔪᒻᒥ 

ᒥᕐᖑᐃᖅᓯᕐᕕᑦᑖᕈᓐᓇᕐᒪᖔᖅ. ᑖᑦᓱᒪ ᐱᓕᕆᕕᐅᑉ  

ᑐᒃᓯᕋᖅᑕᖏᑦ 2013-14 ᐃᓚᖃᖅᑐᑦ $650,000 

ᑮᓇᐅᔭᓂᒃ ᒥᕐᖑᐃᖅᓯᕐᕕᒃ ᐱᕙᓪᓕᐊᑎᑕᐅᓂᖓᓄᑦ 

ᖃᐅᔨᓴᖅᑕᐅᔪᑦᓴᖓᓂ ᑕᐃᑲᓂ Axel Heiberg 

Island ᐊᕐᕕᐊᓂ, ᑲᖏᖅᑐᒑᐱᒻᒥ ᐊᒻᒪᓗ 

ᓴᓂᑭᓗᐊᕐᒥ. 

 

ᑲᑎᒪᔩᑦ ᕿᓚᓈᕈᑎᖃᖅᑐᑦ 

ᑐᓴᖅᑎᑕᐅᒃᑲᓐᓂᕐᓂᐊᕐᓂᕐᒥᓂᒃ ᑕᒪᒃᑯᓂᖓ 

ᐱᓕᕆᐊᑦᓴᓂᒃ. ᐱᓕᕆᕕᐅᔪᑦ 2013-14 

ᐊᑭᔪᖅᑑᑎᑦᓴᖏᑦ ᑐᑦᓯᕋᖅᑐᑦ $500,000 

ᐋᖅᑭᒋᐊᕈᑕᐅᓂᐊᕐᓗᑎᒃ ᐆᒪᔪᓕᕆᓂᕐᒧᑦ ᐊᓪᓚᕕᒻᒥ 

ᓄᓇᕗᒥ. 

 

ᐃᒃᓯᕙᐅᑖᖅ, ᑖᔅᓱᒪ ᐱᓕᕆᕕᐅᑉ ᑐᑦᓯᕋᖅᑕᖏᑦ 

2013-14 ᐊᑭᑐᔫᑎᓄᑦ ᐃᓚᖃᖅᐳᑦ $1.2 ᒥᓕᐊᓐ 

ᑮᓇᐅᔭᓂᒃ ᒥᑭᓂᖅᓴᓄᑦ ᐱᓕᕆᐊᑦᓴᓄᑦ. ᑖᒃᑯᐊ 

ᐱᓕᕆᐊᑦᓴᐃᑦ  ᑕᐅᑐᒐᖃᖅᑐᑦ 

ᐃᓇᖏᖅᑕᐅᖁᓪᓗᒋᑦ ᑕᒪᒃᑯᐊ ᓅᒍᑏᑦ ᐊᒻᒪᓗ 

ᐱᕙᓪᓕᐊᑎᑦᑎᔾᔪᑏᑦ ᒥᕐᖑᐃᖅᓯᕐᕕᓐᓂ. ᒥᓂᔅᑕ 

ᓯᕗᕌᓃᑎᓪᓗᒍ ᑲᑎᒪᔨᓛᑦ ᐅᖃᓚᐅᕐᒪᑦ 

ᒪᑐᐃᖅᓯᔾᔪᑎᒥᓂᒃ ᑖᓐᓇ ᐱᓕᕆᕕᐅᔪᖅ 

ᓯᕗᒧᐊᓐᓂᐊᕐᓂᖓᓂ ᐸᕐᓇᒍᑎᖃᕐᓗᓂ ᑖᒃᓱᒥᖓ 

Bank River-ᒥᑦ ᐃᓚᐅᑎᑕᐅᓂᐊᕐᓗᓂ ᑖᒃᑯᓇᓂ 

ᑲᓇᑕᒥ ᑰᖃᕐᕕᐅᔪᓂᑦ ᐊᒻᒪᓗ ᑕᒪᒃᑯᐊ ᐊᓯᖏᑦ 

ᖃᓪᓗᓈᑎᑑᖅᑐᐃᓐᓇᐅᒻᒪᑕ ᑖᓐᓇ ᒥᓂᔅᑕ 

ᐅᖃᖅᓯᒪᒻᒪᑦ ᑖᓐᓇ ᐱᓕᕆᕕᖓ 

ᐱᓕᕆᖃᑎᖃᕐᓂᕋᖅᑐᒍ ᐃᓕᖅᑯᓯᓕᕆᔨᒃᑯᓐᓂᑦ 

ᐱᖅᑯᓯᓕᕆᔨᒃᑯᓐᓂᓪᓗ ᑖᒃᑯᐊ 

ᐃᓇᖏᖅᑕᐅᓂᐊᖁᓪᓗᖏᑦ ᐊᑎᖏᑦ 

ᐃᓄᑦᑎᑑᖔᕐᓗᑎᒃ. ᑖᒃᑯᐊ ᑲᑎᒪᔨᕋᓛᑦ 

ᖁᕕᐊᓱᓚᐅᖅᐳᑦ ᐅᔾᔨᕈᓱᒋᐊᒃᓴ ᑕᒪᒃᑮᒃ 

ᐱᓕᕆᕕᐅᔫᒃ ᐱᓕᕆᖃᑎᒌᒻᒪᑎᒃ ᑖᒃᑯᓂᖓ 

ᐊᑦᑏᕙᓪᓕᐊᒃᑲᓐᓂᕋᓱᐊᖅᑐᑎᒃ ᑰᖑᔪᓂᑦ, ᑕᒪᑐᒧᖓ 

ᐱᒻᒪᕆᐅᔪᒧᑦ. 

 

ᓯᑎᐱᕆ 23-ᖑᑎᓪᓗᒍ 2010 ᓄᓇᕗᑦ ᒐᕙᒪᖏᑦ 

ᓴᖅᑭᑦᑎᓚᐅᖅᑐᑦ ᑐᓴᒐᒃᓴᓂᑦ ᐅᖃᖅᓯᒪᓪᓗᑎᒃ 

ᑖᓐᓇ ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᓖᑦ 

ᒐᕙᒪᓕᕆᔨᖏᑦ, ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ 

ᐱᓕᕆᖃᑎᒌᓐᓂᖏᓐᓂᑦ ᕿᒥᕐᕈᓪᓗᑎᒃ 

ᐊᑦᑕᕐᕕᐅᖃᑦᑕᖅᑐᓂᒃ ᓇᒥᑐᐃᓐᓇᖅ. 

ᓄᓇᓖᑦ ᒐᕙᒪᓕᕆᔨᖏᑦ ᑖᒃᑯᐊ 

ᓯᕗᓕᖅᑎᐅᓂᐊᖅᑐᑦ ᐋᖅᑭᔅᓯᓗᑎᒃ ᓄᓇᕗᓕᒫᒥ 

ᑕᕝᕙᓂ ᐊᑦᑕᑯᖃᕐᓂᕐᒧᑦ ᐸᕐᓇᐅᑎᓂᒃ 

ᐋᖅᑭᒃᓱᐃᓗᑎᒃ. ᑖᒃᑯᐅ ᐸᕐᓇᐃᑏᑦ ᕿᒥᕐᕈᓂᐊᖅᑐᑦ 

ᖃᑦᑎᑲᓪᓚᓐᓂᒃ ᖃᓄᖅᑑᕈᑕᐅᒍᓐᓇᖅᑐᓂᒃ 

ᐊᕕᑦᑐᖅᓯᒪᓂᑦᑎᓐᓄᑦ ᐃᓚᐅᓗᑕ 

ᓄᑖᕈᕆᐊᖅᓯᖃᑦᑕᕐᓂᖅ ᐃᒃᑦᑎᖃᑦᑕᕐᓂᖅ ᐊᒻᒪᓗ 

ᐅᖅᓱᐊᓗᒻᒧᑦ ᓄᖅᑲᖅᑎᑦᑎᖃᑦᑕᕐᓂᖅ.  

 

ᐃᒃᓯᕙᐅᑖᖅ, ᑖᓐᓇ ᓯᕗᕌᓃᑎᓪᓗᒍ ᑲᑎᒪᔨᕋᓛᖅ 

ᒥᓂᔅᑕ ᐅᖃᓚᐅᕐᒪᑦ ᒪᑐᐃᖅᓯᔾᔪᑎᒥᓂᒃ ᑖᒃᑯᐊ 

ᐱᓕᕆᕕᖓ ᐱᐊᓂᒃᓯᒪᓕᕐᓂᖓᓂ ᑖᒃᑯᓂᖓ 

ᐊᑦᑕᑯᓂᒃ ᖃᐅᔨᓴᕈᑎᖃᖅᑐᑎᒃ, ᐃᒪᓐᓇ 

ᐱᐅᓂᖅᐹᖅ ᐊᑐᖅᑕᐅᖃᑦᑕᖅᑐᕐᓗ ᖃᐅᔨᓴᖅᑐᒋᑦ. 

ᒪᓕᑦᑐᒋᑦ ᑕᓐᓇ ᖃᐅᔨᓴᕈᑕᐅᔪᖅ 

ᐋᖅᑭᑦᑕᐅᒋᐊᕐᓂᖏᑦ ᓄᓇᐃᑦ ᐊᑐᖅᑕᐅᓗᑎᒃ 

ᑕᒪᒃᑯᐊ ᐱᐅᓂᖅᐹᑦ ᐊᑐᖅᑕᐅᖃᑦᑕᖅᑐᑦ 

ᓄᓇᓕᖏᓐᓂᑦ. ᑕᒪᒃᑯᐊ 

ᐊᕙᓗᓕᖅᓱᖅᑕᐅᓂᐊᖅᑐᖅ ᐃᒪᓐᓇ ᑕᐃᒃᑯᐊᓗ 

ᐊᑦᑕᕐᓇᖅᑐᖃᖅᑐᑦ ᐊᒻᒪᓗ ᐊᑦᑕᑯᑐᐃᓐᓇᕐᓄᑦ. 

ᑖᓐᓇ ᒥᓂᔅᑕᖓᑦ ᓄᓇᓖᑦ ᒐᕙᒪᓕᕆᔨᖏᑦᑕ 

ᐱᓕᕆᖃᑎᖃᕐᓂᖅᑐᓂ ᑖᒃᑯᓂᖓ 

ᐃᓕᓐᓂᐊᕈᑎᒃᓴᓂᑦ ᐃᒪᓐᓇ 

ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᑦ ᑖᒃᑯᐊ 

ᑲᒪᑦᑎᐊᖁᓪᓗᒋᑦ ᐊᐅᓚᑕᐅᑦᑎᐊᕐᓂᖅᓴᐅᓗᑎᒃ 

ᑕᒪᒃᑯᐊ ᐊᑦᑕᑯᖃᕐᕖᑦ. ᑖᒃᑯᐊ ᑲᑎᒪᔨᕋᓛᑦ 

ᖁᕕᐊᓱᓚᐅᖅᑐᑦ ᐅᔾᔨᕈᓱᒋᐊᔅᓴ ᑖᒃᑯᐊ ᒐᕙᒪᒃᑯᑦ 

ᐱᓕᕆᐊᖃᕐᒪ ᐃᒪᓐᓇ ᐊᐅᓚᑦᑎᔾᔪᑕᐅᔪᒃᓴᓂᑦ 

ᐊᑦᑕᑯᓐᓄᑦ ᑕᒫᓂ ᐊᕕᑦᑐᖅᓯᒪᔪᓂᑦ. 

ᑐᑭᓯᒋᐊᖅᑎᑕᐅᒍᒪᓂᐊᖅᑐᒍᑦ ᑕᒪᑐᒥᖓ. 

ᑖᓐᓇᑦᑕᐅᖅ ᐅᖃᐅᓯᐅᓂᖓ ᐅᖃᐅᓯᕆᓚᐅᕐᒥᔭᕋ 

2013-14 ᐊᑭᑐᔪᖅᑑᑏᑦ ᓄᓇᓖᑦ 

ᒐᕙᒪᓕᕆᔨᖏᓐᓄᑦ. 

 

ᐃᒃᓯᕙᐅᑖᖅ ᑖᒃᑯᐊ ᐃᓱᓕᔾᔪᑎᒋᕙᒃᑲ  

ᑐᒃᓯᕋᐅᑕᐅᔪᑦ 2013-14 ᐊᑭᑐᔪᖅᑑᑎᒃᓴᑦ 

ᐊᕙᑎᓕᕆᔨᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᕋᒻᐴᑦ. 

ᑲᔪᓯᒋᐊᓐᖏᓂᑦᑎᓐᓂᑦ ᐃᖅᑲᐃᑎᓚᐅᕐᓚᔅᓯᐊᐃ 

ᑲᑎᒪᑦᑎᐊᖅᑐᑯᓘᓂᐊᕋᑦᑕ ᒪᓕᒐᑦᑎᓐᓂᑦ 

ᖃᐅᔨᒪᔪᑯᓘᓗᑕ. ᓈᓴᐅᑎᓕᒃ 77(1) 

ᖃᐅᔨᒪᑦᑎᐊᖅᑕᓯ ᐊᒻᒪᓗ 77(2) ᖃᐅᔨᒪᔭᓯ 

ᐃᓗᓕᖏᑦ ᑕᐃᒧᖔᕈᓐᓇᓕᕋᑦᑎᒍ. 

ᓇᓕᖅᓯᑐᐃᓐᓇᖅ ᑲᑎᒪᔩᑦ ᐅᖃᐅᓯᒃᓴᖃᖅᐱᓰ 

ᐅᖃᐅᓯᔅᓴᑐᐃᓐᓇᕐᓂᑦ ᐊᕙᑎᓕᕆᔨᒃᑯᑦ 

ᐱᓕᕆᐊᖓᑕ ᐃᓗᐊᓃᑦᑐᓂᒃ? ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑳᒑᕐᔪᒃ ᒥᕐᖑᐃᖅᓯᕕᒃᓴᐃᖅᑲᐃ, 

ᑕᐃᒪᓐᓇᐃᑦᑑᖅᑰᖅᑐᒥᒃ ᑎᑎᕋᖅᓯᒪᖃᑕᐅᒻᒪᑦ ᓱᓕ 

ᑭᓯᐊᓂ ᓂᕆᐅᓕᖅᑎᑕᐅᑦᑎᐊᕌᓪᓚᓚᐅᖅᑐᑕ 

ᑕᒪᒃᑯᓂᖓ ᐱᕙᓪᓕᐊᑎᑦᑕᐅᓂᐊᖅᑐᓂᒃ ᓲᕐᓗ 

2008-09 ᑖᓐᓇ $600,000 ᑰᕌᒃᔪᒻᒧᑦ 

ᒥᕐᖑᐃᖅᑐᕐᕕᒃᓴᒥᒃ ᐱᕙᓪᓕᓂᒃᓴᖓᓄᑦ 

ᐱᑕᖃᓚᐅᖅᑐᓂ ᐊᒻᒪᓗ $100,000-ᓂᑦᑕᐅᖅ 

2009-2010. ᒫᓐᓇᓕ 

ᑕᒫᓃᑦᑐᖃᕈᓐᓃᑳᓪᓚᖅᑰᔨᓪᓗᓂ ᑮᓇᐅᔭᓂᒃ 

ᐊᑐᖅᑕᐅᔪᒃᓴᓂᑦ, ᐄ ᑰᒑᕐᔪᒃ ᓱᓕ 

ᐃᓱᒪᒋᔭᐅᔫᒐᓗᐊᖅ, ᑰᒑᕐᔫᑉ ᓄᓇᖓᓂ 

ᒥᕐᖑᐃᖅᓯᕕᒃᓴᒥᒃ ᑭᓯᐊᓂ ᑮᓇᐅᔭᒃᑯᑦ 

ᑎᑎᕋᖅᓯᒪᔪᓃᑳᓪᓚᑦᑑᔮᕐᒪᑦ ᑖᓐᓇ 

ᐊᐃᑦᑖᖑᒐᓗᐊᖅᐳᖅ ᐊᒃᓱᐊᓗᒃ. 

ᑐᑭᓯᑦᑎᐊᖏᓐᓂᕈᒪ. ᒫᓐᓇ ᐊᐱᕆᔪᓐᓇᖏᒃᑯᒪ, 

ᐃᒃᓯᕙᐅᑖᖅ, ᐅᑯᐊ ᒪᒃᐱᖅᑐᓕᕈᑦᑎᒍ 

ᐊᐱᕆᓂᐊᖅᐳᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒫᓐᓇ 

ᐊᐱᕆᔪᓐᓇᕋᓗᐊᖅᑐᑎᑦ ᑭᓯᐊᓂ ᑖᒃᑯᓄᓐᖓᕈᑦᑕ 

ᐊᐱᕆᔪᓐᓇᑎᓐᓂᐊᖅᐸᒋᑦ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ ᑖᒃᑯᐊᓗ ᑕᐃᕕᑏᓐᓈᒃ ᑕᕝᕙᓃᖃᑏᒃᑭᒃ, 

ᓯᐊᓛᖃᕐᒥᔪᖅ ᐊᑎᖅᑲᑎᒌᓐᓂᒃ. 

 

ᑕᒫᓂ ᓄᓇᑦᑎᓐᓂ ᓄᓇᕗᓕᒫᒥ ᑕᒪᒃᑯᐊ 

ᐱᓕᕆᔾᔪᑎᓯ ᐱᑐᖃᕈᖅᐸᓪᓕᐊᔪᕈᓘᒻᒪᑕ  

ᐅᖃᖅᓯᒪᓪᓗᑎᓪᓗ ᑕᕝᕙᓂ ᒪᑐᐃᕈᑎᒋᖅᑲᐅᔭᓂ 

ᑕᐃᒪᐃᑦᑐᓂᒃ ᐱᓯᐅᕙᓪᓕᐊᑎᑦᑎᒋᐊᔅᓴᖅ 

ᐸᕐᓈᖃᖅᓯᒪᕙᓗᑦᑐᓯ. ᑖᒃᑯᐊ ᐊᐅᓚᔾᔪᑎᐅᔪᑦ 

ᐃᖏᕐᕋᔾᔪᑎᐅᔪᑦ ᑕᕝᕙᓂ 

ᐊᐱᖅᑯᔅᓴᖃᕐᕕᒋᓂᐊᕋᒃᑭᑦ ᐊᐱᖅᓱᓇᕐᒨᕈᑦᑕ 

ᑎᑭᑕᐅᑉᐸᑦ.  

 

ᑖᒃᑯᓄᖓ ᐅᖃᐅᓯᖃᓗᐊᑐᐃᓐᓇᖅᑯᖓ. ᒪᑯᐊ 

ᐃᖏᕐᕋᔾᔪᑏᓐᓇᐃᑦ ᑕᑯᓐᓇᕙᓪᓗᓯᒪᔫᔮᖅᑐᓯᐅᑦ 

ᑕᕝᕙᓂ ᐅᖃᐅᑎᒋᖅᑲᐅᒐᕕᒋᑦ ᐊᒻᒪᓗ ᑕᒪᒃᑯᐊ 

ᒥᕐᖑᐃᓱᕐᕕᕋᓛᕈᖅᐸᓪᓕᐊᓂᐊᖅᑐᑦ. ᑕᒪᒃᑯᐊ 

ᑮᓇᐅᔭᖅᑐᕈᑎᔅᓴᐃᓇᐅᒻᒪᑕ ᐊᐅᓚᓂᖏᓐᓄᓪᓗ 

ᐅᐱᓐᓇᕋᓂ ᐅᓂᒃᑳᕆᕙᑎᑦ ᑕᐃᒫᒃ ᐊᒻᒪᓗ 

ᖃᑦᑎᓂᒃ ᑕᕝᕗᖓ ᓂᖏᖅᓯᓯᒪᒻᒪᖔᔅᓯ 

ᓇᓗᓇᐃᖅᓯᓯᒪᕗᑎᑦ. ᑖᒃᑯᐊ ᓄᓇᑦᑎᓐᓂ 

ᐱᕚᓪᓕᕈᑎᔅᓴᒧᑦ ᐱᕚᓪᓕᐸᓪᓕᐊᓂᕐᒧᑦ 

ᑐᕌᖓᑦᑎᐊᖅᑐᑯᓘᒻᒪᑕ ᖁᔭᒋᕙᒃᑲ ᒥᕐᖑᐃᓯᕐᕕᕋᓛᑦ 

ᑕᒪᒃᑯᐊ ᑕᒫᓂ 

ᐅᐸᒃᑕᐅᒐᔪᓕᖅᐸᓪᓕᐊᖁᓇᐅᒐᓗᐊᖅᑯᓪᓗ 

ᓯᕗᓂᑦᑎᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᐅᓲᑖᐱᒃ. ᒥᔅᑕ 

ᐊᐅᐸᒃᓗᑐᖅ.  

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ.  

ᒪ’ᓈᕈᐊᖅᐳᖓᑦᑕᐅᖅ ᑕᒫᓃᓐᓇᕕᑦ ᐊᖓᔪᖅᑳᖅ 

ᐋᕆᐊᒃ ᐊᒻᒪᓗ ᑖᒃᑯᐊ ᐱᓕᕆᖃᑎᒋᓕᓕ. ᑖᒃᑯᐊ 

ᐊᕙᑎᓕᕆᔨᒃᑯᓐᓄᑦ ᒪ’ᓈᕈᐊᖅᐳᖓ 

ᖃᒪᓂᑦᑐᐊᕐᒥᐅᑕᓂᒃ ᐊᒻᒪᓗ 

ᓄᓇᕗᒻᒥᐅᑕᓃᓐᖔᖅᑐᓂᒃ ᓇᓗᓇᓐᖏᒻᒪᑦ 

ᖃᒪᓂᑦᑐᐊᖅ ᑲᓇᑕᓕᒫᒥ ᕿᑎᐊᓃᓐᓇᒥ. ᑖᒃᑯᐊ 

ᐱᖓᓱᑦ ᑰᑦ ᖃᒪᓂᑦᑐᐊᕐᒥ ᓄᓇᖓᓐᓃᒻᒪᑎ ᑖᒃᑯᐊ. 

 

ᑖᓐᓇ Kazan River, ᑲᓇᔪᒃ ᑰᖓ ᑕᐃᓐᓇ Thelon 

ᐊᒻᒪᓗ ᑕᐃᓐᓇ ᐅᑯᐃᖅᓴᓕᒻᒥ ᑰᖑᔪᒃ ᑕᐃᓐᓇ 

Back River. 

 

ᖃᒪᓂᑦᑐᐊᕐᒥᐅᑕᑦ ᐊᒥᓲᒻᒪᑎᑦᑕᐅ 

ᐃᓚᒌᑦᓯᐊᒥᐊᐸᒃᖢᑕᓗ ᑖᒃᑯᐊ ᓄᓇᖅᑲᑎᒋᔭᕗᑦ 

ᓄᓇᒥᐅᑕᓪᓚᕆᐅᒃᖢᑕᓗ ᐃᓚᖏᑦ  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒍᖅᐸᕗᑦᑕᐅᖅ ᑕᕆᐅᕐᒥᐅᑕᓂᒃ ᑕᐃᒃᑯᐊ 

ᐃᓚᖃᕐᒫᒃᖢᑕᓗ. ᑕᐃᒃᑯᐊ ᖃᒪᓂᑦᑐᐊᕐᒥᐅᑕᐃᑦ 

ᓇᓗᓇᓐᖏᒻᒪᑕ ᑕᐃᒃᑯᐊ ᓴᕙᖅᑑᒥᐅᑕᑦ, 

ᐅᑯᐃᖅᓴᓕᒻᒥᐅᑕᑦ ᓴᓐᓂᖓᔪᒻᒥᐅᑕᑦ, ᖃᐃᓐᓇᕐᒥᐅᑦ, 

ᐹᓪᓕᕐᒥᐅᑕᓪᓗ ᐊᔭᐅᓐᖏᐅᑕᓪᓗ. 

ᐃᓚᒌᓗᒃᑖᑦᓯᐊᖅᑐᑕ 

ᖃᒪᓂᑦᑐᐊᕐᒥᐅᑕᐅᖏᓐᓇᒥᐊᖅᖢᑕ 

ᓄᓇᒥᐅᑕᓪᓚᕆᐅᒃᖢᑕᓗ.  

 

ᑭᓯᐊᓂ ᑖᑉᓱᒥᖓ ᖁᕕᐊᓱᖃᑕᐅᕗᖓ 

ᓴᖅᑭᑎᑕᐅᕙᓪᓕᐊᓕᕐᒪᑦ ᑖᒻᓇ ᐅᑯᐃᖅᓴᓕᐅᑉ ᑰᖓ. 

ᑕᐃᒃᑯᐊ ᐃᓐᓇᐅᔪᒃ ᐅᑉᓗᒥᒧᑦ ᐅᓂᒃᑳᕈᕐᒪᑎᑦ 

ᑕᐃᒃᑯᐊ ᑕᐃᓐᓇ ᑰᒃ ᐊᖏᔪᑦᑑᒐᒥ ᑕᑭᒻᒫᖅᖢᓂᓗ 

ᐊᓪᓚᓂ ᐊᑎᖃᒻᒫᐸᒃᖢᓂ ᐃᓚᖓᓂ. 

ᐅᐱᕐᖔᓴᕐᕕᒋᔭᐅᕙᓚᐅᖅᓯᒪᔪᑦᑕᐅᖅ 

ᐃᖃᓗᒃᑖᕐᕕᒋᔭᐅᑦᑕᖅᖢᑎᑦ ᑖᑉᑯᐊ ᑭᑎᒃᑲᑦ 

ᑲᓐᖒᔭᖅᑕᓕᒃ ᓇᓗᓇᓐᖏᒻᒪᑎᒃ. 

 

ᐊᒻᒪᓗ ᖃᒪᓂᑦᑐᐊᕐᒥᐅᑕᐃᑦ 

ᐃᓕᑕᕆᔭᐅᕙᓪᓕᐊᓕᕐᒪᑎ ᑖᑉᓱᒥᖓ 

ᐅᔭᕋᑦᑕᕆᐊᒃᑯᓐᓄᑦ ᐊᒻᒪᓗᓗ ᕿᓂᖅᑐᓂᒃ 

ᑕᐃᒃᑯᓂᖓ ᐅᔭᑦᑕᕆᐊᓕᒃᑯᑦ ᕿᓂᖅᑐᑦ. 

ᓇᓗᓇᓐᖏᒻᒪᑦ ᓄᓇᕗᑦ ᑐᓐᖓᕕᖃᕐᒪᑦ ᑖᑉᓱᒥᖓ 

ᐃᓄᐃᑦ ᐱᖅᑯᓯᖓᓂᓪᓗ, ᐃᓄᐃᑦ ᓄᓇᖓᓐᓂᓪᓗ 

ᐃᓕᑕᕆᑦᓯᐊᐸᒃᖢᑎᑦ. ᐆᒃᑑᑎᒋᓗᒋᑦ ᑕᐃᑉᑯᐊ 

ᒥᕐᖑᐃᓯᕐᕕᐅᔪᑦ ᒫᓐᓇ ᓄᓇᕗᑦ ᐃᓗᐊᓃᑦᑐᑦ 

ᐃᓕᑕᕆᔭᐅᑦᓯᐊᐸᒻᒪᑎᒃ. ᑕᓐᓇ ᐃᒪᕗᑦᑕᐅᖅ 

ᐊᖅᑯᑎᒋᔭᐅᖃᑕᐅᒻᒪᑎᑦᑕᐅᖅ 

ᓂᕿᑖᕐᕕᒋᔭᐅᕙᒃᖢᑎᓪᓗ. ᑖᒻᓇ 

ᖃᒪᓂᑦᑐᐊᕐᒥᐅᑕᓂᑦᑕᐅᖅ ᖁᕕᐊᒋᔭᐅᑉᓗᓂ 

ᒪᒃᑯᑦᑐᓂ. 

 

ᐃᓅᓱᑦᑐᓂᒃ ᐅᖃᐅᓯᕆᔭᐅᕙᒃᖢᓂᓗ. ᑖᓐᓇ 

ᐸᕐᓇᐸᓪᓕᐊᓕᕐᒪᑦ ᖁᕕᐊᓱᒃᑐᒍᑦ ᐃᓚᓕᐅᑎᓗᒍ 

ᑕᑉᓱᒥᖓᑦ ᓯᓚᕐᔪᐊᕐᒥᑦ ᑲᓇᑕᒥᑦᑕᐅᖅ 

ᐊᒥᓱᑦᓯᐊᒥᐊᑦ ᖃᒪᓂᑦᑐᐊᕐᒥᐅᑕᐃᑦ 

ᐃᓕᑕᕆᔭᐅᕙᓪᓕᐊᓱᕐᒪᑎᒃ ᓴᓇᐅᒐᕐᓄᑦ ᒥᒃᓵᒍᑦ 

ᐅᔭᕋᖕᓂᒃ ᓴᓇᖑᐊᕙᒃᑐᑦ ᑎᑎᕋᖑᐊᖅᐸᒃᑐᑦ 

ᓂᕕᖓᔪᓕᐅᖅᑕᖅᑐᑦ ᒥᖅᓱᖅᑕᖅᑐᑦ 

ᑎᑎᕋᐅᔭᖑᐊᖅᐸᒃᑐᑦ, ᓇᓂᓗᒃᑖᑦᓯᐊᒥᐊᖅ 

ᐃᓕᑕᕆᔭᐅᕙᓪᓕᐊᓕᓱᕐᒪᑎᒃ ᓄᓇᕗᒥᐅᑕᓂᒃᑕᐅᖅ 

ᐃᓚᖃᒻᒫᖅᖢᑕ ᑖᑉᓱᒥᖓ ᓇᓗᓇᖏᑦᑐᖅ ᖃᒪᓂᑦᑑᑉ  

ᓄᓇᕗᑦᓗᓐᓃᑦ ᐃᓗᐊᓃᕋᓗᒃᑐᑦ ᐃᓗᐊᓃᑦᑐᒥᒃ 

ᕿᑎᐊᓃᒻᒫᖅᖢᓂᓗ. ᖁᕕᐊᒋᔭᐅᖦᖢᓂ ᑖᒃᑯᐊ 

ᐃᓅᓱᒃᑐᑦ ᒪᒃᑯᒃᑐᑦ ᑐᑭᓯᕙᓪᓕᐊᓕᕐᒪᑎᒃ ᖃᓄᖅ 

ᖃᒪᓂᑦᑐᐊᕐᒥᐅᑦᑕᐃᑦ ᓯᕗᓪᓕᕗᑦ 

ᐃᑲᔪᖅᑐᐃᕙᓪᓕᐊᓚᐅᕐᒪᑎᒃ 

ᐱᕈᖅᑎᕙᓪᓕᐊᓕᖅᖢᑎᒃᓗ ᖃᒪᓂᑦᑐᐊᕐᒥᐅᑕᓂᒃ 

ᓴᕆᒪᒋᑦᑎᐊᒥᐊᕈᕋᑉᑎᒃᑯ. 

 

ᖃᒪᓂᑦᑐᐊᕐᒥᐅᑕᐅᔪᒍᑦ ᓄᓇᒥᐅᑕᓪᓚᕆᐅᔪᒍᑦᑕᐅᖅ 

ᐃᒻᒥᓄᑦ ᐅᖃᐅᓯᕐᒥᒃ ᐱᖃᒻᒫᖅᖢᑕᓗ. ᓇᓗᓇᖏᒻᒪᑦ 

ᐃᓅᓯᖅᐳᑦ ᑐᒃᑐᓂᒃᓗ ᐃᖃᓗᖕᓂᒃᓗ 

ᐆᒪᓂᒥᐊᖅᑕᓚᐅᖅᓯᒪᒐᑉᑕ 

ᐊᔪᕐᓇᖅᑐᒃᑰᑦᓯᐊᒥᐊᖅᑕᓚᐅᕋᓗᐊᖅᖢᑕ 

ᐊᓂᒍᐊᓂᓚᐅᖅᓯᒪᖕᒪᑎ ᑕᐃᒃᑯᐊ ᓯᕗᓪᓕᕗᑦ. 

ᐅᒃᑑᑎᒋᒥᐊᕐᓗᒍ ᖃᐅᔨᒪᒐᒪ ᑖᑉᓱᒥᖓ 

ᐃᓐᓇᐅᓕᖅᑐᒥᒃ 16-ᖑᑎᓪᓗᒍ 

ᖃᒪᓂᑦᑐᐊᕐᒧᐊᓕᓚᐅᖅᓯᒪᒐᒥ ᐃᒡᓗᕐᔪᐊᓂ 

ᑕᑯᓐᖓᓚᐅᖅᓯᒪᒐᒥ ᑖᒻᓇ ᐆᒃᑑᑎᒋᒥᐊᓚᐅᖅᐸᕋ 

ᒫᓐᓇᒧᑦ ᐆᒪᒐᒥ ᐃᓚᖃᑦᓯᐊᒥᐊᓕᖅᖢᓂ 

ᐃᓐᖑᑕᖃᑦᓯᐊᒥᐊᓕᖅᖢᓂᓗ 

ᖃᒪᓂᑦᑐᐊᕐᒥᐅᑕᖓᓂᖓᓂᒃᑕᐅᖅ 

ᓴᕆᒪᓱᒻᒫᖅᖢᓂᓗ. 

 

ᓄᓇᕗᒻᒥᐅᑕᐅᒐᓗᐊᖅᖢᑕᑦᑕᐅᖅ ᑕᑉᓱᒥᖓ 

ᓇᓗᓇᐃᖅᓯᒍᐊᓚᐅᖅᑐᖓ ᑖᒻᓇ Back River 

ᐅᒃᑯᒃᓯᒃᓴᓕᐅᑉ ᑰᖓ ᐃᓕᑕᕆᔭᐅᕙᓪᓕᐊᓂᐊᓕᕐᒪᑦ. 

ᓯᕗᓂᒃᓴᖃᑦᑎᐊᓂᐊᕋᑦᑕ ᓇᓗᓇᖏᑦᑐᖅ ᑕᑉᓱᒪ 

ᐃᓕᑕᕆᔭᐅᕙᓪᓕᐊᓂᐊᓕᕐᒪᑦ 

ᒥᓐᖑᐃᖅᓯᕐᕕᖑᖅᑎᑕᐅᕙᓪᓕᐊᓕᖅᐸᑦᑕᐅᖅ ᑰᒃ 

ᑖᒃᑯᓂᖓ Heritage River-ᖑᓂᕋᖅᑕᐅᓯᒪᔪᓂᒃ 

ᖁᕕᐊᒋᔭᐅᑦᓯᐊᒥᐊᕐᓂᐊᕐᒥᖕᒪᑦᑕᐅᖅ 

ᖃᒪᓂᑦᑐᐊᕐᒥᐅᑕᓂᒃ. ᒫᓐᓇᒧᓪᓗᓐᓃᑦ 

ᖁᕕᐊᒋᔭᐅᒐᒥ ᐅᖃᐅᓯᒃᓴᑐᐃᓐᓇᖅ ᑖᒻᓇ. 

ᒪ’ᓇᐅᔪᑎᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᐊᐅᐸᓗᒃᑐᖅ. 

ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇᑦᑕᐅᖅ 

ᓂᑉᓕᐅᑎᒋᔪᒪᖃᐅᒐᒃᑯᑦ ᐊᒻᒪᓗ ᖁᔭᓐᓇᒦᕈᒪᓪᓗᒍ  

ᒥᓂᔅᑕ. ᑕᐃᒪ ᐅᐱᕐᖔᖅ ᖃᖓᐃᓐᓇ ᑲᑎᒐᑦᑕ 

ᐅᑭᐊᒃᓴᔮᖅ ᑖᒃᑯᐊ ᑲᑎᒪᔨᕋᓛᖑᑎᓪᓗᑕ ᑖᓐᓇ 

ᐅᖃᐅᓯᕆᐱᓪᓚᓚᐅᖅᖢᒍ ᐃᓄᒃᑎᑐᑦ ᐊᑎᖃᓚᐅᖏᒻᒪᑦ 

Heritage Centre-ᖑᖅᐸᓪᓕᐊᓂᖓ Heritage River 

System. ᑕᐃᒃᑯᓇᖔᕐᓗᓂ ᐃᓕᑕᕆᔭᐅᖁᓪᓗᒍ Back 

River, Back River-ᑐᐃᓐᓈᖃᑦᑕᓚᐅᕐᒪᔾᔪᒃ. ᐊᒥᓱᑦ 

ᑕᐃᒃᑯᐊ ᑐᓴᐅᒪᓗᐊᕋᔭᖅᑐᒃᓴᐅᖏᒻᒪᑕ Back River 

ᑭᓯᐊᓂ ᖃᒪᓂᑦᑐᐊᕐᒥᐅᓄᑦ ᐃᓚᖏᓐᓂᒃ ᐊᒥᓱᑦ 

ᖃᐅᔨᒪᓪᓚᕆᖕᒪᑕ ᑕᑉᐸᒃᓱᒥᖓ ᐃᓄᒃᑎᑐᑦ ᐊᑎᖃᖅᐸᑦ 

ᐱᐅᒋᓚᐅᕋᑦᑎᒍ ᐃᓛ ᐱᐅᒋᓚᐅᕋᒃᑯ. 

 

ᐃᒃᓯᕙᐅᑖᖅ, ᐅᓇ ᐱᔾᔪᑎᓪᓗᒍ 

ᓂᑉᓕᕈᑎᒋᓗᐊᓚᐅᖅᑕᕋ ᑕᐃᓐᓇ George Back, 

Captain George Back ᐊᑎᕆᖕᒪᒍ Back River. 

ᑕᑉᐱᑯᖓ ᑕᐃᓐᓇ ᑕᓯᐊᓗᒡᓕ Garry River 

ᓴᓐᓂᖓᔪᕐᒥᒃ ᐊᑎᖃᕐᒪᑦ ᑕᑭᔪᕐᔪᐊᖑᖕᒪᑦ ᓴᓐᓂᖓᔫᑉ 

ᑰᖓᓚᐅᔭᐅᖃᑦᑕᕆᓪᓗᓂ ᐃᓚᖓ. ᑖᓐᓇ ᐅᒃᑯᓯᒃᓴᓕᒃ 

ᑕᑲᓐᓇ ᑕᕆᐅᖅᐸᓯᖕᒦᓐᓂᖅᓴᖅ ᐅᒃᑯᓯᒃᓴᓕᖕᒥ 

ᑕᐃᔭᐅᖃᑦᑕᓚᐅᖅᑐᖅ ᑕᐃᒪᓐᓇ ᓈᒻᒪᒋᔭᐅᒃᐸᑦ 

ᖃᓄᐃᒋᖏᑦᑎᐊᖅᑕᕋ ᐃᓄᒃᑎᑐᑦ 

ᐊᑎᖃᖁᓪᓚᕆᓚᐅᖅᑕᕋ. ᐱᔾᔪᑎᒋᓗᐊᖅᖢᒍ ᑕᐃᓐᓇ 

George Back ᐃᒻᒪᖃ ᓯᑕᒪᐃᖅᖢᓂ 

ᑕᒃᐸᐅᖓᕆᐊᕐᓂᑰᖕᒪᑦ ᐅᑭᐅᖅᑕᖅᑐᒥ 

ᖃᐅᔨᓴᕆᐊᖅᑎᓄᑦ ᑲᐱᑕᖓ, ᓲ ᔮᓐ ᐱᖃᑎᒋᓪᓗᒍ 

First time. 1819 ᑕᐃᒃᑯᐊ Coppermine River-

ᑰᖅᖢᑎᒃ ᑕᐃᒃᑯᐊ ᐱᓱᒃᑐᐊᓗᓕᕐᒪᑕ ᑕᐃᑯᖓ 

Akaicho ᐱᐅᓕᓂᑯᒋᖕᒪᒋᑦ ᐃᓄᖕᒥᒡᓗ 

ᑭᕙᓪᓕᕐᒥᐅᑕᕐᒥᒃ ᒪᕐᕉᖕᓂᒃ ᐃᓚᖃᓚᐅᖅᓯᒪᓪᓗᑎᒃ 

ᑐᒡᓕᐊᓂᒃ. 

 

ᐊᒻᒪ ᑕᒃᐸᐅᖓ ᑕᐃᒪ ᖃᐅᔨᒋᐊᓕᕐᒥᒐᒥᒃ ᓱᓕ 

ᑲᓇᑕᒃᑰᖅᖢᑎᒃ ᓱᓕ, McKenzie-ᑯᑦ Yukon-ᑯᑦ 

ᑕᐅᕗᖓ ᐊᓛᔅᑲᒧᑦ ᑎᑭᐅᑎᒐᓱᒃᖢᑎᒃ Barrow 

ᖃᓂᒋᔮᓄᑦ ᓄᓇᖑᐊᓕᐅᖅᓯᒪᖏᒻᒪᑦ, ᓯᑯᒧᑦ ᐊᔪᕋᒥᒃ 

ᑕᐃᒃᑯᐊ ᐃᓅᖕᓂᒃ ᒪᕐᕉᖕᓂᒃ ᐱᖃᑎᖃᓚᐅᕐᒥᔪᑦ 

ᓯᕗᓪᓕᕐᒥ ᐃᓚᒋᓚᐅᖅᓯᒪᔭᓂ ᑕᐃᓐᓇ ᑭᕙᓪᓕᕐᒥᐅᑕᖅ 

ᐊᕐᕕᐊᒥᐅᑦ ᖃᐅᔨᒪᒐᔭᖅᑕᖓ ᐊᑎᖃᖅᑎᑕᐅᓚᐅᖅᑐᖅ 

ᑭᓇᐃᓐᓇ? ᐱᖃᑖ ᑕᐃᖕᓇ ᐅᖃᖅᑳᕐᓚᒍ ᐅᓕᑉᐸᖅ 

ᑕᑉᐸᐅᖓ ᐊᓛᔅᑲᒨᖃᑕᐅᓚᐅᖅᑐᖅ ᑕᐃᒃᑯᐊ 

ᐅᓕᑉᐸᒃᑯᑦ ᐊᑎᖓᑦ. ᑖᓐᓇ ᐱᖃᑖ 

ᑕᑕᓐᓄᐊᓚᖃᑦᑕᓚᐅᖅᑕᖏᑦ ᐃᓚᖓᑦ 

ᑐᑕᓐᓄᐊᖑᓇᓱᒋᔭᐅᖃᑦᑕᖅᖢᓂ Balai-

ᓚᖃᑦᑕᓚᐅᕐᒪᔾᔪᒃ  ᑕᑕᓐᓄᐊᖅ. ᑕᐃᒪ ᑕᐃᒃᑯᐊ 

ᐃᓄᐃᑦ ᐃᓚᒋᔭᐅᑦᑕᓚᐅᖅᑑᒃ ᐊᒻᒪ ᐃᓛᒃᑰᓕᖅᖢᓂ 

George Back ᐃᓚᐅᓚᐅᖅᑐᖅ ᒪᕐᕈᐊᑎᖅᑐᓂ, 

ᑐᖏᓕᕆᔭᐅᓪᓗᓂ ᔮᓐ ᕗᕋᐃᓐᓕᒧᑦ. ᑕᐃᒪᓕ ᐃᒻᒥᓂᒃ 

Exploring-ᓚᐅᖅᑐᖅ 1836-ᒥ ᑕᐃᑰᓇ Great Slave 

ᓇᓂᓪᓗᓂᐅᒃ ᑕᕆᐅᒧᑦ ᑎᑭᐅᑎᓯᒪᖕᒪᑦ George 

Back  

ᐊᖓᔪᖅᑲᐅᓂᖃᖅᑐᓂ ᐃᓚᒋᓪᓗᓂᒋᑦ. ᑭᓯᐊᓂ ᐅᓇ 

ᐊᑎᖃᖁᔾᔪᑎᒋᓚᐅᖅᑕᕋ. 
 

ᑕᕆᐅᒦᓕᖅᖢᑎᒃ ᐊᓄᕆᐊᓗᖕᒧᑦ ᐱᓱᒃᑲᒥᒃ ᑕᐅᖕᓇ 

ᑕᕆᐅᒥᖔᖅ Jane Franklin River ᐅᐊᓐᓇᖓᓄᑦ. 

ᑕᐃᑰᓈᖅᖢᑎᒃ ᐃᖅᑲᓇᐃᔭᖅᑎᖏᑦ ᐱᓱᔪᒃᖢᑎᒃ 

ᐃᓄᖕᓄᑦ ᑎᑭᑳᓪᓚᒃᑐᐊᓗᒐᒥᒃ ᐃᖃᓗᒐᓱᒃᑐᓄᑦ 

ᖁᐊᖅᓵᖅᑐᐊᓗᓪᓗᑎᒃ ᐃᓄᖁᑎᖏᑦ George Back 

ᑐᖂᑦᑎᓚᐅᖅᑐᑦ ᐃᓄᖕᓂᒃ ᓯᑕᒪᓂᒃ. 
 

ᐃᓄᖕᓂᒃ ᑐᖂᑦᑎᖕᒪᑕ ᐊ’ᐋᖑᔪᒃᓴᐅᓚᐅᖅᑐᖅ ᐃᓚᒌᒃ 

ᓄᑕᕋᕇᑯᓗᐃᑦ ᖁᑭᖅᑕᐅᔪᑦ. George Back 

ᐅᖃᐅᑎᔭᐅᖏᑕᐃᓐᓇᖅᑐᖅ. ᑯᐃᓐ ᓄᓇᖓᓐᓄᑦ 

ᑭᓯᐊᓂ ᐅᑎᖅᓯᒪᓕᖅᖢᑎᒃ ᐅᖃᐅᑎᔭᐅᓚᐅᖅᑐᖅ. 

ᑕᐃᒪᓐᓇᐃᓇᔭᓗ ᐃᓄᒃ George Back-ᑐᐃᓐᓇᕐᒥᒃ 

ᐊᑎᖃᖃᑦ ᓈᒻᒪᒃᑑᔭᓚᐅᖏᒻᒪᑦ. ᑕᐅᓄᖓᓗ 

ᐅᑭᐅᖅᑕᖅᑑᑉ ᓯᔾᔭᖓᓅᓐᖓᐅᓪᓗᓂ 

ᐊᓕᐊᓇᐃᑦᑐᒻᒪᕆᐊᓗᔮᖅᖢᓂ. 
 

ᐊᓪᓚᕝᕕᖓᑦ ᐱᓯᒪᒐᒃᑯ ᐅᖃᕈᓐᓇᖅᑕᕋ 

ᐅᕙᑦᑎᓐᓃᑦᑐᖅ George Back. ᑕᐅᓄᖓ 

ᑕᕆᐅᒧᖓᐅᕙᓪᓕᐊᓪᓗᑎᒃ ᐃᓄᖕᓂᒃ 

ᑲᑎᓯᖃᑦᑕᖅᖢᑎᒃ ᑎᒎᑎᔭᐅᖃᑦᑕᖅᖢᓂ ᓴᓐᓂᖓᔪᕐᒥ 

ᑲᔾᔮᕐᓇᖅᑐᒻᒪᕆᐊᓗᒃ ᑐᒃᑐᓂᒃᓗ 

ᓂᕿᑖᖅᑎᑕᐅᖃᑦᑕᖅᖢᑎᒃ ᑕᐅᓄᖓᕋᒥᒃ, ᐅᑎᓕᕋᒥᒃ 

ᑲᑎᓯᓚᐅᖏᑦᑐᑦ ᐃᓄᖕᒥᒃ ᐊᑕᐅᓯᕐᒥᒃᓗᓐᓃᑦ. 

ᐃᓱᒪᓚᐅᖅᑐᖅ ᓱᔪᒃᑭᐊᖏᒃᑯᐊ. ᑕᑉᐸᐅᑲᐅᒐᓗᐊᕉᖅ 

ᑭᓐᖓᐅᑉ ᖄᖓᓂ. ᖃᐅᔨᓕᓚᐅᖅᑕᕗᑦ ᑕᐃᑲᓂ 

ᓇᓗᓇᐃᔭᐅᑎᖓᓂ ᑎᑎᕋᖅᓯᒪᔪᑦ ᑕᐃᒃᑯᐊ 

ᐅᖃᓕᕐᓂᕐᒪᑕ ᓯᐊᓛᖏᑦ ᑐᖂᑦᑎᓚᐅᖅᓯᒪᓐᓂᕐᒪᑕ 

ᑕᐃᒃᑯᐊ ᓇᓗᓇᐃᖅᓯᕗᑦ ᐅᖃᓕᒫᖅᓯᒪᖂᓕᕐᒪᒍᑦ 

David Montieth ᓴᕆᒪᒋᑦᑎᐊᖅᑕᕋ 

ᖁᔭᓐᓇᒦᕈᒪᓪᓗᒋᓪᓗ ᑖᒃᑯᐊ ᐊᓪᓚᑦᑕᐅᓯᒪᖃᑕᐅᖕᒪᑦ 

ᑕᐃᒃᑯᐊ ᐃᓅᓯᓕᒫᖅ ᐃᓚᖏᑦ 

ᐋᓐᓂᐊᖅᑕᓚᐅᖅᑐᒃᓴᐅᖕᒪᑕ. 
 

ᓂᑉᓕᕈᑎᒋᓗᐊᖅᑕᕋ ᑕᐃᒪᓐᓇ ᑕᒪᒃᑯᐊ 

ᒪᒥᑎᕈᑎᒋᕙᓪᓕᐊᒋᐊᖃᕋᑦᑎᒍᑦ ᓲᕐᓗᑦᑕᐅᖅ 

ᑲᑎᒪᔨᐅᖃᑎᒐ ᑕᒡᕙᓂ ᖁᕐᓗᖅᑑᑉ ᓄᓇᖓᓂ 

ᑕᐃᒪᓐᓇᑦᑕᐅᖅ ᖃᐱᓚᓇᖅᑐᒧᑦ ᐱᔭᐅᔪᖃᕐᓂᑰᖕᒥᖕᒪᑦ 

ᐊᖏᔪᐊᓗᖕᒥᒃ, ᑕᐃᖕᓇ ᓂᑉᓕᔾᔪᑎᒋᔭᕋ. ᑕᕝᕘᓇᐃᓐᓇ 

ᓴᕆᒪᒋᓪᓗᒍᓗ ᒥᓂᔅᑕ ᑖᓐᓇ ᐃᓕᑕᕆᕙᓪᓕᐊᒐᔅᓯᐅᒃ 

ᐃᓄᒃᑎᑐᑦ ᐊᑎᖃᕆᐊᖃᕐᓂᖓᓂᒃ. ᐃᑲᔪᖅᓱᕐᓂᐊᖅᑕᕋ 

ᑖᓐᓇ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᑰᓕ. 

ᖁᔭᓐᓇᒦᒃᓗ ᑐᓴᐅᒪᖏᑕᑦᑎᓐᓂᒃ 

ᑐᓴᖅᑎᑉᐹᓪᓕᕋᑦᑎᒍᑦᑕᐅᖅ. ᒫᓐᓇ ᐊᐱᖅᑯᑎᖃᖏᓐᓇᒪ 

ᐅᕗᖓᑦᑎᐊᒻᒪᕆᓚᐅᖅᑕᐃ ᒪᒃᐱᖅᑐᕋᖓ ᔨ-3 

ᖃᓪᓗᓈᑎᑐᑦ ᐃᓄᒃᑎᑐᑦ ᓂ-3 ᑖᓐᓇ 

ᐱᓕᕆᐊᕆᓚᐅᕐᓚᕗᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᐅᑉ  

ᓇᐃᓈᕈᑎᖓ ᐱᓕᕆᐊᒃᓴᓂᒃ ᐊᐅᓚᑦᑎᓂᖅ. ᑲᑎᖦᖢᒋᑦ 

ᐊᑭᑐᔫᑎᑦ ᐊᑭᓕᖅᓱᕆᐊᓖᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᐃ, ᖁᔭᓐᓇᒦᒃ ᐅᓇ ᑰᒑᕐᔪᑉᒎᖅ 

ᒥᖑᐃᖅᓯᕕᒃᓴᖓ ᑕᐃᓐᓇᐅᔭᕆᐊᒃᓴᖅ ᐊᐱᕆᔪᒪᔪᖓ 

ᒥᖑᐃᖅᓯᕕᒃᓴᒥ ᕿᓂᖅᑎᓪᓗᒋᑦ ᐅᖃᐅᑎᔭᐅᓚᐅᕋᑦᑕ 

ᑖᕙᓂᒎᖅ ᐅᔭᕋᒃᓯᐅᕐᒪᑕ ᓚᐃᓴᖓᒎᖅ ᓱᓕ 

ᓄᖑᓯᒪᖏᒻᒪᑦ ᓄᖑᑉᐹᖒᖅ ᑕᐃᒪ 

ᒥᖑᐃᖅᓯᕕᖑᖅᑎᑕᐅᔪᒫᖅᐳᖅ ᑖᒻᓇᓗᑭᐊᖅ 

ᐅᓇᓗᑭᐊᖅ ᐊᓯᐊ? ᑯᒑᕐᔪᖕᒥ ᒥᖑᐃᖅᓯᕕᒃᓴᖅ 

ᐅᖃᐅᓯᐅᓯᒪᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑕᕝᕙᓂ ᑎᑎᖅᓯᒪᖏᑦᑑᒐᓗᐊᖅ 

ᒫᓐᓇᐅᔪᒥ ᑭᓯᐊᓂ ᑖᓐᓇ ᐊᑐᖅᑐᒃᓴᓄᑦ 

ᑭᖑᕙᕆᐊᖅᓯᒪᔫᓪᓗᓃᓛᒃ ᓱᓕ ᐊᑕᔪᖅ. ᑕᕝᕙᓂ 

ᑕᑯᖏᑕᕋᓗᐊᓯᓱᓕ ᑖᓐᓇ ᖁᔭᓈᖅᓯᒪᖏᑦᑐᖅ 

ᓄᒃᑎᑐᐃᓐᓇᖅᓯᒪᔪᖅ ᐊᕐᕌᒍᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᓐᓂᒃ 

ᐅᒡᒍᐊᕐᓇᖅᓯᖃᑦᑕᖅᑐᐊᓗᖕᒪᑦ ᐊᓕᓚᔪᒃᑯᑦ 

ᑕᑯᒃᓴᐅᓚᐅᖅᖢᓂ ᑕᑯᒃᓴᐅᔪᓐᓃᕌᖓᒥᒃ ᐅᓇ J-4-

ᒦᑦᑐᖅ ᓇᐅᔮᓄᑦ ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖓᑦ 

ᐲᖅᑕᐅᓂᐊᖏᒃᑲᓗᐊᖅᐳᖃᐃ ᑖᓐᓇ ᓂᕆᐅᖕᓇᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᖅ 41 ᖄᖏᑐᐊᖅᐸᑦ 

ᑖᒃᑯᐊ ᐃᓚᓐᖓᖅᑕᐅᖏᓪᓗᑎᒃ ᐲᖅᑕᐅᔾᔮᖏᑦᑐᖅ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᓂᓐᖓᖅ. 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᒪᓕᒐᓕᐅᖅᑎᖃᑎᒃᑲ ᐃᑲᔪᖅᑎᒋᔪᒪᕙᒃᑲ, ᖁᔭᓐᓇᒦᒃ. 

ᑕᐃᒪᑐᐊᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓂᓐᖓᖅ. ᒥᔅᑕ 

ᓂᓐᖓᖅ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑕᕝᕙᓂ 

ᐅᖃᐅᓯᖃᕐᕕᒋᖅᑲᐅᔭᕐᓂᒃ 

ᐊᐱᖅᑯᑎᖃᕐᓂᐊᕐᓂᕋᖅᑲᐅᒐᒪ. ᒪᑯᐊ 

ᓂᕆᐅᓐᓃᖅᑲᐅᔪᑦ ᓇᓗᓇᐃᖅᓯᒪᔭᑎᑦ ᐃᖏᕐᕋᔾᔪᑕᐅᔪᑦ. 

ᐅᓇ ᑐᑭᓯᔪᒪᔭᕋ ᖃᓄᐃᑦᑐᑐᐃᓐᓇᐃᑦ ᐃᖏᕋᔾᔪᑏᑦ 

ᐊᕐᕌᒍᖃᑦᑎᑕᐅᓲᖑᒻᒪᑕ ᐱᓯᒪᔭᐅᔪᓐᓇᕐᓗᓂ ᖃᓄᑎᒋ 

ᐃᓛᒃᑰᑎᓪᓗᒌ ᓇᓗᓇᐃᑦᑐᕈᓐᓇᖅᑭᒋᑦ ᐅᒥᐊᖑᒍᓂ 

ᑎᓴᒪᓕᐅᒍᓂ ᒪᑯᐊ ᓯᑭᑑᑦ ᐊᐳᑎᓯᐅᑕᐅᒍᓂ 

ᓯᑭᑑᖑᒍᓂ. ᑕᒪᒃᑯᐊ ᖃᓄᑎᒋ ᐃᓅᓯᖃᑦᑎᑕᐅᒻᒪᑕ. 

ᐃᒫᖃᐃ ᖃᓪᓗᓇᐅᔭᕋᓗᐊᕐᓗᓂᐅᓐᓃᑦ 

ᐃᓄᒃᑎᑑᕋᓗᐊᑦᑐᑕ ᐃᓛᓐᓂ ᖃᓪᓗᓇᐅᔭᑉᐸᓕᕋᑦᑕ. 

ᖃᓪᓗᓇᐅᔭᕋᓗᐊᓪᓗᓂᐅᓐᓃᑦ ᑐᑭᓯᔭᐅᓂᐊᕐᖓᑦ. 

ᖃᓄᑎᒋ ᐃᓅᓯᖃᑦᑎᑕᐅᓲᖑᒻᒪᖔᑕ ᐱᖁᑎᐅᔪᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᒃᑯᐊ ᐃᓅᓯᒃᓴᖏᑦ ᐱᖁᑏᑦ 

ᐃᒪᐃᑦᑑᕗᑦ ᑕᒪᒃᑯᓄᖓ ᓯᑭᑑᓄᑦ ᐊᐳᑎᓄᑦ 

ᐃᖏᕐᕋᓯᐅᓄᑦ, ᐱᖓᓱᑦ ᐊᕐᕌᒍᑦ, ᑎᓴᒪᓃᑦ ᑎᓴᒪᓄᑦ 

ᐊᕐᕋᒍᓄᑦ, ᐅᒥᐊᑦ 15-ᓄᑦ ᐊᕐᕌᒍᓄᑦ, ᐅᒥᐊᑦ 

ᐊᐅᓚᐅᑎᖏᑦ ᑕᓪᓕᒪᓄᑦ ᐊᕐᕌᒍᓄᑦ ᐊᒻᒪ ᓄᓇᓯᐅᑏᑦ 

ᑕᔭᓄᑦ ᐊᕐᕌᒍᓄᑦ, ᑕᒪᒃᑯᐊ ᑕᐃᒫ ᐊᕐᕌᒍᖏᑦ 

ᐋᖅᑭᒃᓱᖅᓯᒪᔪᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐅᓲᑖᐱ. 

 

ᐅᓲᑖᐱᒃ: ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᑭᐅᒐᕕᓐᖓ 

ᑐᑭᓯᔪᒪᔭᓐᓂᒃ. ᑕᕝᕙᓂ ᐊᕕᖅᑐᖅᓯᒪᓗᒋᑦ 

ᖃᐃᑕᐅᓐᖏᒻᒪᑕ ᑖᒃᑯᐊ ᓄᓇᐃᑦ, ᓄᓇᐃᑦ ᐅᑯᓂᖓ 

ᐱᓂᐊᖅᑑᓚᓯᒪᓐᖏᒻᒪ ᐅᖃᑎᒋᕋᑖᑦᑕᓐᓂ ᐊᐱᖅᑯ, 

ᐃᓛᒃ ᐅᕙᖓᐃᓛᒃ ᐊᐱᖅᑯᑎᒋᕋᑖᓐᓂ ᓯᑭᑑᒃᑯᑦ, 

ᐅᒥᐊᑦ ᑎᓴᒪᓖᑦ ᑕᒪᒃᑯᐊ ᐊᕐᕌᒍᖏᑦ ᓄᓇᓖᑦ 

ᐱᓯᒪᔭᖏᑦ ᓄᓇᓖᑦ ᓱᓇᒃᑯᑖᖁᑎᒋ ᐊᕐᕌᒍᖏᑦ 

ᓈᒻᒪᔅᓯᔪᖃᓐᖏᒻᒪᑖ ᑕᕝᕙᓂ ᑎᑎᖅᓯᒪᓐᓂᖏᓚᑦ 

ᑕᐃᒫᒃ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ, ᒥᓂᔅᑕ 

ᐋᕆᐊᒃ. 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᒃᑯᐊ ᐊᕕᒃᑐᖅᓯᒪᓂᖏᑦ 

ᐅᖃᐅᓯᕆᓯᒪᑐᐃᓐᓇᑐᒋᑦ ᑖᒃᑯᐊ 

ᓇᓕᐊᓐᓅᓂᐊᕐᒪᖔᑕ ᐅᖃᓪᓚᕆᒃᓯᒪᓐᖏᑦᑐᖅ 

ᐅᖃᓪᓚᕆᒃᓯᒪᓐᖏᑦᑐᒍ, ᐊᕕᒃᑐᖅᓯᒪᓂᖏᑦ 

ᑭᓱᑖᕐᓂᐊᕐᒪᖔᑕ ᓇᓕᐊᑦ ᐱᔭᕆᐊᖃᕐᒪᖔᑕ 

ᓇᓗᓇᐃᔭᖅᓯᒪᑐᐃᓐᓇᑦᑐᑦ ᒫᓐᓇ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᒃᓯᕙᐅᑖᖅ ᐊᑐᕈᒫᖅᑐᓂ ᓴᓂᑭᓗᐊᕐᒧᑦ 

ᐊᑐᕈᒫᖅᑐᓂ ᐱᑕᖃᕐᒪᑦ ᓯᕗᓂᑦᑎᖕᓂ $350,000-

ᓂᒃ ᐊᑐᖅᑐᒥᒦᑦ ᐱᕙᓪᓕᐊᑎ....ᒥᕐᖑᐃᖅᓯᕐᕕᒻᒧᑦ 

ᐊᒻᒪᓗᑦᑕᐅ $150,000-ᓂᒃ ᐱᔪᒪᒋᓪᓗᑎᒃ, 

ᒥᓂᔅᑕᐅᖅᑲᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᖓᓕᕐᒪᖔᑦ ᑕᒪᓐᓇ ᐱᕙᓪᓕᐊᑎᑕᐅᓂᖓ 

ᒥᕐᖑᐃᓯᕐᕕᒃᓴᖅ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ, ᒥᓂᒡᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᓐᓇ ᐱᔪᓐᓇᖅᑎᒃᑯᕕᐅᒃ 

ᑕᓕᖅᐱᑦᑎᓂᒃ ᑕᐃᕙᑦ ᒫᓐᑏᑦ ᑕᒪᑐᒥᖓ 

ᓇᓗᓇᐃᔭᐃᒃᑲᓐᓂᓇ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᑏᑦ. 

 

ᒫᓐᑏᑦ: ᖁᔭᓐᓇᒦᒃ ᐊᓕᐊᓇᐃᒍᓱᒃᑐᐊ ᐅᖃᕆᐊᒃᓴᖅ 

ᖃᐅᔨᓴᓯᒪᓕᕋᑦᑕ ᓴᓂᑭᓗᐊᕐᒥ ᐃᖅᑲᓇᐃᖅᑕᐅᓯᒪᔪᑦ 

ᖃᐅᔨᓴᕈᑎᐅᔪᑦ ᑕᐃᓐᓇ. ᐃᒻᒪᖃ 2010-ᒥ 

ᐱᒋᐊᓚᐅᖅᓯᒪᔪᒍᑦ 2010-ᖑᑎᓪᓗᒍ ᓯᕗᓪᓕᖅᐹᒥ 

ᑕᐃᑲᓂ ᐃᓕᓐᓂᐊᖅᓯᓐᓈᑦ 

ᑲᑎᒪᑎᑦᑎᖃᑦᑕᓚᐅᖅᑐᒍᑦ ᖃᓄᖅ ᒥᕐᖑᐃᖅᓯᕐᕖᑦ 

ᐱᓕᕆᔭᐅᓲᖑᒻᒪᖔᑕ ᐊᒻᒪᓗᑦᑕᐅᖅ ᓄᓇᓕᓐᓂᑦ 

ᑐᓴᕋᓱᒃᑲᓐᓂᓚᐅᖅᑐᒍᑦ ᖃᓄᖅ 

ᑮᓇᐅᔭᓕᐅᕈᑕᐅᔪᓐᓇᕐᒪᖔᑦ ᒥᕐᖑᐃᖅᓯᕐᕕᒃ. 

ᓴᓂᑭᓗᐊᖅ ᑕᐃᒃᑯᐊ 

ᓯᐊᕐᒪᖅᑎᕆᕝᕕᐅᓯᒪᓐᖏᒻᒥᒻᒪᑦ ᑕᐃᒃᑯᐊ  

ᐊᑭᑐᔪᖅᑐᕈᑎᒃᓴᓂᒃ ᐱᓕᕆᐊᖃᖅᑎᓪᓗᑕ 

ᑲᒪᒋᔪᒪᓚᐅᕋᑦᑕ ᑕᐃᒃᑯᓂᖓ ᓄᓇᓕᓐᓂᑦ 

ᓯᐊᕐᒪᖅᑎᕆᕝᕕᐅᓯᒪᓐᖏᑦᑐᓄᑦ ᓴᓂᑭᓗᐊᖅ 

ᐱᖃᓯᐅᑎᓪᓗᒍ. 

 

ᐊᕐᕌᒍᑦ ᐊᒥᓱᑲᓪᓚᐃᑦ ᐊᓂᒍᖅᓯᒪᓕᖅᑐᑦ 

ᖃᐅᔨᓴᐃᕈᓘᔭᖃᑦᑕᖅᓯᒪᒐᑦᑕ ᑭᒡᓕᖏᓐᓂᑦ 

ᒥᕐᖑᐃᖅᓯᕐᕕᐅᑉ ᓴᓂᑭᓗᐊᕐᒥᓗ ᑭᓪᓕᒃᓴᖏᓐᓂᑦ 

ᐋᖅᑭᒃᓯᓯᒪᓕᖅᑐᑕ ᒥᕐᖑᐃᖅᓯᕐᕕᒃᓴᐃᑦ ᑕᐃᒃᑯᐊ 

ᐅᔭᕋᒃᓴᖅᓯᐅᕐᕕᐅᕈᓘᔭᖃᑦᑕᕐᒪᑕ ᑕᐅᓇᓂ ᑭᓪᓕᖏᑦ 

ᐋᖅᑭᒃᑲᓐᓂᖅᑕᐅᓯᒪᓕᖅᑐᑦ. ᑭᓯᐊᓂ ᖁᕕᐊᓱᑦᑐᖓ 

ᐊᖏᖃᑎᒌᑉᐸᓪᓚᐃᓕᖅᑐᒍᑦ ᓄᓇᓕᒻᒧᑦ 

ᒥᕐᖑᐃᖅᓯᕐᕕᒃᓴᐅᓂᐊᖅᑐᒧᑦ ᓴᓂᑭᓗᐊᕐᒥ 

ᑲᑖᑦᑎᒻᒧᑦ ᑎᑭᓪᓗᒍ. 

 

ᐊᒻᒪᓗᑦᑕᐅᖅ ᖁᕕᐊᓱᑦᑎᐊᖅᑐᒍᑦ ᒥᕐᖑᐃᖅᓯᕐᕕᒻᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖃᕐᒪᑕ 

ᓄᓇᓕᓐᓃᑦᑐᓂᑦ ᐊᔪᓐᖏᑦᑎᐊᖅᑐᓂᒃ ᒫᓐᓇ 

ᐃᖅᑲᓇᐃᖅᑕᐅᓯᒪᓕᖅᑐᖅ 

ᖃᐅᔨᓴᖁᑎᒋᖃᑦᑕᖅᑕᕗᑦ. ᖃᐅᔨᓴᐃᔪᓪᓗ 

ᖃᐅᔨᓴᐃᓂᕐᒥᒃ ᒐᕙᒪᒃᑯᓐᓄᑦ ᑐᓂᐅᖅᑲᓕᖅᑕᕗᑦ 

ᐃᓱᒫᓘᑎᖃᓐᖏᒃᑲᓗᐊᕐᒪᖔᑕ ᒐᕙᒪᒃᑯᑦ 

ᐱᓕᕆᕕᒋᔭᖏᑦ. ᐃᒻᒪᖃ ᒥᓂᑕᐃᑦ ᑲᑎᒪᔨᖏᓐᓄᑦ 

ᑐᓂᔭᐅᓛᖅᑐᖅ ᐃᓱᒪᔅᓴᖅᓯᐅᕈᑕᐅᔪᒫᕐᒪᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫᓐᑏᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 

ᖁᔭᓐᓇᒦᕈᒪᔭᕋ. ᒥᔅᑕ ᒫ ᑭᐅᖁᖅᑲᐅᔭᕋᓗᐊᕋ 

ᐱᔾᔪᑎᒋᓪᓗᒍ ᒥᔅᑕ ᒫᓐᑏᑦ 

ᓴᓂᑭᓗᐊᕐᒥᐅᑕᐅᓚᐅᖅᓯᒪᒻᒪᑦ ᑕᐃᒃᓱᒪᓂᑐᖄᓗᒃ 

ᐊᓕᐊᓇᐃᑦ ᑕᑯᔭᐅᖁᑐᐃᓐᓇᕐᒧᑦ 

ᓴᓂᑭᓗᐊᕐᒥᐅᑕᓄᑦ ᑭᐅᖁᖅᑲᐅᔭᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᔭᕇᖅᐲᑦ,  

ᒥᔅᑕ ᕋᒻᐴᑦ. 5-ᒥᓂᔅ ᑕᑯᔭᐅᑲᐃᓐᓇᖁᔭᕋ ᒥᔅᑕ 

ᒫᓐᑏᑦ. ᒥᔅᑕ ᐊᐅᐸᓗᒃᑯᖅ.  

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓗᐊᓂ ᑖᒃᑯᐊ ᓇᓗᓇᐃᖅᓱᖅᓯᒪᔪᑦ ᖃᒪᓂᑦᑐᐊᖅ 

ᑕᕝᕙᓃᒻᒥᒻᒪᑦ. ᑖᓐᓇ ᓴᕐᕙᖅᑑᕐᒥ ᐊᒻᒪᓗᑦᑕᐅᖅ 

ᐱᑕᖅᑕᐃᓕᕕᒻᒥ ᑰ ᐊᑐᖅᑕᐅᖃᑦᑕᖅᑐᑐᖃᐃᑦ 

ᐱᕙᓪᓕᐊᑎᑕᐅᓂᖏᓐᓄᑦ $80,000 ᑖᓐᓇ 

ᑲᔪᓰᓐᓇᕐᓂᐊᖅᑳ ᐱᓕᕆᐊᒃᓴᖅ ᐱᓕᕆᔭᐅᔪᓄᑦ 

ᐅᕝᕙᓘᓐᓃᑦ ᑕᐃᑲᓂ ᐅᒃᑯᓯᒃᓴᓕᐅᑉ ᑰᖓᓂ 

ᐱᖃᓯᐅᔾᔨᓯᒪᕚ ᐊᑭᑐᔪᖅᑐᕈᑎᒃᓴᓂᑦ ᖃᖓ 

ᑕᑯᓛᖅᐱᑎᒍᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᓱᓕ ᑕᐃᕕᑦ ᒫᓐᑏᒧᑦ 

ᑭᐅᔭᐅᖁᓂᐊᖅᑕᕋ ᐅᕝᕙᓗᑭᐊᖅ 

ᖃᒪᓂᑦᑐᐊᕐᒦᓚᐅᖅᓯᒪᓐᖏᓚᖅ 

ᐃᓕᓴᕆᔭᐅᔾᔮᓐᖏᓚᖅ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒫᓐᑏᑦ, 

ᐃᕝᕕᑦᑕᐃᒪ ᓱᓕ.  

 

ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑮᓇᐅᔭᒃᑯᖁᑎᒃᓴᖃᖅᑐᒍᑦ ᐱᑕᖅᑕᐃᓕᕝᕕᐅᑉ 

ᐊᒻᒪᓗ ᓴᕐᕙᖅᑑᑉ ᑰᖓᓄᑦ 

ᐊᑐᖅᑕᐅᖃᑦᑕᖅᑐᑐᖃᐃᑦ ᐱᕙᓪᓕᐊᓂᖓᓄᑦ. ᒫᓐᓇ 

ᓯᕗᒧᐊᒍᓐᓇᖅᓯᔪᒍᑦ ᐊᑐᓕᖅᑎᑦᑎᕙᓐᓂᕐᒧᑦ ᑰᑉ 

ᒥᐊᓂᕆᔭᐅᓂᖓᓄᑦ ᐸᕐᓇᐅᑎᖓᓄᑦ 

ᐱᑕᖅᑕᐃᓕᕕᒻᒥ ᐊᒻᒪᓗᑦᑕᐅᖅ ᓴᕐᕙᖅᑐᕐᒥ ᑭᓯᐊᓂ 

ᓄᖅᑲᐅᑎᒋᐊᓪᓚᓚᐅᖅᓯᒪᒐᑦᑎᒍ ᓄᓇᑖᕈᑏᑦ. 

ᑕᐃᒃᑯᐊ ᐊᖏᖃᑎᒌᒍᑏᑦ ᒪᓕᒋᐊᖃᕋᑦᑕ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ ᐃᑲᔪᖅᑐᖅᑕᐅᔾᔪᑎᒃᓴᖏᓐᓄᑦ 

ᐊᖏᖃᑎᒌᒐᓱᐊᓚᐅᕋᑦᑕ ᑖᒃᑯᓂᖓ 

ᐱᕙᓪᓕᐊᑎᑦᑎᓂᕐᒥᑦ ᐱᖁᔭᐅᓚᐅᓐᖏᓐᓇᑦᑕ 

ᑭᓯᐊᓂ ᒪᓕᒋᐊᖃᕋᑦᑕ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ ᐃᑲᔪᖅᑐᖅᑕᐅᔾᔪᑎᒃᓴᖏᓐᓄᑦ 

ᐊᖏᖃᑎᒌᒐᓱᐊᓚᐅᕋᑦᑕ ᑖᒃᑯᓂᖓ 

ᐱᕙᓪᓕᐊᑎᑦᑎᓂᕐᒥᑦ ᐱᖁᔭᐅᓚᐅᓐᖏᓐᓇᑦᑕ. 

 

ᑭᓯᐊᓂᓕ ᐊᖏᖃᑎᒌᒐᓱᐊᕐᓂᖅ 

ᐃᖅᑲᓇᐃᖅᑕᐅᑉᐸᑦ ᑭᓯᐊᓂ ᐊᖏᖃᑎᒌᒐᓱᐊᕐᓂᕐᒧᑦ  

ᓯᕗᒧᐊᒌᖅᓯᒪᓕᖅᐸᑦ ᐊᕐᕌᒍᒋᔭᑦᑎᓐᓂᑦ. 

ᐊᕐᕌᒍᒋᔭᑦᑎᓐᓂᖃᐃ ᐃᖅᑲᓇᐃᖅᑕᐅᖁᓇᐅᒐᓗᐊᖅ 

ᐊᖏᖃᑎᒌᒐᓱᐊᕐᓂᖅ. ᑮᓇᐅᔭᖅᑐᕈᑎᒃᓴᐃᑦ 

ᑕᕝᕙᓃᑉᐳᑦ ᓯᕗᒧᐊᒍᓐᓇᖅᓯᒪᒐᑦᑕ ᑮᓇᐅᔭᐃᓪᓗ 

ᓴᓂᕐᕙᖅᑕᐅᓯᒪᓪᓗᑎᒃ ᑕᕝᕗᖓ ᐊᑐᕈᒫᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫᓐᑏᑦ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᔪᖓ ᑖᒃᑯᐊ ᐋᔩᖃᑎᒌᖏᓐᓇᕐᒪᑕ ᓱᓕ 

ᖃᖓᒃᑯᑦ ᐃᖅᑲᓇᐃᕐᓂᐊᕐᒪᖔᑕ 

ᓇᓗᓇᐃᖅᑕᐅᓯᒪᓐᖏᒻᒪᑕ ᐅᖃᐅᔾᔭᐅᓯᒪᒐᑦᑕ 

ᐊᓯᖏᑦᑕᐅᖅ ᑎᒥᐅᔪᑦ ᒐᕙᒪᒃᑯᓐᓂᑦ ᖃᓄᖅ 

ᐊᑯᓂᐅᑎᒋᔭᐅᔪᖅ ᐱᓕᕆᖁᔭᐅᒪᖔᑦ ᑖᓐᓇ 

ᐊᑐᓕᖅᑎᑕᐅᓂᐊᕐᒪᑦ ᐱᓕᕆᐊᒃᓴᐅᔪᖅ. ᑖᒃᑯᐊ ᑰᑦ 

ᐊᑐᖅᑕᐅᖃᑦᑕᖅᑐᑐᖃᐃᑦ ᐃᓕᓴᕆᔭᐅᖁᓪᓗᒋᑦ 

ᓄᓇᓕᓐᓂ ᑕᐃᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᒫᑦᑏᑦ 

ᑭᐅᒃᑲᓐᓂᕈᓐᓇᖅᐸᒍ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᒫᓐᑏᑦ.  

 

ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᓖᒃ. 

ᒫᓐᓇᐅᔪᖅ ᑲᓇᑕᒥ ᑰᑦ ᐊᑐᖅᑕᐅᖃᑦᑕᖅᑐᑐᖃᐃᑦ 

ᐊᖏᖃᑎᒌᒍᑎᖏᓐᓂᑦ ᑲᓇᑕᐅᑉ 

ᒐᕙᒪᑐᖃᒃᑯᖏᓐᓄᑦ ᐱᓕᕆᔭᐅᒻᒪᑦ ᑕᒪᓐᓇ. 

ᑐᑭᓯᒪᔭᒃᑯᓪᓕ ᐃᖅᑲᓇᐃᔭᖅᑎᒃᑲ ᐅᐸᒍᑎᖃᑦᑕᖅᑐᑦ 

ᐊᔾᔨᒌᓐᖏᒻᒪᑕᒎᖅ ᑮᓇᐅᔭᖅᑐᕈᑎᔅᓴᖏᑦ 

ᒐᕙᒪᑐᖃᒃᑯᓐᓂᒃ ᑐᓂᔭᐅᒐᔭᖅᑐᖅ 

ᐊᑐᓕᖅᑎᑦᑎᔾᔪᑎᐅᓂᐊᖅᑐᑦ ᐊᒃᑐᖅᑕᐅᓂᖏᓐᓂ 

ᐊᖏᖃᑎᒌᒍᑎ ᖃᔅᓯᒥᓕᐊᕌᓗᓐᓂᒃ ᐊᔾᔨᒌᓐᖏᒻᒪᑕ 

ᑐᓐᖓᕕᒃᑯᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ 

ᑕᐅᕙᓂᕐᒥᐅᑕᐃᑦ. ᑭᖑᓪᓕᖅᐹᒥ ᑐᓴᓚᐅᖅᑐᖓ 

ᓯᑎᐱᕆ 10-ᖑᑎᓪᓗᒍ ᑲᑎᒪᓚᐅᖅᑐᖅ ᓯᑎᐱᕆ 

10-ᖑᑎᓪᓗᒍ ᑐᓐᖓᕕᒃᑯᑦ ᐊᒻᒪᓗ ᐃᓄᐃᑦ  

ᑲᑐᔾᔨᖃᑎᒌᖏᑦ ᑕᐃᑲᓐᖓᑦ ᓈᒻᒪᓴᕐᒪᖔᑕ 

ᒐᕙᒪᑐᖃᒃᑯᑦ ᑮᓇᐅᔭᓂᒃ ᒪᓂᒪᑎᑕᖏᑦ 

ᐅᑕᖅᑭᒐᑦᑎᒍ ᓱᓕ ᑐᓴᕐᓂᐊᓂᑦᑎᓐᓂ ᑖᔅᓱᒧᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫᓐᑏ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᒃᑲᓐᓂᕈᒪᓪᓗᒍ 

ᑖᓐᓇ ᐊᑭᑐᔫᑎᑦ ᐃᓗᓕᖏᑦ G-4-ᒥ ᑖᓐᓇ 

ᐊᓪᓕᖅᐹᖓ. ᑕᐱᒃᑲ ᓇᐹᖅᑐᓕᒃ Axel Heiburg 

ᓴᓇᔭᐅᕙᓪᓕᐊᓂᖓᓄᑦ Park. 

ᐊᐱᕆᔪᒪᑐᐃᓐᓇᖅᑐᖓ ᑖᓐᓇ Park ᑕᐃᒪᓐᓇ 

ᐊᑎᓕᖃᕐᒪᖔᑦ ᐅᕝᕙᓘᕝᕙ 

ᐋᖅᑭᑦᑕᐅᔪᒫᑐᐃᓐᓇᖅᐸ? ᓇᓕᐊᓐᓄᑦ 

ᒐᕙᒪᑐᖃᒃᑯᓪᓘᕝᕚ ᐱᒋᔭᐅᕙ ᐅᕝᕙᓘᕝᕙ ᓄᓇᕗᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐊᑎᖃᖅᑎᑕᐅᔪᖅ 

ᓇᐹᖅᑐᓕᒻᒥᒃ ᐱᓇ ᐋᖅᑭᑦᑕᐅᕙᓪᓕᐊᓇᓱᒃᑐᖅ. 

ᑖᓐᓇ ᓄᓇᕗᒻᒥ ᒥᕐᖑᐃᓯᕐᕕᒋᔭᐅᓂᐊᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᒪ ᑮᓇᐅᔭᖅᑑᑎᖓ 

ᐅᑭᐅᖑᓚᐅᖅᑐᖅ $400,000-ᒥᒃ ᑭᖑᓂᑦᑎᓐᓂ 

ᐊᑐᓚᐅᖅᓯᒪᔪᕕᓂᐅᓪᓗᓂ ᐊᒻᒪ $150,000 ᒫᓐᓇ 

ᑐᒃᓯᕋᖅᖢᑎᑦ. ᑕᐃᓐᓇ ᖃᐅᔨᒪᓇᐅᒐᓗᐊᖅ 

ᖃᓄᐃᓕᐅᕈᑕᐅᓪᓚᑦᑖᕐᓂᑰᒻᒪᖔᑕ ᑕᐃᒃᑯᐊ 

$400,000 ᐊᒻᒪ ᖃᓄᒃᑲᓐᓂᖅ ᓴᓇᓂᐊᕐᒪᖔᑕ 

ᑖᔅᓱᒥᖓ $150,000? ᐅᓇ ᐃᓱᒪᒋᓪᓗᒍ 

ᑐᐊᕕᕐᓇᓗᐊᕋᔭᖅᑑᔮᓐᖏᒻᒪᑦ ᓄᓇᕗᒻᒥᐅᓪᓗ 

ᑕᑉᐸᐅᖓᔾᔮᒐᑎᑦ ᐃᓚᖏᑦ ᑕᑯᔭᖅᑐᔾᔮᒐᑎᒃ, 

ᑭᓇᒃᑯᓄᓪᓕ ᑕᐃᒪ ᐱᕈᓐᓂᖅᑕᐅᖃᑦᑕᕋᔭᕐᒪᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᐸᑦᑕᐅᖃᑦᑕᖅᓯᒪᓕᕇᖅᑐᖅ 

ᐅᐸᑦᑕᐅᖃᑦᑕᕇᖅᑐᓂᓗ ᐊᒻᒪᑦᑕᐅᖅ 

ᓴᐳᒻᒥᔭᕆᐊᓕᖅᓯᒪᒻᒪᑦ ᑖᓐᓇ 

ᓄᐊᑦᑎᕕᐅᖃᑦᑕᖅᓯᒪᒻᒪᑦ ᓇᐹᖅᑐᕕᓂᕐᓂᒃ 

ᓇᐹᖅᑐᑐᖃᕕᓂᐋᓗᓐᓂᖏᓛᒃ ᑕᐃᒃᑯᓂᖓ 

ᐱᕕᐅᖃᑦᑕᖅᓯᒪᒻᒪᑦ ᑕᑉᐸᐅᖓᖅᑐᓂᒃ ᐊᒻᒪ 

ᒥᕐᖑᐃᓯᕐᕕᐅᓕᖅᐸᑦ ᓇᒦᑦᑐᑐᐃᓐᓇᕐᓂᒃ 

ᖃᐅᔨᒪᔭᐅᓕᕈᓂ ᐳᓛᕆᐊᖅᑐᓂᒃ 

ᐅᐸᑦᑕᐅᖃᑦᑕᕋᔭᖅᑐᖅ ᓄᓇᕗᒻᒥᐅᖏᓐᓇᐅᖏᑦᑐᓂ. 

ᐅᐸᑦᑕᐅᖃᑦᑕᖅᓯᒪᒻᒪᑦ ᕿᒥᕐᕈᐊᒐᓂᑎᒍᓪᓗ 

ᑎᑎᕋᐅᑎᒋᔭᐅᓯᒪᓪᓚᕆᑦᑐᓂ ᑖᓐᓇ ᓄᓇᕐᔪᐊᓕᒫᒥ 

ᐱᐊᓂᖅᐹᖑᔭᕐᓂᕋᖅᑕᐅᔪᖅ ᑕᐃᒪᐃᑦᑐᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᐊᑏᓘ, 

ᒥᔅᑕ ᑰᓕ? ᐊᑏ.  

 

ᑰᓕ: ᖁᔭᓐᓇᒦᒃ. ᑖᓐᓇ 

ᐅᕐᓂᒃᑕᐅᖃᑦᑕᖅᑐᕕᓂᐅᔪᒃᓴᐅᔪᖅ, 

ᓇᓃᖃᑦᑕᕋᔭᕐᒪᑕᓕ ᑕᐃᒪ ᑕᑉᐸᐅᖓᕈᑎᒃ 

ᑐᔪᕐᒥᕕᖃᖅᑑᔮᕋᓂᓗ. ᑕᑉᐸᐅᖓᓲᓪᓕ 

ᑭᓪᓕᓯᓂᐊᕈᑎᒐᓚᐃᑦ ᕿᓂᖅᓴᖅᑐᓪᓗ ᑕᒪᒃᑯᐊ 

ᐅᔭᖅᑲᓂᒃ ᑮᓇᐅᔭᓕᐅᕈᑎᔅᓴᓂᒃ 

ᓇᓗᓇᓐᖏᑦᑑᒐᓗᐊᑦ. ᑭᓯᐊᓂ ᑖᒃᑯᐊ 

ᐳᓚᕋᖅᑐᓕᕆᓂᐅᑉ ᒥᔅᓵᓄᑦ ᑐᕌᒐᓚᖓᓱᒃᑐᔅᓴᐅᕚ 

ᐅᕝᕙᓘᕝᕙ ᓄᓇᕗᑦ ᒐᕙᒪᒃᑯᓐᓄᑦ ᑕᐃᔭᐅᓐᖏᒃᑯᓂ, 

ᖃᖓᓕᑭᐊᖅ ᑕᐃᒪ ᒪᓕᒐᕐᒥᒃ ᐋᖅᑮᒋᐊᕈᒫᖅᐸᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᒫᓐᓇᐃᓛᒃ ᐅᐸᑦᑕᐅᖃᑦᑕᖅᓯᒪᔪᖅ 

ᒫᓐᓇᓗ ᑖᓐᓇ ᑐᔪᕐᒥᕕᔅᓴᖅᑕᖃᖏᒻᒪᓂᓛᒃ 

ᑐᐱᓕᓐᓄᑦ ᓇᔪᖅᑕᐅᖃᑦᑕᕋᔭᖅᑐᖅ ᐊᒻᒪᑦᑕᐅᖅ 

ᐅᒥᐊᕐᔪᐊᓄᑦ ᐅᐸᑦᑕᐅᖃᑦᑕᖅᓯᒪᓪᓗᓂ. ᐄ, ᑖᒃᑯᐊ 

ᐅᓂᒃᑳᖑᓯᒪᔪᑦ ᑕᕝᕙᓐᖓᑦ 

ᑐᓴᐅᑎᒌᑲᓐᓂᕆᐊᕋᓱᔅᓯᒪᔭᕗᑦ ᖃᓄᖅ ᑖᓐᓇ 

ᑲᔪᓯᑦᑎᐊᑲᓐᓂᕈᓐᓇᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  

 



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒐ ᑭᖑᓪᓕᖅᐹᖑᓂᐊᖅᑐᖅ ᑖᓐᓇ 

ᒥᕐᖑᐃᖅᓯᕐᕕᒃ ᓴᓇᔭᐅᓯᒪᓕᕇᖏᑉᐸᑦ 

ᓇᓗᓇᐃᖅᓯᒪᓪᓚᕆᒌᖏᑉᐸᑦ 

ᐱᖁᔭᕐᔪᐊᖃᖏᓪᓗᓂᓗ ᐊᓂᒍᖅᑎᑕᐅᓯᒪᖏᓪᓗᓂ 

ᓇᓗᓇᐃᖅᓯᔪᓐᓇᖅᐲᓯ ᖃᖓᒃᑯᑦ ᐱᖁᔭᒃᓴᖅ 

ᑕᐃᖕᓇ ᓴᖅᑭᑕᐅᒐᔭᕐᒪᖔᑦ ᑖᔅᓱᒧᖓ ᑐᕌᖓᔪᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᒥᔅᑕ ᐊᕿᐊᕉᑉ 

ᐅᖃᐅᓯᕆᒃᑲᓐᓂᕈᓐᓇᕐᒪᒍ ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ.  

 

ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ 

ᐅᓪᓗᖁᑎᖃᓪᓚᕆᖏᑦᑐᒍᑦ ᖃᖓ 

ᒥᕐᖑᐃᖅᓯᕐᕕᖑᕋᔭᕐᒪᑭᐊᖅ ᑭᓯᐊ ᑕᒫᓂ 

ᕿᒥᕐᕈᐊᖅᐸᓪᓕᐊᒐᑦᑎᒍᑦ ᓂᕆᐅᒋᔭᕗᑦ ᑕᒫᓂ 

ᐊᖏᖅᑕᐅᔪᓐᓇᕈᑦᑕ ᑮᓇᐅᔭᐃᑦ ᑕᕝᕙᓂ ᐊᕐᕌᒍᔪᒥᑦ 

ᑕᕝᕗᖓ ᐱᓕᕆᐊᒃᓴᓄᑦ ᐃᓕᒋᐊᒃᑲᓐᓂᕐᓗᑎᒍᑦ 

ᑕᐃᑲᓂ ᐊᖏᖅᑕᐅᑎᓐᓇᓱᒃᐸᓪᓕᐊᓕᕐᓗᑎᒍᑦ 

ᒫᓐᓇᐅᔪᖅ ᖃᓄᖅ ᐃᓱᒪᒋᔭᐅᖕᒪᒃᑭᐊᖅ ᑖᓐᓇ 

ᐸᕐᓇᒃᑕᐅᓯᒪᔪᖅ ᑐᓴᕐᕕᒋᖄᕋᓱᒃᑲᑦᑎᒍᑦ. ᑭᓯᐊᓂ 

ᑕᒫᓂ ᓂᕆᐅᒃᑐᒍᑦ ᐊᕐᕌᒍᕆᓂᐊᖅᑕᑦᑎᓐᓂ ᑖᓐᓇ 

ᑮᓇᐅᔭᖅ ᐊᑐᕐᓗᑎᒍᑦ ᓅᑎᒋᐊᒃᑲᓐᓂᓕᕐᓗᒍ 

ᑕᐅᕗᖓ ᒥᕐᖑᐃᖅᓯᕐᕕᖑᓪᓚᑦᑖᕈᓐᓇᖅᓯᒐᔭᕐᒪᑭᐊᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᐊᕿᐊᕈᖅ. 

ᐃᖅᑲᐃᓯᓚᐅᕐᓚᔅᓴᐃᑦ ᐅᕙᓂ ᒪᒃᐱᖅᑐᒐᕐᒦᓐᓇᑦᑕ 

G-3 ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᓲᑎᒃᓴᒃᑲᓐᓂᕋᒪ ᐱᔾᔪᑎᒋᓪᓗᒍ ᓇᐹᖅᑐᓕᐅᑉ 

ᒥᕐᖑᐃᖅᓯᕐᕕᖑᖅᑎᑕᐅᕙᓪᓕᐊᓂᖓᓂᒃ $400,000 

ᑖᓐᓇ $150,000 ᑮᓇᐅᔭᕐᔪᐊᖑᖂᔨᔫᒐᓗᐊᖅ 

ᐱᓗᐊᖅᑐᒥᒃ ᓂᕈᐊᖅᑕᐅᓯᒪᕕᒋᓯᒪᔭᒃᑲ 

ᐊᐅᓱᐃᑦᑐᕐᒥᐅᑦ ᖁᕕᐊᓱᑦᑎᐊᕋᔭᖅᑐᑦ ᓄᓇᕘᑉ  

ᒐᕙᒪᒃᑯᑦ ᐱᓕᕆᐊᖃᖅᑐᐃᓐᓅᖕᒪᑕ 

ᕿᒥᕐᕈᓇᒃᑕᐅᓗᓂ ᒥᕐᖑᐃᖅᓯᕐᕕᒃᓴᖅ ᑭᒡᓕᖏᓪᓗ 

ᐋᖅᑭᑦᑎᐊᖅᓯᒪᒐᓗᐊᕐᒪᖔᑕ. 

 

ᐃᓱᒫᓗᑎᒋᔭᐅᔪᓪᓗᖃᑦᑕᓚᐅᖅᓯᒪᖕᒥᖕᒪᑦᑕᐅᖅ 

ᒥᓂᔅᑕ ᐅᖃᖅᑲᐅᖕᒪᑦ ᑐᖏᓕᖓᓗ ᐅᖃᖅᑲᐅᖕᒪᑦ 

ᑕᐃᒃᑯᐊ ᓇᐹᖅᑐᕕᓃᑦ ᑎᒍᔭᐅᖃᑦᑕᓕᓚᐅᕐᒪᑕ 

ᓄᓇᓖᑦ ᑕᑯᔪᒪᒐᓗᐊᕐᒪᑕ ᑕᐅᒃᑯᓂᖓ 

ᐊᓯᐅᔨᔪᒪᖏᖢᑎᒃ ᓇᐹᖅᑐᕕᓂᕐᓂᒃ. 

ᐊᐱᖅᑯᑎᖃᖅᐳᖓ ᐃᒪᓐᓇ, 

ᐊᑭᕋᖅᑐᖅᑐᖃᓚᐅᖅᓯᒪᕚ? 

 

ᐊᑦᑕᕐᓇᑐᐃᓐᓇᕆᐊᖃᖅᑐᒥᒃ 

ᒥᕐᖑᐃᖅᓯᕐᕕᖑᖏᓪᓗᓂ ᐃᓄᐃᑦ 

ᑎᒥᖁᑎᒋᔭᖏᓐᓄᑦ ᓄᓇᕗᓪᓗ ᒐᕙᒪᒃᑯᖏᑦ 

ᐊᓯᖏᓪᓗ ᐊᒃᑐᖅᑕᐅᓯᒪᔪᑦ ᑲᑎᒪᖃᑎᒌᖕᓂᐊᕐᓗᑎᒃ, 

ᐊᑭᕋᖅᑐᖅᑐᖃᖅᐹ ᓇᓕᐊᑐᐃᓐᓇᕐᓂᒃ ᖃᓄᐃᒻᒪᑦ 

ᓯᕗᒧᐊᖁᔭᐅᖏᒻᒪᖔᑦ ᒥᕐᖑᐃᖅᓯᕐᕕᒃᓴᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᒫᓐᓇᒧᑦ ᑎᑭᑦᑐᒍ ᑕᐃᒪ 

ᐊᑭᕋᖅᑐᒃᑐᓂᒃ ᑖᒃᓱᒥᖓ ᓴᖅᑭᑦᑐᖃᖅᓯᒪᖏᑦᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓱᓖᓛᒃ ᐊᐅᔭᐅᕋᑖᖅᑐᖅ ᐅᓄᑲᓪᓚᒃᑐᑦ 

ᐅᔭᕋᒃᓴᖅᓯᐅᖅᓯᒪᓚᐅᕐᒪᑕ ᑕᑉᐹᓂ ᑲᓇᑕᑰ 

ᑕᑉᐹᓃᓚᐅᕆᓪᓗᓂ ᑐᓴᕋᓱᐊᖅᓯᒪᓪᓗᑎᒃᓗ 

ᐱᒋᐊᕐᓂᖓᓂ ᑐᓴᖅᑎᑦᑎᓯᒪᓪᓗᑎᒃ ᓄᓇᓕᖏᓐᓂ 

ᐃᒃᐱᐊᕐᔪᕐᒥᐅᑦ, ᖃᐅᓱᐃᑦᑐᕐᒥᐅᑦ, 

ᐊᐅᓱᐃᑦᑐᕐᒥᐅᓪᓗ. ᐃᖅᑲᓇᐃᔭᖅᑎᑖᕋᓱᓚᐅᖅᑐᑦ 

ᐱᔪᓐᓇᕐᓂᓕᒫᒥᓂ ᐅᖃᖃᑎᒋᓪᓗᒋᑦ ᑕᐃᔅᓱᒪᓂ 

ᐊᐅᓱᐃᑦᑐᕐᒥᐅᑦ ᐃᑲᔪᖁᔭᐅᓪᓗᑎᒃ ᐊᐅᔭᖅ 

ᐃᖅᑲᓇᐃᔭᖅᑕᐅᑎᓪᓗᒍ ᑕᑉᐱᖕᓇ, 

ᐊᑦᑕᕐᓇᖅᑐᖅᑕᖃᖅᐹ ᐅᓗᕆᐊᒋᔭᐅᖕᒪᑦ  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓱᐃᑦᑐᕐᒥᐅᓄᑦ ᐃᓱᒪᒋᔭᐅᔪᖅ 

ᐅᔭᕋᒃᓴᖅᓯᐅᕐᕕᐅᖃᑦᑕᕐᓂᖓ. 

ᐃᒃᐱᒋᔭᐅᓂᖅᓴᐅᓂᐊᖂᕐᒪᑦ 

ᒥᕐᖑᐃᖅᓯᕐᕕᖑᖅᑎᑕᐅᓂᖓᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᒥᔅᑕ ᒫᓐᑏᔅ 

ᐅᖃᐅᓯᕆᑦᑎᐊᒃᑲᓐᓂᕈᓐᓇᖅᑕᖓ ᐊᖏᕈᔅᓯᐅᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᒫᓐᑏᔅ. 

 

ᒫᓐᑏᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓱᓕᔪᑎᑦ ᕿᓈᔭᑦᑐᖃᖅᑐᖅ ᑕᐃᑲᓂ ᑖᒃᑯᐊ ᑕᒡᒐ 

ᓴᖅᑭᑲᔪᐃᑦᑐᑦ ᑕᐃᒫᒃ ᑎᑎᖅᑲᖅᑖᓚᐅᖅᑐᒍᑦ 

ᑕᕝᕙᓂ ᑲᒻᐸᓂᒥᑦ. ᑕᐃᓐᓇ ᐅᐸᒐᔭᖏᓐᓂᕋᖅᑐᑎᑦ 

ᑕᐃᔅᓱᒥᖓ ᐃᓱᒪᒋᔭᑦᑎᓐᓄᑦ ᑎᑎᕋᖅᓯᒪᔪᑦ. ᑐᒪᓐᓇ 

ᑐᓴᕐᓂᖅᑐᖅ ᑐᓴᕈᒥᓇᖅᑐᖅ 

ᑕᐃᒪᓐᓇᐃᖁᓇᖅᑑᒐᓗᐊᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫᓐᑏᑦ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑭᖑᓪᓕᖅᐹᒥᑦ ᐊᐱᖅᑯᑎᒋᒐᔭᖅᑕᕋ. ᖃᐅᔨᒪᒐᒪᑖᓐᓇ 

ᒥᓂᔅᑕ ᐅᖃᓚᐅᕐᒪᑦ ᐅᓪᓗᖓᓂ 

ᖃᐅᔨᒪᖏᑦᑑᒐᓗᐊᖅ ᓲᕐᓗ ᓇᓚᐅᑦᑖᕈᓐᓇᖅᑳ 

ᑕᒪᓐᓇ ᖃᓄᑎᒋ ᑲᔪᓯᓂᐊᖅᑲ ᐊᕐᕌᒎᒃ ᒪᕐᕉᒃ 

ᐱᖓᓱᓪᓘᓐᓃᑦ? ᑮᓇᐅᔭᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᐊᑭᑐᔪᖅᑑᑎᒃᓴᑦ 2013-14. 

ᑮᓇᐅᔭᖅᑕᖃᒃᑲᓂᖏᒻᒪᑦ ᑕᑯᔅᓴᒥᑦ ᑕᐃᒪᐃᒻᒪᑦ  

ᐊᕐᕌᒎᓂᐊᖅᑐᒥᑦ ᑭᖑᓪᓕᕐᒥ , ᑖᒃᑯᐊ 

ᑕᑯᒃᓴᕈᖁᒥᓇᖅᑑᒐᓗᐊᑦ ᒥᕐᖑᐃᓯᕐᕕᓕᕆᔾᔪᑎᒃᓴᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᑕᐃᒪ ᑖᓐᓇ 

ᒥᕐᖑᐃᓯᕐᕕᓪᓚᕆᓐᖑᕆᐊᓕᖅᐸᑕ ᑕᐃᒃᑯᐊ 

ᐊᖏᖃᑎᒌᒍᑏᑦ ᐃᓄᓐᓄᑦ ᐃᓛᒃ IIBA-

ᖑᓂᕋᖅᑕᐅᔪᑦ ᐱᓕᕆᐊᖑᒋᐊᖃᕋᔭᕐᒥᒻᒪᑕ ᒫᓐᓇ 

ᑕᑯᓐᓇᖑᐊᖅᑐᒍᑦ ᐊᕐᕌᒍᓂᑦ ᐱᖓᓱᓂᑦ 

ᓯᕗᓂᑦᑎᓐᓂ ᐱᓕᕆᐊᕆᓂᐊᕐᒪᖔᑦᑎᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᕋᑦᑕ. ᑖᓐᓇ ᐊᕙᑎᓕᕆᓂᕐᒧᑦ G-3-

ᒦᑦᑐᑦ ᒪᑉᐱᒐᖓ ᐱᓕᕆᕕᒻᒥ ᐱᓇᓱᐊᒐᒥᒃ 

ᐊᐅᓚᑦᑎᓂᖅ (ᑐᓵᔨᑎᒍᑦ) ᑖᒃᑯᐊ ᐊᑭᑐᔪᖅᑑᑏᑦ 

$3,980,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖓ G-2. 

ᐱᓕᕆᕕᒻᒥ ᓇᐃᓈᕈᑦ ᐊᑭᓕᐅᑕᐅᓚᐅᖅᑐᒥᓂᕐᓂᑦ. 

ᑲᑎᓪᓗᒋᑦ ᐊᑭᑐᔪᖅᑐᕈᑕᐅᓚᐅᖅᑐᑦ. $3,980,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᒃᑯᐊ 

ᐊᕙᑎᓕᕆᓂᕐᒧᑦ ᐱᓕᕆᕕᐅᔪᖅ ᐱᐊᓂᒃᑲᑦᑎᒍᒋ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒃᑯᐊᓯᕐᔪᒻᒥᒃ 

ᑕᕝᕙᓃᓐᓂᕆᑲᐃᓐᓇᑕᕐᓄᑦ ᐅᖃᐅᓯᒃᓴᖃᕈᕕᑦ ᒫᓐᓇ 

ᐱᕕᖃᖅᑎᑉᐸᒋᑦ. 



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒻᒪᕆᐊᓗᒃ 

ᐃᔅᓯᕙᐅᑖᖅ ᐊᒻᒪᑦᑕᐅᖅ ᖁᔭᓐᓇᒦᒃ 

ᐊᐱᖅᓱᖃᑦᑕᕋᑖᖅᑐᑦ ᑐᓴᕐᕕᒋᕋᑖᖅᑕᕗᓪᓗ ᑕᐃᒪ 

ᓂᕆᐅᑐᐃᓐᓇᓕᖅᐳᒍᑦ ᑖᓐᓇ ᑲᔪᓯᓂᐊᕆᐊᖓ 

ᒫᓐᓇ ᑲᑎᒪᓂᑦᑎᓐᓂ ᐅᑭᐊᒃᓵᖑᔪᖅ. 

 

ᐊᒻᒪᑦᑕᐅᖅ ᖁᔭᓐᓇᒦᕆᕙᒃᑲ ᑖᒃᑯᐊ ᑕᒫᓃᖃᑏᒃᑲ 

ᑕᐃᕕᑦ ᐊᕿᐊᕈᖅ ᐊᒻᒪ ᑕᐃᕕᑦ ᒫᓐᑏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᐊᒻᒪ 

ᖁᔭᓐᓇᒦᖅᑕᕗᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑏᒃᑭ. 

ᑲᑎᒪᔨᖃᑎᒃᑳ 5 ᒥᓂᑦᒥ 

ᓄᖅᑲᖓᓚᐅᐱᓪᓛᔪᓐᓂᐊᕋᑦᑕ. ᑖᓐᓇ 

ᑖᓐᓇᓴᐃᓐᓇᐅᓕᒑᒻᒪᑦ ᓵᑦᑎᓅᕐᓂᐊᖅᑐᖅ. ᐃᖅᓱᖅᑏ 

ᐃᑲᔪᑲᐃᓐᓇᓚᐅᒃᑭᑦ ᑖᒃᑯᐊ ᐃᖅᑲᓇᐃᔭᖅᑎᖏ. 

 

5 ᒥᓂᑦᒥ ᓄᖅᑲᖓᓚᐅᐱᓪᓛᔪᓐᓂᐊᕋᑦᑕ. 

ᐅᑎᕇᓚᖓᒐᑦᑕ ᖃᐅᔨᒪᒋᑦᓯ ᒪᓕᒐᓕᐅᖅᑏᑦ. 

ᐊᑐᐃᓐᓇᕈᖅᑎᓂᐊᕐᒪᑦ ᒥᓂᔅᑕ ᐋᕆᐊᒃ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 16:28ᒥ ᑲᔪᓯᒃᑲᓂᖅᑐᑎᓪᓗ 

16:37ᒥ 

 

ᐃᒃᓯᕙᐅᑕᖅ: ᒫᓐᓇ ᑲᔪᓯᒋᐊᕈᓐᓇᓕᕋᑦᑕ, 

ᖁᔭᓐᓇᒦᒃ ᐃᑎᖅᓴᕋᐃᑦᑐᓐᓇᕋᔅᓯ. ᒫᓐᓇ 

ᐊᐱᕆᓚᐅᓪᓚᒍᐊ ᒥᓂᔅᑕᖑᔪᑦ ᐃᓕᖅᑯᓯᓕᕆᓂᕐᒧᑦ 

ᐊᒻᒪᓗ ᐃᑦᑕᕐᓂᓴᓕᕆᓂᒃᒧᑦ. ᒥᓂᔅᑕ ᐋᕆᐊᒃ 

ᐱᒋᐊᕈᑎᓂᒃ ᐅᓂᒃᑳᕈᓐᓇᓕᖅᑐᑦ, ᒥᓂᔅᑕ ᐋᕆᐊᒃ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᔭᐃᒥᒃ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᑦᑕᐅᖅ ᑲᑎᒪᑐᐃᓐᓇᑎᓪᓗᑕ 

ᑲᑎᒪᔨᐅᔪᑦ, ᑕᒪᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᐊᑐᒐᒃᓴᕆᔪᒪᔭᖏ ᑕᒫᓐ 

2013-14-ᒥᑦ $60,000-ᖑᒻᒪᑕ. ᑖᓐᓇ 

ᐊᑭᑐᔪᖅᓯᐅᑎᒃᓴᕋ ᕋᓛᖅ ᐊᑐᕋᔭᑉᐳ 

ᓂᐅᕕᐅᑎᒋᓗᒍ ᓄᑖᓄ ᐊᓪᓚᕝᕕᒃᓯᐅᑎᓄᑦ 

ᐅᕝᕙᓘᓐᓃᑦᑕᐅᖅ ᐋᖅᑭᒋᐊᕆᐊᓖᑦ ᐃᒡᓗᒥ 

ᓴᓇᒋᐊᕆᐊᓖᑦ ᓴᓇᒋᒃᑲᓐᓂᕐᓗᒋᑦ ᑕᕝᕙᓂ 

ᓇᓗᓇᐃᖅᓯᒪᔪᑦ. 

ᐃᒃᓯᕙᐅᑖᖅ, ᑕᒡᕙᓂ ᐊᐱᖅᑯᑎᒃᓴᓕᒃᑕᖃᖅᐸ 

ᑖᒃᑯᐊ ᑲᑎᒪᔨᑐᐃᓐᓇᑦ 

ᐊᐱᑦᓱᑦᑕᐅᔪᓐᓇᑦᓯᐊᕐᓂᐊᖅᐳᒍ ᑖᑉᓱᒧᖓ 

ᐊᑐᖅᑐᒃᓴᒧᑦ ᑮᓇᐅᔭᒧᑦ ᐊᒻᒪᓗᑦᒃᑕᐅ 

ᑭᐅᔪᓐᓇᖃᑦᑕᕐᓂᐊᖅᐳᒍᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐋᕆᐊᒃ, 

ᐃᑲᔪᖅᑎᒋᔪᒪᔭᓐᓂᒃ ᑕᕝᕗᖓ ᐊᐱᖅᓱᖅᑕᐅᕕᖕᒧᑦ 

ᑕᕝᕗᓐᖓᖁᔨᕖᑦ? ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᒃ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑕᕝᕙᓂ ᑕᒫᓃᖃᑎᖃᕈᒪᕕᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ, ᐃᖅᓱᒃᑏ 

ᐃᑲᔪᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᒃᑏ, ᒥᔅᑕ ᒥᓂᔅᑕ ᑖᒃᑯᐊ 

ᐃᖅᑲᓇᐃᔭᖅᑎᑎ ᓇᓗᓇᓐᖏᑦᑎᐊᕐᓂᐊᕐᒪᑕ 

ᖃᐅᔨᑦᑎᐊᕐᓂᐊᕋᑦᑎᒍᓗ ᑭᒃᑰᒻᒪᖔᑎᒃ ᐊᒻᒪᓗ 

ᑭᓱᓕᕆᔨᐅᖕᒪᖔᑎ ᐅᖃᐅᓯᕆᑲᐃᓐᓇᓚᐅᒃᑭᑦ, ᒥᔅᑕ  

ᒥᓂᔅᑕ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᑎᐊᓐᓃᑦᑐᖅ ᓴᐃᒪᓐ 

ᐊᕙ, ᑐᒡᓕᕆᓪᓗᒍ, ᐊᒻᒪ ᓴᐅᒥᒻᓃᓐᖔᖅᑐᖅ ᑖᓐᓇ 

ᕋᐃᒋᓕ ᐊᓪᓚ, ᑮᓇᐅᔭᓕᕆᔨᒋᔭᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᑕᒃᑯᐊ 

ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ 

ᑖᔅᓱᒧᖓ ᐅᓂᒃᑳᒃᓴᖃᖅᐹ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᑎᒪᔨᕋᓛᖑᔪᑦ ᐃᓅᓯᕐᒧᑦ 

ᖃᓄᐃᓐᖏᑦᑎᐊᕋᓱᐊᓂᕐᒧᑦ ᕿᒥᕐᕈᓯᒪᓕᖅᑐᑦ 

ᑐᒃᓯᕋᐅᑕᐅᔪᓂᒃ ᐊᑭᑐᔫᑎᓄᑦ ᑖᒃᑯᓄᖓ 

ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ 

2013-2014 ᐊᕐᕌᒍᖓᓄᑦ, ᐊᒻᒪ ᖁᕕᐊᓱᒃᑐᖓ 

ᐃᓕᒃᓯᓐᓄᑦ ᐊᑐᐃᓐᓇᐅᑎᑦᑎᒋᐊᒃᓴᖅ ᑲᑎᒪᔨᓛᖑᔪᑦ 

ᐅᖃᐅᓯᒃᓴᖏᓐᓂᒃ. 

 

ᑲᑎᒪᔨᕋᓛᑦ ᐅᔾᔨᕈᓱᑦᑐᑦ ᐱᓕᕆᕕᐅᔪᑦ ᑮᓇᐅᔭᑦ 

ᐊᑐᖅᑐᒃᓴᖁᑎᖏᑦ ᐊᑭᑐᔫᑎᓄᑦ 2013-2014−ᒧᑦ 

ᐃᒪᓐᓇᐅᔪᑦ $60,000 ᒥᑭᔫᑕᐅᓂᖅᓴᓄᑦ  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔫᑎᓄᑦ ᐃᒪᐃᑦᑐᓄᑦ ᐊᓪᓚᕝᕕᓐᓄᑦ 

ᓴᓇᒍᐊᕈᑏᑦ ᐊᒻᒪ ᓂᐅᕕᕐᓂᕐᒧᑦ ᒥᑭᑦᑑᑎᓄᑦ 

ᓱᓇᒃᑯᑖᓄᑦ. ᑮᓇᐅᔭᑦ ᑕᐃᒪᐃᑦᑐᑦ 

ᐱᑕᖃᐃᓐᓇᕆᐊᖃᕐᒪᑕ  ᐃᖅᑲᓇᐃᔭᖅᑎᓄᑦ 

ᐊᐅᓚᑦᑎᓂᕐᒧᑦ ᑲᔪᓯᔾᔪᑕᐅᓗᑎᒃ. 

 

ᐃᒃᓯᕙᐅᑖᖅ, ᖃᐅᔨᒪᒐᕕᑦ, ᐱᓇᓱᐊᖅᑕᖏᑦ 

ᐱᓕᕆᕕᐅᔪᑦ ᐃᓕᖅᑯᓯᓕᕆᔨᒃᑯᑦ 

ᐊᓯᔾᔨᖅᓯᒪᔪᒻᒪᕆᐅᓕᕐᒪᑕ. ᑭᓯᐊᓂᓕ, 

ᐃᓕᖅᑯᓯᓕᕆᔨᒃᑯᑦ ᑲᒪᒃᓴᐃᓐᓇᕆᐊᖃᖅᐳᑦ 

ᐱᐅᖅᓱᐊᖅᑕᐃᓂᖏᓐᓄᑦ, ᓴᐳᑎᔭᐅᓂᖏᓐᓄᑦ, 

ᓴᖅᑭᔮᖅᑎᑕᐅᓂᖏᓐᓄᑦ ᐊᒻᒪ 

ᐱᐅᓯᕚᓪᓕᖅᑕᐃᓂᖏᓐᓄᑦ ᐃᓕᖅᑯᓯᐅᔪᑦ 

ᓴᖅᑭᔮᖅᑐᒻᒪᕆᐅᔪᑦ ᓄᓇᕗᒻᒥ. 

 

ᑲᑎᒪᔨᕋᓛᖑᔪᑦ ᐃᑲᔪᖅᑐᐃᖏᓐᓇᖅᑐᑦ 

ᐱᑕᖃᕆᐊᕐᓂᖓᓂᒃ ᐃᑦᑕᕐᓂᓴᖃᕐᕕᒻᒥ 

ᑕᑯᔭᒐᔭᕐᕕᒻᒥ ᐱᑕᖃᖅᐸᓪᓗ 

ᐅᑎᖅᑎᑕᐅᔪᓐᓇᕋᔭᕐᒪᑕ ᖃᓂᒋᔭᖓᓃᑦᑐᑦ 

150,000 ᐃᓄᐃᑦ ᐃᑦᑕᕐᓂᓴᖁᑎᖏᑦ ᒫᓐᓇᐅᔪᖅ 

ᑐᖅᑯᖅᑕᐅᓯᒪᔪᑦ, ᑳᓐᑐᕌᒃᑯᑦ ᓄᓇᕗᑦ ᓯᓚᑖᓂ.  

ᑲᑎᒪᔨᕋᓛᖑᔪᑦ ᑕᐃᒃᑯᐊ ᑳᓐᑐᕌᖑᔪᑦ 

ᐊᑭᖃᖅᐸᒻᒪᑕ ᐅᖓᑖᓂ $1 ᒥᓕᐊᓐ ᐊᕐᕌᒍ 

ᐊᑕᐅᓯᖅ, ᐊᕐᕌᒍᓄᑦ ᐊᒥᓱᓄᑦ, ᐊᒥᓱᑲᓪᓚᕈᓘᓕᕐᒪᑕ 

ᑮᓇᐅᔭᑦ ᐊᑐᖅᑕᐅᓯᒪᔪᑦ. ᐃᓱᒫᓗᒍᑕᐅᓯᒪᓕᕐᒪᑦ 

ᑕᒪᒃᑯᐊ ᓄᓇᕗᑦ ᓯᓚᑕᓂ ᐱᓯᒪᔭᐅᑐᐃᓐᓇᖅᐸᑕ, 

ᐊᑐᐃᓐᓇᐅᑎᑕᐅᕙᒻᒪᑕ ᖃᐅᔨᓇᓱᒍᑕᐅᓪᓗᑎᒃ  

ᐊᒻᒪ ᖃᐅᔨᓴᖅᑕᐅᕙᑦᑐᑎᒃ ᖃᐅᔨᒪᔪᒪᕆᓐᓄᑦ ᐊᒻᒪ 

ᑕᑯᔭᒐᖃᕐᕕᐅᔪᓄᑦ, ᑕᐃᒪᐃᓕᐅᖅᑕᐅᑐᐃᓐᓇᖅᐸᑕ 

ᔭᒐᐃᔭᐅᕙᓪᓕᐊᔪᓐᓇᕐᒪᑕ ᑭᖑᕝᕕᕋᒃᓴᐅᒐᔭᕋᑎᓪᓗ. 

 

ᐃᒃᓯᕙᐅᑖᖅ, ᓄᓇᕗᑦ ᐱᖁᑎᖏᓐᓂᒃ 

ᑕᑯᔭᒐᖃᕐᕕᒻᒧᑦ ᐱᓕᕆᐊᖑᔪᒃᓴᖅ ᑕᕝᕙᓂ ᓄᓇᕗᑦ 

ᒐᕙᒪᒃᑯᖏᑕ ᐊᑭᑐᔪᖅᑐᕈᑎᖏᓐᓄᑦ ᐃᓕᓯᒪᓕᕐᒪᑦ 

ᐊᕐᕌᒍᓂ ᐊᒥᓱᑲᓪᓚᐅᔪᓂᒃ. ᑭᓯᐊᓂᓕ, ᑕᒪᒃᑯᐊ 

ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᑖᒃᓱᒧᖓ ᐊᓯᐊᓄᑦ 

ᓴᖑᑎᑕᐅᑐᐃᓐᓇᖃᑦᑕᕐᖓᑕ ᐊᒻᒪ 

ᓴᖅᑭᔮᕈᓐᓃᒻᒪᕆᑦᑐᑎᒃ ᐸᕐᓇᒍᑕᐅᔪᒥ. 

 

ᑲᑎᒪᔨᕋᓛᖑᒧᑦ ᖃᐅᔨᒪᔪᑦ ᓴᓇᓗᓂ ᓄᓇᕗᒻᒥ 

ᑕᑯᔭᒐᖃᕐᕕᐅᒐᔭᖅᑐᒥᒃ ᐃᑲᔪᖅᑐᐃᑦᑎᐊᕋᔭᕐᒪᑦ 

ᓄᓇᕗᒻᒥ ᓴᓇᓐᖑᐊᖅᑎᐅᔪᓂᒃ ᐊᒻᒪ 

ᐃᓕᖅᑯᓯᓕᕆᓂᕐᒥᒃ ᐊᒻᒪ ᐊᑭᑐᔫᒐᔭᖅᑐᓂ 

ᑕᐃᒪᐃᑦᑐᒥ ᓴᓇᓂᐊᕐᓗᓂ.  ᑕᒪᒃᑯᐊ ᑐᐊᕕᕐᓇᖅᑐᑦ  

ᐱᖁᑎᕐᔪᐊᑦ ᓇᑉᐸᕆᐊᖃᖅᑎᓪᓗᒋᑦ ᑕᒪᓐᓇ 

ᐊᓯᐊᒍᑦ ᑕᑯᓐᓈᖅᑕᐅᔭᕆᐊᖃᓕᕐᒪᑦ 

ᑲᒪᒋᓇᓱᓐᓂᐊᕐᓗᒍ. 

 

ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ ᒥᓂᔅᑕᒥ 

ᐃᖅᑲᓇᐃᔭᖅᑎᖏᓐᓂᓪᓗ 

ᐅᑎᖅᑎᑦᑎᕙᓪᓕᐊᓇᓱᐊᖁᓕᖅᑐᒍ 

ᓄᓇᕗᒻᒥᐅᑕᐅᔪᓂᒃ ᐃᑦᑕᕐᓂᓴᐅᔪᓂᒃ ᐊᓯᖏᓐᓂᒃ 

ᑲᓇᑕᒦᑦᑐᓂᒃ.  ᑲᑎᒪᔨᕋᓛᖑᔪᑦ ᐅᖃᖃᑦᑕᖅᓯᒪᔪᑦ 

ᐊᒥᓱᑦ ᓄᓇᓕᐅᔪᓄᑦ ᒥᑭᔫᑕᐅᔪᓂᒃ 

ᑕᑯᔭᒐᖃᕐᕕᖃᕐᒪᑕ ᐊᒻᒪ, ᐃᑲᔪᖅᑐᖅᑕᐅᒍᑎᑦ, 

ᐃᓚᓕᐅᔾᔨᔪᓐᓇᑐᖅᑲᐃ ᑕᐃᒃᑯᐊ 

ᐅᑎᖅᑎᑕᐅᕙᓪᓕᐊᔪᑦ ᐱᓯᒪᔭᖏᓐᓄᑦ 

ᐃᓚᓕᐅᔾᔭᐅᔪᓐᓇᕐᓗᑎᒃ. ᐱᒋᐊᖅᑕᐅᕙᓪᓕᐊᔪᑦ 

ᓲᕐᓗ ᖁᓐᖏᐊᕐᕕᐅᔪᓐᓇᖅᑦᑐᒥᒃ, ᓄᑖᖑᔪᑦ 

ᐃᓕᓐᓂᐊᕐᕕᐅᔪᑦ ᓴᓇᔭᐅᔪᑦ ᐊᒻᒪ ᐊᓯᖏᑦ 

ᒐᕙᒪᒃᑯᖏᓐᓄᑦ ᐃᓪᓗᖁᑎᒋᔭᐅᔪᑦ 

ᐃᓚᓕᐅᔾᔨᔪᓐᓇᖃᔭᖅᑐᖃᐃ ᑕᐃᒃᑯᐊ 

ᐃᓱᒪᒋᔭᐅᖃᓯᐅᔾᔭᐅᓗᑎᒃ ᐃᑦᑕᕐᓂᓴᐅᔪᖅ 

ᐃᓕᖃᖅᑎᑕᐅᔪᓐᓇᖅᐸᒃᐸᑕ ᐃᓪᓗᐃᑦ ᓄᑖᑦ 

ᑎᑎᕋᐅᔭᖅᑕᐅᑎᓪᓗᒋᑦ. 

 

ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᑐᑦ ᒥᓂᔅᑕᐅᔪᒥᒃ 

ᐃᖅᑲᓇᐃᔭᖅᑎᖏᓐᓂᓪᓗ ᑕᒪᓐᓇ 

ᐅᖃᖃᑎᒌᓐᓂᐅᔪᖅ ᒪᑐᐃᕆᐊᒃᑲᓐᓂᖁᓪᓗᒍ 

ᑕᒪᒃᑯᓄᖓ ᓄᓇᕗᒻᒥ ᑐᓐᖓᕕᒃᑯᓐᓄᑦ ᐊᒻᒪ 

ᐃᓄᐃᑦ ᐱᖁᑎᖏᓐᓄᑦ ᐸᖅᑭᔨᓄᑦ 

ᕿᓂᒃᑲᓐᓂᖁᓪᓗᒋᑦ ᖃᓄᐃᓕᐅᕈᓐᓇᕐᒪᖔᑕ 

ᐱᐅᖅᓱᐊᓂᕐᒧᑦ, ᓴᐳᑎᔭᐅᓯᒪᓂᖏᓐᓄᑦ ᐊᒻᒪ 

ᓴᖅᑭᔮᖅᑎᑕᐅᓂᖏᓐᓄᑦ ᓄᓇᕗᒻᒥ ᐊᔾᔨᐅᖏᑦᑐᑦ 

ᐃᓕᖅᑯᓯᕆᔭᖓᓄᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᓅᓯᕐᒧᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᕿᒥᕐᕈᑲᓐᓂᕈᒪᑐᐃᓐᓇᖅᑎᐊᖅᑐᑦ 

ᖃᓄᐃᓕᐅᕆᐊᕐᓂᕐᒧᑦ ᐸᕐᓇᒍᑕᔪᒥᒃ ᐊᒻᒪ 

ᓴᖅᑭᑕᐅᓪᓗᑎᒃ ᐃᓕᖅᑯᓯᓕᕆᔨᒃᑯᓐᓄᑦ 

ᑲᒪᒋᔭᐅᓂᐊᕐᒪᑦ ᐊᒻᒪ ᖃᓄᖅᑑᑲᓐᓂᕋᓱᐊᕐᓗᑎᒃ 

ᐅᑎᖅᑎᑦᑎᓇᓱᐊᕐᓂᕐᒧᑦ, ᓱᕐᕋᑦᑕᐃᓕᒪᑎᑦᑎᓂᕐᒧᑦ 

ᐊᒻᒪ ᑕᑯᒃᓴᐅᑎᑦᑎᒋᐊᕐᓂᕐᒧᑦ ᐃᓄᐃᑦ 

ᐃᓕᖅᑯᓯᖓᓂᒃ ᑕᒫᓂ ᓄᓇᕗᒻᒥ. ᑲᑎᒪᔨᖃᓛᖑᔪᑦ 

ᐅᔾᔨᕈᓱᑦᑐᑦ ᑖᒃᑯᐊ ᒪᓐᓇᐅᔪᖅ ᒪᓕᒐᓕᐅᖅᑎᐅᔪᑦ 

ᐃᓱᓕᕝᕕᒃᓴᖓ ᑕᕝᕙᐅᓕᕋᓗᐊᖅᑎᓪᓗᒍ 

ᓴᖅᑭᑦᑐᖃᓚᐅᖅᑎᓐᓇᒋ ᖃᓄᐃᓕᐅᕐᓂᕐᒧᑦ 

ᐸᕐᓇᒍᑕᔪᒥᒃ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᕐᓗᓂ, 

ᒪᓕᒐᓕᐅᖅᑎᐅᔪᑦ ᐃᓱᒪᖃᖅᑐᑦ ᐸᕐᓇᒍᑕᐅᔪᒥᒃ 

ᑐᑭᒧᐊᒍᑎᒃᓴᖅᑕᖃᕈᓐᓇᖅᑐᖅ ᓯᕗᓂᑦᑎᓐᓄᑦ. 

 



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᒃᑲ 

2013-2014−ᒧᑦ ᐊᑭᑐᔫᑎᓄᑦ ᐊᑐᖅᑐᒃᓴᐅᔪᓄᑦ 

ᐃᓕᖅᑯᓯᓕᕆᔨᒃᑯᓐᓄᑦ, ᖁᓚᓐᖏᑦᑐᖓ ᐊᑐᓂᑦ 

ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒃᓴᖃᕐᓂᐊᕐᒥᔪᖅ 

ᐅᖃᐅᓯᒃᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑖᒃᑯᓄᖓ ᐃᓕᖅᑯᓯᓕᕆᓂᕐᒧᑦ ᐊᒻᒪᓗ 

ᐃᑦᑕᕐᓂᓴᓕᕆᓂᕐᒧᑦ ᒪᖅᑐᕋᖓᓄᐊᓚᐅᓐᖏᑎᓐᓂ 

ᐅᖃᐅᓯᔅᓴᑐᐃᓐᓇᕐᒥᒃ ᐅᖃᓪᓚᒍᒪᔪᖃᖅᐹ? ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑐᓐᖓᓱᒋᑦ 

ᐊᓐᓄᕌᖃᑏᑦ, ᐊᓐᓄᕌᖃᑎᕈᓗᖓ ᒥᓂᔅᑖᓗᒃ. ᒥᓂᔅᑕ 

ᐋᕆᐊᒃ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖏ. 

ᓯᕗᓪᓕᕐᒥ ᐅᐱᒍᓱᐊᓪᓚᓚᐅᓪᓚᖓ 

ᐃᖅᑲᓇᐃᔭᖅᑎᖏ ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᑦ ᓇᐃᓴᐅᑎᖏᑦ ᑕᑯᓪᓗᒋᑦ 

ᓄᓇᖃᖅᑳᓯᒪᓂᑯᕕᓂᕐᒥᒃ ᐃᖅᑲᓇᐃᔭᖅᑎᖃᕐᓂᓯ 

ᐊᑭᑦᑎᖅᑰᕐᒪᑦ ᐊᓯᖏᓐᓂᑦ ᐱᓕᕆᕕᓐᖑᔪᓂᒃ 

ᑕᐃᓐᓇ ᓯᕗᓪᓕᕐᒥᒃ ᐅᐱᒋᕙᕋ 100 

ᐳᓴᖑᒋᐊᖃᓪᓚᕆᓛᖅᑐᒍᑦ. 

 

ᐅᓇ ᐊᐱᖅᓱᕐᓇᒃᓯᑉᐸᑦ 

ᐊᐱᖅᑯᑎᒋᑦᑎᐊᕐᓂᐊᖅᑕᕋᓗᐊᕋ ᑭᓯᐊᓂ ᑖᓐᓇ 

ᐃᓱᒫᓗᒋᓪᓗᒍᐃᓛᒃ ᒥᓕᐊᓐᖏᓐᓂ ᐊᑭᑐᔫᑎᓄᑦ 

ᐊᑐᖃᑦᑕᓚᐅᖅᓯᒪᓪᓗᑎᒃ ᓱᓕ ᐱᖅᑯᓯᓕᕆᕝᕕᒃ 

ᓴᓇᐅᕌᓂᒃᓯᒪᖕᒪ. ᐊᒻᒪᓗ ᑕᐃᓐᓇ ᑕᑯᔭᒐᖃᕐᕕᒃᓴᖅ 

ᑕᕝᕙᓂ ᓴᓇᐅᔭᓂᐊᕋᕚᑉᐸᒃᖢᓂ ᑕᒡᕙᓂ 

ᑮᓇᐅᔭᖅᑖᕆᓂᐊᖅᑕᖏ ᑕᐃᒃᑯᐊ ᐲᖅᑕᐅᓚᐅᕐᒪᖕᒪ 

ᑭᓱᑕᖃᔮᕈᓐᓃᖅᓱᓂ ᑕᕝᕗᖓ ᑕᑯᔭᒐᖃᕐᕕᒃᓴᒧᑦ 

ᐃᖃᓗᖕᓂ. ᑖᓐᓇᐃᓛᒃ ᐃᓱᒫᓗᖕᓇᓪᓚᕆᖕᒪᑦ. 

 

ᐊᒻᒪᓗ ᑕᐃᒃᑯᐊ ᓄᓇᕗᑦ ᓯᓚᑖᓂ ᐃᑦᑕᕐᓂᓵᓗᐃᑦ 

ᑲᒪᒋᔭᐅᖕᒪᑕ ᔭᓗᓇᐃᒥ ᐱᓗᐊᓐᖑᐊᖅᖢᓂ 

ᐊᑭᑐᔪᐊᓘᓪᓗᓂᓗ ᑲᒪᒋᔾᔪᔾᔭᐅᔭᕆᐊᒃᓴᖅ ᒫᓐᓇ 

ᐅᖃᐅᓯᕆᖅᑲᐅᔭᖓ ᑖᓐᓇ ᐃᒃᓯᕙᐅᑕᕆᔭᒃᑕ 

ᐃᓅᓯᓕᕆᓂᒃᒧᑦ ᑲᑎᒪᔨᕋᓛᓄᑦ, ᒥᓕᐊᓐᖏᓐᓄᑦ 

ᑎᑭᓐᓂᐊᕐᒪᑕ ᑖᓐᓇ ᐃᓱᒫᓗᒋᓪᓚᕆᒃᖢᒍ. ᑖᓐᓇᓕ 

$60,000 ᑐᒃᓯᕋᖅᑕᐅᔪᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 

ᐊᑐᖅᑕᐅᔪᒪᓂᐊᖅᑐ, ᐃᓛ ᓱᐃᒌᒐᓗᐊᖅᖢᒍ ᑭᓯᐊᓂ 

ᑕᐃᒪᓐᓇ ᐱᔪᒪᒃᐸᑕ ᐊᖏᕈᓐᓇᐅᔮᔪᒃᑭᓪᓗᒍ ᑕᕝᕙ 

ᐅᖃᐅᑎᒋᔭᑐᐊᕋ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᔅᑕ 

ᒥᓂᔅᑕᖃᐃ ᐊᖏᖅᑕᐅᓂᐊᕋᓱᒋᐅᔮᕐᔪᓕᖅᖢᓂ. ᒥᔅᑕ 

ᓂᓐᖓᖅ. 

 

ᓂᖓᖅ: ᐄ. ᖁᔭᓐᓇᒦᒃᑕᐅᖅ ᐃᒃᓯᕙᐅᑖᖅ, 

ᑕᐃᒃᑯᐊᑐᐊᖑᓐᖏᒻᒪᑕ ᑖᕙᓂ ᔭᓗᓇᐃᒦᑦᑐᓪᓗ 

ᑕᐃᒃᑯᐊᓗ ᑰᔾᔪᐊᖅ ᒫᓂᑑᐸᒥ, ᐊᑐᕚᒥᓗᒃᓴᐅᔪᖅ. 

ᒪᓐᓇ ᓄᓇᕗᑦ ᑐᐱᕐᕕᒃᑕᖃᐅᕐᒪᑦ ᑐᐱᕐᕕᑐᖄᓗᖕᓂᑦ 

ᐃᓛᓐᓂᒃ ᑕᐃᒃᑯᓂᖓ ᐊᓕᖅᖥᖑᓂᕋᖅᑕᐅᔪᓂᒃ 

ᓯᕗᓪᓕᑦᑕ ᐱᖁᑎᕕᓂᖏᖕᓂᒃ ᐃᓗᕕᕐᓂᒃ 

ᐃᓗᕕᕕᓂᕐᓂᒃ ᐱᑕᖃᓚᐅᓲᖑᖕᒪᑦ. 

 

ᒫᓐᓇ ᐅᖃᓪᓚᒃᑎᓪᓗᖓ ᑕᐃᑲᓂ ᑰᒑᕐᔪᖕᒥ 

ᖃᐅᔨᒪᔭᖃᖅᐳᖓ ᑕᐃᒪᓐᓇᐃᑦᑐᓂ. ᓯᕗᓪᓖᑦ 

ᑕᐃᒃᑯᐊ ᑐᐱᕐᕕᕕᓂᖏᑦ ᐃᓗᕕᕕᓂᖅᑕᖃᖅᖢᓂ 

ᑕᒫᓂ ᓴᓂᕌᓂ ᓄᐃᑖᕐᔪᒃᖢᑎᒃ, ᐃᓚᖏ 

ᐱᕈᓯᒪᓪᓚᒃᑲᓗᐊᖅᖢᑎᒃ ᑕᐃᒪ ᑕᐃᒃᑯᐊᕌᓗᐃᖅᑲᐃ 

ᑕᐃᒪᐅᕗᑦ. ᓇᓂᔭᐅᕙᓪᓕᐊᓂᐊᖅᑐᖅ 

ᓇᓗᓇᖏᑦᑐᖅ ᐊᒻᒪᓗ ᓂᕐᔪᑎᓂᒃ 

ᐲᔭᖅᑕᐅᕙᓪᓕᐊᓗᑎᒃ. ᓯᓚᓗ ᒪᓐᓇ 

ᐅᑦᑐᖅᐸᓪᓕᐊᓂᕋᖅᑕᐅᖕᒪᑦ 

ᐆᓇᖅᓯᕙᓪᓕᐊᓂᕋᖅᑕᓂᕋᖅᑕᐅᖕᒪ ᑕᐃᒪᐅᖕᒪᑕ. 

 

ᐊᒻᒪ ᐃᓛᓐᓂᒃ ᐊᕙᓐᖓᑦ ᑕᐃᒃᑯᐊ ᐃᑦᑕᕐᓂᓴᓕᕆᔨ 

ᖃᐅᔨᓴᖅᑏᑦ ᓯᕗᓪᓕᕐᒥ ᑎᑭᓚᐅᓲᖑᖕᒥᖕᒪᑕ, 

ᖃᓄᑭᐊᖅ ᑕᒪᓐᓇ. ᐄ ᑏᕖᒃᑯᑦ 

ᑕᐅᑐᓐᖓᖅᑐᖃᖅᐸᒃᑑᒐᓗᐊᖅ ᑕᑯᒍᕕᑦ ᑖᓐᓇ 

ᑲᒪᒋᑦᑕᐃᓕᐅ ᑎᒍᑦᑕᐃᓕᒃ. ᑕᐃᒪᓐᓇ 

ᑎᒍᔭᐅᑦᑕᐃᓕᓗᑎᒃ ᓱᖃᕉᔪᓐᓇᕈᒫᖅᑐᒃᓴᐅᔪᖅ 

ᓂᕐᔪᑎᓂᒃ ᐱᔭᐅᓗᑎᒃ, ᐃᓄᒡᓂᒡᓘᓐᓃᑦ 

ᖃᓪᓗᓈᓄᒡᓘᓐᓃᑦ ᑎᒍᔭᐅᓚᐅᑉᐸᒡᓗᑎᒡᓗ. ᑕᐃᒃᑯᐊ 

ᑕᐃᒪᓐᓇ ᑕᒫᓃᑦᑐᑦ ᐊᒃᑐᖁᔭᐅᓐᖏᓛ? 

ᐅᕝᕙᓘᓐᓃᑦ ᑐᖅᑯᖅᑕᐅᕕᔪᓐᓇᕋᓗᐊᖅᐳᖅᑲᐃ. 

ᐃᒪᓐᓇ ᐅᖃᐅᑎᔭᐅᑐᐃᓐᓇᕐᓗᑕ 

ᐃᓂᖅᑎᖅᑕᐅᑐᐃᓐᓇᕐᓗᑕ ᐊᒃᑐᖅᑕᐃᓕᒃᑭᑦ. 

 

ᑕᒃᑯᓗᑕ ᑕᑯᕝᓗᑕ ᑭᓇᐅᑐᓐᓇᖅᑎᒍᑦ 

ᐃᓄᒃᑎᒎᖓᒻᒪᑦ ᑕᒪᓐᓇ. ᑎᒍᓯᔪᒪᒃᑳᓘᒐᑦᑕ ᑕᒪᓐᓇ. 

ᑕᐃᒪᓯᐊᕙᐅᒐᓗᐃᑦ ᐃᓄᑐᐃᓐᓇᐅᓂᒃᑎᖕᓄᑦ 

ᐃᓚᖏᑦ ᑎᒍᔭᐅᖃᑦᑕᓕᖅᑐᒃᓴᐅᔪᑦ, ᓇᓗᓇᓐᖏᓚᖅ, 

ᐄᖑᖅᑰᖅᑐᖅ, ᐄᖑᔫᔮᓱᒋᔭᕋᓕ. ᑕᒪᒃᑯᐊᓕ 

ᖃᓄᐃᑕᐅᕙᑦ ᒫᓐᓇ ᑕᒫᓂ ᓱᑕᖃᖅᑐᓱᓖᑐᒃᓴᐅᖕᒪ 

ᐊᕐᕕᓕᕐᔪᐊᖅ ᓄᓇᖓ, ᓄᓇᕗᑦ ᑕᒪᕐᒥᒃ 

ᑭᕙᓪᓕᐊᖅ, ᕿᑭᖅᑖᓗᒃ, ᕿᑎᕐᒥᐅᑦ, ᐅᐊᓕᓂᕐᒥ 

ᐱᑕᖃᐅᖅᑐᒃᓴᐅᔪ ᖃᓄᕐᓕᑭᐊᖅ ᑕᒪᒃᑯᐊ 

ᐊᓯᐅᓇᖏᒃᑲᓗᐊᕐᒪᑕ, ᐊᕙᑦᑎᐊᕈ ᐊᐱᕆᓛᖅᐳᖓ 

ᑖᓐᓇ ᐅᖃᐅᓯᒃᓴᑐᐃᓐᓇ. 

 



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᔅᑕ 

ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

ᒪ’ᓈᖅᐳᖓᑦᑕᐅᖅ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ 

ᑕᒫᓃᓐᓇᑉᓯ. ᓇᓗᓇᐃᖅᓯᑲᓐᓂᕈᐊᓚᐅᖅᑐᖓ 

ᖃᒪᓂᑦᑐᐊᕐᒥᐅᑕᐃᑦ ᐅᐱᒍᓱᑦᑎᐊᖅᑐᑎᑦ 

ᖁᕕᐊᓱᒃᐸᒃᖢᑎᑦ ᑖᑉᓱᒥᖓ ᐃᑦᑕᕐᓂᑕᖃᕐᕕᖑᓯᒪᔪᒥᒃ 

ᖃᒪᓂᑦᑐᐊᕐᒥ.  
 

ᑕᐃᓐᓇ ᐅᐱᕐᖔᒃᑯᑦ ᐊᐅᔭᐅᓕᕌᖓᑦ 

ᑎᑭᔭᐅᒐᓱᑦᑎᐊᒥᐊᕈᐊᕋᑉᑕ ᓯᓚᕐᔪᐊᒦᖔᖅᑐᓂᒃ. 

ᑕᐃᒃᑯᐊ ᐸᐅᖅᑎᓐᖑᓂᕋᖅᑕᐅᔪᑦ ᑕᐃᒃᑯᐊ ᓄᓇᒧᑦ 

ᐃᖏᕐᕋᔭᕋᖅᑏᑦ. ᑕᐃᒃᑯᐊ ᓴᓯᑳᑦᓱᐊᓐ-ᒦᓐᖓᖅᖢᑎᑦ 

ᒫᓂᑑᐸ-ᒥ ᖃᒪᓂᑦᑐᐊᕐᒧᑦ ᑎᑭᓱᒻᒪᑎᑦ 

ᐅᑎᕙᓪᓕᐊᓪᓗᑎᑦ ᐸᐅᕈᖅᐸᒃᖢᑎᒃ ᑖᑉᓱᒥᖓ 

ᖃᕐᕙᖅᑑᖅ Kazan River- ᐊᑐᖅᖢᓂᒋᑦ ᐊᒻᒪᓗ 

ᐃᓚᖏᑦ ᔭᓗᓇᐃᕝ-ᒦᓐᖔᖅᐸᒃᖢᑎᓪᓕ ᑖᑉᓱᒥᖓᑦᑕᐅᖅ 

ᑲᕆᔭ ᑰᖓᑦ Thelon River-ᑰᖅᐸᒃᖢᑎᑦ 

ᑎᑭᓱᒻᒪᖏᑎᑦ. 
 

ᑎᑭᑖᕋᖓᒥᒃ ᑕᐃᑉᓱᒥᖓ ᐃᑦᑕᕐᓂᑐᖃᕐᕕᒻᒧᑦ 

ᑎᑭᓱᒻᒪᑎᑦ ᐅᑉᓚᒃᑲᖅᖢᑎᓪᓗ. ᓇᖓᑦᑎᐊᒥᐊᕉᕐᒪᑎᑦ 

ᑖᒃᑯᓂᖓ ᐃᓄᐃᑦ ᑕᒫᓂᕐᒥᐅᑕᐅᔪᑦ 

ᓄᓇᕗᒻᒥᐅᑕᓐᖒᖅ ᐊᔪᓐᖏᑦᑎᐊᒥᐊᕐᒪᑎᑦ. 

ᑕᑯᕋᓐᓈᑎᑦᑎᐊᐸᒃᖢᑕᓗ ᑎᐊᑦᓇᐃᑦᑐᓂᒃ ᐃᓄᐃᑦ 

ᐱᖅᑯᓯᖓᓂᑦᑕᐅᖅ ᓇᔪᒋᐊᒐᔪᑦᓯᐊᒥᐊᕋᒥ ᑖᒻᓇ 

ᐳᐱᒍᖅᑕᐃᓕᖁᒥᐊᖅᖢᒍ ᓂᑉᓕᕈᐊᓚᐅᖅᖢᖓ. ᑖᑉᑯᐊ 

ᐃᓕᖅᑯᓯᓕᕆᔨᓪᓗ ᐃᑦᑕᕐᓂᑕᖃᕐᕕᒦᓐᖔᖅᑐᑦ ᑖᒃᑯᐊ 

CLEY-ᖑᓂᕋᖅᑕᐅᔪᑦ ᐃᑲᔪᖅᑐᐃᑦᓯᐊᒥᐊᕐᒪᑎ 

ᓄᓇᕗᒻᒥᐅᑕᓂᓪᓗ ᐊᒻᒪᓗ ᖃᒪᓂᑦᑐᐊᕐᒥᐅᑕᓂᒃ 

ᓴᖅᑭᑎᑦᑎᕙᓪᓕᐊᓕᖅᖢᑎᑦ ᑖᒃᑯᓂᖓ 

ᓯᕗᓪᓕᐅᓚᐅᖅᑎᓐᓂᒃ ᐊᔪᓐᖏᓐᓂᖓᓂ 

ᐆᒫᓂᑦᑎᐊᒥᐊᒐᓃᓚᐅᕐᒪᑎᒎᑦ ᓄᓇᑉᑎᓐᓂ 

ᐃᓄᐃᓐᖒᖅ ᐊᔪᓐᖏᒻᒪᑎᒎᖅ. 
 

ᑖᓐᓇ ᓴᕆᒪᒋᔭᐅᒋᐊᖃᑦᓯᐊᖅᖢᓂ 

ᓄᓇᕗᒻᒥᐅᑕᓗᒃᑖᓂᒃ. ᒪ’ᓇᐅᒐᐅᓯᒪᔪᖅ 

ᓂᕈᐊᓚᐅᖅᑕᖓ ᑖᑉᓱᒥᖓ ᐃᑲᔪᖅᑐᐃᒻᒪᑐᒃ. ᐃᓄᐃᑦ 

ᐆᒫᓂᒐᓂᓂᐊᒥᐊᑐᐊᔭᓚᐅᖅᓯᒪᒻᒪᑎᑦ 

ᓯᕗᓪᓕᕗᓐᓂᑦᑕᐅᖅ ᑖᑉᓱᒥᖓ 

ᖁᕝᕙᖅᑐᐃᒃᑲᓐᓂᕆᐊᖃᐅᕋᑉᑕ. ᑕᓐᓇ 

ᖁᔭᓕᒋᔭᐅᔪᒫᑦᓯᐊᒥᐊᖅᖢᓂ ᒪ’ᓇᐅᒐᐅᓯᒪᔪᖅ ᑖᓐᓇ 

ᐃᓄᐃᑦ ᐃᖅᑕᕐᓂᑐᖃᕐᕕᒻᒥᖔᖅᑐᑦ ᑕᐃᑉᑯᐊ 

ᐳᓛᖃᑦᑕᖅᑐᓂᒃ. ᑖᑉᓱᒥᖓ ᐅᖃᒃᖠᓐᓇᕈᐊᓚᐅᖅᖢᖓ. 

ᒪ’ᓇᐅᔪᑎᑦ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᑕᕝᕙᓂ 

ᑕᕝᕗᓐᖓᓚᐅᖅᑕᐃ ᒪᒃᐱᖅᑐᕋᖓ ᖃᓪᓗᓈᑎᑐᑦ D-3. 

ᐃᓄᑦᑎᑐᑦ ᐱ-3. ᒥᔅᑕ ᑕᐹᕐᔪᒃ. ᐊᐱᖅᑯᑎᔅᓴᖅ? ᒥᔅᑕ 

ᑕᐹᕐᔪᒃ. 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᐃᓛᒃ 

ᑮᓇᐅᔭᖅᑑᑕᐅᔪᒪᔪᖅ $60,000 ᐊᑭᑐᔫᑎᓄᑦ 

ᓇᓗᓇᐃᖅᓯᒪᒐᓚᒻᒪᑦ ᐃᓚᖓᒍᑦ ᑕᒪᒃᑯᓄᖓ 

ᑎᑎᕋᕐᕕᐅᑉ ᐃᓗᒃᓴᖏᓐᓄᑦ ᐃᓗᓕᒃᓴᖏᓐᓄᓂᓛᒃ 

ᑐᕌᖓᓗᐊᕐᓗᑎᑦ ᓄᑖᓄᓪᓗ ᓴᓇᔭᒃᓴᓄᑦ ᑕᓪᓕᒪᓄᑦ 

ᑖᒃᑯᓄᖓ ᐅᖃᐅᓯᓕᕆᔨᒃᑯᓐᓂ ᐱᔪᓂᒃ. ᑖᒃᑯᐊ 

$60,000 ᑖᒃᑯᐊ ᓴᓇᔪᓐᓇᑦᑎᐊᖁᓪᓗᒋᑦ 

ᑐᕌᖓᑎᑕᐅᒻᒪᑦ. ᑐᑭᓯᐊᓪᓚᓚᐅᕐᓚᖓᑐᖑᓇ 

ᓇᒧᓐᖓᖅᑕᐅᓕᒑᒻᒪᑦ ᑖᒃᑯᐊ ᐱᔭᒃᓴᐃᑦ ᑕᓪᓕᒪᐅᔪᑦ 

ᐊᒻᒪᓗ ᓇᓂ ᑖᓐᓇ ᑮᓇᐅᔭᖅ ᐊᑐᖅᑕᐅᓂᐊᕐᒪᖔᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 

ᐋᕆᐊᒃ.  
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᐋᖅᑭᓯᒪᔪᑦ ᒫᓐᓇᒧᑦ ᑎᑭᑦᑐᒍ 

ᐃᓄᑦᑎᑑᓕᖅᑎᑦᑎᔨᔅᓴᐃᑦ ᒪᕐᕉᒃ ᖁᕐᓗᖅᑑᒥ, ᒪᕐᕉᒃ 

ᑲᖏᖅᖠᓂᕐᒥ, ᐊᒻᒪ ᐊᑕᐅᓯᖅ ᐃᓄᑦᑎᑐᑦ ᑕᒪᒃᑯᓂᖓ 

ᑎᑎᕋᑦᑎᐊᖅᓯᒪᒐᓗᐊᕐᒪᖔᑕ ᖃᐅᔨᓴᖅᑎᔅᓴᒥᒃ ᑕᕝᕙᓂ 

ᐃᖃᓗᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᑕᐹᕐᔪᒃ.  
 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ 

ᑐᑭᓯᑦᑎᐊᕈᒪᓪᓗᒍ. ᑖᒃᑯᐊ 

ᑎᑎᕋᕐᕕᖃᖅᐸᒌᖅᑐᔅᓴᐅᒻᒪᑕ ᑖᒃᑯᐊ 

ᐃᓗᓪᓕᖅᑕᐅᒃᑲᓂᕐᓂᐊᖅᑐᐃᑦ ᐃᓚᔭᐅᓂᐊᖅᑐᓪᓗ. 

ᑖᒃᑯᓇᓂᖃᐃ ᐅᓇ ᐊᐱᖅᑯᑎᒋᔭᕋ, ᑕᐃᒪᓐᓇᐃᑉᐹ 

ᑖᒃᑯᐊ ᑎᑎᕋᕐᕕᒋᔭᐅᕌᓂᒃᑐᑦ ᐃᓕᖅᑯᓯᓕᕆᔨᒃᑯᓐᓄᑦ 

ᐃᓯᖅᑕᐅᑐᐃᓐᓇᓂᐊᖅᑐᑦ ᐊᒻᒪᓗ ᐊᓯᐊᓂᒃ 

ᐃᒡᓗᒥᒃᓘᓐᓃᑦ ᐊᑭᑐᔪᒥᒃᓘᓐᓃᑦ ᐊᓯᐊᓂᒃ 

ᕿᓂᕋᓱᒋᐊᖃᔾᔮᖏᓛᑦ ᑭᖑᓂᐊᒍᑦ ᑖᔅᓱᒪ? ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 

ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃ, ᒫᓐᓇ ᑖᒃᑯᐊ ᐃᒡᓗᐃᑦ ᐱᑕᖃᕇᖅᑐᑦ 

ᑖᒃᑯᓄᖓ, ᑖᒃᑯᐊᓕ ᑕᓪᓕᒪᑦ ᐅᖃᐅᓯᕆᕋᑖᖅᑕᒃᑲ 

ᑕᒪᒃᑯᓂᖓ ᐃᖅᑲᓇᐃᔭᐅᑎᒃᓴᓂᒃ ᓵᒃᑯᖏᑦ 

ᐃᒃᓯᕙᐅᑕᒃᑯᖏᑦ ᐃᖅᑲᓇᐃᔭᕈᑎᒃᓴᖏᓐᓂᒃᓗ 

ᐃᓗᓪᓕᖅᓱᖅᑕᐅᑐᐃᓐᓇᕐᓂᐊᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᑕᐹᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃᓗ 

ᑐᑭᓯᑎᒃᑲᕕᖓ. ᐅᓇ ᐊᐱᖅᑯᑎᒋᓂᐊᖅᑕᕋ 

ᐃᒃᓯᕙᐅᑕᐅᓂᕐᓄᑦ  



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑕᒃᑎᑐᐃᓐᓇᕐᓂᐊᖅᑕᒃᓴᕆᒐᓗᐊᖅᖢᒋᑦ ᐃᕝᕕᑦ ᑕᐃᒪ 

ᓇᓗᓇᔾᔮᖏᓚᖅ ᐊᐱᖅᑯᑎᒋᔪᒪᔭᕋᐅᓇ. 

ᑖᒃᑯᓄᖓᐃᓛᒃ ᐅᖃᐅᓯᕆᖃᐅᒐᒃᑯ ᑮᓇᐅᔭᓂᒃ 

ᓇᓗᓇᐃᖅᓯᒪᔪᖅᑕᖃᐃᓐᓇᑯᑖᒃᑐᐊᓘᓚᐅᕐᒪᑦ $7 

ᒥᓕᐊᓂᒃ ᑖᒃᑯᓄᖓ ᑕᑯᔭᒐᖃᕐᕕᒃᓴᓄᑦ ᑐᕌᖓᔪᓂᒃ 

ᓴᓇᔪᖃᕐᓂᐊᖅᐸᑦ ᑕᒡᕙᓂ ᐃᖃᓗᖕᓂ. 

 

ᑭᓯᐊᓂ ᑖᓐᓇ ᐱᑕᖃᕈᓐᓃᖅᖢᓂ 

ᓂᕆᐅᒋᔭᖃᕈᓐᓃᕋᑦᑕ ᒪᓕᒐᓕᐅᖅᑎᑐᐃᓐᓇᐅᓪᓗᑕ 

ᓂᕆᐅᑯᑖᖏᓐᓈᓗᒃᖢᑕ ᑕᕝᕙᓂ ᑮᓇᐅᔭᓂᒃ 

ᐊᑭᑐᔫᑎᓄᑦ ᐱᓇᓱᖕᓂᐊᖅᑎᓪᓗᒋᑦ ᐅᓇ 

ᐊᐱᖅᑯᑎᒋᔪᒪᔭᕋ, ᐃᒃᓯᕙᐅᑕᖅ: ᑕᒪᑐᒪ ᑭᖑᓂᐊᒍᑦ 

ᐊᑭᑐᔫᑎᓄᑦ ᑕᑯᔭᒐᖃᕐᕕᒃᓴᒧᑦ ᓇᓗᓇᐃᖓᔪᓂᒃ 

ᐸᕐᓇᒃᓯᒪᕚᑦ ᐃᓱᒪᒋᔪᓐᓇᓛᖅᑕᑦᑎᓐᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᖅᑲᐃᓯᑐᐃᓐᓇᕐᓗᑎᑦ ᐃᒃᓯᕙᐅᑕᕈᓗᑐᐃᓐᓇᐅᔪᖓ. 

ᒥᓂᔅᑕ ᐋᕆᐊᒃ ᑖᔅᓱᒧᖓ ᑭᐅᔪᓐᓇᕈᕕᐅᒃ 

ᑭᐅᑎᓐᓂᐊᕆᒃᑭᑦ ᓄᓇᕗᒻᒥᐅᓄᑦ ᑖᓐᓇ 

ᐱᒻᒪᕆᐊᓘᖂᕐᒪᑦ ᑐᓴᖅᑕᐅᔪᒪᓪᓗᓂᓗ ᐃᒻᒪᖃ 

ᑕᕝᕙᓂᒻᒪᕆᒃ ᐊᐱᖅᑯᑎᒃᓴᐅᖏᑦᑑᒐᓗᐊᖅ ᑭᓯᐊᓂ 

ᐱᕕᖃᖅᑎᑦᑐᒪᒋᒃᑭᑦ ᓄᓇᕗᒻᒥᐅᑦ 

ᑐᓴᕈᒪᔪᐃᓐᓇᐅᓇᓱᒋᒐᒃᑭᑦ ᑖᔅᓱᒧᖓ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᓗ ᐊᓐᓂᕌᖃᑎᒐ ᑖᔅᓱᒥᖓ 

ᐃᖅᑲᐅᒪᑦᑎᐊᕐᒪᑦ ᑖᓐᓇᓗ ᓂᕆᐅᒋᑐᖃᔪᔭᕗᑦ 

ᐸᕐᓇᒃᑕᐅᕙᓪᓕᐊᔪᖅ ᓄᐊᑦᑎᕙᓪᓕᐊᔾᔪᑕᐅᓇᓱᔪᔪᖅ 

ᒫᓐᓇ ᐊᑭᑐᔫᑎᓃᖏᑦᑑᒐᓗᐊᖅ ᑭᓯᐊᓂ ᑖᒃᑯᐊ 

ᑮᓇᐅᔭᑦ ᑕᕝᕙᓂ ᐊᖏᖃᑎᒌᒍᑕᐅᔪᖕᒪᑕ 

ᐲᖅᑕᐅᔪᒪᓪᓗᑎᒃ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓂᑦ 

ᐲᖅᓯᒪᔪᖅ ᑕᐃᓐᓇ ᑕᑯᔭᒐᖃᕐᕕᒃᓴᐅᓗᓂ 

ᐸᕐᓇᒃᑕᐅᓚᐅᖅᓯᒪᔫᒐᓗᐊᖅ ᑕᐅᕗᖓ $120 

ᒥᓕᐊᒧᑦ ᐊᑭᒃᓴᖓ ᑎᑭᑦᑐᓐᓇᓕᓚᐅᖅᓯᒪᖕᒪᑦ ᐃᒡᓗ. 

ᒫᓐᓇ ᐸᕐᓇᒃᓯᒪᔪᖃᖏᑦᑎᐊᒻᒪᕆᒃᑐᖅ ᑮᓇᐅᔭᓂᒃ 

ᑖᓐᓇᓕ ᒪᓕᒐᓕᐅᖅᑎᐅᓂᖅᐳᑦ ᐊᑕᓂᖓᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᑖᓐᓇᐃᓛᒃ 

ᑐᑭᓯᔪᒪᓗᐊᖃᐅᓪᓗᒍᐃᓛᒃ ᑖᒃᑯᐊ ᑕᕝᕙᓂ 

ᐃᒃᓯᕙᐅᑕᕆᔭᑦᑕ ᑲᑎᒪᔨᕋᓛᓄᑦ ᐃᓅᓯᓕᕆᓂᕐᒧᑦ 

ᐅᖃᐅᓯᕆᖃᐅᔭᖓᑦᑕ ᐃᓚᖓᓂᒃ  

ᐊᐱᕆᒃᑲᓐᓂᐊᕐᔪᒍᒪᓪᓗᖓ ᑕᐃᒃᑯᐊ 

ᑐᖅᑯᖅᑕᐅᓯᒪᔪᑦ ᐃᑦᑕᕐᓂᓴᕕᓃᑦ ᓄᓇᕗᑦ 

ᓯᓚᑖᓃᑦᑐᑦ ᑲᒪᒋᔭᐅᓂᖏᓐᓄᑦ ᓄᓇᕘᑉ ᒐᕙᒪᒃᑯᑦ 

ᐊᑭᓕᖅᓱᐃᕐᔪᐊᕐᓂᐊᖅᑐᐊᓘᖕᒪᑕ. 

 

ᖃᓄᖅ, ᐅᓇ ᐊᐱᖅᑯᑎᒋᔪᒪᔭᕋ 

ᐊᑭᓕᖅᓱᐃᕐᔪᐊᖏᓐᓇᕐᓂᐊᖅᑐᐊᓘᕕᑖ 

ᐊᑐᖅᑐᐊᕐᓂᑐᐃᓐᓇᕐᒧᑦ ᐅᕝᕙᓘᓐᓃᑦ ᑖᒃᑯᐊᖃᐃ 

ᐃᓕᖅᑯᓯᓕᕆᔨᒃᑯᑦ ᐃᓱᒪᒋᔭᖃᖏᓚᑦ ᐊᕐᕌᒍᓘᓐᓃᑦ 

ᐊᑭᑐᔫᑎᓂᒃ ᐸᕐᓇᒃᑐᖃᓕᖅᑐᕕᓂᐅᓐᓂᖅᐸᑦ 

ᑕᐃᒃᑯᐊ ᑐᖅᑯᖅᑕᐅᕝᕕᒃᓴᑐᐃᓐᓇᕐᒥᒃ storage 

ᐱᑕᖃᖦᖤᖅᐸᓪᓘᓐᓃᑦ ᑕᒫᓂ ᐃᖃᓗᖕᓂ ᑖᓐᓇ 

ᐸᕐᓇᒃᑕᐅᕙᓪᓕᐊᕚ? ᐅᕝᕙᓘᓐᓃᑦ 

ᑕᑯᔭᒐᖃᕐᕕᒃᑕᖃᕐᒪᑦ ᐃᖃᓗᖕᓂ ᐃᒻᒥᒎᖅᑐᒥᒃ 

ᑕᐃᒃᑯᐊᓘᓐᓃᑦ ᖃᓄᖅᑑᖃᑎᒋᔪᓐᓇᖅᐱᓯᐅᒃ 

ᑕᐃᒃᑯᐊ ᑮᓇᐅᔭᖅᑐᕕᒡᔪᐊᓕᒑᖕᒪᑕ ᑖᓐᓇ 

ᑐᓴᕈᒪᒐᓗᐊᖅᐸᕋ ᐃᒃᓯᕙᐅᑕᖅ, 

ᐊᐱᕆᑎᑦᑐᓐᓇᕈᕕᖓ ᑖᔅᓱᒥᖓ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᐅᓪᓗᑯᑖᒑᓘᓯᒪᓕᕐᒪᓈᓯᑦ 

ᒪᒥᐊᓇᖅ. ᒥᓂᔅᑕ ᐋᕆᐊᒃ, ᐱᕕᖃᖅᑎᑉᐸᒋᑦ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊᖏᓛᒃ, ᓇᓚᐅᑦᑎᔪᖅ, ᑕᐃᒪ 

ᐊᑭᑐᔪᕐᔪᐊᕐᓂᐊᖅᑐᖅ ᑕᐃᒃᑯᐊ ᐸᐸᑕᐅᓂᖏᑦ, 

ᑐᖅᑯᖅᑕᐅᓯᒪᓂᖏᑦ ᐱᑐᖃᖁᑎᑦ ᑕᐃᕙᓂ 

ᔭᓗᓇᐃᒦᑦᑐᑦ ᐱᓗᐊᖅᑐᒥᑦ. 

 

ᒫᓐᓇ ᑖᓐᓇ ᐊᖏᖅᑕᐅᓯᒪᓪᓗᓂ 

ᑮᓇᐅᔭᓕᕆᔨᒃᑯᓐᓂᑦ FMB-ᑯᓐᓂᑦ 

ᐃᓚᒋᐊᕈᑎᓯᒪᔪᖅ ᐊᒻᒪᓗ ᐅᑭᐅᖅ ᑕᐃᒪ 

ᐸᕐᓇᒃᐸᓪᓕᐊᔪᑦ ᑕᐃᒃᑯᐊ ᑕᐃᒃᑯᑎᒎᓇ 

ᐊᐅᓚᔾᔪᑎᒃᓴᑐᐃᓐᓇᖅᑎᒍᑦ ᐱᑕᖃᓕᕐᓂᐊᕐᒪᖔᑦ 

ᐊᖏᖅᑕᐅᑎᓐᓇᓱᓛᕐᒥᔭᕗᑦ ᐃᑲᔪᖅᓲᑎᒃᓴᑦ. ᐄ, 

ᑕᐃᒃᑯᐊ ᑲᒪᒋᑦᑎᐊᕆᐊᓕᒻᒪᕆᐊᓘᖕᒪᑕ ᐱᑐᖃᐅᔪᑦ 

ᐃᓂᖃᑦᑎᐊᕆᐊᖃᖅᑐᑎᒡᓗ ᐃᒫᒃ 

ᐃᓂᑐᐃᓐᓇᐅᓐᖏᑦᑐᒥᑦ ᐊᕙᑎᒧᑦ 

ᐋᖅᑭᑦᑎᐊᖅᓯᒪᔪᓄᑦ, ᑕᐃᒃᑯᓄᖓ ᐱᑐᖃᕐᓄᑦ 

ᓱᕋᔾᔭᐃᖅᓯᒪᓗᒋᓪᓗ ᑭᓯᐊᓂᐅᒐᔭᖅᑐᓂ ᐱᒻᒪᑕ. 

ᑕᒫᓂ ᐃᓂᒃᓴᖅᑕᖃᓐᖏᒻᒪᑦ ᓄᓇᕗᒻᒥ ᑕᐃᒪᐃᒻᒪᑦ 

ᑕᐅᕙᓂ ᐸᐸᑕᐅᑎᑉᐸᕗᑦ. 



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑕᐃᒃᑯᐊ museum, ᐃᓛᒃ 

ᐱᑐᖃᖁᑎᖃᐅᕌᕐᔪᑦᑑᒐᓗᐊᖅ ᑕᒫᓂ ᓄᓇᕗᒻᒥ 

ᑕᕝᕙᓂᓗ ᐃᖃᓗᓐᓂ. ᓇᒻᒥᓂᖅ ᑕᐃᒃᑯᐊ 

ᓄᓇᓕᓐᓂ ᐊᐅᓚᑕᐅᒻᒪᑕ ᑐᒃᓯᕋᕐᕕᒋᓯᒪᓐᖏᑕᕗᑦ 

ᒫᓐᓇᒧᑦ. ᑖᓐᓇ ᐃᓚᒃᑲᓐᓂᕈᓐᓇᖅᑕᖓ ᑖᔅᓱᒪ 

ᑐᒡᓕᕐᒪ ᒥᔅᑕ ᐊᕙᐅᑉ, ᑭᐅᒡᒍᓯᕐᒪᑦ 

ᐃᓚᒃᑲᓐᓂᕈᓐᓇᖅᐹ ᐊᖏᕈᕕᑦ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᖏᖅᑐᖓ. ᒥᔅᑕ ᐊᕙ. 
 

ᐊᕙ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓚᒃᑲᓐᓂᑐᐃᓐᓇᕐᓗᒍ. ᐄ ᖃᒪᓂᑦᑐᐊᕐᒥ 

ᐱᑕᖃᖅᑐᖅ ᑕᑯᔭᒐᖃᕐᕕᖕᒥ ᓄᓇᓕᖕᓄᑦ 

ᐊᐅᓚᑕᐅᔪᓂᒃ ᐊᒻᒪᓗᑦᑕᐅᖅ ᑕᒫᓂ ᐃᖃᓗᖕᓂ 

ᐱᑕᖃᕐᒥᔪᖅ ᓄᓇᓕᖕᓄᑦ ᐊᐅᓚᑕᐅᒥᔪᒥᒃᑕᐅᖅ 

ᒐᕙᒪᒃᑯᓐᓄᑦ ᐱᖁᑎᒋᔭᐅᓐᖏᑦᑐᒥᒃ. 
 

ᑭᓯᐊᓂ ᒥᓂᔅᑕ ᐅᖃᕋᑖᕐᒪᑦ ᑕᑯᔭᒐᖃᕐᕕᓪᓚᑦᑖᖅ, 

ᐃᑦᑕᕐᓂᓴᓪᓚᑦᑖᕐᒥᒃ, ᐱᑐᖃᓪᓚᑦᑖᓂᒃ 

ᐃᓗᓕᖃᕆᐊᖃᖅᐸᑦ ᓱᕈᕐᔭᐃᒃᑯᑎᖃᕆᐊᖃᕐᒪᑦ 

ᓯᓚᖓᓗ ᐊᓂᖅᓵᖅᑐᕐᓂᖓᓗ, ᐅᖅᑰᓂᖓᓗ, 

ᐃᒃᑮᓇᕐᓂᖓᓗ ᓈᒻᒪᑦᑎᐊᕆᐊᖃᕐᒪᑦ 

ᑕᐃᒪᐃᑦᑑᓂᖓᓄᑦ ᓄᑖᒻᒪᕆᖕᒥᑦ ᓴᓇᒐᓱᐊᕐᓗᓂ 

ᐊᑭᑐᔪᕕᒡᔪᐊᕌᓘᓂᐊᕐᒪᑦ ᐊᒻᒪᓗ ᑖᓐᓇ 

ᐃᖃᓗᖕᓃᑦᑐᖅ ᑕᐃᒪᐃᑦᑐᒧᑦ. 
 

ᒫᓐᓇ ᑕᐃᒫᒃ ᓴᓇᔭᐅᓯᒪᓂᖓ ᑕᑯᓐᓇᖅᑐᒍ ᐃᓗᐊ 

ᑕᐃᒪᑦᑐᒧᑦ ᐃᑦᑕᕐᓂᓴᓪᓚᑦᑖᕌᓗᖕᓄᑦ 

ᐃᓗᓕᖃᕈᓐᓇᓐᖏᒻᒪᑦ. ᑕᐃᒪ ᑕᐃᒪᐃᑦᑑᓂᖓᓄᑦ 

ᑕᒪᒃᑯᐊ ᐄ, ᐱᑕᖃᒐᓛᒃᑑᒐᓗᐊᑦ ᐃᒻᒪᖃ 

ᐃᑦᑕᕐᓂᓴᓐᖑᐊᓄᑦ ᐊᔾᔨᓕᐅᖅᑕᐅᓯᒪᔪᓄᑦ 

ᓴᓇᓐᖑᐊᖅᑕᐅᓯᒪᔪᓄᑦ, ᐄ 

ᐃᓗᓕᖃᕈᓐᓇᖅᑑᒐᓗᐊᑦ ᑕᒪᒃᑯᐊ ᑭᓯᐊᓂ 

ᐱᑐᖃᓪᓚᑦᑖᕌᓗᖕᓂᑦ ᐃᓗᓕᖃᕈᓐᓇᓐᖏᒻᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕙ. 

ᑕᒻᒪᔾᔮᓐᖏᒻᒪᖔᕐᒪᐃ. ᒪᒃᐱᖅᑐᒐᖓᓃᑦᑐᒍᑦ D-3 

ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᐃᑦᑕᕐᓂᓴᓕᕆᓂᖅ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᐅᖃᓪᓚᓚᐅᐱᓪᓚᖅᑲᐅᒐᒪ ᑕᒪᓐᓇ ᓄᓇ 

ᐆᓇᖅᓯᕙᓪᓕᐊᑎᓪᓗᒍ, 

ᐆᓇᖅᓯᕙᓪᓕᐊᓂᕋᖅᑕᐅᑎᓪᓗᒍ ᓄᓇᒥ ᑕᐃᒃᑯ 

ᐃᑦᑕᕐᓂᓴᐃᑦ artifacts-ᖑᓂᕋᖅᑕᐅᔪᑦ ᐃᓗᕕᕐᓂᑦ, 

ᐃᓗᕕᑐᖃᕐᓂᑦ ᐊᒻᒪ ᑖᒃᑯᐊ ᐱᑦᑕᐅᔪᓐᓃᖅᐸᓪᓕᐊᓗᑎᒃ 

ᓄᖑᑉᐸᓪᓕᐊᓗᑎᒃ ᓯᓚᒥᑦ ᒪᓕᒻᒥᒻᒪᑕ. 

ᑕᐃᒪ ᐃᑲᔪᖅᓱᕈᓐᓇᕆᕚ, ᑖᓐᓇ ᑕᐅᑐᑦᑕᕗᑦ 

ᐸᕐᓇᓐᓂᕐᒧᑦ, ᐱᕙᓪᓕᐊᑎᑦᑎᓂᕐᒧᑦ, 

ᐊᐅᓚᓇᓱᓐᓂᕐᒧᑦ policy, ᒪᓕᒐᓕᐅᕐᓂᕐᒧᓪᓗ 

ᐊᑕᒻᒪᑦ ᑕᐃᒪᑐᖅ ᐃᑲᔪᖅᑐᐃᖃᑕᐅᓇᔭᖅᐳᖓ 

ᑕᒫᓂ ᑮᓇᐅᔭᖅᑕᖃᓚᐅᕐᓕ ᐊᑭᑐᒐᓗᐊᕐᓗᓂᐅᓐᓃᑦ 

ᑕᒪᒃᑯᓄᖓ ᐃᑦᑕᕐᓂᓴᕐᓄᑦ, ᐃᑦᑕᕐᓂᓴᕐᓄᑦ ᑕᒫᓂ 

ᕿᒪᑦᑕᐅᓯᒪᔪᓐᓇᖅᑐᓂᒃ.  

 

ᐅᓇ ᐆᒃᑑᑎᒋᓂᐊᖅᐸᕋ ᐅᓂᒃᑳᖃᓪᓚᑦᑖᖅᑐᐊᓘᒻᒪᑕ 

ᒪᑯᐊ ᐃᑦᑕᕐᓂᓴᐃᑦ ᐱᖁᑎᕕᓂᖏᑦ, 

ᐃᓗᕕᖓᓃᑦᑐᖅ. ᖃᖓᑲᓪᓚᐅᓕᖅᑐᖅ ᑰᒑᕐᔪᒻᒥ 

ᐅᑭᐊᔅᓵᒃᑯᑦ ᐸᕐᖓᖅᑕᕆᐊᖅᖢᑕ ᐸᓂᒻᒪ ᐃᓚᖓ 

ᐱᖃᑖ ᖃᐃᓚᐅᕐᒪᑦ ᐅᕙᓐᓄᑦ “ᐊᑖᑖ, ᐊᕙᓂᒎᖅ 

ᐱᑕᖃᖅᑐᖅ ᓱᓇᒥᑭᐊᖅ” ᑕᐃᑯᖓ ᒪᓕᒃᖢᒍ 

ᕿᑐᕐᖓᒃᑯᓗ ᓄᓕᐊᕋᓗ ᒪᓕᑦᑐᑎᒍ. ᑕᒫᓂ 

ᐱᕈᓯᒫᕐᔪᑦᑐᒥᒃ ᖃᖓᑕᔪᒥᒃ ᐃᓗᐊᓃᑦᑐᓂᒃ 

ᐊᐅᑦᑐᖅᐸᓪᓕᐊᓕᖅᑐᒥᒃ ᑕᑯᓐᓂᕋᒥ ᐊᒻᒪᓗ ᐅᓗᒥ 

ᑯᓘᖅᑰᔨᔪᒥᒃ ᓴᕕᒻᒥ ᒥᑭᔪᕈᓗᒻᒥᒃ ᐱᑕᖃᖅᖢᓂ. 

ᐱᑐᔅᓯᐅᓗᖃᕐᕕᕕᒥᓂᖏᓐᓂ ᐱᑕᖃᖅᖢᓂ ᐊᒻᒪᓗ 

ᓄᑕᕋᖅᓯᐅᑎᑯᓘᖅᑰᔨᔪᒥᒃ ᖃᒧᑎᓐᖑᐊᑯᓗᒻᒥᒃ 

ᐱᑕᖃᖅᖢᓂ. ᐊᖏᕐᕋᑐᐊᕋᒪ ᐃᓐᓇᖅ ᐅᖃᐅᑎᕙᕋ 

ᓄᑕᕋᐅᑉ ᐃᓗᕕᕕᓂᐊᓂ ᐊᕙᓂ ᓇᓂᓯᔪᒍᑦ 

ᐃᓐᓇᑐᖄᓗᒻᒥ. ᖃᓄᖅ ᐃᓗᕕᕕᓂᕆᒻᒪᒍ 

ᖃᐅᔨᒪᕕᐅᒃ, ᒥᑭᔪᑯᓗᒻᒥ ᐃᓗᐊᓂ 

ᖃᒧᑎᓐᖑᐊᖅᑕᖃᕐᒪᑦ. 

 

ᐋᒃᑲᒎᖅ ᓄᑕᕋᕐᒧᑦ ᐃᓗᕕᕕᓂᕆᓐᖏᑕᖓ 

ᑕᐃᓐᓇᒎᖅ ᐃᓅᔪᓐᓃᖅᑐᕕᓂᖅ ᐃᓗᕕᖅᑕᐅᔪᕕᓂᖅ 

ᐋᓐᓂᐊᓕᖅᐸᓪᓕᐊᓕᕋᒥ ᑐᖁᓂᐊᓕᕋᒥ ᖃᐅᔨᒪᒐᒥ 

ᖁᕕᐊᓱᓚᐅᓐᖏᑦᑐᖅ ᓇᓗᓇᓐᖏᑦᑐᖅ ᐊᒻᒪᓗ 

ᐊᖓᒃᑰᓚᐅᖅᑐᖅ ᓇᓗᓇᓐᖏᑦᑐᖅ. ᖃᓄᖅ 

ᖃᐅᔨᒪᕕᐅᒃ? ᑕᐃᓐᓇ ᖃᒧᑎᓐᖑᐊᑯᓗᒎᖅ ᐃᒪᓐᓇ 

ᑐᑭᖃᖅᑐᖅ, ᓄᓇ ᐊᓯᐊᓅᓐᖓᕈᓂ ᓯᑐᕋᐅᑎᒋᓗᒍ 

ᖁᕕᐊᓱᒍᑎᒋᓗᒍ ᐊᑐᕐᓗᓂᐅᒃ ᑕᐃᒃᑯᐊ ᐃᓅᖃᑎᓂ 

ᕿᒪᓚᐅᖅᑕᓂ ᐃᖢᐊᖏᑦᑐᒥᒃ ᓲᕐᓗ Curse 

ᐃᓱᒪᒋᔪᓐᓃᓂᐊᖅᑕᖏᑦ ᖁᕕᐊᓱᓗᐊᕐᓂᕐᒧᓄᓇ 

ᐊᓯᐊᓃᓪᓗᓂ ᓯᑎᕋᕐᓗᓂ. ᑕᐃᒪᓐᓇᒎᖅ ᑐᑭᓕᒃ.  

 

ᐅᓂᒃᑳᓕᐊᓘᒻᒪᑕ ᐊᑏᑐᖅ ᓯᕗᓂᒃᓴᒥ 

ᐸᕐᓇᐃᓚᐅᕐᓂᐊᖅᐳᓯ ᒪᓕᒋᐊᖃᖅᑐᓂᒃ 

ᐸᕐᓇᐃᓚᐅᕐᓂᐊᖅᐳᓯ. ᑕᐃᒪᓐᓇᐃᑦᑐᒥ 

ᑐᖅᑯᕐᕕᔅᓴᒥᒃ ᓴᖅᑭᑦᑎᖁᓗᒍ ᑕᒫᓂ ᓄᓇᕗᑦ 

ᐃᓗᐊᓂ. ᑖᓐᓇᑐᐊᖅ ᐅᖃᐅᓯᕆᔪᒪᔭᕋ 

ᐊᐱᖅᑯᑎᐅᓐᖏᑦᑐᖅ.  

ᐃᒃᓯᕙᐅᑕᖅ: ᖁᔭᓐᓇᒦᒻᒪᕆᐊᓗᒃ, ᒥᔅᑕ ᓂᓐᖓᖅ. 

ᐅᕙᓃᒃᑲᑦᑕ ᒪᒃᐱᖅᑐᒐᖅ D-3 ᖃᓪᓗᓈᑎᑐᑦ. 

ᐅᖃᖅᓯᒪᔪᖅ ᐃᓕᖅᑯᓯᓕᕆᓂᕐᒧᑦ ᐊᒻᒪ 

ᐃᑦᑕᕐᓂᓴᓕᕆᓂᖅ. ᐱᓕᕆᕝᕕᒃ ᓇᐃᓈᕈᑎᖓ. 

ᐊᖓᔪᖅᑲᐅᑎᑦ. ᑲᑎᖦᖢᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ $60,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᒃᐱᖅᑐᒐᖓ 

D-2. ᑕᕝᕙᓂ ᐃᖅᑲᓇᐃᔭᕐᕕᒃ ᓇᓗᓇᐃᕈᑎᖓ 

ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ. 

ᓇᓗᓇᐃᔭᖅᓯᒪᔪᑦ ᐊᑭᓕᖅᓱᕆᐊᓖᑦ ᑲᑎᖦᖢᒋᑦ 

ᐊᑭᑐᔫᑎᑦ ᐊᑭᓕᖅᓱᕆᐊᓖᑦ $60,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ 

ᐱᓕᕆᕝᕕᐅᔪᖅ ᐱᔭᕇᕐᓂᕋᖅᖢᑎᒍ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ 

ᐱᔭᕇᖅᐸᓕᐊᔾᔪᑎᓂᒃ ᐅᓂᒃᑳᒃᓴᖃᕈᕕᑦ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒻᒪᕆᐊᓗᒃ 

ᐃᒃᓯᕙᐅᑖᖅ ᐊᒻᒪᑦᑕᐅᖅ ᑲᑎᒪᔨᐅᖃᑎᒃᑲ. 

 

ᐱᖅᑯᓯᕆᕋᑖᖅᑕᓯ ᐅᖃᐅᓯᓯᓗ ᐃᓛᒃ 

ᐃᑦᑕᕐᓂᓴᒃᑯᕕᒃᓴᖅ ᐅᖃᐅᓯᕆᔭᐅᖏᓐᓇᖅᑐᖅ 

ᐅᖃᐅᓯᕆᔭᐅᖃᑦᑕᖅᑐᖏᓛᒃ ᐃᑲᔪᖅᓱᕋᔅᓯᐅᒃ, 

ᖁᔭᓐᓇᒦᒃ. ᑕᐃᑲᓂ ᐊᒡᓚᒡᕕᖕᒥ ᑲᑎᔭᕌᖓᑦᑕ 

ᑖᒃᑯᐊ ᑲᑎᒪᓕᕌᖓᑦᑕᐃᓛᒃ ᑕᐃᓐᓇ 

ᐃᖅᑲᓇᐃᓇᖅᐸᖕᒥᔭᕗᑦ ᐅᖃᐅᓯᕇᓐᓇᖅᐸᖕᒥᔭᕗᑦ 

ᐃᑦᑕᕐᓂᓴᖅᑕᖃᓚᐅᕐᓕᑐᖅ ᑕᒫᓂ ᓄᓇᑦᑎᓐᓂ. 

ᑭᓯᐊᓂ ᓴᖅᑭᑐᓐᓇᕋᔭᖅᑰᕐᒪᑦ ᐃᑲᔪᖅᑎᒌᑦᑎᐊᕈᑦᑕ 

ᐅᖃᐅᓯᑐᐃᓐᓇᐅᖏᑦᑐᒃᑯᑦ ᑮᓇᐅᔭᑎᒍᓪᓗ 

ᓇᑭᑐᐃᓐᓇᖅ ᐃᓄᐃᑦ ᑲᑐᔾᔨᖃᑎᒌᖏᓐᓂ 

ᒐᕙᒪᒃᑯᓐᓂ ᐊᒻᒪᑦᑕᐅᖅ ᑕᒫᓐᖓᑦ ᐊᓯᖏᓐᓂᒃ 

ᓇᖕᒥᓃᖅᑐᓂᓘᓐᓃᑦ ᐃᑲᔪᖅᑎᒌᑦᑎᐊᕈᑦᑕ 

ᓴᖅᑭᑦᑐᓐᓇᕋᔭᕐᒪᑦ. ᒐᕙᒪᑐᖃᒃᑯᓐᓂ 

ᐃᑲᔪᖅᑕᐅᓂᕐᒥᒃ ᓴᖅᑭᑦᑐᖃᒃᑲᓐᓂᕈᓐᓇᕋᔭᕐᒪᑦ. 

ᑕᒪᓐᓇ ᑕᐃᒪ ᐸᕐᓇᑦᑕᐅᓯᒪᓕᓚᐅᖅᓯᒪᒐᓗᐊᕐᖓᑦ 

ᖃᓄᖅ ᑮᓇᐅᔭᓂᑦ 

ᓴᖅᑭᑦᑐᖃᖅᐸᓪᓕᐊᔪᓐᓇᕋᔭᕐᒪᖔᑦ  

ᓄᐊᑦᑎᔪᖃᖅᐸᓪᓕᐊᔪᓐᓇᕋᔭᕐᒪᖔᑦ ᐃᑲᔪᖅᑎᔅᓴᒥᒃ 

ᐱᑕᖃᓐᖏᓗᐊᖅᑑᔮᕐᓂᖓᓄᑦ 

ᐱᖃᓯᐅᑎᑦᑎᐊᒻᒪᕆᑦᑐᓂᒃ ᑕᕝᕙᓐᖓᑦ 

ᐱᕈᖅᐸᓪᓕᐊᔫᒥᖕᒪᑦ ᑮᓇᐅᔭᖅ.  

 

ᖁᔭᓐᓇᒦᒃ ᐊᐱᖅᓱᕐᓂᕆᕋᑖᖅᑕᓯ 

ᑎᓕᐅᕆᓂᕆᕋᑖᖅᑕᓯ ᐊᒻᒪ ᑖᒃᑯᐊ ᓴᐃᒪᓐ ᐊᕙ 

ᐊᒻᒪᓗ ᕋᐃᒋᓕ ᐊᓪᓚ ᑕᒫᓃᕋᑖᕐᒪᑎᒃ 

ᐃᑲᔪᖅᑎᒋᑦᑎᐊᕋᑖᕋᒃᑭᑦ ᐊᒻᒪᑦᑕᐅᖅ ᐊᒡᓚᒡᕕᖕᒥ 

ᑖᒃᑯᓂᖓ ᐸᕐᓇᓚᐅᖅᑐᑦ. ᖁᔭᓐᓇᒦᒻᒪᕆᐊᓗᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᒥᓂᔅᑕ. 

ᐃᖅᓱᒃᑏ ᑖᒃᑯᐊ ᐃᖅᑲᓇᐃᔭᖅᑎᖏᒃ 

ᐊᓂᑎᑲᐃᓐᓇᒃᑮ. 

ᑲᔪᓯᒋᐊᕈᒪᑲᐃᓐᓇᖅᑎᒋᓪᓗᖓᓕᐊᓯ ᑕᕝᕙ 

ᑕᖃᓗᐊᖏᓐᓂᔅᓯᓐᓂ. ᒫᓐᓇ ᑐᓐᖓᓱᒃᑎᑦᑐᒪᔭᕋ 

ᐊᒻᒪᓗ ᐊᐱᕆᔪᒪᓪᓗᒍ ᑖᓐᓇ ᒪᓕᒐᓕᐅᕐᕕᖕᒥ 

ᐅᖃᖅᑎ ᑕᕝᕗᖓ ᐊᐱᖅᓱᖅᑕᐅᕕᖕᒧᑦ 

ᐃᓯᕈᓐᓇᖁᓪᓗᒍ. ᑐᓐᖓᓱᒋᑦ ᐅᖃᖅᑏ, 

ᐱᒋᐊᕈᑎᓐᓂᒃ ᐅᓂᒃᑳᖅᓴᖃᕈᕕᑦ ᐅᖃᐅᓯᒃᓴᖃᕈᕕᑦ 

ᒫᓐᓇ ᐱᕕᖃᖅᑎᑉᐸᒋᑦ, ᐅᖃᖅᑏ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᓵᔅᓯᓐᓃᑦᑐᓐᓇᕋᒪ ᐅᓪᓗᒥ 

ᐅᖃᐅᓯᖃᕆᐊᖅᑐᖅᖢᖑ 2013−2014−ᒥ 

ᐊᑭᑐᔪᖅᑐᕈᑕᐅᔪᒪᔪᓂᒃ ᒪᓕᒐᓕᐅᕐᕕᐅᑉ 

ᑎᑎᕋᕐᕕᖓᓄᑦ. 

 

ᒪᓕᒐᓕᐅᖅᑏᑦ ᐅᔾᔨᕆᓂᐊᖅᑐᒃᓴᐅᕗᑦ 2013-

2014−ᒥ ᐊᑭᑐᔪᖅᑐᕈᑏᑦ ᐊᑐᕈᒫᕐᓂᐊᖅᑐᑦ 

ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓄᑦ $255,000. 

ᐅᖓᑎᐊᕐᔪᐊᓃᓐᓂᖏᓐᓂᒃ.  ᐊᑭᑐᔪᖅᑐᕈᑏᑦ 

ᐊᑐᕈᒫᕐᓂᐊᖅᑐᑦ ᓱᓕ ᒥᑭᑦᑐᑦ ᐊᒻᒪ 

ᑲᒪᒋᔭᐅᑦᑎᐊᖅᖢᑎᒃ. 

 

ᑕᒪᑐᒪᓂ ᐊᕐᕌᒍᒋᓂᐊᖅᑕᑦᑎᓐᓂ ᓯᕗᓪᓕᐅᔾᔨᓯᒪᔪᒍᑦ 

ᒪᓕᒐᓕᐅᕐᕕᖕᒧᑦ ᐊᒻᒪ ᒪᓕᒐᓕᐅᖅᑏᑦ 

ᑎᑎᕋᕐᕕᖏᓐᓃᑦᑐᒃᓴᓂᒃ ᓱᓇᒃᑯᑖᓂᒃ ᐊᒻᒪ 

ᐃᒡᓗᓯᐅᑎᓂᒃ, ᐊᒻᒪ ᓄᑖᓐᖑᕆᐊᖅᑎᑦᑎᓂᖅ  

ᒪᓕᒐᓕᐅᕐᕕᐅᑉ ᑕᓚᕖᓴᒃᑰᖅᑎᑦᑎᔾᔪᑎᖏᓐᓂᒃ, 

ᑲᑎᒪᔾᔪᑎᕕᓂᕐᓄᑦ ᐊᑐᖅᑐᑦ ᐊᒻᒪ ᖃᕆᓴᐅᔭᑦ. 

 

ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ ᑕᐃᔅᓱᒪᓂ 

ᒪᓕᒐᓕᐅᖅᑏᑦ ᐊᑭᑐᔪᖅᑐᕈᑎᓂᒃ 

ᐊᖏᖅᓯᓚᐅᖅᓯᒪᖕᒪᑕ ᔫᓂᐅᑎᓪᓗᒍ ᑕᑯᒪᓂ, 

ᒪᓕᒐᓕᐅᕐᕕᒃ ᓴᓇᔭᐅᒃᑲᓐᓂᕐᓂᐊᕐᒪᑦ ᐊᒻᒪ 

ᐱᕈᓐᓇᒃᓴᖅᑕᐅᓗᓂ.  ᑕᐃᒪᐃᑦᑕᕆᐊᖃᓕᓚᐅᖅᑐᒍᑦ 

ᒪᓕᒐᒃᓴᖅ 22 ᐊᓂᒍᖅᑎᑕᐅᖕᒪᑦ, ᐊᒻᒪ 

ᓂᕈᐊᖅᑐᓕᕆᓂᕐᒧᑦ ᑲᒥᓴᐃᑦ ᐊᑐᓕᖁᔭᖓᑦ 

ᑕᒪᑐᒧᖓ ᐊᑐᓕᖅᑎᑕᐅᓪᓗᓂ, ᒪᓕᒐᓕᐅᖅᑏᓪᓗ 

ᐅᓄᖅᓯᒋᐊᖅᑕᐅᓗᑎᒃ 19−ᒥᑦ 22−ᒧᑦ.  

ᓂᕆᐅᒃᑐᖓ ᑕᐃᒫᑐᐃᓐᓇᖅ ᓄᑕᐅᓐᖏᑦᑐᑦ 

ᐊᕐᕌᒍᒧᑦ ᓄᑖᒧᐊᖅᑕᐅᓂᐊᕋᓱᒋᓪᓗᒋᑦ 

ᒪᓕᒐᓕᐅᖅᑏᑦ 2013−ᒥ ᐅᐱᕐᖔᒃᑯᑦ 

ᑲᑎᒪᕐᔪᐊᓕᕐᒥᒃᐸᑕ. 

 

ᑕᒪᔾᔭ ᒪᑐᐃᖅᓯᔾᔪᑎᒃᑲ ᐃᒃᓯᕙᐅᑖᖅ.  

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᖅᐸᑕ 

ᑭᐅᖃᑦᑕᕈᓐᓇᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑏ. 

ᐃᖅᑲᓇᐃᔭᖅᑎᓐᓂ ᐃᑲᔪᖅᑎᒋᓂᐊᖅᑕᕐᓂᓪᓘᓐᓃᑦ 

ᑕᕝᕗᖓ ᐊᐱᖅᓱᖅᑕᐅᕕᖕᒨᖃᑎᖃᕈᒪᕖᑦ? ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 

ᐱᖃᑎᖃᕈᒪᔪᖓ ᒪᕐᕉᖕᓂᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑏ. ᑲᑎᒪᔩᑦ 

ᐊᖏᖅᐱᓰ ᑖᑦᓱᒪ ᐃᑲᔪᖅᑎᒋᔪᓐᓇᖅᑕᖏᒃ 

ᐃᓯᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ ᐃᖅᑲᓇᐃᔭᖅᑎᖏᒃ 

ᐃᑲᔪᖅᑎᒋᓂᐊᖅᑕᖏᒃ ᐃᓯᖅᑎᓚᐅᒃᑭ. 

 

ᐅᖃᖅᑎᑦᑎᔩ ᓇᓗᓇᖏᑎᐊᓂᐊᕐᒪᑦ 

ᑎᑎᕋᖅᓯᒪᓂᐊᕐᒪᓪᓗ ᐅᖃᐅᑎᓚᐅᖅᑎᒍ ᑖᒃᑯᐊ 

ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᒃ ᑭᒃᑰᒻᒪᖔᑎᒃ 

ᑭᓱᓕᕆᔨᐅᖕᒪᖔᑎᓪᓗ. ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᓕᖅᐱᒐᓄᑦ ᑖᓐᓇ ᒪᐅᖓᖔᖅ ᑕᐅᑐᒐᔭᖅᑐᐃᑦ 

ᑕᐅᕗᖓᐅᖏᑦᑐᖅ ᐊᓪᓚᑦᑎ  ᒥᔅᑕ ᑯᐊᒃ ᐊᒻᒪᓗ 

ᓴᐅᒥᒐᓂ ᐊᖏᔪᖅᑳᖓᑦ ᑮᓇᐅᔭᓕᕆᔨᒃᑯᑦ ᒥᔅᑕ 

ᒪᐃᒃᕌᑉᑐ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ 

ᐃᖅᑲᓇᐃᔭᖅᑏᒃᑭ ᑐᓐᖓᓱᒋᑦᑎᒃ. ᒫᓐᓇ ᑖᑦᓱᒧᖓ 

ᐅᖃᖅᑎᑦᑎᔨᐅᑉ ᐱᓕᕆᐊᖓᓄᑦ ᐊᐅᓚᓂᕆᔭᖓᑕ 

ᒪᓕᒐᓕᐅᕐᕕᑉ ᐅᖃᐅᒃᓴᑐᐃᓐᓇᕐᒥᒃ 

ᐅᖃᐅᓯᒃᓴᖃᖅᑐᖃᖅᐹ? ᒥᔅᑕ ᑰᓕ, ᒪᒥᐊᓇᖅ. 

ᐅᖃᐅᓯᒃᓴᑐᖃᖏᑉᐸᑦ ᐅᕗᓐᖓᓚᐅᖅᑕᐃᑦ A-3 

ᐊᓪᓗᓈᑎᑑᖓᔪᑦ, ᐃᓄᒃᑎᑐᖅ ᐊᔾᔨᒌᓐᓂᖅᐸᑎ ᐄ-

3. ᐄ ᐱᖓᓱᑦ. ᒪᓕᒐᓕᐅᕐᕕᑉ ᑎᑎᕋᕐᕕᐊ 

ᐃᖅᑲᓇᐃᔭᕐᕕᖓᑕ ᓇᐃᓈᖅᓯᒪᔾᔪᑎᖏᑦ 

ᒪᓕᒐᓕᐅᕐᕕᐅᑉ ᐊᐅᓚᔾᔪᑎᖏᑦ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒻᒪᖃ ᐅᖃᖅᑎ 

$3,250,000-ᖑᓂᐅᔭᕐᒪᑦ ᓴᓇᔭᐅᔪᒪᔭᓂᒃ 

ᐅᓂᑳᓚᐅᐱᓪᓚᒐᔭᕈᒃᓯᒃ ᑖᓐᓇ ᐆᒪ ᐃᓗᐊᓂ 

ᐱᓗᐊᖅᑐᒥ ᑐᕌᖓᓂᐊᖅᑰᕐᒪᑕ, ᑕᐃᒃᑯᐊ 

ᐊᒥᓱᕐᖑᕆᐊᕐᒪᓕᖅᑎᓪᓗᒋᑦ ᐊᕐᕋᒍᑦ ᑖᓐᓇ 

ᐊᑐᖅᑕᐅᔪᒫᕐᒪᑦ. ᓄᓇᕗᑦᒥᐅᑦ ᑐᓵᔪᒐᓚᒃᑐᒃᓴᐅᖕᒪᑕ. 

ᑖᓐᓇ ᑕᐅᒃᑐᐊᓘᑉ ᐊᔾᔨᒋᔪᒫᕐᒪᖔᒍ 

ᖃᓄᐃᓕᕚᓪᓕᕐᓂᐊᕐᒪᖔᑦ ᑐᓴᕈᒪᓐᓇᐅᒐᓗᐊᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᔅᑕ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᒃᑯᐊ 

ᓴᓂᕐᕙᒃᑕᐅᓚᐅᖅᑐᑦ ᑲᑎᓪᓗᒋᑦ 

ᐋᖅᑭᒋᐊᖅᑐᐅᓂᖓᓄᑦ ᒪᓕᒐᓕᐅᕐᕕᐅᑉ 

ᐅᖓᑖᓃᑦᑐᑦ $2.3 ᒥᓕᐊᓐ, ᑕᒫᓂᖃᖏ $800,000 

ᐊᑐᖅᑕᐅᓯᒪᓕᕇᖅᑐᖅ ᑕᐃᒃᑯᓄᖓ 

ᐋᖅᑭᒋᐊᖅᑕᐅᓚᐅᖅᑐᓄᑦ ᓯᕗᒡᓕᖓᓄᑦ ᓇᑎᕐᒧᑦ 

ᐊᒻᒪᓗ ᐊᒡᓚᒡᕕᓕᐅᖅᑕᐅᒃᑲᓐᓂᕆᐊᖃᖅᖢᑎᑦ 

ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪᓗ ᑕᐃᓐᓇ ᑲᑎᒪᕕᒃ 

ᑕᐃᓐᓇᑦᑕᐅᖅ ᐋᖅᑭᒋᐊᖅᑕᐅᓯᒪᓪᓗᓂ. 

 

ᑕᐃᒃᑯᐊ ᑳᓐᑐᕌᒍᑎᒃᓴᑦ ᐃᓛᒃ 

ᓴᖅᑭᑦᑕᐅᒍᓐᓇᕐᓂᐊᓕᖅᑐᑦ ᐊᒻᒪᓗ 

ᖃᐅᔨᓴᖅᑕᐅᓚᐅᕐᓗᑎᒃ ᑖᒃᑯᐊ 

ᐊᖑᑎᒋᐊᖅᑎᑕᐅᓗᑎᓪᓗ ᑕᒫᓃᓐᓂᐊᑦᑐᖅᑲᐃ 

$400,000-ᑐᕐᓂᐊᖅᑐᑦ ᐊᒻᒪᓗ ᓂᕆᐅᑭᓪᓗᑕ 

ᑖᒃᑯᐊ ᐊᒥᐊᒃᑯᖏᑦ $1.5 ᒥᓕᐊᓐ ᑖᒃᑯᐊ 

ᐊᑐᖅᑕᐅᓂᐊᕐᒥᔪᑦ ᑭᖑᓪᓕᕐᒥᒃ ᐋᖅᑭᒋᐊᕈᑕᐅᓗᑎᒃ. 

ᑕᐃᒪ ᒪᓕᒐᓕᐅᖅᑎ...ᐃᓛ ᒪᓕᒐᓕᐅᕐᕕᒃ 

ᑲᑎᒪᓂᖓᓄᑦ ᓄᖅᑲᖅᐸ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᒃᑎᔩ, 

ᐃᖅᑲᐃᑎᓚᐅᑲᒡᓚᒃᓰᒃ ᐅᕙᓃᒃᑲᑦᑕ A-3 ᐊᒻᒪ A-4. 

ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᐄ 

ᖃᓂᒌᕈᓘᒃ ᐊᑯᐅᔾᔮᖅᑰᖅᖢᒍ. ᐅᓇ 

ᐊᐱᖅᑯᑎᒋᔪᒪᓗᐊᖅᑕ ᑕᐃᒃᑯᐊ ᑕᒃᑲᒃᑯᐊ 

ᑕᐅᑐᖃᑦᑕᖅᑐᑦ ᐅᔾᔨᕈᓱᖕᓂᐊᑐᒃᓴᐅᖕᒪ ᑖᓐᓇ 

ᓴᓇᔭᐅᑉᐸ ᖃᖓᒃᑯᑦ ᒪᑐᓯᒪᓇᔭᕐᒪᖔᓪᓗ ᑖᒃᑯᐊ 

ᑕᖅᑭᐅᔪᑦ, ᑕᖅᑭᐅᔪᑦ ᓇᓕᐊᖕᓂᒃ 

ᓴᓇᔭᐅᓪᓚᕆᓚᐅᕋᔭᖅᐸᑭᐊᖅ ᑖᓐᓇ 

ᐃᒃᓯᕚᕐᕕᒋᔭᕗᑦ ᒫᓐᓇ, ᖁᔭᓐᓇᒥᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᒃᑯᐊ ᑕᐅᑐᒃᑕᕗᑦ ᐱᒋᐊᖅᑕᒐᔭᕐᓂᖓᓂ ᑭᖑᓪᓗᕐᒥ 

ᑖᓐᓇ ᒪᓕᒐᓕᐅᕐᕕᓪᓚᕆᒃ ᐱᒋᐊᕋᔭᖅᑐᖅ ᒪᐃ 

ᓄᓐᖑᐊᓂᖃᐃ ᐋᒡᒌᓯᒧᑦ. ᑖᓐᓇ ᐃᒡᓗᕐᔪᐊᖅ 

ᑕᒪᖕᒥᒃ ᒪᑐᐃᖓᓂᐊᖅᑐᖅ ᑭᓯᐊᓂ ᑖᓐᓇ 

ᒪᓕᒐᓕᐅᕐᕕᓪᓚᕆᒃ ᓴᓇᔭᐅᓂᐊᖅᑐᖅ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᑕᐃᒪᓕ ᑕᐃᑲᓂ ᐊᒡᒌᓯᒥ 

ᑲᑎᓇᔭᒃᑐᒃᓴᐅᕗᑦ ᓴᐅᒐᑦ ᑭᖑᓪᓕᖅᐹᖑᓕᕐᓗᓂ, 

ᐊᑐᐃᓐᓇᖏᑐᐊᓘᓐᓂᖅᐸᑦ ᑖᓐᓇ ᑲᑎᒪᕝᕕ 

ᐊᔪᕐᓇᕋᔭᕐᒪᑦ ᐆᒪ ᐃᓗᐊᓂ ᑲᑎᒪᒋᐊᒃᓴᖅ 

ᑲᑎᒪᔨᒋᐊᖃᕋᔭᖅᖢᑕᓗ. ᑕᐃᒪᓕᖃᐃ ᑲᖏᖅᖠᓂᕐᒥ 

ᑲᑎᒪᒍᑦᑕ ᓈᒻᒪᖕᓂᖅᓴᐅᓇᔭᖅᐳᖅ ᐅᕙᓂ 

ᐃᖃᓗᖕᓂ ᐃᓂᖃᕈᓐᓃᕐᒪᒡᒎᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑰᓕ ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᐅᔪᖅ 

ᖃᐅᔨᒪᔾᔮᖏᑦᑐᒍᑦ ᑭᓯᐊᓂ ᖃᓄᑎᒋ ᑕᒪᓐᓇ  

ᓴᓇᔭᐅᒐᓱᐊᕐᓂᐊᕐᒪᖔᖅ ᖃᓄᑎᒋᓗ 

ᐱᕕᒃᓴᖃᑦᑎᒌᖅᓯᒪᔭᕗᑦ ᑖᒃᑯᐊ, ᑖᒃᑯᐊ 

ᐱᓕᕆᐊᒃᓴᐃᑦ ᐱᐊᓂᒃᑕᐅᖁᓪᓗᒋ. ᑭᓯᐊᓂ 

ᑕᐃᒪᐃᓕᓚᐅᓪᓗᖓ ᐃᓛᓐᓂᒃᑯᑦ ᒪᑐᐃᖅᓯᒑᖓᑦᑕ 

ᑭᓱᐊᓗᓐᓂᒃ ᓴᖅᑭᑦᑐᖃᓲᖑᖕᒪ 

ᑕᒪᓐᓇᒍᒪᓇᓐᖏᑦᑑᒐᓗᐊᖅ. ᑖᒃᑯᐊ 

ᐱᐊᓂᒃᑕᐅᓯᒪᓕᕋᔭᖅᑐ ᐊᐅᒡᒎᓯᐅᑉ ᓄᓐᖑᐊᓂ, ᐄ 

ᑕᐃᒪ, ᑕᐃᒪ ᑎᑭᒃᑯᑦᑎᒍᑦ ᖃᐅᔨᓛᖅᐳᒍᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᐅᓯᒃᓴᑐᐃᓐᓇᐃᑦ ᑕᕝᕗᖓ. ᐅᕝᕙ ᐊᐱᖅᑯᑏᑦ 

A-3-ᒥ ᐊᒻᒪᓗ A-4. ᐅᕙᓃᒃᑲᑦᑕ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊ, ᐃᖅᑲᓇᐃᔭᕐᕕᖓᑕ 

ᓇᐃᓈᖅᓯᒪᔾᔪᑎᖏᑦ. ᒪᓕᒐᓕᐅᕐᕕᐅᑉ 

ᐊᐅᓚᔾᔪᑎᖏᑦ ᑲᑎᖦᖢᒋᑦ ᐊᑭᑐᔫᑏᑦ 

ᐊᑭᓕᖅᓱᕆᐊᓖᑦ $240,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᐅᕗᖓ A-5, 

ᐃᓄᒃᑎᑐᑦ ᐃ ᑕᓪᓕᒪᑦ. ᒪᓕᒐᓕᐅᕐᕕᐅᑉ ᑎᑎᕋᕐᕕᐊ, 

ᐃᖅᑲᓇᐃᔭᕐᕕᖓᑕ ᓇᐃᓈᖅᓯᒪᔾᔪᑎᖏᑦ. 

ᐃᒻᒥᒃᑰᖓᔪᑦ ᐱᓕᕆᔩᑦ ᒪᓕᒐᓕᐅᕐᕕᖕᒥ. 

ᐊᐱᖅᑯᑎᒃᓴᖃᖅᑐᖃᖅᐹ? ᑲᑎᖦᖢᒋᑦ ᐊᑭᑐᔫᑎᓄᑦ 

ᐊᑭᓕᕆᐊᓖᑦ $15,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᓚᐅᕆᑦᑎ 

ᒪᒃᐱᖅᑐᒐᖓᓄᑦ A-2. ᐅᕗᖓ ᐃᓄᒃᑎᑑᖓᔪᑦ 

ᐅᑯᐊ ᑐᑭᖃᑦᑎᐊᖏᒻᒪᑕ ᖃᓪᓗᓈᑎᑐᑦ 

ᐅᖃᓕᒫᕋᓱᓚᐅᕐᓚᖓᐃ, ᓱᖅᑯᐃᓐᖏᓐᓇᒃᑭᑦ 

ᑐᑭᖃᑦᑎᐊᖅᑐᒃᓴᐅᔫᒐᓗᐊᑦ. (ᑐᓵᔨᑎᒍᑦ) 

ᐱᓕᕆᕕᐅᔪᒧᑦ ᓇᐃᒡᓕᑎᖅᓯᒪᔪᑦ ᐊᒡᓚᒡᕕᐊᓄᑦ 

ᒪᓕᒐᓕᐅᕐᕕᐅᑉ. ᖃᓄᐃᓕᖓᓂᖏᑦ 

ᑮᓇᐅᔭᐃᔭᕈᑏᑦ. ᑲᑎᓪᓗᒋᑦ ᐊᑭᑐᔫᑎᓄᑦ 

ᑮᓇᐅᔭᐃᔭᕈᑏᑦ $255,000. ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊᑕ 

ᑮᓇᐅᔭᖅᑐᕈᒪᔾᔪᑎᖏᑦ ᐊᑭᑐᔪᓄᑦ 

ᐱᔭᕇᕐᓂᕋᕈᓐᓇᖅᓯᕙᕘᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔩ, 

ᐱᔭᕆᖅᐸᓪᓕᐊᑎᓪᓗᑕ ᑖᔅᓱᒥᖓ ᐅᖃᐅᓯᒃᓴᖃᕈᕕᑦ 

ᐱᕕᖃᖅᑎᑉᐸᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᒃᑲ ᑖᒃᑯᐊ ᐊᐱᖅᓱᕋᑖᖅᑐᑦ. ᐄ, 

ᑖᒃᑯᐊ ᓇᓗᓇᐃᕐᕕᒋᒍᒪᔭᒃᑲ ᒪᓕᒐᓕᐅᖅᑎᓕᒫᑦ 

ᑕᐃᒪ ᐱᓕᕆᐊᕆᔭᐅᒋᐊᖃᖅᓯᒪᔪᑦ ᐃᒪᓐᓇ 

ᖃᐅᔨᒪᓕᑐᐊᕈᑦᑕ ᖃᖓ ᓴᓇᔭᐅᕕᒃᓴᖏᓐᓂᑦ 

ᐱᐅᓂᒃᑕᐅᕕᒃᓴᖏᓐᓂᓪᓗ 

ᑐᑭᓯᒋᐊᖅᑎᑦᑎᖃᑦᑕᕐᓂᐊᖅᑯᒍᑦ 

ᒪᓕᒐᓕᐅᖅᑎᓕᒫᓂᑦ ᖃᖓᐅᒐᔭᕐᒪᖔᖅ ᑖᒃᑯᐊ 

ᓴᓇᔭᐅᕕᒃᓴᖏᑦ.  

 

ᐊᒻᒪᓗᑦᑕᐅᖅ ᐱᕕᖃᕈᒪᒐᒪ ᖁᔭᓐᓇᒦᕈᒪᓪᓗᒋᑦ 

ᐃᖅᑲᓇᐃᔭᖅᑎᒃᑲ. ᑖᒃᑯᐊ ᐃᒃᓯᕙᔪᑑᓐᖏᑦᑑᒃ 

ᐊᒻᒪᓗ ᑕᐃᒃᑯᐊ ᐃᕝᕕᑦ ᓴᓂᐊᓃᑦᑐᑦ 

ᒪᓕᒐᓕᐅᖅᑏᓪᓗ ᑖᒃᑯᐊ ᐃᖅᑲᓇᐃᔭᖃᑦᑕᖅᑐᑦ 

ᒪᓕᒐᓕᐅᕐᕕᖕᒥ ᑕᐃᒪᓐᓇ ᐃᒡᓗᖃᑦᑎᐊᖁᓪᓗᑕ 

ᐋᖅᑭᑦᑎᐊᖅᓯᒪᖁᓪᓗᒍᓗ 

ᐃᖅᑲᓇᐃᔭᕐᕕᐅᓂᐊᖅᑎᓪᓗᒍ ᑕᐃᒃᑯᐊ 

ᖁᔭᓐᓇᒦᖅᐸᒃᑲ ᐊᒃᓱᕈᖃᑦᑕᕐᓂᖏᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᖅᓱᖅᑏ 

ᐅᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᒃᑮᑦ. 

 

ᐊᖏᖅᑕᐅᔪᒪᒐᓗᐊᕋᒪ 5-ᒥᓂᕐᒥ 

ᓄᖅᑲᖓᓚᐅᑲᒍᒪᓪᓗᖓ. 5:30-ᒥ ᐅᑎᕐᓂᐊᖅᐳᒍᑦ. 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

>>ᓄᖅᑲᑲᐃᓐᓇᖅᑐᑦ 17:24ᒥ ᑲᔪᓯᒃᑲᓂᖅᑐᑦ 

17:31ᒥ 

 

ᐃᒃᓯᕙᐅᑕᖅ: ᒫᓐᓇ ᑲᔪᓯᒋᐊᕈᓐᓇᓕᕐᒥᒐᑦᑕ. ᒫᓐᓇ 

ᐱᒋᐊᓐᖏᑯᑦᑕ 

ᐃᓱᓕᓐᖏᑦᑐᕕᓂᐅᓇᕋᖅᑕᐅᒃᖤᕐᓂᐊᕋᒪ 

ᐱᒋᐊᕐᓂᐊᕐᓇᕋᖅᑲᐅᒐᒪ ᑕᑭᔪᐊᑦ 6-ᒧᐊᖅᐸᑦ. 

 

ᒪᓕᒐᓕᐅᖃᑎᒃᑲᐃ, ᐅᕗᖓᓚᐅᕆᑦ ᑕᐃᒃᑯᐊ 

ᕿᒥᕐᕈᓚᐅᖅᓯᐅᒃ ᑕᑯᓚᐅᖅᓯᐅᒃ ᒪᑉᐱᖅᑐᒐᐃᑦ 

ᒪᓕᒐᓕᐅᕐᕕᐅᑉ ᐃᓗᐊᓂ ᒪᑉᐱᖅᑐᒐᕆᖃᑦᑕᖅᑕᕗᑦ 

ᐊᒻᒪᓗ ᒪᓕᒐᒃᓴᖅ 41 ᑕᑯᓗᓯᐅᒃ. 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ 41 ᒫᓐᓇ 

ᐱᓕᕆᐊᕆᓂᐊᕋᑦᑎᒍ. ᑖᒃᑯᐊ ᑎᒍᒥᐊᖅᑕᒃᑲ 

ᖃᑉᓗᓈᑎᑑᖓᒻᒪᑕ ᖃᓪᓗᓈᑎᑐᑦ 

ᐅᖃᓕᒫᕋᓱᓐᓂᐊᕋᒪ. ᒫᓐᓇ ᑲᔪᓯᓕᖅᐳᖓ: 

(ᑐᓵᔨᑎᒍᑦ) ᒪᓕᒐᒃᓴᖅ 41, ᑮᓇᐅᔭᓂᑦ 

ᐃᓚᒋᐊᖅᓯᓂᕐᒧᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

2013-2014. ᐅᖃᓕᒫᕐᕕᐊ 1. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 3. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 4. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪᓗ ᐃᓚᒋᐊᖅᓯᒪᓂᖓ 

ᒪᑉᐱᖅᑐᒐᖓᓂᒃ 2. ᑕᑯᑲᐃᓐᓇᕐᓚᕗᑦ. (ᑐᓵᔨᑎᒍᑦ) 

ᐅᐃᒍᒧᐊᕐᓗᑕ. ᐅᐃᒍᓯᒪᔪᖅ ᓂᕈᐊᕐᓂᖅ 2. 

ᐊᑭᑐᔫᑎᓄᑦ. ᑲᑎᓪᓗᒋᑦ ᐊᑭᑐᔫᑎᓄᑦ ᐃᓚᒋᐊᕈᑎᑦ. 

$152,859,000. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ. (ᑐᓵᔨᑎᒍᑦ) 5. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 6. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 41-ᒧᑦ ᐊᑕᖏᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᑲᑎᒪᔩᑦ ᐊᖏᖅᐹᑦ, 

ᒪᓕᓪᓗᒍ ᒪᓕᒋᐊᓕᒃ 62(2) ᒪᓕᒐᒃᓴᖅ 41 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᖅᓯᒻᒪᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᕐᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ 

ᖃᓄᐃᑦᑐᒪᓕᖅᐱᑕ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᖅᑎᑦᑎᔪᒪᕗᖓ ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᒋᐊᖅᑎᑦᑎᔪᖃᒻᒪᑦ ᑖᓐᓇᓗ ᑭᐅᒪᔭᐅᔪᓐᓇᕋᓂ. 

ᐱᒋᐊᖅᑎᑦᑎᔾᔪᑕᐅᔪᒧᑦ ᓈᒻᒪᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᖏᑦᑐᑦ? ᖁᔭᓐᓇᒦᒃ. ᐱᒋᐊᖅᑎᑦᑎᔾᔪᑕᐅᔪᖅ 

ᑲᔪᓯᔪᖅ. ᒫᓐᓇ ᓇᖏᖅᓯᓂᐊᖅᐳᖓ 

ᐅᓂᒃᑳᕐᓂᐊᖅᐳᖓᓗ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑏ.  

ᑲᑎᒪᔾᔪᑎᒃᓴᓂᑦ. 20. ᑲᑎᒪᑐᐃᓐᓇᖅᑎᓪᓗᒋᑦ 

ᐅᓂᒃᑳᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) 

ᑲᑎᒪᔨᕋᓛᑎᑦ ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ 

ᒪᓕᒐᒃᓴᖅ 41 ᐊᒻᒪᓗ ᐱᔭᕇᕈᒪᓕᖅᖢᑎᒃ ᑖᓐᓇ 

ᒪᓕᒐᒃᓴᖅ 41 ᐅᖃᓕᒫᖅᑕᐅᔪᓐᓇᖅᓯᑲᐅᑎᒋᒻᒪᑦ 

ᐱᖓᔪᐊᓐᓂᒃ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᖁᔨᕗᖔᖅᑐᖃᕐᒪᑦ ᐊᐃᑉᐲᔨᑕᖃᖅᐹ? ᖁᔭᓐᓇᒦᒃ 

ᒥᓂᔅᑕ ᐲᑕᓴᓐ. ᐱᒋᐊᖅᑎᑕᖅ ᓈᒻᒪᑉᐳᖅ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 41, ᐊᑭᑐᔪᖅᑐᕈᑎᓄᑦ 

ᒪᓕᒐᖅ, 2013-2014, ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᐊᖏᖅᑐᑦ? 

ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᑲᔪᓯᕗᖅ. ᒪᓕᒐᒃᓴᖅ 41 

ᐱᖓᔪᐊᓐᓂᒃ ᐅᖃᓕᒫᖅᑕᐅᓯᒪᓕᖅᐳᖅ 

ᐊᖏᖅᑕᐅᔪᓐᓇᖅᓯᓪᓗᓂᓗ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 



ᕿᑎᖅᑰ, ᓄᕕᐱᕆ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᔅᓴᐃᑦ ᓄᕕᐱᕆ 2-ᒥᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

 ᒪᓕᒐᒃᓴᖅ 45 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᖑᕋᓱᖕᓂᖓᓂ, ᓄᕕᐱᕆ 2, 2012-ᒥ 

9:00-ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:39ᒧᐊᖅᑎᓪᓗᒍ



 

 

 


